
ᐊᖓᔪᖅᑳ ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᐸᑎᖅ ᓇᑦᑎᖅ, ᐊᖓᔪᖅᑳ ᑭᐅᓪᕕᓐ ᐃᖕ, ᔫᐱ 
ᓄᑕᕋᖅ, ᓯᕗᓕᖅᑎ ᐹᓪ ᐅᑲᓕᖅ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᐊᖓᔪᖅᑳ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᓇᑦᑎᖅ ᐊᐱᕆᔪᒪᕙᕋ ᑐᒃᓯᐊᖁᓪᓗᒍ ᒪᑐᐃᖅᓯᓂᕐᒧᑦ ᑕᒪᑐᒪᓂ ᐅᓪᓛᖅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓛᒃᑯᑦ, ᓯᕗᓕᖅᑏ, ᒪᓕᒐᓕᐅᖅᑏᓪᓗ. ᑲᑎᒪᒡᔪᑎᒃᓴᖅ 2. ᒪᓕᒐᓕᐅᑏᑦ ᐅᖃᐅᓯᖏᑦ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖓᑦ 200-1(6): ᐃᖃᓗᑦᑑᑦᑎᐊᕐᒥ ᓄᑕᖅᑭᕆᓂᕐᒧᑦ ᓴᓴᐃᔭᑎᒃᑯᑦ ᐱᓇᓱᐊᒐᖓᑦ 
 
ᐊᖓᔪᖅᑳ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᒍᓱᑉᐳᖓ ᖁᕕᐊᒋᒋᐊᖏᓐᓂᒃ 
ᐃᖃᓗᒃᑑᑦᑎᐊᕐᒥ ᓱᕈᓯᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᓕᓐᓂᐊᕇᖅᑎᓪᓗᒋᑦ ᐸᐃᕆᕕᒃ ᐃᓕᑕᕆᔭᐅᓂᖓᓄᑦ ᑲᓇᑕᒥ 
ᖁᑦᑎᓂᖅᐹᖑᓪᓗᓂ ᓄᓇᓕᓐᓃᑦᑐᖅ ᐃᓕᓐᓂᐊᕐᓇᐅᔭᕇᖅᑎᓪᓗᒍ ᐸᐃᕆᕕᐅᔪᖅ ᑖᒃᑯᓇᓐᖓᑦ ᕈᐃᐅᓪ 
ᑮᓇᐅᔭᒃᑯᕕᖓᑕ ᑲᓇᑕᒥ ᑮᓇᐅᔭᓕᕆᔨᖏᑦ. 
 
>>ᐸᑦᑕᑐᖅᑐᑦ 
 
(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎ, ᐅᖓᑖᓂ 400 ᑐᒃᓯᕋᐅᑎᑦ ᑐᓂᔭᐅᓚᐅᖅᑐᑦ ᑲᓇᑕᓕᒫᒥᒃ ᑭᓯᐊᓂᓕ 
ᑖᒃᑯᐊᖏᓐᓇᐃᑦ 47 ᓂᕈᐊᖅᑕᐅᓚᐅᖅᑐᑦ ᑖᒃᓱᒧᖓ ᐃᓕᑕᕆᔭᐅᓂᕐᒧᑦ. ᐃᓕᑕᕆᔭᐅᓂᖏᓐᓄᑦ ᐃᖃᓗᒃᑑᑎᐊᕐᒥ 
ᓱᕈᓯᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᓕᓐᓂᐊᕇᖅᑎᓪᓗᒋᑦ ᐸᐃᕆᕕᒃ ᑐᓂᔭᐅᓂᐊᖅᑐᑦ ᑮᓇᐅᔭᓂᒃ ᑖᒃᑯᓇᓐᖓᑦ ᕈᐃᐅᓪ 
ᑮᓇᐅᔭᒃᑯᕕᖓ ᑲᓇᑕᒥ ᐃᒪᓐᓇᓂᒃ $25 ᑕᐅᓴᓐ, 500 ᑖᓚᔅᓂᑦ. ᑖᓐᓇ ᑮᓇᐅᔭᖅ ᐃᑲᔪᓐᓂᖃᕐᓂᐊᖅᑐᖅ 
ᑮᓇᐅᔭᖅᑑᑎᐅᕙᐅᑦᑐᓄᑦ ᓱᕈᓯᓕᕆᕕᒻᒥ. 
 
ᐅᖃᖅᑎ, ᖁᕕᐊᓱᓪᓚᕆᑉᐳᖓ ᑐᓴᕆᐊᔅᓴᖅ ᐱᐅᓪᓚᕆᑦᑐᒥᒃ ᐸᐃᕆᕕᑦᑕᖃᒻᒪᑦ ᐊᒻᒪᓗ ᐃᓕᓐᓂᐊᕐᓇᐅᒌᖅᑎᓪᓗᒍ 
ᐸᐃᕆᕖᑦ ᐊᑐᐃᓐᓇᐅᕙᒻᒪᑕ ᓄᓇᕗᒻᒥᐅᓄᑦ. ᐱᐅᔪᑦ ᐱᓕᕆᐊᖑᔪᑦ ᐃᑲᔪᖃᑦᑕᕐᒪᑕ ᓱᕈᓯᓛᓂᑦ ᐱᕈᖅᓴᓂᖏᒍᑦ 
ᐊᒻᒪᓗ ᐱᔪᓐᓇᓯᑦᑎᐊᕐᓗᑎᒃ ᐊᒻᒪᓗ ᐱᓕᕆᔪᓐᓇᓯᑦᑎᐊᕐᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᕿᓚᕝᕙᖅ. 

ᐊᖓᔪᖅᑳᑦ ᐅᖃᐅᓯᖏᑦ 201-1(6): ᓄᓇᕗᒥ ᐃᑯᐊᓪᓚᑦᑕᐃᓕᓂᕐᒧᑦ ᐃᓕᖅᑯᓯᒃᓴᖓᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᖓᔪᖅᑳᖑᓪᓗᖓ ᑲᒪᒋᔭᖃᑦᑐᖓ 
ᐱᓕᕆᐊᖑᓂᖓᓄᑦ ᓄᓇᕗᒻᒥ ᖃᑦᑎᕆᔩᑦ ᐊᖓᔪᖅᑳᖓᑕ ᐊᓪᓚᒡᕕᐊᓂᒃ ᑐᓴᖅᑎᑦᑎᒍᒪᔪᖓ ᓂᕈᐊᖅᓯᒪᒐᑦᑕ 
ᑕᒫᓂ ᐱᓇᓱᐊᕈᓯᕐᒥ ᐅᑦᔨᕈᓱᒍᒪᓪᓗᑕ ᐃᑭᑦᑕᐃᓕᒪᑎᑦᑎᓂᕐᒥᒃ ᐱᖃᓯᐅᔾᔨᓪᓗᓂ ᓄᐃᔭᐅᓂᖏᓐᓂᒃ ᓄᓇᕗᒻᒥ 
ᐃᑭᑦᑕᐃᓕᒪᑎᑦᑎᓂᕐᒧᑦ ᐸᕐᓇᑎᕆᕙᓪᓕᐊᓂᕐᒥᒃ. 
 
 (ᑐᓵᔨᑎᒎᕈᓐᓃᖅᑐᖅ) ᐅᖃᖅᑎ, ᐋᖅᑭᒃᑎᕆᓪᓗᑕ ᐃᑭᑦᑕᐃᓕᒪᑎᑦᑎᓂᕐᒧᑦ ᐸᕐᓇᑎᕆᕙᓪᓕᐊᓂᕐᒥᒃ ᐱᒻᒪᕆᒻᒥᒃ 
ᐅᖃᖃᑎᒌᒋᐊᖃᖃᑦᑕᓚᐅᖅᑐᒍᑦ ᓄᓇᓖᓪᓗ ᐊᒻᒪᓗ ᐃᓛᒃᑯᑦ ᑲᑦᑎᕆᔨᐅᔪᑦ ᐊᒻᒪᓗ ᖃᐅᔨᒪᓂᖃᓪᓚᕆᑦᑐᑦ 
ᐊᑦᔨᒌᖏᑦᑐᓂ ᐱᓕᕆᕕᐅᔪᓂ. 
 
ᐱᖃᓯᐅᔾᔨᓚᐅᖅᑐᒍᑦ ᐱᓕᕆᖃᑕᐅᔪᓂᒃ ᑕᒪᑐᒧᖓ ᐱᑕᖃᕆᐊᓕᒃ ᐃᑭᑦᑐᖃᓕᖅᑲᑦ ᐅᐸᒍᑎᒐᓱᐊᕐᓂᖓ ᐊᒻᒪᓗ 
ᐋᖅᑭᒃᓯᓗᑕ ᐊᑐᓕᖁᔭᐅᔪᓂᒃ ᐱᑕᖃᕆᐊᖃᑦᑐᓂᒃ ᓇᓗᓇᐃᖅᓯᓗᑕ ᓴᓐᖓᖅᑎᕆᓗᑕ ᖃᑦᑎᕆᔨᒃᑯᑦ 
ᐱᔪᓐᓇᖅᑕᖏᓐᓂᒃ. 
 
ᑐᕌᒐᕆᓯᒪᔭᕗ ᐱᓕᑦᓯᓗᑕ ᐃᓕᓐᓂᐊᕈᑎᑦᓴᓄᑦ ᓄᓇᓕᖕᒥ ᐊᑭᓕᕐᓱᑕᐅᓇᓂ ᐃᑲᔪᖅᓱᑐ ᐃᑯᐊᓪᓚᑐᓕᕆᔨᑯ 
ᐱᓕᕆᕕᐋᓄᑦ. ᖃᓄᐃᓕᖓᓂᕆᔭᖓᓄᑦ ᐊᑐᐊᒐᖓ ᖃᓄᖅᓗ ᐃᑲᔪᓂᐊᓂᑎᖕᓄᑦ ᐱᔨᑦᓯᖅᑕᐅᓂᖏᓄᑦ 
ᐱᔭᕆᐊᖃᓂᐊᕋᑦᑕ ᐃᑯᐊᓪᓚᑦᑕᐃᓕᑎᑦᓯᓗᑕ ᐃᓚᒋᓗᒋ ᓄᓇᓕᖕᒥ ᐱᕙᓪᓕᐊᓂᕆᔭᖏᓐᓄᑦ ᐊᒻᒪ ᖃᐅᔨᓴᖅᓗᑕ 
ᖃᓄᒋᐊᑲᓐᓂ ᖃᓄᖅ ᐱᕚᓪᓕᖅᑎᒍᓇᓂᐊᓂᑎᓄᑦ ᓄᓇᓕᖕᒥ ᐃᑯᐊᓪᓚᑦᑕᐃᓕᑎᑦᓯᓂᕐᓄᑦ ᐅᑯᓇᓂ ᓄᓇᓖᑦ 
ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋ. 
 
 (ᑐᓵᔨᑎᒍ) ᖃᓄᐃᓕᖓᓂᕆᔭᖏ ᓴᕿᑎᑎᓯᒪᓪᓗᑎ ᖃᓄᖅ ᐃᑲᔪᕈᓐᓇᓂᐊᕐᓂᑎᖕᓄᑦ ᐃᓚᒋᓗᒋ ᐊᐅᓚᓂᖃᕐᑐᑦ 
ᐊᑑᑎᓂᖃᕐᓱᑎ ᓄᓇᓕᖕᒥ ᐃᑯᐊᓪᓚᑐᓕᕆᔨᑯ ᐊᒻᒪ ᐱᓕᑦᓯᓗᑎ ᖃᐅᔨᓴᖅᓂᕐᓄᑦ, ᖃᐅᔨᒪᒋᐊᕐᓗᑎ ᐊᒻᒪ 
ᖃᐅᔨᓴᖅᓂᖃᕐᐸᓪᓗᑎ ᐱᔨᑦᓯᖅᑕᐅᓂᖏᓐᓄ. ᓴᕿᑎᓯᓯᒪᓂᖃᕐᓱᑎ ᐃᓱᒪᒋᓯᒪᔭᑎᖕᓄᑦ ᐃᑲᔪᖅᓱᓂᕐᓄᑦ 
ᑭᒃᑯᑐᐃᓐᓇᖅᓄᑦ ᐃᑯᐊᓪᓚᑦᑕᐃᑎᑦᓯᓂᕐᓄᑦ ᐊᒻᒪ ᐃᓕᖓᓂᖃᕐᑐᓂ ᐱᔭᑦᓴᓄᑦ. 
 
ᐅᖃᖅᑎ, ᐃᓕᖓᓂᖃᕐᑐᑦ ᑕᒪᒃᑯᓄᖓ ᐃᓚᒋᑦᓱᒋ ᑕᒪᑐᒧᖓ ᖃᓄᐃᓕᖓᓂᕆᔭᖏᓐᓄᑦ ᐃᒪᐃᑐ ᓄᓇᕗᒥ 
ᑲᑐᔾᔨᖃᑎᒌᑦ ᕼᒻᓚᑦᓂ ᓇᓪᓕᐅᑯᒫᓄᑦ ᐊᑭᓕᐅᑎᖃᑕᓂᖏᓐᓄᑦ ᐅᕝᕙᓗ ᖃᐅᔨᒪᔭᖅ ᑕᐃᒍᖅᑕᐅᑦᓱᓂ ᐃᒪᐃᑐᒥ 
ᓇᒥᔾ, ᓇᒥᔾ ᐃᒪᐃᑑᑦᓱᓂ ᕼᒻᓚᑦᖑᔪᑦ ᑐᕌᒐᖃᕐᓱᑎ ᓇᓪᓕᐅᑯᒫᓄᖓᔪᓄᑦ ᐱᔭᑦᓴᒧ ᐱᓕᑦᓯᓪᓗᑎ 
ᖃᓄᐃᓕᖓᒋᐊᖃᑐᓄᑦ ᐃᓕᖓᔪᑦ ᓄᓇᓕᐅᔪᓂ. 
 
 (ᑐᓵᔨᑎᒍ ᐃᓱᓕᑦᑐ) ᐅᖃᖅᑏ, ᓇᒥᔾ ᐃᑲᔪᖅᓱᕐᓱᓂ ᐱᑕᐃᕈᓯᒪᔪᒧ ᐊᐅᓚᑕᐅᓂᖓ ᐱᓕᕆᔭᑦᓴᖅ ᑕᕝᕙᓂ 
ᐱᓇᓱᐊᕈᓯᖅᒥ ᑲᖏᖠᓂᖅᒥ. ᑭᒡᒐᖅᑐᐃᔪᐃᑦ ᑕᒪᐃᓂ ᓄᓇᓕᖕᓂ ᖃᐃᖁᔭᐅᓯᒪᓪᓗᑎ ᑲᑎᒪᓂᖅᒧᑦ ᐊᒻᒪ 
ᐱᕚᓪᓕᑎᑦᓯᓂᐊᕐᓱᑎ ᐱᔪᓐᓇᓂᕆᔭᖏᓐᓄᑦ ᐃᓕᖓᔪ ᓴᕿᑎᑦᓯᕙᓪᓕᐊᓂᕐᓄᑦ ᐊᒻᒪ ᐱᕙᓪᓕᐊᑎᑕᐅᓗᑎ 
ᓄᓇᓕᖕᒥ ᖃᓄᐃᓂᕆᔭᖏᓐᓄᑦ ᐃᑯᐊᓪᓚᑕᐃᓕᑎᑦᓯᓂᕐᓄᑦ ᐊᒻᒪ ᐱᑕᐃᕈᓯᒪᔪᒧ ᐊᐅᓚᑕᐅᓂᖓ ᐱᓕᕆᔭᑦᓴᓂ. 
 
ᐅᖃᖅᑏ, ᐋᔩᖃᑎᒌᓐᓂᖃᐸᒻᒥᔪᒍ ᐃᓚᒋᑦᓱᑎᒍ ᐱᓕᕆᕕᐋ ᐃᓕᓐᓂᐊᖅᑐᓕᕆᔨᑯ ᐊᒻᒪ ᓄᓇᓕᖕᒥ 
ᐃᑯᐊᓪᓚᑦᑐᓕᕆᔨᑯ ᐃᑲᔪᖅᓱᕈᓐᓇᓂᐊᕐᒪᑕ ᐊᕕᑦᓯᒪᔪᑎᒍᑦ ᑕᒪᐃᓄᑦ ᐃᑯᐊᓪᓚᑕᐃᓕᑎᑦᓯᓂᕐᓄᑦ 
ᐊᒥᐊᑦᓯᐊᕆᓕᐅᑎᓗᑎ ᐊᑭᓐᓇᖅᒥᐅᑕᓂ ᐊᒻᒪ ᐱᓕᐅᔾᔭᖅᑎᑦᓯᓪᓗᑎ ᐃᓕᓐᓂᐊᖅᕕᐅᔪᓂ. 
 
ᖃᓄᐃᑑᓂᕆᔭᖓ ᐱᓕᐅᔾᔭᖅᑎᑕᐅᔪᓂ ᐃᒪᐃᑦᑐ “ᐃᑯᐊᓚᑦᑐᖃᓯᓐᓂᖃᑦ, ᐊᓂᓵᕆᑦ ᐊᒻᒪ ᐊᓃᖏᓐᓇᕐᓗᑎ”. 
ᑖᓐᓇ ᐊᑦᑐᐃᓂᖃᕐᑐ ᐃᓄᐃᓴᑦᑑᒐᓗᐊᓂ ᖃᓄᐃᑦᓯᒪᓂᕐᓄᑦ ᑭᓯᒥ ᐱᐅᓕᑦᓯᒪᖃᕈᓐᓇᕐᓱᓂᓗ. ᐱᑕᖃᕐᑎᓪᓗᒋ 
ᐃᑯᐊᓪᓚᑦᑐᖃᓯᓐᓂᖃ ᓇᐃᔾᔪᑎᒥ ᐊᒻᒪ ᖃᐅᔨᓴᖅᐸᓪᓗᒍ ᐱᐅᒐᓗᐊᕐᒪᖔᖅ ᑕᐃᒪᖓᐅᖏᑦᑑᒐᓗᐊ, ᐊᒻᒪ 
ᓴᕿᑎᑦᓯᓗᑎ ᐊᒻᒪ ᐱᔭᕆᐅᕐᓴᖃᑕᕐᓗᑎ ᐃᑯᐊᓪᓚᑦᑐᖃᓕᐊᕿᓯᖕᓂᕈᓂ ᖃᐅᔨᒪᒋᐊᖃᑕᖏᓐᓄᑦ. 
 
ᐅᖃᖅᑏ, ᓂᕆᐅᒋᔭᕋᓕ ᓄᑖᖅ ᓄᓇᕗᒥ ᐃᑯᐊᓪᓚᑦᑕᐃᑎᑦᓯᔨᑦ ᖃᓄᐃᒋᐊᕈᑎᖏᓐᓄᑦ ᐱᔨᑦᓯᓂᐊᕐᒪᑕ 
ᐊᑑᑎᓂᖃᓪᓗᓂ ᖃᓄᐃᓐᓂᕆᔭᖏᓐᓄᑦ ᐊᒻᒪ ᓴᕿᑎᑦᓯᓂᐊᕐᒪ ᒫᓐᓇᐅᔪ ᓄᓇᓕᖕᒥ ᐃᑯᐊᓪᓚᑕᐃᓕᑎᑦᓯᔨ 
ᖃᓄᐃᓘᓂᕆᕙᑦᑕᖏᓐᓄᑦ. ᓯᕗᒧᒍᑎᐅᒻᒪ ᐱᓇᓱᐊᖅᓂᕆᔭᑦᑎᖕᓄᑦ ᓴᐳᑎᓗᑎᒍᑦ ᐃᓅᓯᕆᓇᖅᑐᑦ ᐊᒻᒪ 
ᐊᑉᐸᐃᒋᐊᓂᐊᕐᒪ ᓄᖑᑉᐸᑦᑐᓄᑦ ᐃᑯᐊᓚᑎᒍᑦ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐊᖓᔪᖅᑳᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳᑦ ᐅᖃᐅᓯᑦᓴᖓᑦ 202–1(6): ᓯᓇᒃᑯᑦ ᑲᑎᒪᔨᕋᓛᖓᑦ ᐃᒪᕐᒥᐅᑕᓕᕆᔨᒃᑯᓐᓂᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᖓᑦᓯᖅ ᐆᑦᑑᕝᕙ 22ᒥ, ᓴᕿᐅᒪᓚᐅᕋᒪ 
ᓵᖓᓐᓂ ᐊᖓᔪᖃᐅᑏᑦ ᑲᑎᒪᔨᖑᑲᐃᓐᓇᖅᑐ ᑲᑎᒪᔨᑐᐃᓐᓇᖏᑦ ᐅᑯᓇᓂ ᐃᒪᖅᒥᐅᑕᓕᕆᔨᑯᓂ ᐃᓚᒋᑦᓱᒍ ᕕᐊ 
ᖁᕕᖅ ᑭᒡᒐᖅᑐᐃᔪ ᓄᓇᕗᒥ ᐆᒪᔪᓕᕆᔨᖅᔪᐊᑯᖏᓐᓂ. 
 
ᐱᔾᔪᑎᒋᓚᐅᕐᑕᕗ ᐅᖃᖃᑎᖃᕆᐊᕐᓯᒪᓪᓗᓄ ᖃᓄᐃᓕᖓᓂᕆᔭᖏ ᐱᕙᓪᓕᐊᓂᕆᔭᖏᓐᓄᑦ ᐃᖃᓗᓐᓂᐊᓂᕐᑎᒍᑦ 
ᐱᓗᐊᖅᑐᒥ ᐃᓕᖓᓂᐊᕐᓱᑎ ᑖᒃᑯᓄᖓ ᐃᓱᒫᓘᑎᐅᔪᓄᑦ ᐅᑯᓇᓂ ᐆᒪᔪᖅᑕᐅᒍᓐᓇᕐᑐ ᐅᓄᕐᓂᕆᔪᓐᓇᖅᑕᖏᑦ 
ᐊᒍᖅᑕᐅᓯᒪᔪᑦ ᐊᒻᒪ ᐃᑲᔫᑎᖃᓂᕆᔭᖏᓐᓄᑦ ᐅᑭᐅᖅᑕᖅᑐᒥ ᐃᖃᓗᓐᓂᐊᖅᑎᓄᑦ. 
 
ᑲᑎᒪᓂᐊᔪᒥ ᐱᕕᖃᓚᐅᕋᒪ ᐅᖃᐅᓯᖃᕆᐊᑲᓂᕐᓱᖓ ᐃᓚᖏᓐᓄᑦ ᐃᑲᔫᑎᒋᔭᖏᓐᓄᑦ ᖃᕿᐊᖅᑕᐅᕙᑦᑐᓂ 
ᓴᕿᓯᒪᕕᐅᑦᓱᑕ ᐱᓇᓱᐊᓂᑎᖕᓂ ᐱᕙᓪᓕᐊᑎᑦᓯᓂᑎᖕᓄᑦ ᐊᑑᑎᓂᖃᕐᑐᒥ ᐊᒻᒪ ᑲᔪᓯᑎᑦᓯᓂᕐᓂ 
ᐃᖃᓗᓕᕆᓂᖅᓄᑦ ᓄᓇᕗᒥ. ᐱᓗᐊᖅᑐᒥ ᐃᓕᖓᓂᖃᕐᑐ ᓇᓕᒧᖏᑦᑐᓂ ᐱᓕᕆᖃᑎᒌᓂᕐᓂ 
ᖃᓄᐃᓕᖓᓂᕆᔭᖏᓐᓄᑦ ᐃᒪᐃᒻᒪ ᓴᕿᓯᒪᔪᑦ ᐃᒪᕕᒋᔭᑎᖕᓂ ᖃᓕᕋᓕᖕᓄᑦ ᐊᒻᒪ ᑭᖑᑉᐸᓐᓂᐊᓂᕐᓄᓪᓗ. 
 
ᐅᖃᐅᓯᖃᕆᐊᔪᒻᒥᔪᖓ ᐊᓯᖏᓐᓄᑦ ᐃᑲᔫᑎᑦᓴᓄ ᐃᓱᒫᓘᑎᓄᑦ ᐃᒪᐃᑐᐃᑦ ᐃᒪᖅᒥᐅᑕᐃᑦ ᐅᓄᕐᓂᕆᔪᓐᓇᖅᑕᖏᑦ, 
ᖃᐅᔨᓴᖅᓂᕐᓄᑦ, ᐃᓕᓐᓂᐊᑎᑦᓯᓂᕐᓄᑦ ᐊᒻᒪ ᓴᕿᕙᓪᓕᐊᔪ ᐃᖃᓗᓕᕆᓂᕐᓄᑦ ᐱᕙᓪᓕᐊᓂᕆᔭᖏᑦ. 
 
ᐅᖃᖅᑏ, ᑲᑎᒪᔨᖏᑦ ᐃᖃᓗᓕᕆᓂᕐᓂ ᐊᖓᔪᖃᐅᑎᖏ ᑲᑎᒪᔨᖏᑦ ᐃᑲᔪᖅᓱᕐᓯᐊᕐᓱᑎ ᐃᓱᒪᒋᓯᒪᔭᑎᖕᓄᑦ ᐊᒻᒪ 
ᐱᓕᕆᓯᒪᓂᖃᕐᓱᑎ ᐱᓕᕆᔭᖏᓐᓄᑦ ᐃᓚᒋᔭᐅᑦᓱᑕ ᐃᑲᔪᖅᑕᐅᓪᓗᑕ ᓴᕿᑎᒋᐊᕐᓗᒋ ᖃᓄᐃᑑᒋᐊᖃᓂᐅᔪᓂ 
ᖃᕿᐊᖅᑕᐅᓂᖏᓄᑦ ᓴᕿᕕᐅᓯᒪᓪᓗᑕ. 
 
ᑕᐃᒃᑯᐊ ᓴᖅᑮᔪᒫᕐᓂᐊᕐᒪᑕ ᐅᓂᑲᖑᔪᒥᒃ ᒫᓐᓇᒫᒃᑯᑦ ᖃᐅᔨᓂᕆᓚᐅᖅᑕᒥᓐᓂᒃ ᐊᒻᒪᓗ ᑐᓂᓯᔪᒫᕐᓂᐊᖅᐸᓯ ᐊᑐᓂᑦ 
ᐊᔾᔨᖏᓐᓂᑦ ᐱᓯᒪᓕᑐᐊᕈᒃᑭ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓱᓕ ᒪᓕᒐᓕᐅᑎᓄᑦ ᐅᖃᐅᓯᒃᓴᖅᑕᖃᖅᐸᑦ. ᓯᕗᓕᖅᑎ ᐅᑲᓕᖅ. 
 
ᐊᖓᔪᖅᑳᑦ ᐅᖃᐅᓯᖓᑦ 203-1(6): ᐃᖅᑲᓇᐃᔭᖅᑎᓄᑦ ᖃᓄᐃᓕᖓᔭᕆᐊᓕᓐᓄᑦ ᒪᓕᒐᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓪᓗᒥ ᓇᖏᕐᓯᕗᖓ 
ᐊᖓᔪᖅᑳᖑᓪᓗᖓ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐱᔾᔪᑎᖃᖅᑐᓂᒃ ᐃᖅᑲᓇᐃᔭᕐᓂᐅᔪᓄᑦ ᒪᓕᒃᑕᐅᔭᕆᐊᖃᖅᑐᓂᒃ 
ᑕᒪᒃᑯᐊ ᑲᒪᒋᔭᐅᖃᑦᑕᖅᑐᑦ ᐃᖅᑲᖅᑐᐃᕕᓕᕆᔨᒃᑯᓐᓂᑦ. 
 
ᑕᐃᒪᓕ ᖃᐅᔨᒪᓕᕋᒪ ᑕᒪᒃᑯᐊ ᐃᓚᖏᑦ ᓄᓇᕗᒻᒥᐅᑕᐅᔪᑦ ᖃᐅᔨᒪᓐᖏᑐᐃᓐᓇᕆᐊᖃᕐᒪᑕ ᐱᔪᓐᓇᐅᑎᖏᓐᓂᒃ 
ᐃᖅᑲᓇᐃᔭᖅᑎᐅᔪᑦ ᑲᒪᒋᔭᕆᐊᖃᖅᑕᖏᓪᓗ ᑕᒪᒃᑯᐊ ᐃᖅᑲᓇᐃᔭᖅᑎᑦᑎᔨᐅᔪᑦ ᑲᒪᒋᔭᐅᓪᓗᑎᒃ ᐃᖅᑲᓇᐃᔭᕐᓂᕐᒧᑦ 
ᒪᓕᓐᓂᐊᕐᓂᕐᒧᑦ ᒪᓕᒐᕐᒥ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐃᖅᑲᓇᐃᔭᕐᓂᕐᒧᑦ ᒪᓕᒃᑕᐅᔭᕆᐊᖃᖅᑐᓄᑦ ᒪᓕᒐᖅ ᒪᓕᒐᖃᖅᑎᑦᑎᒻᒪᑦ ᖃᓄᑎᒋ 
ᒥᑭᓂᖅᐹᑎᒍᑦ ᒪᓕᒃᑕᐅᔭᕆᐊᖃᖅᑐᓂᒃ ᐃᖅᑲᓇᐃᔭᕐᓂᕐᒧᑦ ᓄᓇᕗᒻᒥ. ᐃᖅᑲᓇᐃᔭᖅᑎᐅᔪᑦ 
ᐃᖅᑲᓇᐃᔭᖅᑎᑦᑎᔨᐅᔪᓪᓗ ᒪᓂᒪᑎᑦᑎᔪᓐᓇᖏᑦᑐᑦ ᐃᖅᑲᓇᐃᔭᖅᑎᐅᔪᓪᓗ ᐊᖏᕆᐊᖃᓐᖏᑦᑐᑦ ᐃᑲᔪᕈᑕᐅᔪᓂᒃ 
ᐅᕝᕙᓘᓐᓃᑦ ᒪᓕᒃᑕᐅᔭᕆᐊᖃᖅᑐᓂᒃ ᒥᑭᓂᕐᓴᐅᑉᐸᑕ ᑕᕝᕙᓂ ᑎᑎᕋᕐᓯᒪᔪᓂ ᒪᓕᒐᕐᒥ. 

ᐃᖅᑲᓇᐃᔭᖅᑎᑦᑎᔨᐅᔪᑦ ᑐᓂᓯᔪᓐᓇᖅᑐᑦ ᐃᑲᔪᕈᑕᐅᔪᓂᒃ ᐊᒻᒪᓗ ᒪᓕᒃᑕᐅᔭᕆᐊᖃᖅᑐᓂᒃ ᑕᒪᒃᑯᓇᓐᖓ 
ᐱᐅᓂᕐᓴᐅᑎᑕᐅᓗᑎᒃ ᒪᓕᒐᕐᒥᑦᑐᓂᒃ. ᒪᓕᒐᐅᔪᖅ ᐃᓗᓕᖃᒪᑦ ᑕᒪᒃᑯᓂᖓ ᐊᔾᔨᒌᖏᑦᑐᓂᒃ ᐃᑲᕐᕋᐅᔪᓂ 
ᐃᖅᑲᓇᐃᔭᕐᕕᐅᔭᕆᐊᖃᖅᑐᓂᒃ, ᖃᑦᑎᓐᓇᐅᓂᖅᐹᖏᓐᓂᒃ ᑮᓇᐅᔭᓕᐊᖑᔪᓐᓇᖅᑐᑦ, ᕿᑲᕈᓐᓇᕐᓂᕐᒧᑦ, ᓇᔾᔨᔪᓄᑦ 
ᐃᖅᑲᓇᐃᔭᖏᑲᐃᓐᓇᕈᓐᓇᕐᓂᕐᒧᑦ ᐊᒻᒪ ᕿᑐᕐᖓᖅᑖᕋᑖᓂᖏᓐᓄᑦ ᐃᖅᑲᓇᐃᔭᓐᖏᑲᐃᓐᓇᕐᓂᖅ. 
 
ᓇᓗᓇᐃᑦᑎᐊᕈᒪᔭᕋ ᑕᒪᒃᑯᐊ ᐃᖅᑲᓇᐃᔭᖅᑎᑦᑎᔨᐅᔪᑦ ᒪᓕᑦᑎᐊᕆᐊᖃᖅᑐᑦ ᒪᓕᒃᑕᐅᔭᕆᐊᖃᖅᑐᓂᒃ 
ᐋᖅᑭᒃᓯᓂᐊᖅᑎᓪᓗᒋᑦ ᐃᑲᕐᕋᕆᔭᐅᓂᐊᖅᑐᓂᒃ ᐃᖅᑲᓇᐃᔭᕈᓐᓇᕐᓂᐊᖅᑕᖏᓐᓂᒃ ᖃᓄᑎᒋᓗ 
ᐊᑭᓕᖅᑕᐅᓂᐊᕐᒪᖓᑕ. 
 
ᐃᖅᑲᓇᐃᐅᔭᖅᑎᑦᑎᔨᐅᔪᑦ ᑖᒃᓱᒥᖓ ᒪᓕᒐᕐᒥ ᐅᖃᕐᓯᒪᔪᓂᒃ ᒪᓕᒃᑕᕆᐊᖃᖅᑐᑦ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ 
ᕿᑲᕈᒪᒍᑎᒃ ᓄᖅᑲᖓᑲᐃᓐᓇᕈᒪᒍᑎᒃ. 
 
(ᑐᓵᔨᑎᒍᑦ) ᑕᒪᒃᑮᒃ ᐃᖅᑲᓇᐃᔭᖅᑎᑦᑎᔨᐅᔪᑦ ᐊᒻᒪ ᐃᖅᑲᓇᐃᔭᖅᑎᐅᔪᑦ ᐱᔭᕆᐊᖃᕐᒪᑕ ᐊᒻᒪ ᐱᔪᓐᓇᐅᑎᓂᒃ 
ᓴᖅᑭᖅᑐᓂᒃ ᑕᕝᕙᓐᖓ ᒪᓕᒐᕐᒥᒃ ᑕᒪᒃᑯᐊᓗ ᖃᐅᔨᒪᔭᕆᐊᖃᕋᑦᑎᒍᑦ. 
 
ᑕᒪᓐᓇ ᐃᓚᒋᓪᓗᒍ ᐃᖅᑲᓇᐃᔭᖅᑎᓄᑦ ᒪᓕᒃᑕᐅᔭᕆᐊᖃᖅᑐᑦ ᑲᒪᔨᐅᔪᒥᒃ ᑲᒪᒋᔭᖃᖅᑐᖅ ᐊᐅᓚᑦᑎᓂᕐᒧᑦ 
ᖃᐅᔨᓴᕐᓂᕐᒧᑦ ᑕᒪᒃᑯᐊ ᖃᐅᔨᒪᑦᑎᐊᕋᓱᐊᖁᓪᓗᒋᑦ ᒪᓕᒃᑲᓗᐊᕐᒪᖔᑕ ᒪᓕᒐᕐᒥᒃ. 
 
ᐱᑕᖃᕐᒥᔪᖅ ᓄᓇᕗᒻᒥ ᐃᖅᑲᓇᐃᔭᕐᓂᕐᒧᑦ ᒪᓕᒃᑕᐅᔭᕆᐊᖃᕐᓂᖏᓐᓄᑦ ᑲᑎᒪᔨᔪᓂᒃ ᑕᐃᒃᑯᐊ ᑕᓪᓕᒪᐅᓪᓗᑎᒃ 
ᐃᒃᓯᕙᐅᑕᖃᖅᑐᑎᒃ ᑎᓕᔭᐅᓯᒪᔪᖅ ᑲᒥᓯᓇᒧᑦ ᐊᑯᓂᐅᓂᖓᓗᑦ ᐋᖅᑭᒃᑕᐅᓯᒪᓪᓗᓂ. 
 
ᑲᑎᒪᔨᐅᔪᑦ ᑕᖅᑳᓐᖓᑐᐃᓐᓇᖅᑐᑦ ᑎᒥᐅᔪᑦ ᓈᓚᒍᓐᓇᖅᑐᑦ ᐊᔪᐃᓐᓇᕆᐊᖃᓂᖅᑐᓂᒃ ᐃᓱᒪᓕᐅᕈᑕᐅᔪᓂᓪᓗ 
ᐃᖅᑲᓇᐃᔭᕐᓂᕐᒧᑦ ᒪᓕᒃᑕᐅᔭᕆᐊᖃᖅᑐᑦ ᐊᓪᓚᕝᕕᖓᓂ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 
ᐊᖓᔪᖅᑳᑦ ᐅᖃᐅᓯᖓᑦ 204-1(6): ᑕᒫᖅᑕᖅᑐᓂᑦ ᐋᓐᓂᐊᓯᐅᖅᑎᒃᑲᓐᓂᒃᓴᐃᑦ ᓄᓇᕗᒥ ᓄᓇᓕᓐᓂ 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ. ᐅᖃᖅᑎ. ᐅᓐᓄᒃᓴᒃᑯᓪᓗ. ᐅᖃᖅᑎ, ᐊᒃᓱᐊᓗᒃ ᖁᕕᐊᓱᒃᐳᖓ 
ᐊᒥᓱᑲᓪᓚᐅᔪᓂ ᑕᖅᑭᐅᔪᓂ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᖅᑲᓇᐃᔭᖅᑎᑖᕈᓐᓇᕐᓯᓯᒪᒻᒪᑕ 33-ᓂᒃ 
ᐋᓐᓂᐊᕐᓯᐅᖅᑎᐅᔪᓂᒃ ᓄᓇᓕᐅᔪᓄᑦ ᓇᒥᑐᐃᓐᓇᖅ ᓄᓇᕗᒻᒥ. 
 
>>ᐸᑦᑕᑐᖅᑐᑦ 
 
ᐅᖃᖅᑎ, ᑕᒪᒃᑯᐊ ᐃᓛᒃᑰᖅᑎᓪᓗᒋᑦ ᐅᖃᐅᓯᕆᔪᒪᔭᒃᑲ ᐃᓚᖏᑦ ᐃᖅᑲᓇᐃᔭᖑᔪᑦ. ᐃᖅᑲᓇᐃᔭᖅᑎᑖᕋᑖᓚᐅᖅᑐᒍᑦ 
8-ᖑᔪᓂ ᐃᖅᑲᓇᐃᔭᐃᓐᓇᕐᓂᐊᖅᑐᓂᒃ ᓄᓇᓕᓐᓂ ᐋᓐᓂᐊᓯᐅᖅᑎᐅᔪᓂᒃ. ᒪᕐᕉᒃ ᐊᖓᔪᖅᑳᖑᔪᖅ ᓄᓇᓕᓐᓂ 
ᐋᓐᓂᐊᖅᑐᓕᕆᓂᕐᒧᑦ, ᐊᑕᐅᓯᖅ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓴᐃᔨᐅᔪᖅ, ᑕᓪᓕᒪᑦ ᐊᓐᓂᐊᓯᐅᖅᑎᑕᐃᓐᓇᐃ,ᑦ 
ᐱᖓᓱᑦ ᑭᒃᑯᑐᐃᓐᓇᕐᓄᑦ ᐊᓐᓂᐊᕐᓯᐅᖅᑎᐅᔪᓐᓇᖅᑐᑦ, ᒪᕐᕉᒃ ᐊᖏᕐᕋᒥ ᑲᒪᓂᕐᒧᑦ ᐊᐅᓚᑦᓯᔨᐅᔪᒃ, 8 
ᐊᖏᕐᕋᕆᔭᐅᔪᓂ ᐊᓐᓂᐊᓯᐅᖅᑎᐅᔪᑦ, ᐱᖓᓱᑦ ᓇᓗᓇᐃᒃᑯᑕᖃᖅᑐᑦ ᐃᓱᒪᓕᕆᔨᐅᔪᑦ ᐊᓐᓂᐊᓯᐅᖅᑎᐅᔪᑦ ᐊᒻᒪᓗ 
ᐅᖃᖅᑎ, ᐃᖅᑲᓇᐃᔭᖅᑎᑖᑲᓐᓂᕐᓯᒪᒻᒥᔪᒍ ᐳᕙᓪᓗᑦᑐᓕᕆᓂᕐᒧᑦ ᖃᐅᔨᒪᔨᐅᔪᒥᒃ. 
 
ᑕᒪᓐᓇ ᐃᓱᒪᒋᓪᓗᒍ, ᐅᖃᖅᑎ, ᑲᓇᑕᒥ ᐊᒥᒐᕐᓯᓂᐅᔪᖅ ᐋᓐᓂᐊᕐᓯᐅᖅᑎᓂᒃ, ᑭᓯᐊᓂ ᑕᒪᓐᓇ 
ᑲᔪᓯᑦᑎᐊᕐᓯᒪᓕᕐᒥᒻᒪᑦ. ᐃᓚᓕᐅᑎᒃᑲᓐᓂᕐᓗᒋᑦ ᑕᒪᒃᑯᓄᖓ ᐋᓐᓂᐊᓯᐅᖅᑎᐅᔪᑦᓄ, ᐅᖃᖅᑎ, ᐃᑲᔪᖅᐹᓂᖅᔭᐅᖅ 
ᐊᒥᒐᕐᓯᖏᑦᑐᒥᒃ ᐊᒻᒪᓗ ᑲᔪᓯᑎᑕᐅᑦᑎᐊᓂᖏᓐᓄᑦ ᓄᓇᓕᓐᓂ ᐋᓐᓂᐊᓯᐅᖅᑎᐅᔪᑦ ᐊᒻᒪᓗ ᐃᑲᔪᖅᐹᓕᖅᑐᓂᒃ 
ᐊᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ ᑕᒪᒃᑯᐊ ᓄᓇᓕᓐᓄᑕᐅᓂᕐᓴᐅᓗᑎᒃ ᓄᓇᕗᒻᒥᐅᑕᐅᔪᓄᑦ. 

ᐅᖃᖅᑎ, ᐊᒃᓱᕈᑦᑎᐊᕋᓱᐊᖅᑐᒍᑦ ᑕᒪᒃᑯᐊ ᐃᓐᓄᓐᓇᓱᐊᖅᑐᒋᑦ ᐋᓐᓂᐊᓯᐅᑎᖃᕆᐊᖃᖅᑐᑦ ᓄᓇᕗᒻ ᓄᓇᓕᓐᓂ. 
ᖁᕕᐊᓱᒃᐳᖓ ᑕᒪᓐᓇ ᐊᒥᒐᕐᓯᓂᐅᕙᒃᑐᑦ ᐋᓐᓂᐊᓯᐅᖅᑎᓂᒃ ᑲᒪᒋᔭᐅᕙᓪᓕᐊᒻᒪᑦ ᑕᒫᓂ ᓄᓇᕗᒻᒥ. 
 
ᑕᐃᓐᓇ ᑐᓂᔭᐅᕋᑖᓚᐅᕐᓯᒪᔪᖅ ᑯᐃᓐ ᐃᓕᓴᐱ II ᐃᓕᓐᓂᐊᖅᑐᓄᑦ ᑮᓇᐅᔭᖅᑖᖑᓱᑦ ᐃᓱᒪᒋᔭᐅᓚᐅᕐᓯᒪᒻᒪᑦ ᐊᒻᒪ 
ᓴᖅᑭᑕᐅᓚᐅᖅᑐᓂ ᐃᑲᔪᖅᑐᖅᑕᐅᓪᓗᓂᓗ ᓯᕗᓕᖅᑎᒧᑦ. ᑯᐃ ᐃᓕᓴᐱ II ᑮᓇᐅᔭᖅᑖᖑᓱᑦ ᑐᓂᔭᐅᔪᑦ 
ᑕᓪᓕᒪᐅᔪᓄᑦ ᐃᓕᓐᓂᐊᖅᑐᓄᑦ ᐋᓐᓂᐊᓯᐅᖅᑎᐅᓂᕐᒧᑦ ᐱᕙᓪᓕᐊᔾᔪᑎᑦᑎᐊᒻᒪᕆᐅᒻᒪᑦ ᓇᒻᒥᓂ ᓄᓇᑦᑎᓐᓂ 
ᐊᓐᓂᐊᓯᐅᑎᖃᕐᓂᕐᒧᑦ ᖃᐅᔨᒪᔪᒪᕆᐅᓗᑎᒃ ᐊᒻᒪᓗ ᐱᐅᓯᕚᓪᓕᖅᑎᑦᑎᓇᓱᐊᕐᓂᑦᒧ ᓄᓇᓕᓐᓂ 
ᖃᓄᐃᓐᖏᑦᑎᐊᕐᓂᐅᔪᖅ ᐊᒻᒪᓗ ᐅᖃᖅᑎ, ᐱᓯᒪᔭᐅᖏᓐᓇᕈᓐᓇᕐᓗᑎᒃ. 
 
ᐊᑭᖃᖏᑦᑐᒥᒃ ᐃᓕᓐᓂᐊᕆᐊᒃᑲᓐᓂᕈᓯᐊᖏᑦ ᐊᔪᓐᖏᓛᖑᓂᐊᒍᑦ ᐱᓪᓗᒍ ᑲᒪᒋᔭᐅᕙᑦᑐᖅ ᓄᓇᖃᖃᑕᐅᔪᑦ 
ᐋᓐᓂᐊᓯᐅᖅᑎᓄᑦ ᐃᓕᓐᓂᐊᖅᑐᑦ ᐱᐅᓂᖅᐹᒥᒃ ᐃᓕᓐᓂᐊᕐᓂᖃᑦᑐᑦ ᑖᒃᑯᓇᓂ ᓄᓇᖃᖃᑕᐅᔪᓕᒫᓂ ᐊᑐᓂᒃ 
ᑎᓴᒪᓂ ᐊᕐᕌᒍᓂ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᑎᓪᓗᒋᑦ ᐊᒻᒪᓗ ᐅᖃᖅᑎ, ᑕᒪᓐᓇ ᐱᖃᓯᐅᔾᔨᔪᖅ ᑐᑭᖓᓂᒃ, 
ᐃᓕᓐᓂᐊᕐᕈᑎᓂᒃ, ᐋᓐᓂᐊᕕᒻᒥ ᐃᖅᑲᓇᐃᔭᕐᓂᕐᒥᒃ ᐊᒻᒪᓗ ᐃᓕᓐᓂᐊᕐᓰᓐᓈᑦ ᐱᓕᕆᓂᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ ᐲᑯ. ᐊᖓᔪᖅᑳᑉ ᐅᖃᐅᓯᖏᑦ. ᐊᖓᔪᖅᑳ ᐃᖕ. 
 
ᐊᖓᔪᖅᑳᑦ ᐅᖃᐅᓯᖓᑦ 205-1(6): ᐊᐃᑉᐹᓂᒃ ᐃᒥᐊᓗᓐᓂᑦ ᑎᑭᓴᐃᕕᒃᓴᖅ 
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᑉᐳᖓ ᑐᓴᖅᑎᑦᑎᔭᕆᐊᔅᓴᖅ ᐊᐃᑉᐸᕆᔭᖓ ᐃᒥᐊᓗᓐᓄᑦ 
ᑎᑭᓴᐃᕕᐅᕙᑦᑐᖅ ᓴᓇᔭᐅᓂᐊᓯᒻᒪᑦ ᓄᓇᕗᒻᒥ ᐊᒻᒪᓗ ᓴᓇᔭᐅᓂᐊᖅᑐᓂᒃ ᑲᖏᖅᖠᓂᕐᒥ. 
 
ᑖᓐᓇ ᐱᕕᖃᑦᑎᑦᑎᓂᐊᖅᑐᖅ ᓄᓇᕗᒻᒥ ᐃᒥᐊᓗᒻᒧᑦ ᑲᑎᒪᔩᑦ ᑎᒍᓯᓗᑎᒃ ᑮᓇᐅᔭᓕᐊᖑᔪᓂᒃ ᒫᓐᓇᐅᔪᖅ 
ᐊᓯᖏᓐᓅᖃᑦᑐᑦ ᐊᕕᑦᑐᖅᓯᒪᔪᓂ ᐊᒻᒪᓗ ᓄᓇᑦᑎᐊᑉ ᒐᕙᒪᒃᑯᖏᓐᓄᑦ ᐊᒻᒪᓗ ᐱᓕᕆᕕᖏᓐᓄᑦ ᐅᑎᖃᑦᑕᖏᑦᑐᑦ 
ᓄᓇᕗᒻᒧᑦ. 
 
ᑎᑭᓴᐃᕕᐅᖃᑦᑕᓂᐊᖅᑐᖅ ᐅᕙᑦᑎᓐᓂᒃ ᐱᕕᖃᑦᑎᑦᑎᓂᐊᕐᒥᔪᖅ ᐋᖅᑭᒃᓯᓗᑕ ᐱᐅᓂᖅᓴᒥᒃ ᓈᓴᐅᑎᑎᒍᑦ ᐃᒥᐊᓗᒃ 
ᓂᐅᕕᐊᕆᔭᐅᖃᑦᑕᕐᓂᖓ ᐊᒥᓲᓂᖏᓐᓂᒃ ᓄᓇᕗᒻᒥ. ᐅᖃᖅᑎ, ᓴᖅᑭᖅᓯᓗᑕ ᐊᐃᑉᐹᓂᒃ ᐃᒥᐊᓗᒻᒧᑦ 
ᑎᑭᓴᐃᕕᒃᓴᒥᒃ, ᓂᕆᐅᖏᑦᑐᒍᑦ ᓂᐅᕕᖅᑕᐅᖃᑦᑕᕐᓂᖓ ᐃᒥᐊᓘᑉ ᓄᓇᕗᒻᒥ ᐊᖏᓪᓕᒋᐊᕐᓂᐊᖅᑐᖅ 
ᑎᑭᓴᐃᖃᑦᑕᑉᐸᒌᒪᑕ. 
 
ᐱᕕᖃᑦᑎᑦᑎᓂᐊᖅᑐᖅ ᐃᒥᐊᓗᒻᒧᑦ ᑲᑎᒪᔩᑦ ᖃᐅᔨᒪᓂᖅᓴᐅᓕᕐᓗᑎᒃ ᐊᒻᒪᓗ ᑎᑎᕋᑦᑕᓂᖅᓴᐅᓕᕐᓗᑎᒃ 
ᐃᒥᐊᓗᐃᑦ ᓂᐅᕕᖅᑕᐅᓂᖏᓐᓂᒃ ᓄᓇᕗᒻᒥ, ᐅᖃᖅᑦ, ᒪᕐᕉᓐᓂᒃ ᓄᑖᓂᒃ ᐃᖅᑲᓇᐃᔮᓐᓂᒃ ᓴᖅᑭᖅᑐᖃᕐᓂᐊᖅᑐᑦ 
ᑲᖏᖅᖠᓂᕐᒥ ᐊᐅᓚᑦᑎᓂᐊᖅᑑᓐᓂᒃ ᑎᑭᓴᐃᕕᐅᖃᑦᑕᓂᐊᖅᑐᒥᒃ. 
 
ᒫᓐᓇᐅᔪᖅ, ᐸᕐᓇᑕᐅᔪᖅ ᐊᐅᓚᒋᐊᓯᓗᓂ ᐊᐅᔭᖓᓂ 2004. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐊᖓᔪᖅᑳᑦ ᐅᖃᐅᓯᖏᑦ. ᐱᑕᖃᑉᐸ ᓱᓕ ᐊᖓᔪᖅᑳᑉ ᐅᖃᐅᓯᖏᓐᓂᒃ? ᐱᑕᖃᖏᑉᐸᑦ, ᑲᔪᓯᓗᑕ 
ᒪᓕᒐᓕᐅᖅᑏᑦ ᐅᖃᐅᓯᖏᓐᓄᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. Hᐊᕕᐅᔭᖅ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑏᑦ ᐅᖃᐅᓯᖓᑦ 656-1(6): ᑐᓴᐅᒪᑎᑦᑎᒋᐊᕐᓂᖅ ᐃᓄᐃᓐᓇᖅᑐᓐ ᐅᖃᐅᓯᖓᓐᓂᒃ 
 
Hᐊᕕᐊᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᕼᐊᓘᕈᒪᓪᓗᖓ ᓂᕈᐊᖅᑎᒋᓯᒪᔭᓐᓂᒃ ᖁᓪᓗᖅᑑᒥ, ᐊᒻᒪᓗ ᒪᕐᕉᒃ 
ᐃᓐᖑᑖᒃᑲ ᐊᒻᒪᓗ ᐃᓚᒃᑲ. 
 
ᐅᓪᓗᒥ ᓇᖏᖅᓯᕗᖓ ᖁᔭᓐᓇᒦᕈᒪᓪᓗᐊ ᒪᓕᒐᓕᐅᖅᑎᓕᒫᓂᒃ ᓄᑖᑦ ᐃᓄᐃᑦ ᐱᓕᕆᐊᖃᕐᓂᐊᖅᑐᑦ 
ᐃᓄᐃᓐᓇᖅᑐᓐ ᐅᖃᐅᓯᖃᕐᓂᕐᒥᒃ ᖁᓪᓗᖅᑑᒥ. ᖁᕝᕙᐹᓕᑎᑦᑎᓯᒪᒐᒪ ᐅᖃᐅᓯᕐᓂᑦ ᐃᓄᐃᓐᓇᖅᑐᓐ ᓄᓇᑦᑎᓐᓂ 
ᕿᑎᕐᒥᐅᓂ. 
 
ᐅᖃᖅᑎ, ᐃᓕᑕᖅᓯᔪᒪᓪᓗᖓ ᑖᒃᑯᓂᖓ ᐃᓄᓐᓂᒃ ᖁᕝᕙᐹᓕᑎᑦᑎᓂᐊᖅᑐᑦ ᐅᖃᐅᓯᕐᓂᑦ ᐃᓄᐃᓐᓇᖅᑐᑦ ᐊᒻᒪᓗ 
ᑖᒃᑯᐊ ᑐᑭᓯᐅᕆᔩᑦᑕᐅᖅ. ᐊᒻᒪᑕᐅᖅ, ᐃᓄᐃᑦ ᐊᑐᖅᐸᓪᓕᐊᔪᑦ ᐃᓄᐃᓐᓇᖅᑑᒥᒃ ᓄᓇᕗᒻᒥ ᓯᓚᑦᑐᖅᓴᖅᕕᒃᑯᑦ, 
ᐃᓕᓐᓂᐊᑲᓐᓂᑎᑦᑎᓂᐊᕐᒥᔪᑦ. 
 
ᐃᑲᔪᖅᑐᖁᔭᒃᑲ ᐱᓕᕆᕕᐊ ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᑖᒃᑯᓂ 
ᐱᓕᕆᐊᖑᓇᓱᐊᕐᓂᐊᖅᑐᓂᒃ ᓄᓇᕗᒻᒥ ᐅᑭᐅᖅᑕᖅᑐᒥ ᐃᓕᓴᕕᓂ. ᑲᑎᒪᕕᒃ ᖃᐅᔨᒪᖁᓪᓗᒍ 
ᐱᒋᐊᖅᑎᑕᐅᓯᒪᓕᕐᒪᑕ ᓄᓇᑦᑎᓐᓂ. 
 
ᐊᒻᒪᑕᐅᖅ, ᒪᓕᒐᓕᐅᖅᑏᑦ, ᐃᑲᔪᖅᑐᕈᒪᒻᒪᑕ ᒐᕙᒪᒃᑯᑦ ᓄᓇᕗᒻᒥᑦ ᐊᒻᒪᓗ ᐃᓕᓴᐃᔩᑦ ᐊᑐᖅᐸᓪᓕᐊᔪᑦ 
ᐅᖃᐅᓯᕐᓂᑦ ᐊᒻᒪᓗᑕᐅᖅ ᑐᑭᓕᐅᕆᔩᑦ ᐃᖅᑲᓇᐃᔭᖅᑐᑦ ᓄᓇᑦᑎᓐᓂ. ᐃᑲᔪᖅᑐᐃᒍᒪᒻᒥᔪᑦ ᓄᓇᓕᒥᓂᒃ 
ᐊᑐᖅᐸᓪᓕᐊᔭᐅᑎᓪᓗᒍ ᐃᓄᐃᓐᓇᖅᑐᑦ ᐅᖃᐅᓯᖅ. 
 
ᐊᒻᒪᑕᐅᖅ, ᐃᓐᓇᑐᖃᐃᑦ ᐃᑲᔪᕈᒪᔪᑦ ᐱᓕᕆᐊᖑᓇᓱᐊᖅᑐᒥᒃ, ᖃᐅᔨᒪᖁᒋᑦᓯ ᐃᓄᐃᑦ, ᒐᕙᒪᒃᑯᑦ ᐃᓕᑕᖅᓯᖁᔭᒃᑲ 
ᐃᓕᓐᓂᒃ ᐃᑲᔪᖅᑐᐃᒐᓱᐊᖅᑐᓂᒃ ᐃᓄᐃᓐᓇᖅᑐᓐ ᐅᖃᐅᓯᕐᓂᒃ ᐃᓕᓐᓂᐊᕐᕕᓐᓂ. 
 
ᑖᒃᑯᐊᖑᒻᒪᑕ ᐃᓄᐃᑦ, ᐋᓕᔅ ᐊᑉᒪᒃ, ᒥᓕ ᑯᓂᑖᓇ, ᐊᐃᑕ ᐊᔭᓕᒃ ᒪᒃᐅᐃᓕᐊᒻᔅ, ᕉᔅᒥᐅᕆ ᒥᔾᔪᒃ, ᒍᕆᐊᒡ ᐅᖃᖅ, 
ᔭᐃᒻᔅ ᐸᓂᐅᔭᖅ, ᑳᕐ ᐊᐃᑦᓇ, ᕗᕌᓐᒃ ᐊᓇᓗᒃ ᐊᒻᒪᓗ ᕼᐃᐊᓄᓕ ᐊᑲᓐᓂᐊᖅ. ᐊᒻᒪᑕᐅᖅ ᐃᖅᑲᓇᐃᔭᖅᑎᖓ 
ᐅᕙᓂ ᐃᒪᓕ ᐊᖑᓚᓕᒃ ᐃᓚᒋᔭᐅᒻᒥᔪᖅ. 
 
ᑕᐃᒃᑯᐊ ᐃᓄᐃᑦ ᓄᑖᖑᔪᑦ ᑎᓕᔭᐅᓯᒪᔪᑦ ᓴᖅᑭᔮᖅᑎᑦᑎᖁᔭᐅᓪᓗᑎᒃ ᐅᖃᐅᓯᕐᓂ ᑕᐃᒃᑯᓄᖓ ᐃᓄᓐᓄᑦ ᐊᒻᒪ 
ᐃᑲᔪᖅᑐᕈᒪᔭᒃᑲ ᓴᖅᑭᔮᖅᑎᑦᑎᓇᓱᐊᖅᑐᑦ ᐃᓄᐃᓐᓇᖅᑐᓐ ᐅᖃᐅᓯᕐᒥᒃ ᕿᑎᕐᒥᐅᓂ. ᑕᐃᒃᑯᐊ ᐃᓄᐃᑦ 
ᐃᑲᔪᖅᑐᐃᓂᐊᕐᒪ ᐃᓄᐃᓐᓇᖅᑐᓐ ᐱᓕᕆᐊᖑᔪᓂᒃ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᒪᓕᒐᓕᐅᖅᑎᐅᖃᑎᒃᑲ ᐅᕙᓐᓂ ᖁᕕᐊᖃᑎᖃᖁᕙᒃᑲ ᑲᔪᓯᑦᑎᐊᓂᕐᒥᒃ. ᖁᔭᓐᓇᒦᒃ. 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐳᑭᕐᓇᒃ. 

ᒪᓕᒐᓕᐅᖅᑏᑦ ᐅᖃᐅᓯᖓᑦ 657-1(6): ᓄᓇᓕᐅᔪᑦ ᑭᓱᖃᒃᑲᓐᓂᕆᐊᖃᕐᓂᖏᑦ ᐅᖅᓱᖅᑑᒥ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑎᑭᑕᐅᑲᐅᖅᑐᓂᐊᖅᑐᒋᖅᑲᐅᖏᒃᑲᓗᐊᕋᒪ. ᐅᖃᖅᑎ, 
ᓂᕈᐊᖅᑕᐅᓯᒪᓪᓗᑕ ᐃᓄᖁᑎᑦᑎᓐᓄᑦ ᐅᖃᐅᔾᔭᐅᖃᑦᑕᕋᑦᑕ ᑕᒪᒃᑯᓂᖓ ᐱᔪᒪᔭᐅᔪᓂᒃ ᐅᖃᖃᑦᑕᖁᔭᐅᓪᓗᑕ. 
 
ᐅᖃᖅᑎ, ᐃᓄᒋᐊᒃᓯᕙᓪᓕᐊᔪᒻᒪᕆᐅᒻᒪᑕ ᐃᓚᖏᓐᓂ ᓄᓇᓕᐅᔪᓂ ᒐᕙᒪᒃᑯᓐᓄᑦ ᐃᖅᑲᓇᐃᔮᖅᑖᕐᕕᐅᓯᒪᔪᓄᑦ. 
ᐅᖃᖅ, ᐃᓚᖓᑦ ᐊᑕᐅᓐᖏᓕᐅᕈᑕᐅᔪᖅ ᑕᒪᒃᑯᐊ ᓄᓇᓕᓐᓂ ᐃᓗᓕᖏᑦ ᐱᓕᕆᔾᔪᑕᐅᔪᑦ ᐊᖑᒻᒪᑎᓐᖏᓗᐊᓕᕐᒪᑕ 
ᓄᓇᓕᐅᔪᑦ ᐱᕈᖅᐸᓪᓕᐊᓂᖏᓐᓂᒃ. 
 
ᐅᖃᖅᑎ, ᐅᖃᐅᓯᖃᕈᒪᔪᖓ ᓄᓇᓕᐅᔪᓂ ᐃᓗᓕᖏᓐᓂ ᐱᓕᕆᔾᔪᑕᐅᔪᓂᒃ ᐱᑕᖃᒃᑲᓐᓂᕆᐊᖃᕐᒪᑦ. ᐅᖅᓱᖅᑑᒥ 
ᐊᓪᓚᕝᕕᒃᑕᕆᐊᖃᖅᑐᑦ. ᕼᐊᒻᓚᒃᑯᑦ ᖃᓄᖅᑑᕈᓗᔭᒃᑲᐅᓕᕐᒪᑕ ᐊᖏᕈᑎᖃᖅᐸᒃᑐᑎᒃ ᒫᓐᓇᐅᔪᖅ ᐃᓪᓗᔪᓂᒃ. 
 
ᐆᒃᑑᑎᒋᓗᒍ, ᐅᖃᖅᑎ ᓄᓇᖃᖅᑳᕐᓯᒪᔪᓄᑦ ᐃᓕᓐᓂᐊᕈᓐᓇᕐᓯᓯᒪᓐᖏᑦᑐᓄᑦ ᐱᓕᕆᐊᖑᔪᖅ ᑲᒪᒋᔭᐅᕙᒃᑐᖅ 
ᐃᓕᓐᓂᐊᕐᕕᒻᒥ ᒥᑭᔪᑕᐅᓂᕐᓴᐅᔪᓄᑦ ᐅᐱᓐᓇᕋᓂ ᐊᓯᐊᓂ ᐃᓂᒃᓴᖃᓐᖏᑦᑐᑦ. 
 
ᐅᖃᖅᑎ, ᐸᐃᕆᕕᐅᔪᑦ ᐊᐅᓚᓂᖃᖅᐸᒃᑐᑦ ᐸᐃᕆᕕᐅᔪᒥ ᐅᓪᓗᒃᑯᑦ ᐊᒻᒪ ᐃᓪᓗᕈᓯᐅᔪᒥ ᐅᖃᓕᒫᕆᐅᕐᓴᕕᐅᔪᒥ 
ᐅᓐᓄᒃᑯᑦ. 
 
ᐅᖃᖅᑎ, ᐃᓐᓇᒻᒪᕆᒋᔭᕗᑦ ᒥᑭᔪᒥᒃ ᐃᓪᓗᖁᑎᖃᖅᑐᑦ ᓴᓇᔭᐅᒋᐊᕿᐊᒻᒪᕆᑦᑐᓂ. ᑕᐃᓐᓇ ᐃᓐᓇᒪᕆᐅᔪᓄᑦ 
ᐊᑐᖅᑕᐅᕙᒃᑐᓂ ᐊᒻᒪᓗ ᐃᑦᑕᕐᓂᓴᖃᕐᕕᐅᓪᓗᓂ, ᑕᑯᔭᒐᖃᕐᕕᒃ ᐳᓚᕋᒃᐸᑦᑐᓄᓪᓗ ᑐᑭᓯᒋᐊᕐᕕᐅᓪᓗᓂ. ᑕᐃᓐᓇ 
ᐃᓪᓗᔪᖅ ᐃᓗᓕᓕᒻᒪᕆᐅᓪᓗᓂ ᐊᖏᔪᑎᐊᓗᓐᓂ ᐱᕕᑭᓪᓕᓯᒪᑦᑎᐊᒻᒪᕆᑦᑐᖅ. 
 
ᐅᖃᖅᑎ, ᑕᒪᓐᓇ ᐱᐅᓐᖏᓕᕙᓪᓕᐊᑐᐃᓐᓇᖅᑐ…ᐅᖃᖅᑎ, ᐊᖏᖅᑕᐅᔪᒪᔪᖓ ᒪᓕᒐᓕᐅᖅᑎᓄᑦ ᐅᖃᐅᓯᕆᔭᕋ 
ᐱᔭᕇᕈᒪᓪᓗᒍ. ᖁᔭᓐᓇᒦᒃ. ᐅᖃᖅᑎ.  
 
ᐅᖃᖅᑎ: ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᒐᓗᐊᖅ ᐅᖃᐅᓯᕆᔭᖓ ᐱᔭᕇᕈᒪᓪᓗᓂᐅᒃ. ᐊᒃᑳᖅᑐᖃᖅᐸ? 
ᐊᒃᑳᖅᑐᖃᓐᖏᒻᒪᑦ. ᑲᔪᓯᑐᐃᓐᓇᕆᑦ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᒪᓕᒐᓕᐅᖅᑏᑦ ᐃᓚᖏᑦ ᐊᒃᓱᐊᓗᒃ ᐸᕝᕕᓇᕐᓯᒪᒻᒪᑕ.  
 
>>ᐃᓪᓚᖅᑐᑦ 
 
ᐅᖃᖅᑎ, ᐊᑲᐅᓐᖏᓕᐅᕈᑕᐅᓂᖅᐸᐅᔪᖅ ᑖᒃᑯᐊ ᕼᐊᒻᓚᒃᑯᑦ ᐊᑐᖅᐸᒻᒪᑕ ᐃᖅᑲᓇᐃᔭᖅᑎᓄᑦ ᐃᓪᓗᖁᑎᖓᓐᓂᒃ 
ᐃᓕᓐᓂᐊᕐᕕᐅᑲᐃᓐᓇᖅᑐᓂ ᐊᑐᖅᑕᐅᕙᒃᑐᓂ ᐱᓇᓱᐊᕈᓯᕐᓄᑦ ᑕᓪᓕᒪᓄᑦ ᖁᓕᓄᑦ. 
 
ᑕᒪᓐᓇ ᐊᑲᐅᖏᓕᐅᕈᑕᐅᓕᕐᒪᑦ ᑕᐃᒃᑯᐊ ᐃᖅᑲᓇᐃᔭᖑᔪᑦ ᐃᓐᓄᑦᑕᕋᐃᒻᒪᑕ, ᐊᒻᒪᓗ ᐃᓪᓗᖃᕆᐊᖃᕆᓪᓗᑎᒃ 
ᐃᖅᑲᓇᐃᔭᖅᑎᐅᔪᑦ. 
 
ᐅᖃᖅᑎ, ᐃᓪᓗᑖᒃᑲᓐᓂᕆᐊᖃᓪᓚᕆᑦᑐᑦ ᐅᖅᓱᖅᑑᒥ ᐃᒪᐃᑦᑐᓂ ᐊᖏᕐᕋᕆᔭᐅᔪᓂ ᐃᓐᓇᕐᓄᑦ, ᐊᕐᓇᓄᑦ 
ᕿᒫᕕᐅᔪᓂᒃ ᑕᒪᓐᓇ ᑐᒃᓯᕋᖑᖃᑦᑕᕐᓯᒪᔪᖅ ᐊᑕᐅᓯᐊᕈᑕᐅᓇᓂ, ᐳᐃᔾᔪᕋᕐᕕᒻᒥ, ᑕᒪᓐᓇ ᐊᑯᓂᒃ ᑐᒃᓯᕋᕆᕙᒻᒥᔭᕗᑦ. 
ᐊᖏᓂᕐᓴᒥᓪᓗ ᐱᓐᖑᐊᕐᕕᖃᕆᐊᖃᖅᑐᑕ. ᐊᑲᐅᓈᓯᖕᓂᕈᓂ, ᐅᖃᖅᑏ, ᐊᐱᖁᑎᖃᑲᓂᕐᓂᐊᕐᑐᖓ ᐊᐱᖁᑎᓄᑦ. 
ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐃᒃᑲᕐᕆᐊᓗ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 658–1(6): ᐊᑲᐅᖏᓕᐅᕈᑎᑦ ᐃᑯᒻᒪᖁᑎᓄᑦ ᐊᑭᓕᐅᑏᑦ 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓇᖏᖅᓯᕗᖓ ᐅᓪᓗᒥ ᓴᕿᐅᑎᕕᒋᓗᓯ ᐆᒥᖓ ᐅᖃᓕᒫᒐᖅᒥ, 
ᐅᖃᖅᑎ, ᓄᓇᓕᐅᔪᐃᑦ ᓄᓇᕗᒥ ᐅᖓᓯᒌᑑᑎᐅᓪᓗᑎ ᐅᖓᓯᑦᑐᐃᓐᓇᐅᓪᓗᑎ ᐊᖓᔪᖄᖃᕐᕕᖕᒥ. 
 
ᐊᑕᐅᓯᖅ ᐃᓱᒫᓘᑎ ᓴᕿᐅᑎᒍᒪᔭᕋ ᐃᒪᐃᑦᑐ ᐃᒪᐃᒻᒪᓪᓗ ᐃᓚᖏᓐᓂ ᓄᓇᓕᖕᓂ ᐱᑕᖃᕐᓯᒪᑦᓱᑎ ᐃᓚᖏᓐᓄᑦ 
ᐊᑲᐅᖏᓕᐅᕈᑎᓄᑦ ᐅᑯᓄᖓ ᐃᑯᒻᒪᖁᑎᓕᕆᔨᑯ ᐃᒪᐃᒻᒪᓪᓗ ᐱᓕᑦᓯᕙᑦᓱᑎ ᐊᑭᓕᑦᓴᓄᑦ ᐊᒻᒪ ᑎᑭᑉᐸᑦᓱᑎᓪᓗ 
ᓄᓇᓕᖕᒧᑦ ᑭᖑᕙᓗᐊᕐᓱᑎ ᐊᒻᒪ ᐱᔾᔪᑎᒋᑦᓱᒍᓗ ᑭᖑᕙᖅᑐ ᐊᑭᓕᐅᑎᒥᓂ ᐃᑯᒻᒪᖁᑎᓄᑦ ᐃᓕᖓᔪᑦ ᓄᓇᕗᒥ 
ᐃᑯᒻᒪᖁᑎᓕᕆᔨᑯᓄᑦ ᓇᑲᑦᓯᓪᓗᑎ ᐃᑯᒻᒪᖁᑎᖏᓐᓂ. 
 
ᐃᑯᒻᒪᖁᑎᓕᕆᔨᑯ, ᐃᓱᒪᒋᔭᕋᓕ, ᐋᖀᔪᓐᓇᕐᑐᐃ ᑕᒪᑐᒧᖓ ᐊᑲᐅᖏᓕᐅᕈᑎᒧ ᐱᔾᔪᑎᒋᑦᓱᒍ 
ᐅᖃᕆᐊᖓᖃᐅᑦᓱᖓᓗ, ᐃᓄᐃᑦ ᓄᓇᕗᒥ ᐊᑭᓕᖅᓱᐃᕙᑦᑐ ᐊᒥᓱᓄᑦ ᑕᕿᑕᒫᑦ ᐊᑭᓕᕆᐊᓕᖏᓐᓄᑦ. ᐱᓕᕆᔪᑦ 
ᓄᖑᐊᓂ ᐅᓪᓘᑉ, ᑐᖔᒍᑦ ᐊᑭᓕᖅᓱᐃᓚᐅᕐᑎᓪᓗᒍ ᐊᑭᓕᑦᓴᕆᔭᖏᓐᓄᑦ ᐊᒥᐊᑯᒐᐃᓇᕐᓱᑎ ᐃᒪᐃᒻᒪᓪᓗ 
ᐱᓇᓱᐊᒐᓯᑦᓱᑎᓪᓗ ᒪᖅᕉᓐᓄ ᐱᓇᓱᐊᕈᓰᓐᓄᑦ. 
 
ᑕᒫᓂ, ᐱᑕᖃᕋᑦᑕ ᑖᑦᓱᒥᖓ ᐱᐅᒻᒪᕆᑦᑐᒥ ᐅᖃᓕᒫᒐᖅᒥ ᐃᓚᒋᑦᓱᒋ ᐃᓄᐃᑦ ᓄᓇᕗᒥᐅᑦ ᓯᓚᑖᓃᑦᓱᑎ, ᑭᓯᒥ 
ᐃᑯᒻᒪᖁᑎᓕᕆᔨᑯ ᐊᒻᒪ ᐊᖓᔪᖄᖃᕕᒋᔭᖓ ᐊᐅᓚᓂᕆᔭᖏᑦ ᐱᑦᑕᓯᐊᖏᑦᑐᐃᑦ ᐱᔾᔪᑎᒋᑦᓱᒍ ᐊᒥᓲᓗᐊᓕᖅᒪᑕ 
ᐃᓄᐃᑦ ᐊᑑᑎᕙᑦᑐᐃ ᓇᑲᑕᐅᑦᓱᑎ ᐃᑯᒻᒪᖁᑎᖏᑦ ᑭᖑᕙᓗᐊᕐᓱᑎ ᐊᑭᓖᓯᒪᔪᓄᑦ. 
 
ᐱᑕᖃᕐᒪ ᐊᖏᓈᕐᓯᒪᓪᓗᑎ ᐱᕚᓪᓕᕈᑎᖏᓐᓄᑦ ᐊᓪᓚᕕᐋᓂ ᐊᒻᒪ ᐃᓱᒪᒋᑦᓱᒍ ᐃᒪᐃᒻᒪ ᐱᓕᑕᐅᓗᐊᕐᐸᖏᒻᒪᑕ 
ᑐᑭᓯᔾᔪᑎᖏᓐᓄᑦ ᑕᖃᐅᖓ ᓇᓪᓕᐊᑐᐃᓐᓇᖅ. ᐊᑲᐅᓈᓯᖕᓂᕈᓂ ᐊᐱᖁᑎᖃᓂᐊᕐᑐᖓ ᒥᓂᔅᑕᒧᑦ ᐃᓚᖏᓐᓄᑦ 
ᐊᐱᖁᑎᓄᑦ ᑕᒪᑐᒧᖓ ᐃᓱᒫᓘᑎᐅᔪᒧ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 659–1(6): ᐃᑲᔪᖅᓱᓐᓂᖅ ᓄᓇᓕᖕᒥ ᓇᒻᒥᓂᖃᖅᑐᓄᑦ - ᑲᖏᖠᓂᖅᒥ 

ᐅᖁᒪᐃᓐᓂᓐᓂᐊᖅᕕ 
 
ᐊᖓᔪᖅᑳ ᒪᓃᑦᑐ ᑖᒻᓴᓐ: ᐅᖃᖅᑏ, ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᓂᐊᕐᓱᖓ ᑲᖏᖠᓂᖅᒥ 
ᐅᑯᒪᐃᓐᓂᓐᓂᐊᖅᕕ ᑳᓐᑐᕌᒃᑕᐅᓯᒪᔪ ᐊᒻᒪ ᐊᑦᑐᐃᓂᕆᔭᖓᓄᑦ ᐃᒪᐃᒻᒪ ᑖᓐᓇ ᐱᔭᑦᓴᐅᔪᖅ ᓄᓇᓕᖓᓂ 
ᑲᖏᖠᓂᖅᒥ. ᐱᒋᐊᕈᑎᖃᕐᓗᖓ ᐅᑯᐊ ᑲᑎᑦᑐ ᐃᑲᔫᑎᓂ ᐃᓕᖓᔪᑦ ᓄᓇᓕᖕᒥ ᓇᒻᒥᓂᖃᖅᑐᓄ ᐃᒪᐃᒻᒪᓪᓗ 
ᑕᒪᖅᒥᒐᓚ ᑲᑎᒪᔩᓪᓗ ᑕᕝᕙᓂ ᑲᑎᒪᕕᖕᒥ. 
 
ᐅᖃᖅᑏ, ᐃᓚᖏ ᑲᑎᒪᔩᑦ ᑕᕝᕙᓂ ᑲᑎᒪᕕᖕᒥ ᑕᐃᒪᖓᑦ ᐊᐱᕆᓯᒪᓪᓗᑎ ᒐᕙᒪᑯᓂ ᐃᑲᔪᖅᓱᐃᖁᔨᑦᓱᑎ 
ᓄᓇᓕᖕᒥ ᓇᒻᒥᓂᖃᖅᑐᓂ. ᐃᓚᒋᑦᓱᓂᐅ ᑖᒃᑯᓇᓂ ᓴᖏᓛᖑᓪᓗᓂ ᐅᖃᐅᓯᕆᔭᕐᓂ ᒐᕙᒪᑯᓄ 1999ᒥᓂ. 
ᐅᖃᐅᓯᖃᕕᒋᔭᐅᓂᖓᓄᑦ ᑐᓴᖅᓴᐅᓗᐊᕐᐸᑦᓱᓂ ᐊᒻᒪ ᑐᑭᓯᓐᓇᓯᐊᕐᓱᓂ. 
 
ᐅᖃᖅᑏ, ᑲᖏᖠᓂᖅ ᐱᕈᖅᐸᓕᐊᑐᐃᓐᓇᕐᒪ ᓄᓇᓕᐊ ᐊᒻᒪ ᐱᕈᖅᐸᓪᓕᐊᔪᑦ ᓄᓇᓕ ᐱᔭᕆᐊᖃᕐᓱᓂ 
ᐱᔭᑦᓴᕋᓴᐅᔪᓄᑦ. ᑲᑎᒪᔩᑦ ᒫᓐᓇᖃᒻᒥ ᐅᖃᓕᒫᖅᓯᒪᔪᑦᓴᐅᕗ ᐅᖃᓕᒫᒐᕐᒥ ᐃᒪᐃᒻᒪᓪᓗ ᓇᒻᒥᓂᖃᖅᑐᖁᑎᕗ 
ᓄᓇᓕᖕᒥ ᐊᑉᐸᐸᓪᓕᐊᑦᓱᑎ ᓱᓕᒃᑲᓐᓂᖅ ᔭᒐᐃᓯᒪᓂᑰᓪᓗᑎ ᐊᒥᓱᓂᑦ ᐅᑯᓇᖓ ᐊᑯᓂᖅᑐᒥ-ᓴᕿᑕᐅᓯᒪᔪᓂ 
ᑲᑉᐸᓂᓂ. 

ᐃᓱᒪᒋᓚᐅᕐᓚᕗ, ᐅᖃᖅᑏ, ᐃᒻᒪᖃ ᐃᑲᔪᖅᓱᖏᒃᑯᑎᒍ ᓄᓇᓕᖕᒥ ᓇᒻᒥᓂᖃᖅᑑᔪᑦ, ᓄᖑᑉᐸᓪᓕᐊᓚᖓᒻᒪᑕ 
ᐱᓕᕆᔭᖏᓪᓗ ᓴᕿᐅᑎᓯᒪᔭᖏᑦ. ᖃᓪᓗᓈᓂ ᑲᑉᐸᓂᐅᔪᑦ ᓴᕿᕐᕕᐅᕙᒐᑎ ᑕᒪᒃᑯᓄᖓ ᖃᕿᐊᖅᑕᐅᓂᖏᓄᑦ 
ᓄᓇᓕᐊᓂ ᓇᒻᒥᓂᖃᖅᑐᓄᑦ. ᐃᑲᔪᖅᓱᕆᐊᖃᕐᑕᕗ ᓄᓇᓕᖕᒥ ᓇᒻᒥᓂᖃᖅᑑᔪᑦ. 
 
ᐅᖃᖅᑎ, ᑕᒪᖅᒥ ᓄᓇᓕᖕᒥ ᓇᒥᓂᖃᖅᑑᔪᑦ ᓄᓇᓕᐅᔪᓂ ᐃᑲᔪᖅᑕᐅᒋᐊᖃᕐᒪᑕ. ᐃᒪᐃᒍᓐᓇᕐᒪᓪᓗ 
ᐳᖅᑐᓯᕙᓪᓕᐊᓗᑎ ᐊᑲᐅᖏᓕᐅᕈᑎᖏᓐᓄᑦ ᐱᓇᓱᐊᕐᓗᑎ ᐊᒻᒪ ᐊᑭᑦᑐᕋᐅᑎᖃᑎᖃᕐᓗᑎ ᐊᖏᓂᖅᓴᓂ 
ᑯᐊᐳᕇᓴᓂ ᐃᓚᖃᖃᓯᐅᑎᖏᓪᓗᑎ ᑲᑐᔾᔨᖃᑎᒌᓂ. ᑭᓯᒥ, ᑕᒪᑐᒧᖓ ᐱᔭᑦᓴᒧ ᑲᖏᖠᓂᖅᒥ, ᓄᓇᓕᖕᒥ ᑲᑉᐸᓂ 
ᐱᓕᕆᔭᖃᕐᓱᓂ ᐃᓕᖓᔪᓂ ᐊᖏᓂᖅᓴᓄᑦ ᐃᓚᒋᔭᐅᔪᓄᑦ ᐱᓕᑦᓯᒋᐊᓂᕐᓄᑦ, ᐃᓕᓐᓂᐊᑎᑦᓯᓂᕐᓄᑦ ᐊᒻᒪ 
ᓴᓇᔭᐅᓂᕆᔭᖏᓐᓄᑦ ᐱᔭᑦᓴᐅᔪᓂ. 
 
ᐅᖃᖅᑎ, ᐊᖏᔪᖅᔪᐊᕌᓗᒃ ᑳᓐᑐᕌᒃ ᐊᑦᑐᐃᓂᖃᕈᓐᓇᖅᑐᑦ ᐊᖏᔪᒻᒪᕆᒻᒥᒃ ᓄᓇᓕᓐᓂ ᑮᓇᐅᔭᓕᐅᕋᓱᐊᕐᓂᕐᒥᒃ. 
ᓇᓗᓇᕉᓐᓃᕐᒪᑦ ᓂᕈᐊᖅᑎᒋᓯᒪᔭᓐᓄᑦ ᐃᓚᖏᑎᒍᑦ, ᐊᔪᓐᓇᕐᒫᑦ ᓄᓇᓕᓐᓂ ᑳᑦᑐᕌᑎᐅᔪᑦ 
ᐊᑭᑦᑐᕋᐅᑎᖃᑎᖃᕐᓗᑎᒃ ᐃᓚᖏᓐᓂᑦ ᐊᖏᔫᑕᐅᓂᖅᓴᓂᒃ ᑲᑉᐸᓂᐅᔪᑦ ᓯᓚᑖᓂᒃ ᓄᓇᓖᑦ, ᐱᓗᐊᖅᑐᒥᒃ 
ᐱᓕᕆᐊᖑᓇᓱᐊᖅᑐᖅ ᐊᖏᔪᐊᓘᑎᓪᓗᒍ. 
 
ᐅᖃᖅᑎ, ᕼᐊᒻᓚᒃᑯᑦ ᑲᖏᖅᖠᓂᕐᒥᐅᑦ ᓇᓗᓇᐃᖅᓯᓯᒪᒻᒪᑕ ᐃᑲᔪᖅᑐᐃᓂᕐᒥᓂᒃ ᑕᒪᑐᒧᖓ ᐃᓱᒪᓕᐅᕈᑎᒧᑦ 
ᓄᓇᓕᓐᓄᑦ ᓂᕆᐅᒋᔭᐅᒻᒪᑦ ᐱᓂᐊᕆᐊᖏᓐᓂᒃ ᐊᖏᓂᖅᐹᖓᓄᑦ ᐃᑲᔫᓯᐊᑦ ᑮᓇᐅᔭᓕᐊᖑᔪᓂᒃ ᑕᒪᓐᓇ 
ᐊᖏᑎᒋᔪᒧᑦ. 
 
ᐃᓚᖓ, ᐊᖏᓐᓂᖅᓴᖓ ᑮᓇᐅᔭᐅᑉ ᐊᑐᖅᑕᐅᓂᐊᖅᑐᖅ ᓱᕐᕋᔾᔮᖏᑦᑐᖅ ᐃᓗᐊᓂ ᑲᖏᖅᖠᓂᐅᑉ ᐊᒻᒪᓗ 
ᓄᓇᕗᒻᒥ. ᐅᖃᖅᑏ, ᐱᐊᓂᒍᒪᔪᖓ ᐅᖃᐅᓯᕐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᒍᒪᔪᖅ ᐱᐊᓂᒍᒪᓪᓗᓂ ᐅᖃᐅᓯᒥᓂᒃ. ᐋᒡᒑᖅᑐᖃᑉᐸ? ᐱᑕᖃᖏᑦᑐᖅ. ᑲᔪᓯᒋᑦ, 
ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑐᖅ ᑖᒻᓴᓐ: ᐅᖃᖅᑎ, ᒪᓕᒐᓕᐅᖅᑎᐅᖃᑕᐅᓪᓗᖓ ᑕᕝᕙᓂ ᑲᑎᒪᕕᒻᒥ, ᖁᕕᐊᓱᓪᓚᕆᑦᑐᖓ 
ᑲᖏᖅᖠᓂᖅ ᐋᓐᓂᐊᕕᒃᓴᖓ ᓱᓕᔪᓐᓇᖅᓯᒻᒪᑦ. 
 
ᐃᑲᔪᖅᑐᐃᖏᓐᓇᖃᑦᑕᖅᓯᒪᒐᒪ ᓄᓇᓕᓐᓂ ᓇᒻᒥᓂᖃᑦᑎᐅᔪᓂᒃ ᐊᒻᒪᓗ ᐃᑲᔪᖅᑐᐃᖏᓐᓇᓂᐊᖅᑐᖓ ᓄᓇᓕᓐᓂ 
ᓇᒻᒥᓂᖃᑦᑎᐅᔪᓂᒃ ᖃᖓᑐᐃᓐᓇᑦ ᐊᒻᒪᓗ ᓇᒦᑲᓗᐊᕈᒪ. ᖁᔭᓐᓇᒦᕈᒪᓪᓗᒍᓗ ᓯᕗᓕᖅᑎᕗᑦ, 
ᒪᓕᒐᓕᐅᖅᑎᐅᖃᑎᕗᑦ, ᐃᓚᖏᑦ ᒪᓕᒐᓕᐅᖅᑏᑦ ᑕᕝᕙᓂ ᑲᑎᒪᕕᒻᒥ ᐃᑲᔪᖅᑐᐃᖃᑦᑕᖅᓯᒪᔪᑦ ᓄᓇᓕᓐᓂ 
ᓇᒻᒥᓂᖃᑦᑐᓂᒃ. 
 
ᐃᓚᖏᑦ ᐃᑲᔪᖅᑐᐃᖏᒻᒪᑕ, ᑭᓯᐊᓂ ᐊᒥᓱᑎᒍᑦ ᐅᕙᓂ ᒪᓕᒐᓕᐅᖅᕕᒻᒥ ᐃᑲᔪᖅᑐᐃᔪᒍᑦ. ᐃᑲᔪᖅᑐᖅᑕᕗᑦ 
ᓄᓇᓕᓐᓂ ᓇᒻᒥᓂᖃᑦᑎᐊᔪᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 660-1(6): ᓇᐅᔮᑦ ᑲᑎᒪᕕᑦᑖᕆᐊᖃᕐᓂᖓᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᖁᔭᓐᓇᒦᕈᒪᓪᓗᖓ ᐃᓘᓇᖏᓐᓂᒃ ᒪᓕᒐᓕᐅᖅᑎᓂᒃ ᐊᒻᒪᓗ 
ᓄᓕᐊᕋ ᕼᐊᓘᖅᐸᕋ, ᕿᑐᓐᖓᒃᑲ, ᐃᓐᖑᑕᒃᑲ ᐊᒻᒪᓗ ᐃᓗᓕᒃᑲ. ᖃᐅᔨᒪᖏᑦᑐᖓ ᖃᑦᑎᓂᒃ ᐃᓐᖑᑕᖃᒻᒪᖔᒻᒪ,  

ᐊᑭᓯᓂᓕ ᐃᓱᒪᒋᑦᑎᐊᐸᒃᑲ. ᖁᔭᓐᓇᒦᕆᓪᓗᒋᑦ ᕿᑐᓐᖓᒃᑲ ᐊᒻᒪᓗ ᓄᓕᐊᕋ ᐅᑕᖅᑭᑎᐊᕐᒪᑕ, ᓄᓕᐊᕋ 
ᐋᓐᓂᐊᓯᒪᒐᓗᐊᖅᑐᓂ ᐊᑯᓂᐊᓕᖅᑐᖅ. 
 
ᐅᖃᐅᓯᖃᕈᒪᔪᖓ ᑕᒪᑐᒥᖓ ᐃᓚᖏᑦ ᓄᓇᕗᒻᒥ ᓄᓇᓕᐅᔪᑦ ᐋᖅᑭᒃᓯᒪᓂᖅᓴᐅᔪᑦ ᐃᓚᖏᓐᓂᒃ. ᑕᐃᒪᐃᒻᒪᑕ, 
ᓄᓇᓕᑦ ᓈᒻᒪᑦᑐᓂᒃ ᐱᓐᖑᐊᖅᕕᖃᖏᑦᑐᑦ ᐅᕝᕙᓘᓐᓃᑦ ᑲᑎᕕᖃᖏᑦᑐᑦ, ᐊᑲᐅᖏᓕᐅᕈᑕᐅᔪᖅ ᐃᓅᓱᒃᑐᓄᑦ 
ᑕᒪᒃᑯᓇᓂ ᓄᓇᓕᓐᓂ. 
 
ᐱᓐᖑᐊᖅᕕᖏᑦ ᐱᐅᔪᒻᒪᕆᐊᓗᐃᑦ ᐃᓅᓱᒃᑐᑐᐃᓐᓇᐅᖏᑦᑐᓄᑦ, ᐃᓗᓇᖏᓐᓄᑦ ᓄᓇᓕᒥᐅᑕᓄᑦ ᑭᓯᐊᓂᑦᑕᐅᖅ 
ᐃᓄᐃᑦ ᑲᑎᒪᒍᓐᓇᖃᑦᑕᕐᒪᑕ ᑕᒪᒃᑯᓇᓂ. ᐊᒻᒪᓗ ᐃᖃᐃᓕᓴᖅᕕᐅᓪᓗᑎᒃ ᐊᓯᖏᓐᓄᓪᓗ, ᐃᓱᒪᒃᑯᑦ 
ᐋᖅᑭᒃᓯᓯᒪᕙᑦᑐᖅ ᐱᐅᓂᖅᓴᒥᒃ. 
 
ᑕᐃᒃᑯᓄᖓ ᐱᖃᖏᑦᑐᓄᑦ ᓄᓇᓕᓐᓄᑦ, ᐅᕙᒍᑦ ᑕᕝᕙ ᐱᓕᕆᔭᕆᐊᖃᑦᑐᒍᑦ ᒐᕙᒪᒃᑯᓐᓂᑦ 
ᐃᑲᔪᖅᑐᖅᑕᐅᓂᖅᓴᐅᖁᓪᓗᒋᑦ. ᐊᑐᕐᓗᖓ ᐆᑦᑑᒋᔭᓐᓂᒃ, ᓇᐅᔮᑦ, ᑕᐃᑲᓂ, ᐃᑭᑦᑐᐊᓘᒻᒪᑦ ᐱᓐᖑᐊᖅᕕᖓ, 
ᕼᐊᒻᓚᒃᑯᑦ ᑲᑎᒪᔨᖏᑦ ᐱᓕᕆᔪᒻᓚᕆᐊᓘᓚᐅᖅᑐᑦ ᐊᓯᐊᓂᒃ ᐃᓪᓗᖃᑲᐃᓐᓇᕈᒪᓪᓗᑎᒃ ᐊᑐᖅᑕᐅᒍᓐᓇᖅᑐᖅ 
ᐃᓅᓱᒃᑐᓄᑦ. 
 
ᓇᓗᓇᐃᖅᓯᒍᒪᔪᖓ ᐃᑲᔪᖅᑐᐃᓂᕐᓂᒃ ᑕᒪᒃᑯᐊ ᒥᑭᓂᖅᓴᐃᑦ ᓄᓇᓕᐅᔪᑦ ᐱᒋᐊᖃᕐᓂᖏᓐᓂᒃ ᐊᑐᑦᑕᐅᕙᑦᑐᓂᒃ 
ᐃᓪᓗᓂᒃ, ᓄᓇᓕᓐᓂ ᑲᑎᕖᑦ ᐊᒻᒪᓗ ᐱᓐᖑᐊᕕᓐᓂᒃ. ᐅᕙᒍᑦ ᓵᑕᔅᓴᐅᕗᒍᑦ ᒐᕙᒪᐅᓪᓗᑕ ᐃᑲᔪᕐᓗᑕ 
ᐱᖃᖏᑦᑐᓂᒃ ᓄᓇᓕᓐᓂᑦ. ᖁᕕᐊᓱᑉᐳᖓ ᑰᒑᕈᒃ ᐃᑲᔪᖅᑕᐅᓯᒪᒻᒪᕆᒻᒪᑦ ᑕᕝᕙᓐᖓᑦ ᑲᑎᒪᕕᒻᒥᑦ, ᒥᓂᔅᑕᓄᓪᓗ. 
 
ᓇᐅᔮᑦ ᐃᓚᒋᔭᐅᕗᖅ ᐱᖃᖏᑦᑐᓄᑦ ᓄᓇᓕᓐᓄᑦ ᐊᒻᒪᓗ ᑕᑯᔭᒃᑲ ᐃᓕᐊᖅᔪᖏᑦ ᓄᓇᕗᑦ, ᐱᔭᕆᐊᓕᒻᒥᓂᒃ 
ᐱᓪᓗᐊᑕᓂᒃ ᐱᖏᑦᑐᑦ. ᖁᔭᓐᓇᒦᒃ, ᐅᖃᖅᑦ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓄᑕᕋᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 661-1(6): ᐃᓄᐃᑦ ᑲᓱᑦᑐᖃᑦᑕᕐᓂᖏᑦ ᒪᑑᔪᓂ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᓄᓇᕋᐅᔪᑦ ᑖᓪᓕᕐᓯᓯᒪᒻᒪᑕ ᐅᖃᖅᑎᒥᒃ. 
 
ᐅᖃᕐᔪᑲᐃᓐᓇᕈᒪᔪᖓ ᓇᐃᑦᑐᑯᓗᒻᒥ ᒪᓕᒐᓕᐅᖅᑎᑦ ᐅᖃᐅᓯᖏᓐᓂ. ᐃᓅᓪᓗᑕ, ᐳᓛᕆᐊᖃᑦᑕᓱᖑᒐᑦᑕ 
ᐃᓄᖃᑎᑦᑎᓐᓂᒃ, ᑕᐃᒃᑯᐊ ᐱᖃᓐᓂᕆᒍᑦᑎᒍᑦ ᐃᓚᒋᒍᑦᑎᒍᑦ, ᑲᓱᑦᑐᕈᓐᓇᖏᑦᑐᒍ, ᐊᓯᐊᒍᓪᓕ ᕿᒥᕐᕈᓪᓗᒍ, 
ᖃᓪᓗᓈᑦ ᑲᓱᑦᑐᖃᑦᑕᕐᒪᑕ ᒪᑐᖏᓐᓂ. ᑕᐃᒪᐃᖏᓐᓇᖅᑐᒋᒐᑦᑎᒍᑦ. ᐃᓚᖏᑦ ᑕᐃᒪᓐᖏᒃᑲᓗᐊᖅᑎᓪᓗᒋᑦ. 
 
ᐃᒪᐃᓕᓇᓱᐊᖅᑐᖓ ᑕᒪᒃᑯᐊ ᓄᓇᓕᓐᓂ ᐸᓖᓯᒃᑯᑦ, ᐃᓯᑐᐃᓐᓇᖅᐸᒻᒪᑕ ᑲᓱᑦᑐᕋᑎᒃ, ᖃᐅᔨᒪᒻᒪᑕᖃᐃ ᑕᒪᓐᓇ 
ᐃᓄᐃᑦ ᐃᓕᖅᑯᓯᕆᒻᒪᔾᔪᒃ. ᐃᓚᖏᑦ ᑕᐃᒪᓐᖏᒃᑲᓗᐊᕆᓪᓗᑎᒃ. ᐃᓚᒋᑦ ᑲᓱᒃᑐᓱᑦ. ᐃᓚᖏᑦ ᑲᓱᑦᑐᓐᖏᒻᒪᕆᑦᑐᑎᒃ. 
ᐃᓛᓐᓂᒃᑯᑦ ᑕᒻᒪᖅᑐᑎᒃ ᐃᓪᓗᒧᑦ ᐃᓯᑐᐃᓐᓇᓲᖑᒻᒪᑕ. 

ᐃᓅᓪᓗᑕᓕ ᐃᓯᑐᐃᓐᓇᓱᖑᒐᑦᑕ ᐃᓚᒋᔭᑦᑕ ᐃᓪᓗᖏᓐᓄᑦ, ᐱᖃᓐᓇᕆᔭᑦᑎᓐᓄᑦ, ᑭᓯᐊᓂᓕ ᖃᐅᔨᒪᔭᕆᐊᖃᕐᒥᔪᑦ 
ᐃᖅᑲᓇᐃᔭᕈᕕᑦ ᐃᓪᓗᒧᑦ ᐃᓯᕈᒪᒍᕕᑦ, ᑐᓐᖓᓇᕆᐊᖃᕋᕕᑦ, ᑎᓪᓗᑐᕐᓗᑎᑦ ᐃᓯᓚᐅᓐᖏᓐᓂᕐᓂ. 
ᑕᐃᒪᐃᓕᔪᒪᕋᑖᖅᑐᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐅᐃᓕᐊᒻᔅ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 662-1(6): ᐱᕋᔭᒃᑕᐃᓕᒪᑎᑦᑎᓂᖅ - ᐱᑕᖃᕆᐊᖃᖅᑐᑦ 

ᐱᕋᔭᒃᑕᐃᓕᒪᔭᕆᐊᓕᓐᓄᑦ ᑲᒪᔨᐅᔪᓂᒃ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ, ᐅᖃᖅᑎ, ᓇᖏᕐᓯᕗᖓ ᖁᔭᓕᔪᒪᓪᓗᖓ 
ᒪᓕᒐᓕᐅᖅᑎᐅᔪᒥᒃ ᐅᕙᖓ ᑎᑎᖅᑲᖏᓐᓂᒃ ᑭᐅᓚᐅᕐᓯᒪᔪᒥᒃ ᑎᑎᕋᓚᐅᖅᑕᓂ ᔫᓂᒥ. 
 
ᐅᓪᓗᒥ ᐅᖃᐅᓯᕆᔪᒪᔭᕋ ᐱᔾᔪᑎᖃᖅᑐᖅ ᐱᕋᔭᒃᑲᐃᓕᒪᕐᓂᕐᒧᑦ, ᐊᒻᒪᓗ ᓄᓇᓕᐅᔪᓂ ᐱᕋᔭᒃᑕᐃᓕᒪᔭᕆᐊᓕᓐᓄ 
ᑲᒪᔨᐅᔪᓂ ᐱᑕᖃᕆᐊᖃᕐᓂᖏᓐᓂᒃ ᓄᓇᓕᓐᓂ. ᑕᐃᒪᐃᑦᑐᒥᒃ ᐳᑭᕐᓇᐅᑉ ᐅᖃᐅᓯᕆᓚᐅᖅᑕᖓ ᐊᔾᔨᖓᓂᒃ. 
 
ᑕᐃᒪᓐᖓ ᓂᕈᐊᖅᑕᐅᓚᐅᕐᓯᒪᒐᒪ ᐊᒃᓱᕈᐊᕆᓐᓇᕋᒃᑯ ᓄᓇᓕᓐᓂ ᐱᕋᔭᒃᑕᐃᓕᒪᔭᕆᐊᓕᓐᓄᑦ ᑲᒪᔨᖃᕐᓂᕐᒧᑦ. 
ᑕᒪᓐᓇ ᐱᓕᕆᐊᕆᓚᐅᕐᓯᒪᒻᒥᒐᒃᑯᑦ ᒪᓕᒐᓕᐅᖅᑎᕈᓚᐅᕐᓇᖓ ᐅᑭᐅᓂᒃ 14-ᓂᒃ. 
 
ᐊᒃᓱᕈᕐᓇᖅᑐᐊᓘᒻᒪᑦ. ᑕᒪᒃᑯᐊ ᑲᒪᒋᖃᑦᑕᕆᐊᖃᕐᒪᑕ ᐃᓄᐃᑦ ᐃᑲᔪᖅᑕᐅᕕᒻᒥᖔᖅᐸᓪᓕᐊᔪᑦ, ᑕᒪᓐᓇ 
ᕿᒥᕐᕈᔭᐅᖃᑦᑕᕐᓯᒪᓪᓗᓂ ᐃᖅᑲᖅᑐᐃᔨᓕᕆᔨᒃᑯᓐᓂᑦ ᐊᒻᒪᓗ ᑕᐃᒃᑯᐊ ᖃᐅᔨᒪᑦᑎᐊᕋᓱᐊᕐᓗᒋᑦ 
ᐊᒥᒐᕐᓯᖏᒃᑲᓗᐊᕐᒪᖔᑕ ᐱᕋᔭᒃᑕᐃᓕᒪᔭᕆᐊᖃᖅᑐᓄᑦ ᑲᒪᔨᐅᔪᓄᑦ ᓄᓇᓕᓐᓂ, 
ᑮᓇᐅᔭᖅᑕᖃᓐᖏᓐᓂᕋᐃᓐᖏᓪᓗᑕ ᑕᐃᒪᐃᑦᑐᓂᒃ ᐃᖅᑲᓇᐃᔭᖅᑎᑖᑐᐃᓐᓇᓚᐅᖅᑕ. 
 
ᑕᒪᒃᑯᐊ ᐱᕋᔭᒃᑕᐃᓕᒪᔭᕆᐊᓕᓐᓄᑦ ᑲᒪᔨᐅᔪᑦ ᐃᑲᔪᖅᐸᒻᒪᑕ ᐊᓐᓄᓚᒃᓯᕕᒻᒥ ᐊᓂᔪᓂᒃ 
ᐃᓚᒋᔭᐅᑦᑎᐊᕈᓐᓇᖁᓪᓗᒋᑦ ᓄᓇᓕᐅᔪᓄᑦ ᐱᕋᔭᒃᑕᐃᓕᒪᔭᕆᐊᖃᕐᓂᕐᒧᑦ ᑕᐃᒃᑯᓄᖓ ᐃᓄᓐᓄᑦ ᐊᓂᕙᓪᓕᐊᔪᓄᑦ, 
ᐱᕙᓪᓕᐅᑎᔪᓐᓇᕆᓪᓗᓂ ᑕᐃᒃᑯᓄᖓ ᑎᒍᔭᐅᓯᒪᔪᓄᑦ ᐃᓚᖏᓐᓄᑦ ᐊᓂᓴᕋᐃᒍᑕᐅᔪᓐᓇᖅᑐᓂ. 
 
ᒥᑭᓂᕐᓴᐅᔪᓄᑦ ᓄᓇᓕᐅᔪᓄ ᓄᓇᕗᒻᒥ ᑕᐃᒪᐃᑦᑐᓂᒃ ᑲᒪᔨᖃᓐᖏᒻᒪᑕ ᑕᐃᒃᑯᐊ ᐃᖅᑲᖅᑐᐃᕕᓕᕆᔨᒃᑯᑦ 
ᑲᒪᔭᕆᐊᖃᕋᓗᐊᕐᒪᑕ ᑕᒪᒃᑯᐊ ᐊᑐᐃᓐᓇᐅᔪᓐᓇᖁᓪᓗᒋᑦ ᐃᖅᑲᓇᐃᔭᖑᔪᑦ ᓄᓇᓕᐅᔪᓂ ᒥᑭᓂᕐᓴᐅᔪᓂᒃ. 
ᓈᒃᒪᒃᓯᒃᐸᑦ ᐊᖓᔪᖅᑳᖑᔪᑦ ᐊᐱᕐᓱᕐᓂᐊᖅᑕᕋ ᑕᒪᒃᓱᒧᖓ. ᖁᔭᓐᓇᒦᒃ. ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 663-1(6): ᐅᖃᓕᒫᒐᓕᐊᖑᔪᖅ ᐊᔪᕆᕐᓱᐃᔨ ᒪᐃᒃ ᒑᑦᓄᒧᑦ 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᐃᓱᒪᓂᐅᓚᐅᕐᓯᒪᔪ ᐃᖃᓗᖕᓂ ᐊᒻᒪ ᓄᓇᕗᒥ, 
ᐊᔪᕆᖅᓱᐃᔨ ᒪᐃᒃ ᒑᑦᓄ, ᒫᓐᓇᖃᒻᒥ ᐱᔭᕇᓯᔪᒥᓂᐅᑦᓱᓂ ᐃᒻᒥᓂᕐᓱᕐᓱᓂ ᐅᖃᓕᒫᒐᕐᒥ ᑕᐃᒍᖅᑕᒥ 
“ᐊᑐᐃᓐᓇᕈᑎᓂᖅ ᐋᓐᓂᐊᖅᕕᓕᐊᓂᐊᓂᖅᒧ”. 

ᐊᔪᕆᖅᓱᐃᔨ ᒑᑦᓄ, ᓄᖃᖓᓕᕐᑐ, ᐱᔨᑦᓯᖅᓯᒪᑦᓱᓂ ᐊᒥᓱᓄᑦ ᐊᖅᕌᒍᓄᑦ ᐊᔪᕆᖅᓱᐃᔨᐅᓪᓗᓂ ᐋᓐᓂᐊᖅᕕᖕᓄᑦ, 
ᑐᔪᒻᒥᕕᖕᓄᑦ ᐊᒻᒪ ᐋᓐᓂᐊᖅᕕᖕᒦᑦᑐᓄᑦ. ᐅᖃᓕᒫᒐᓕᐊᕆᓯᒪᔭᖓ ᖃᓪᓗᓈᑎᑑᕐᓱᓂ ᐊᒻᒪ ᐃᓄᑦᑎᑑᖅᓯᒪᑦᓱᓂᓗ 
ᐃᓗᓕᖃᐅᕐᓱᓂ ᐊᒥᓱᒐᓴᓂ ᖃᓄᐃᑦᓯᓂᕐᓂ ᐊᐱᕆᖃᑦᑕᕐᓯᒪᓂᑰᑦᓱᓂ ᐊᐱᖁᑎᓄ ᐊᒻᒪ ᐋᓐᓂᐊᖅᕕᓕᐊᕐᓯᒪᔪᓄ 
ᐊᒻᒪ ᒪᓕᑦᓯᒪᔪᓄᑦ. 
 
ᐱᓕᕆᔭᖃᖃᑕᕐᒥᔪ, ᐅᖃᖅᑏ, ᐃᓚᒋᑦᓱᒋ ᐃᓱᒪᒋᔭᐅᓯᒪᔪᑦ ᑐᔪᒻᒥᕕᐅᔪᓄᑦ. ᐅᖃᖅᑏ, ᑖᓐᓇ ᐅᖃᓕᒫᒐᖅ 
ᐃᓗᓂᖃᕐᓱᓂ ᐋᓐᓂᐊᖃᓂᖅᓄᑦ ᐅᖃᐅᓯᖅᓂ ᐊᒻᒪ ᐊᐱᖁᑎᓂ ᐃᒪᐃᒻᒪ ᓘᑦᑖᖅ ᐅᕝᕙᓗ ᐋᓐᓂᐊᓯᐅᖅᑎ 
ᐊᐱᖁᑎᖃᕐᓱᓂ ᑎᒃᑯᐊᕐᓱᓂᓗ ᐃᓄᑦᑎᑐ ᐊᐱᖁᑎᓄᑦ ᐊᒻᒪ ᑭᐅᒍᑎᓄᑦ. 
 
ᑕᐃᒪᐃᒧ, ᐅᖃᓕᒫᒐᖅᒥ, ᐊᔪᕆᖅᓱᐃᔨ ᒑᑦᓄ ᒫᓐᓇᖃᒻᒥ ᐊᐱᖅᓱᓇᐸᑦᑐᒥᓂᐅᑦᓱᓂ ᐊᐱᖁᑎᓄ, ᑳᑉᐲᑦ? 
ᐋᓐᓂᐊᓚᑦᓯᕖᑦ? ᐊᒻᒪ ᐃᒪᐃᓕᖓᑦᓱᑎ ᐃᓄᑦᑎᑑᖅᓱᑎ ᐊᒻᒪᓗ ᐃᒻᒪᖃ ᐊᑐᐃᓐᓇᖅᑕᖃᓂᖏᒃᑯᓂ ᑐᓵᔨᒥ ᐅᕝᕙᓗ 
ᑐᑭᓕᐅᕆᔨᒥ, ᐃᒪᐃᐸᑦᑐᒥᓂᐅᑦᓱᑎ ᐋᓐᓂᐊᖅᕕᓕᐊᕐᓯᒪᔪ ᑎᒃᑯᐊᕈᓐᓇᕐᓯᑦᓱᓂ ᐃᓄᑦᑎᑑᖅᓱᓂ ᐊᒻᒪ ᖃᓪᓗᓈᑎᑐᑦ 
ᑐᑭᓕᐅᖅᓯᑦᓱᓂ ᐊᒻᒪ ᐋᓐᓂᐊᖅᕕᓕᐊᕐᓯᒪᔪ ᑐᑭᓯᒪᖃᑦᑕᐅᑎᓯᓪᓗᑎ. 
 
ᑕᐃᒪᐃᒧᑦ, ᐅᖃᖅᑏ, ᑕᐃᒪᓐᓇᓗ ᓯᕗᓪᓕᖅᐸᐅᑦᓯᐊᕐᓱᓂ ᑕᐃᒪᐃᑐᖃᕐᓱᓂ, ᐅᖃᖅᑏ, ᐃᓱᒪᒋᑦᓱᒍᓕ 
ᐱᒻᒪᕆᐅᒋᐊᓄᑦ ᑕᐅᒍᕆᐊᒥ ᐃᒪᐃᒻᒪ ᒑᑦᓄ ᐱᓕᕆᔭᒥᓂᖓ ᐃᒻᒥᓂᖅᓱᕐᓱᓂ. ᐱᓕᑕᐅᓇᓂ ᑮᓇᐅᔭᑦᓴᒫᓂ 
ᐅᕙᓐᓂ, ᐋᓐᓂᐊᖃᓐᓇᖏᑦᑐᓕᕆᔨᑯᓂᓪᓘᓐᓃᑦ, ᐱᓕᑕᐅᓇᓂ ᑭᓇᒐᓚᖕᒥ ᐅᑯᓇᖓᓘᓐᓃᑦ ᒐᕙᒪᑯᓐᓂ ᓄᓇᕗᒥ, 
ᐃᒻᒥᓂᖅᓱᕐᓱᓂ ᐱᓕᕆᓪᓗᓂᒋ. 
 
ᑕᐃᒪᐃᒧ, ᐃᒪᐃᒻᒪᓪᓗ, ᐃᒻᒪᖃ, ᑭᓯᒥ ᐃᓱᒪᒋᑦᓱᒍ ᐅᐱᒍᔾᔨᒋᐊᖃᓪᓚᕆᓐᓂᑎᖏᓂ ᒑᑦᓄᒥ 
ᐃᓱᒪᖃᕐᓯᒪᓂᕆᔭᖓᓄᑦ ᑭᖒᒪᔭᐅᔪᓂ ᑕᖄᓂ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐊᔪᕆᖅᓱᐃᔨ ᒪᐃᒃ ᒑᑦᓄ ᐱᔪᓐᓇᖅᓂᓕᒫᖓᒍᑦ ᐱᓕᕆᓯᒪᓪᓗᓂ ᐱᓕᕆᔭᖃᕐᓯᒪᑦᓱᓂ ᑕᒪᑐᒧᖓ 
ᐅᖃᓕᒫᒐᖅᒧ ᐊᒻᒪᓗ ᐊᑐᐃᓐᓇᐅᓕᕐᓱᑎ ᖃᐅᔨᒪᑎᒋᐊᕐᓗᒋ ᐋᖕᓕᑲ ᑐᑦᓯᐊᖅᕕ ᐊᓪᓚᕕᐋ ᔭᓗᓇᐃᕝᒥ. ᐅᖃᖅᑏ, 
ᐊᐱᕆᑦᓱᖓ ᐃᓕᓐᓂ ᑖᑦᓱᒥᖓᓗ ᑲᑎᒪᕕᖕᒥ ᑲᑎᖃᑎᒋᓗᓯ ᖁᔭᓐᓇᒦᖅᓯᒪᓗᑕ ᐊᔪᕆᖅᓱᐃᔨ ᒪᐃᒃ ᒑᑦᓄᒥ 
ᑲᔪᓯᖏᓐᓇᕐᑐᒥ ᐱᓕᕆᓂᖓᓄᑦ ᑭᒡᒐᖅᑐᐃᓗᓂ ᑕᒪᐃᓄᓪᓗ ᓄᓇᕗᒥᐅᓄᑦ. 
 
ᐅᖃᕆᐊᑲᓂᕈᒪᑦᓱᖓ, ᐅᖃᖅᑏ, ᐊᔪᕆᖅᓱᐃᔨ ᒑᑦᓄ ᑎᑎᕋᖅᓯᒥᓂᐅᑦᓱᓂ ᐅᖃᓕᒫᒐᖅᒥ ᖃᓪᓗᓈᑎᑐᑦ, 
ᑐᑭᓕᐅᖅᓱᓂᒋᑦ ᓇᒻᒥᓂᖅ ᐊᒻᒪ ᐅᖃᓕᒫᒐᖅ ᐊᑐᐃᓐᓇᐅᓗᖓᖏᑦᑐᖅ ᓱᓕ ᐋᖃᓘᓇᑦᑕᐅᖅ, ᐅᖃᖅᑏ, ᐊᒥᓱᐃᑦ 
ᐃᓄᐃᑦ ᖃᐅᔨᒪᓂᖃᕋᑎ ᑕᒪᑐᒧᖓ ᐊᑐᐃᓐᓇᐅᒋᐊᒧᑦ. ᐃᓗᓕᖃᕐᓱᓂᓗ ᐃᖏᕈᑎᓂ ᑐᑦᓯᐊᓂᖅᓂ ᐃᓄᖕᓄᑦ 
ᐋᓐᓂᐊᖅᕕᓕᐊᐸᓂᐊᕐᑐᓄᑦ. 
 
ᑕᐃᒪᐃᒧ, ᖃᐅᔨᒪᔪᖓ ᐃᓱᒪᑦᓱᖓᓗ ᐱᐅᓇᔭᕆᐊᖓᓂ ᐊᒥᓱᓄᑦ ᑕᒫᓂᒥᐅᑕᓄᑦ ᐊᐅᓪᓚᐸᑦᑐᓄ. ᑕᐃᒪᐃᒧ, 
ᐱᕕᖃᑲᓂᕐᓂᕐᕙᖓ ᓱᓕᒃᑲᓐᓂᖅ, ᐅᖃᖅᑏ, ᖁᔭᓐᓇᒦᖅᓱᒍ ᒑᑦᓄ ᐱᓕᕆᓯᒪᔭᖓᓄᑦ, ᓱᓕᒃᑲᓐᓂᖅ, 
ᐅᖃᓕᒫᒐᓕᕆᔨᑯ ᖁᓪᓕᖅ ᐅᖓᑎᐊᓄᓪᓗ ᐃᓗᐊᓃᑦᓱᓂ ᖃᓄᐃᓯᒪᓂᕆᔭᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 664-1(6): ᓴᓂᑭᓗᐊᑉ ᕿᑭᖅᑕᖏᑦ ᐊᒻᒪ ᓴᓂᑭᓗᐊᕐᒥᐅᑦ 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓇᖏᖅᓯᕗᖓ ᐅᓪᓗᒥ, ᐅᖃᖅᑏ, ᐅᖃᐅᓯᖃᕐᓗᖓ 
ᒥᑦᓵᓄᑦ ᓯᕗᓪᓕᖅᒥ ᓂᕈᐊᖅᑕᐅᓂᑰᑎᓪᓗᑕ ᒪᓕᒐᓕᐅᖅᑎᐅᓂᕐᒧ, ᐊᒻᒪ ᐅᖃᐅᓯᖃᕐᕕᖃᓯᒪᓪᓗᖓ ᒥᑦᓵᓄᑦ ᑕᒪᑐᒪ 
ᐊᒥᓱᐊᖅᑎᐅᓕᕐᑐ ᒥᑦᓵᓄᑦ ᓯᕿᓂᖅᒥᐅᑦ. 

ᐃᓄᖏᑦ ᓴᓂᑭᓗᐊᑉ ᐊᑑᑎᓚᐅᕐᓯᒪᖏᒻᒪᑕ ᓯᓈᕆᔭᖓᓄᑦ ᓯᕿᓂᖅᒥᐅᑦ ᓴᓂᐊᓂ ᓴᓂᑭᓗᐊᑉ ᕿᑭᖅᑕᖓ 
ᐃᒪᐃᒻᒪᓪᓗ, ᑭᓯᒥ ᐃᒪᐃᒍᒪᒐᓗᐊᕐᓱᑎ ᐊᑑᑎᒍᒪᑦᓱᑎ ᐊᖑᓇᓱᓐᓂᐅᔪᓄᑦ ᓴᓂᐊᓂᕐᐸᓯ ᐊᒻᒪ ᖁᕕᐊᒃᑯᑎᑦᓱᒋ 
ᐃᓄᖏᑦ ᐃᓄᐃᓕᕐᒥᐅᑦ ᐃᒪᐃᒻᒪ ᐃᑲᔪᖅᓱᑕᐅᓪᓗᑎ ᐃᓄᖏᓐᓄ ᓴᓂᑭᓗᐊᑉ. 
 
ᓴᓂᑭᓗᐊ ᕿᑭᑦᑕᖓ ᓴᐳᔾᔭᐅᒍᒪᒐᓗᐊᕐᒪᑕ ᐃᓄᖏᓐᓄ ᓴᓂᑭᓗᐊᑉ, ᐃᒪᐃᒐᓗᐊᕐᓱᓂ ᐊᑑᑎᓗᐊᕐᐸᓇᑎᒍᑦ 
ᑕᐃᒪᖓ, ᐃᓚᖏᓪᓗᑦᑕᐅᖅ. ᑭᓯᒥ, ᐅᖃᖅᑏ, ᐅᖃᐅᓯᕆᓇᓱᐊᕐᑕᕋ ᓴᓂᑭᓗᐊ ᕿᑭᑦᑕᖓ ᓴᐳᔾᔭᐅᒋᐊᖃᕐᒪ ᐊᒻᒪ 
ᐊᑑᑎᒍᒪᕙᑲᓗᐊᕐᓱᑎᒍᓪᓗ ᑕᐃᒪᖓ ᐃᓅᓯᕆᔭᑎᖕᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᕿᓚᕝᕙᖅ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 665-1(6): ᖁᔭᓕᔾᔪᑎᖃᕐᓂᖅ ᐊᒻᒪ ᑕᕝᕙᐅᕗᑏᖅᑐᖅ ᐸᓐᓂᖅᑑᒥᐅᓂᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔩᑦ ᑲᑎᒪᕕᖕᒥ ᖃᐅᔨᒪᔪᑦ ᑭᓱᒥ 
ᐅᖃᐅᓯᖃᓂᐊᓂᕐᓂ, ᐅᖃᖅᑏ. ᐃᓚᖓᓐᓂ ᐃᓄᐃᑦ ᑭᖒᒪᑦᓯᕙᒻᒪᑕ ᑭᓱᑐᐃᓐᓇᖅᓂ ᓇᓪᓕᐊᓃᒐᓗᐊᕈᓂ 
ᓇᔪᖅᑕᒥᓂ, ᐱᓗᐊᖅᑐᒥ ᖃᓄᐃᑦᑐᖃᕐᑎᓪᓗᒍ ᐃᒪᐃᓕᒍᒪᑦᓱᖓ, ᒫᓐᓇᐅᓂᖓᓂ, ᐅᖃᖅᑏ; ᐊᑯᓂᐊᓗᒃ 
ᐅᑕᖅᑭᓲᖑᒻᒪᑕ ᐱᔪᒪᔭᖃᕋᓗᐊᖅᑐᑎᒃ ᐱᕕᔾᔪᐊᖅᑐᖃᕋᐃᒻᒪᑦ. 
 
ᐸᓐᓂᖅᑑᒥᕋᑖᓚᐅᕋᒪ ᐅᓪᓗᓂᒃ ᐱᖓᓱᓂᒃ ᐊᒻᒪᓗ ᑕᑯᓚᐅᖅᑐᖓ ᐅᕙᓐᓂᒃ, ᐃᓄᐃᑦ ᕿᓄᐃᓵᒃᑲᓗᒻᒪᑕ ᐊᓯᐊᓂ 
ᖃᓄᐃᓕᐅᖅᑐᖃᖅᑎᓪᓗᒍ. 
 
ᐃᖅᑲᐅᒪᔪᒪᔭᒃᑯᑦ ᐊᐃᕙᓚᕼᐊ ᐊᒻᒪ ᒦᑲ ᐊᕐᓇᒃᑲᖅ ᐃᓚᒋᔭᖏᓄᓪᓗ. ᐅᓪᓗᒥᐅᔪᖅ ᐃᓚᒋᔭᒥᓂᒃ 
ᐃᓗᕕᕐᓯᓂᐊᖅᑐᑦ. 
 
ᐊᒥᓱᐊᓗᓐᓂ ᐃᓄᓐᓂᒃ ᐃᑲᔪᖃᑦᑕᕐᓯᒪᔪᑦ ᑕᐃᒪᐃᑦᑐᑰᖅᑐᖃᓕᕋᐃᒻᒪᑦ, ᑕᐃᒪᐃᑦᑐᖃᕋᐃᒻᒪᑦ ᓄᓇᓕᐅᔪᓂ 
ᑐᖁᔪᖃᖅᑎᓪᓗᒍ ᐃᓚᒋᔭᐅᔪᒥᒃ ᑕᐃᒃᑯᐊ ᑕᒪᒃᓱᒧᖓ ᐃᓕᑕᕆᔪᒪᕙᒃᑲ. 
 
ᐅᖃᖅᑎ, ᐳᐃᒍᕈᒪᓐᖏᒻᒥᔭᒃᑲᑦᑕᐅᖅ ᑕᐃᒃᑯᐊ ᐋᓐᓂᐊᕐᕕᓕᐊᕐᓯᒪᔪᑦ ᐸᓐᓂᖅᑑᒥᐅᑕᐅᔪᑦ. 
ᐊᐅᓪᓚᖅᑎᑕᐅᕋᑖᕐᓂᑰᔪᑦ ᐋᓐᓂᐊᕐᕕᓕᐊᖅᑐᑎᒃ ᑕᐃᒃᑯᐊᓗ ᐃᖅᑲᐅᒪᔪᒪᒋᕙᒃᑲ ᑕᐃᒃᑯᐊ ᐊᐅᓪᓚᕐᓯᒪᕗᑦ 
ᐃᓚᒋᔭᖏᑦ ᐃᓱᒪᒋᕙᒃᑲᓗ. ᖁᔭᓐᓇᒦᒃ. ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓇᕈᐊᖅ 

ᒪᓕᒐᓕᐅᖅᑏ ᐅᖃᐅᓯᖓᑦ 666-1(6): ᓄᓇᓖᑦ ᓯᓚᑕᓄᖓᔪᑦ ᐊᖅᑯᑎᐅᔪᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒃᑐᑉᐸ ᓄᓐᖑᐊᓂ, ᑕᐃᒃᓱᒪᓂ ᕿᒧᒃᓯᖃᑦᑕᓚᐅᕐᓯᒪᒐᑦᑕ 
ᖃᒧᑕᐅᔭᖅᐸᒃᑐᑕᓗ, ᐅᓪᓗᒥᐅᔪᖅ ᐃᓪᓗᖃᓕᖅᑐᖓ. ᐅᒥᐊᕋ ᐃᒫᖅᑎᑕᐃᓐᓇᖅᑲᐅᒐᒃᑯᑦ ᐅᓪᓛᖅ. 
 
>>ᐃᓪᓚᖅᑐᑦ 
 
ᐅᖃᐅᓯᖃᕈᒪᔪᖓ ᐱᔾᔪᑎᖃᖅᑐᓂᒃ ᐃᖏᕐᕋᔪᓕᕆᓂᕐᒧᑦ. ᒐᕙᒪᒃᑯᑦ ᐊᖏᖃᑎᖃᒪᐅᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑮᓇᐅᔭᖃᖅᑎᑦᑎᓂᐊᕐᓗᑎᒃ 500 ᑕᐅᓴᓂᒃ ᖃᐅᔨᓴᕐᓂᐊᕐᓗᑎᑐᒃ ᑭᕙᓪᓕᕐᒥ ᒪᓂᑐᑉᐸᒧ ᐊᖅᑯᑎᑯᑖᒃᓴᒥᒃ. 
 
ᖃᐅᔨᒪᔪᖓ ᑕᒪᓐᓇ ᐃᑲᔪᖅᐹᓪᓕᐅᑎᒐᔭᖅᑐᖅ ᐃᓄᖏᓐᓄᑦ ᓄᓇᕗᒻᒥᐅᑦ ᐊᖅᑯᑎᑯᑖᒥ ᓴᓇᔪᖃᕐᓂᖅᐸᑦ. 
ᖃᐅᔨᒪᔪᖓ ᑕᒪᓐᓇ ᐱᕙᓪᓕᐊᑐᐃᓐᓇᕐᓂᐊᖅᑐᖅ ᒫᓐᓇᒫᒃᑯᔪᒃᓴᐅᕗᖅ, ᑭᓯᐊᓂᓕ ᑕᒪᒃᑯᐊ ᐃᓚᖏᑦ ᓄᓇᓕᐅᔪᑦ 
ᑮᓇᐅᔭᖅᑖᖅᑎᑕᐅᓚᐅᕐᒪᑕ ᐃᖏᕐᕋᔪᓕᕆᓂᕐᒧᑦ ᑐᕌᖓᔪᓂᒃ. 
 
ᓲᕐᓗ, ᐆᒃᑑᑎᒋᓪᓗᒍ, ᓄᓇᓕᐅᔪᑦ ᓯᓚᑖᓄᖓᔪᓂ ᐊᑐᕆᐊᓕᐅᕈᒪᒃᐸᑕ ᓄᓇᓕᖏᓐᓂ ᐊᓯᕙᕐᕕᐅᔪᒧᑦ 
ᐃᖃᓪᓕᐊᕐᕕᐅᔪᒧᓪᓘᓐᓃᑦ ᐃᒥᖅᑕᕐᕕᒃᓴᐅᔪᒧᓪᓘᓐᓃᑦ; ᐊᒃᓱᐊᓗᒃ ᑕᒪᒃᑯᐊ ᐱᕙᓪᓕᕈᑕᐅᒻᒪᑕ ᐃᓄᖏᓐᓄᑦ 
ᓄᓇᐅᓕᔪᓂ ᑮᓇᐅᔭᖅᑖᖅᑎᑕᐅᔭᕋᐃᒻᒪᑕ ᓄᓇᓕᖏᑕ ᓯᓚᑖᓄᑦ ᐊᑐᕆᐊᓕᐅᕐᓂᕐᒧᑦ. 
 
ᓄᓇᓕᐅᔪᑦ ᓯᓚᑖᓄᖓᔪᒥ ᐊᖅᑯᑎᖃᖅᐸᓚᐃᒻᒥᔪᑦ ᑎᑭᕋᕐᔪᐊᒥ ᑕᐃᓐᓇᓗ ᑕᑭᓂᖃᖅᑐᓂ 30 ᒪᐃᓕᒥᖅᑲᐃ 
ᖃᐅᔨᒪᑎᒍᒪᑐᐃᓐᓇᖅᑕᒃᑲ ᐃᖏᕐᕋᔪᓕᕆᔨᒃᑯᑦ ᖃᓄᑐᐃᓐᓇᓗ ᐃᑲᔪᕐᓂᖃᕈᓐᓇᕐᒪᑕ ᓄᓇᓕᐅᔪᓄᑦ 
ᐊᑐᕆᐊᖅᑕᖃᖅᑎᓪᓗᒍ ᑕᐃᒪᐃᑦᑐᒥᒃ. 
 
ᐊᑲᕐᕆᔾᔪᑕᐅᓪᓗᓂᓗ ᐊᑐᖅᑕᐅᓂᐊᖅᑎᓪᓗᒋᑦ ᐊᖑᓇᓱᓐᓂᕐᒧᑦ ᐊᓯᖏᓐᓄᓪᓗ ᑲᔾᔮᕆᐊᖅᑐᓂᕐᒧᑦ. 
ᑲᔪᓯᓐᓇᖁᔨᒐᓗᐊᖅᑐᖓ ᑕᒪᒃᑯᐊ ᑮᓇᐅᔭᖃᖅᑎᑕᐅᓂᖏᑦ ᑲᔪᓯᑎᑦᑎᓐᓇᕐᓗᑎᒃ ᐃᖏᕐᕋᔪᓕᕆᔨᒃᑯᑦ. ᖁᔭᓐᓇᒦᒃ. 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᑏᑦ ᐅᖃᐅᓯᖏᑦ. ᓱᓕ ᒪᓕᒐᓕᐅᖅᑎᓄᑦ ᐅᖃᐅᓯᒃᓴᖅᑕᖃᖅᐸ? ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 667-1(6): ᓄᓇᓕᐅᔪᑦ ᐃᖅᑲᓇᐃᔮᖅᑕᖅᑎᑕᐅᓯᒪᓂᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᖁᓱᓇᕈᔪᒻᒪᑦ. ᐅᖃᖅᑎ. ᐅᖃᖅᑎ, ᐅᓪᓗᒥ ᓇᖏᕐᓯᕗᖓ ᐅᖃᐅᓯᖃᕈᒪᓪᓗᖓ 
ᑕᐃᒪᐃᒃᓴᐃᓐᓇᕆᐊᖃᕐᓂᖏᓐᓂᒃ ᐃᖅᑲᓇᐃᔭᖅᑎᐅᔪᑦ. ᐅᖃᖅᑎ, ᑐᕋᓴᕋᔪᒃᑲᑦᑕ ᐃᓱᒪᓗᒍᑎᒋᔭᖑᔪᒥᒃ 
ᐅᖃᐅᓯᐅᕙᒃᑐᓂᒃ ᐃᓐᓄᒃᓯᒪᔪᐃᓐᓇᐅᖏᓐᓂᖏᓐᓄᑦ ᐃᖅᑲᓇᐃᔭᖑᔪᑦ. ᖃᐅᔨᒪᑦᑎᐊᖅᑐᒍ ᐱᔭᕆᐊᑐᓂᖓᓂᒃ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᑕᒪᒃᑯᓄᖓ ᐊᔪᓐᖏᑦᑐᒻᒪᕆᐅᔭᕆᐊᖃᖅᑐᓄᑦ ᐃᖅᑲᓇᐃᔮᖑᔪᓄᑦ, ᓲᕐᓗ 
ᐋᓐᓂᐊᓯᐅᖅᑎᓄᑦ ᑕᒪᓐᓇ ᐊᖓᔪᖅᑳᖑᔪᖅ ᐋᓐᓂᐊᖅᑐᓕᕆᔨᒃᑯᓐᓄ ᐅᖃᐅᓯᖃᖅᑲᐅᒻᒪᑦ ᐅᓪᓗᒥᐅᔪᖅ, 
ᑎᑎᕋᐅᔭᖅᑎᐅᔪᓂᒃ ᐊᒻᒪ ᖃᐅᔨᓴᖅᑎᐅᔪᓂᒃ. 
 
ᖃᐅᔨᒪᔪᒍ ᑕᒪᒃᑯᐊ ᐱᓯᒪᑦᑎᐊᕐᓂᐊᕈᑦᑎᒍᑦ ᐃᖅᑲᓇᐃᔭᖅᑎᑦᑎᐊᕙᐅᔪ ᖁᓚᓐᖏᑎᑦᑎᔭᕆᐊᖃᕋᑦᑕ ᐊᒻᒪ 
ᓱᕐᕋᓗᐊᖅᑕᐃᓕᒪᓗᑕ ᐃᓅᓯᑦᑎᓐᓂ. ᐅᖃᖅᑎ, ᐊᓯᖏᑎᑐᑦ ᒪᓕᒐᓕᐅᖅᑎᐅᔪᑎᑐᑦ ᐅᕙᓂ ᒪᓕᒐᓕᐅᕐᕕᒻᒥ, 
ᐃᑲᔪᖅᑐᐃᑦᑎᐊᖅᑐᖓ ᓄᓇᓕᓐᓄ ᐃᖅᑲᓇᐃᔭᖅᑎᑦᑎᓂᕐᒥᒃ ᐊᒻᒪᓗ ᐊᖏᖃᑎᖃᖅᑐᖓ ᓴᖅᑮᓂᕐᒧᑦ 
ᐃᖅᑲᓇᐃᔭᓂᒃ ᐊᒻᒪᓗ ᐱᕕᒃᓴᐅᔪᓂᒃ ᓄᓇᓕᓐᓄᑦ ᒥᑭᓂᕐᓴᐅᔪᓄᑦ ᑐᕌᒐᑦᑎᐊᕙᐅᒻᒪᑦ. 
 

 



ᐱᖓᔪᐊᑦ, ᐅᑐᐱᕆ 28, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4245 

ᑭᓯᐊᓂᓗ, ᐃᓱᒫᓘᑎᖃᑦᑐᖓ ᐊᑐᓕᖅᑎᑕᐅᓂᓪᓚᑦᑖᖏᑦ ᓯᐊᒻᒪᖅᑎᕆᓂᒃᑯᑦ, ᐃᓚᖓᑎᒍᑦ, ᒪᓕᒐᓕᐅᖅᑎᓄᑦ 
ᐱᓐᖑᐊᖑᔮᑐᐃᓐᓇᓕᖅᑐᖅ ᐃᓚᖏᑦ ᐊᓯᔾᔨᖅᑕᐅᓯᒪᓪᓗᑎᒃ ᐊᒻᒪᓗ ᐃᓅᓯᖏᑦ ᐅᓚᕕᑕᐅᓯᒪᓪᓗᑎᒃ 
ᒪᓕᒐᓱᐊᕐᓂᑯᖏᓐᓄᑦ ᑑᕌᑦᑕᐅᒍᒪᔪᒧᑦ. 
 
ᐅᖃᖅᑏ, ᖃᐅᔨᒪᕗᒍᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓄᓐᓂᑦ ᓈᓴᐅᑎᖁᑎᖏᓐᓂᑦ ᓄᓇᕗᑦ ᒐᕙᒪᖓᑦ 
ᑎᑭᐅᑎᓂᐅᓴᓚᐅᖅᓯᒪᓐᖏᒻᒪᑕ ᐊᑕᖏᖅᑐᒥᒃ ᐃᖅᑲᓇᐃᔭᖅᑎᑦᑎᓂᕐᒥᒃ. ᑕᒪᓐᓇ ᐃᓗᐊᓐᖏᔾᔪᑎᐅᒃᑲᓐᓂᖅᐳᖅ 
ᓱᓇᑐᐃᓐᓇᐃᑦ ᓇᓗᓇᖅᑑᑎᑕᐅᑎᓪᓗᒋᑦ ᓇᓚᐅᒃᓵᒐᒃᓴᐅᑎᓐᓇᒋᓪᓗ. 
 
ᐅᖃᖅᑎ, ᓇᓗᓇᐃᑦᑎᐊᕈᒪᔭᕋ ᐊᑭᕋᑦᑐᖏᓐᓇᒪ ᓯᐊᒻᒪᖅᑎᕆᓂᕐᒥᒃ. ᑭᓯᐊᓂᓕ, ᐅᑉᐱᕈᓱᓐᖏᓐᓇᒪ 
ᓯᐊᒻᒪᖅᑎᕆᓂᖅ ᐃᒻᒥᒃᑯᑦ ᑲᔪᓯᑦᑎᐊᕐᓂᐊᖅᑐᖅ ᑕᐃᒪᓐᓇ ᐊᑐᖅᑕᐅᕙᑉᐸᑦ ᐊᕕᑦᑐᐃᖃᑦᑕᕐᒪᑦ ᐃᖅᑲᓇᐃᔭᖅᑎᓂᒃ 
ᐊᒻᒪᓗ ᑐᐊᕕᖅᑐᒃᑯᑦ ᐃᓱᒪᓕᐅᕆᕙᑦᑐᓂᒃ ᑐᓐᖓᕕᖃᑦᑐᑎᒃ ᐃᓱᒪᒋᔭᐅᓯᒪᔪᓂᒃ ᑐᕌᖅᑕᐅᔪᓂᒃ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᔪᓯᓗᑕ ᑲᑎᒪᒡᔪᑎᒃᓴᖅ 4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ. 
ᑲᑎᒪᒡᔪᑎᒃᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. ᑲᑎᒪᒡᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦ. ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 646-1(6): ᐃᒥᐊᓗᑲᕐᕕᒻᒧᑦ ᑳᓐᑐᕌᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒐ ᑐᕌᖅᑐᖅ ᐊᖓᔪᖅᑳᒧᑦ ᑲᒪᒋᔭᖃᑦᑐᖅ ᑮᓇᐅᔭᓕᕆᓂᕐᒥᒃ 
ᑕᒪᑐᒧᖓ ᐊᖓᔪᖅᑳᑉ ᐅᖃᐅᓯᖏᓐᓄᑦ ᐅᓪᓗᒥ. 
 
ᐅᖃᖅᑎ, ᖃᐅᔨᒪᔪᖓ ᐊᖓᔪᖅᑳᖅ ᓴᖅᑮᓚᐅᕐᒪᑦ ᑐᒃᓯᕋᐅᑎᒥᒃ ᑐᒃᓯᕋᐅᑎᓄᑦ ᐊᕐᕌᒍ ᐱᒋᐊᓕᕋᑖᖅᑎᓪᓗᒍ 
ᑕᒪᑐᒧᖓ ᐃᒥᐊᓗᒃᑖᕕᒻᒧᑦ ᑲᖏᖅᖠᓂᕐᒥ ᐊᒻᒪᓗ ᖃᐅᔨᒪᓪᓗᖓ ᑖᓐᓇ ᑐᒃᓯᕋᐅᑎ ᑐᒃᓯᕋᐅᑎᓄᑦ 
ᓴᖅᑭᑕᐅᓚᐅᖅᑐᖅ ᒐᕙᒪᒃᑯᑦ ᑎᑎᖅᑲᐅᑎᖓᑎᒍᑦ ᐅᕝᕙᓘᓪᓃᑦ ᖃᐅᔨᓇᒍ ᐊᖓᔪᖅᑳᖅ ᑲᒪᒋᔭᖃᑦᑐᖅ 
ᓯᕗᒧᐊᓪᓗᓂ ᑕᒪᑐᒧᖓ. 
 
ᖃᐅᔨᓚᐅᕋᒪᑦᑕᐅᖅ ᐊᖓᔪᖅᑳᑦ ᐅᖃᐅᓯᖏᓐᓂ ᓇᓗᓇᐃᖅᓯᖏᒻᒪᑦ ᑭᒃᑯᑦ ᐱᓇᓱᒻᒪᖔᑕ ᑳᓐᑐᕌᒃᑖᓂᐊᖅᑐᑦ 
ᐋᖅᑭᒃᓯᓂᖏᓐᓄᑦ ᐃᒥᐊᓗᒃᑖᕕᒻᒥᑦ. 
 
ᐊᐱᕆᔪᒪᔭᕋ ᐊᖓᔪᖅᑳᖅ ᑐᓴᖅᑎᑦᑎᒍᓐᓇᕐᒪᖔᖅ ᑲᑎᒪᕕᒥ ᑭᒃᑯᑦ ᐱᔭᐅᓂᕐᒪᖔᑕ ᑳᑦᑐᕌᒃᑖᖅᑐᑦ ᑕᒪᑐᒧᖓ 
ᑐᒃᓯᕋᐅᑎ ᑐᒃᓯᕋᑦᑐᓂᒃ ᑳᑦᑐᕌᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑎᑎᖃᖅ ᐃᓕᓯᔪᖅ ᐊᑐᖅᑐᐊᓂᕐᒧᑦ ᐅᕗᖓᓚᐅᖅᑐᖅ 
KPM ᑲᖏᖅᖠᓂᕐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᑐᖅ ᑭᒃᑰᒪᖔᑕ KPM? ᐊᒻᒪᑕᐅᖅ, ᐅᖃᖅᑎ, 
ᐊᐱᕆᔪᒪᓪᓗᒍ ᐊᖓᔪᖅᑳᖅ ᓇᓗᓇᐃᖅᓯᒍᓐᓇᕐᒪᖔᖅ ᖃᑦᑎᐅᓚᐅᕐᒪᖔᑕ ᑐᒃᓯᕋᐅᑎᑦ ᐱᓕᕆᕕᐅᑉ ᐱᓚᐅᖅᑕᖏᑦ 
ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᑐᑭᓯᐅᒪᔪᖓ ᑖᒃᑯᐊ KPM ᓇᐃᓕᒋᐊᔅᓯᒪᔾᔪᑎᖏᑦ ᑭᕙᓪᓕᖅ 
ᐅᕝᕙᓘᓐᓂᑦ ᑭᕙᓪᓕᖅ ᐱᖁᑎᒋᔭᓄᑦ ᐊᐅᓚᑦᑎᓂᖅ. 
 
ᑐᑭᓯᐅᒪᔭᒃᑯᓪᓗ ᐱᖓᓲᓚᐅᖅᑐᑦ ᐱᔭᐅᔪᑦ. ᕿᒥᕐᕈᔭᐅᓪᓗᑎᒃ ᑲᑎᒪᔨᕋᓛᓄᑦ, ᐱᖃᓯᐅᔾᔨᓚᐅᖅᑐᑦ ᓴᓇᔪᓕᕆᔨᒃᑯᑦ 
ᑭᒡᒐᖅᑐᐃᔨᖏᓐᓂᒃ, ᐊᒻᒪᓗ ᑮᓇᐅᔭᓕᕆᔨᒃᑯᓃᖔᖅᑐᓂᒃ. ᐊᒻᒪᓗ ᑎᓕᓯᓚᐅᖅᑐᑦ ᑐᓂᓯᖁᔨᓪᓗᑎᒃ ᑖᒃᑯᓄᖓ 
KPM-ᑯᓐᓄᑦ ᑐᓐᖓᕕᖃᑦᑐᑎᒃ ᑕᐃᒃᑯᓂ ᐊᑐᓕᖁᔭᐅᔪᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ. ᐅᖃᖅᑎ. ᐅᖃᖅᑏ, ᐊᖓᔪᖅᑳᖅ ᓇᓗᓇᐃᖅᓯᑲᐃᓐᓇᕈᓐᓇᖅᑲ ᐅᕙᓐᓄᑦ ᑭᒃᑰᓚᐅᕐᒪᖔᑎᒃ 
ᐊᐃᑉᐸᖏᒃ ᑐᒃᓯᕋᖅᓯᒪᔪᑦ? 
 
ᐅᖃᖅᑎ: ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕕᓐ ᐃ`ᖕ: ᖁᔭᓐᓇᒦᒃ, ᐅᖃᖅᑎ. ᐊᒡᒐ, ᐊᔪᖅᑐᖓ ᐃᓚᐅᓂᖃᓚᐅᖏᓐᓇᒪ ᑕᕝᕗᖓᓪᓚᑦᑖᖅ 
ᕿᒥᕐᕈᓂᖃᑦᑎᓪᓗᒋᑦ, ᐊᑐᓕᖁᔭᐅᔪᑦ ᖃᐃᑕᐅᓚᐅᖅᑐᑦ ᑲᑎᒪᔨᕋᓛᓂᑦ ᕿᒥᕐᕆᔨᐅᓚᐅᖅᑐᓂᒃ ᑐᒃᓯᕋᐅᑎᓄᑦ 
ᐱᔭᑦᑎᓐᓄᑦ. ᑐᑭᓯᒋᐊᕈᓐᓇᕋᓗᐊᖅᑐᖓ ᒪᓕᒐᓕᐅᖅᑎ ᑕᐃᒪᐃᖁᔨᑉᐸᑦ ᐊᒻᒪᓗ ᑭᐅᓂᐊᕐᓗᑎ ᐅᐊᑦᑎᐊᕈ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᓰᑦ. ᐊᓇᕈᐊᖅ. 
 
ᐊᐱᖅᑯᑦ 647-1(6): ᐊᑭᓕᖅᓱᐃᓂᕐᒥᑦ ᐃᑲᔫᑎᐅᔪᖅ ᓇᒻᒥᓂᖅ ᐃᓪᓗᓕᓐᓄᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᓐᖏᓚᖓᓕ ᐃᓚᖏᑦ ᐃᓄᐃᑦ ᑕᐃᒪᐃᒻᒪᖔᑕ ᑭᓯᐊᓂᓕ 
ᐊᐱᕆᔪᒪᕙᕋ ᐊᖓᔪᖅᑳᖑᔪᖅ ᐋᓐᓂᐊᖃᓐᖏᑦᑐᓕᕆᔨᒃᑯᓐᓄ ᐊᒻᒪᓗ ᐃᓄᓕᕆᔨᒃᑯᓐᓄᑦ, ᓄᓇᑦᓯᐊᖃᕐᑎᓪᓗᑕ 
ᓴᓇᓚᐅᖅᓯᒪᒻᒪᑕ ᐊᒥᓱᑲᓪᓚᓐᓂ ᓇᒻᒥᓂᖅ ᐃᓪᓗᔅᓴᓂᑦ ᐊᒻᒪᓗ ᐃᓪᓗᑖᓚᐅᕈᕕᑦ ᐊᒻᒪᓗ ᐊᖏᕐᕋᕆᓗᒍ ᑕᓪᓕᒪᓄᑦ 
ᐊᕐᕌᒎᓄᑦ, ᓇᒻᒥᓂᖅᑖᕆᔪᓐᓇᑦᑕᓕᖅᑲᑦ. 
 
ᖃᐅᔨᕗᒍᑦ, ᑖᒃᑯᐊ ᐃᓄᐃᑦ ᓇᒻᒥᓂᖅ ᐃᓪᓗᓖᑦ ᓅᔅᓯᒪᓕᖅᑯᑦ ᐊᒻᒪᓗ ᐊᓯᖏᓐᓂ ᓴᓇᓯᒪᓪᓗᑎᑦ ᓄᑖᖑᓂᖅᓴᓂᑦ 
ᐊᒻᒪᓗ ᐊᑐᖅᑐᐊᖅᑕᐅᑎᑦᑎᒍ ᐅᕝᕙᓘᓐᓃᑦ ᐊᑐᖅᑕᐅᑎᑦᑎᒍ ᕿᑐᕐᖓᖏᓐᓄᑦ ᐊᒻᒪᓗ ᕿᑐᕐᖓᖏᑦ 
ᐃᖅᑲᓇᐃᔭᓐᖏᑉᐸᑕ. 
 
ᖃᐅᔨᒪᒍᒪᕗᖓᓕ ᐊᖓᔪᖅᑳᖑᖅ ᖃᐅᔨᒋᐊᕈᓐᓇᕐᒪᖔᖅ ᑖᒃᑯᐊ ᐃᓄᐃᑦ ᐊᑐᖅᑐᐊᑐᑦ ᑕᒪᒃᑯᓂᖓ 
ᐃᓪᓘᒋᔭᐅᔪᓂᑦ ᐃᖅᑲᓇᔭᓐᖏᐸᑕ ᓂᖃᐃᓱᒃᐸᒻᒪᖔᑕ, ᐃᓪᓗᒋᔭᖏᑦ ᐱᔭᐅᔪᓐᓇᖅᑳᑦ ᐊᑭᓕᖅᓱᐃᒍᓐᓇᖏᑉᐸᑕ 
ᐊᑐᕐᓂᖏᓐᓄᑦ ᐅᕝᕙᓘᓐᓃᑦ ᐊᑐᖅᑐᐊᕐᓂᖏᓐᓄᑦ. ᖃᐅᔨᔪᒪᕗᖓᓕ ᐊᖓᔪᖅᑳᖑᔪᖅ ᑲᒪᔪᖅ 
ᓂᖃᐃᓱᑦᑐᓕᕆᔨᒃᑯᓐᓂ ᑕᒪᔅᓱᒥᖓ ᖃᐅᔨᒋᐊᕈᓐᓇᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓄᐃᑦ ᐱᒡᒐᓇᖅᑐᒃᑰᓕᕋᐃᒻᒪᑕ ᐊᒻᒪᓗ 
ᐊᑭᓕᕆᐊᓕᒻᒥᓂᒃ ᐊᑭᓖᒍᓐᓇᐃᓪᓕᒐᐃᒻᒪᑕ ᐊᒻᒪᓗ ᑮᓇᐅᔭᓕᐅᖅᑎᓐᓇᒋᑦ, ᐊᖑᒻᒪᐅᑎᒍᓐᓇᐃᓕᑉᐸᑕ  

ᐃᓪᓗᒨᖅᑐᓂᑦ ᐊᑭᓕᐅᑎᓂᑦ ᐃᑲᔫᑎᓂᑦ ᐱᓕᕆᐊᖑᔪᓂᑦ ᐊᑐᐃᓐᓇᐅᑎᑦᑎᕗᒍᑦ ᓂᖃᐃᓱᓐᓂᒃᑯᑦ ᐊᒻᒪᓗ ᑕᒪᓐᓇ 
ᖃᐅᔨᒋᐊᒃᑲᓂᕐᓂᐊᖅᑲᕋ ᒪᓕᒐᓕᐅᖅᑎᐅᔫᑉ ᐅᖃᐅᓯᕆᔭᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᔾᔪᑎᒋᓪᓗᒍ ᑕᒪᓐᓇ ᐅᖃᐅᓯᕆᕋᑖᖅᑲᕋ ᖃᐅᔨᒪᔪᐃᓐᓇᐅᒐᑦᑕ 
ᐊᒥᓲᔪᑦ ᓇᒻᓂᖅ ᐃᓪᓗᒋᔭᐅᔪᑦ ᐃᓄᓐᓄᑦ ᐊᒻᒪᓗ ᐊᖏᕐᕋᖃᕐᓯᒪᓕᕐᖓᑕ ᐊᕐᕌᒎᓂ ᑕᓪᓕᒪᓂᑦ, ᑕᐃᒪᐃᑦᑑᔪᑦ 
ᐃᓪᓘᔪᑦ ᐊᒥᓱᑲᓪᓚᒻᒪᕆᐅᒻᒪᑕ. 
 
ᑕᒪᓐᓇ ᐊᑕᐅᓂᖃᖅᑯ ᓇᒻᒥᓂᖅ ᐃᓪᓗᖃᕐᑑᔪᒧᑦ, ᓅᓐᓂᐅᓴᑉᐸᑕ ᐊᒻᒪᓗ ᑖᓐᓇ ᐃᓪᓗᒋᔭᖓ ᕿᑐᕐᖓᖓᓄᑦ 
ᕿᒪᑦᑐᓂᐅᒃ ᐊᒻᒪᓗ ᕿᑐᕐᖓᕆᔭᖓ ᑮᓇᐅᔭᓕᐅᓐᖏᑉᐸᑦ ᐱᔾᔪᑎᒋᓪᓗᒍ ᓇᒻᒥᓂᖃᕐᑐᖅ ᐊᓯᖏᓐᓂ ᓇᒻᒥᓂᖃᖅᑲᑦ 
ᐊᓯᖏᓐᓂ ᓄᓇᓕᓐᓂ ᐊᒻᒪᓗ ᐊᖑᒻᒪᔾᔨᒍᓐᓇᐃᓕᑉᐸᑦ, ᑭᓯᐊᓂᓕ ᕿᑐᕐᖓᖏᑦ ᐃᓪᓗᖏᓐᓃᑦᑐᑦ, 
ᐊᑭᓖᔪᓐᓇᖏᑉᐸᑕ ᐃᖅᑲᓇᐃᔭᓐᖏᓐᓂᑯᖏᓐᓄᑦ ᐊᓯᖏᓪᓘᓐᓃᑦ, ᖃᐅᔨᔪᒪᕗᖓᓕ ᐃᑲᔫᑎᑕᖃᕐᒪᖔᖅ ᑕᕝᕘᓇ 
ᓂᖃᐃᓱᓐᓂᒃᑯᑦ ᐊᒻᒪᓗ ᖁᕕᐊᑉᐳᖓ ᑕᐃᒪᓐᓇ ᐅᖃᕈᓐᓇᕋᑖᕐᖓᑦ ᐱᑕᖃᕐᓂᕋᐃᓪᓗᓂ. 
 
ᑐᑭᓯᓇᕐᑎᑦᑎᐊᕈᒪᕙᕋ ᕿᑐᕐᖓᕆᔭᐅᔪᑦ ᐃᓪᓗᓃᑦᑐᑦ ᐊᑭᓖᔪᓐᓇᓐᖏᒐᐃᒻᒪᑕ ᐊᖏᔪᖅᑳᖏᑕ ᐃᓪᓗᖏᓐᓃᓂᕐᒧᑦ 
ᐱᖃᕐᑎᑕᐅᔭᕆᐊᖃᕐᑐᑦ ᐊᒻᒪᓗ ᑖᓐᓇ ᐃᓪᓗᒋᔭᖓ ᔭᒐᑦᑕᐅᔪᒪᓐᓇᓂ, ᑕᕝᕘᓇ ᐃᓱᒫᓘᑎᑕᖃᖅᑯ. 
 
ᐱᓕᕆᐊᕐᑕᖃᖅᑳ ᐃᑲᔪᖅᑕᐅᔪᓐᓇᓂᕐᒧᑦ ᑕᐃᒪᓐᓇᐃᑦᑐᓄᑦ ᐊᑲᐅᓐᖏᓕᐅᕈᑎᐅᔪᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖏᔪᖅᑳᕆᔭᐅᔪᑦ ᓇᒻᒥᓂᖃᕐᑐᑎᑦ ᐃᓪᓗᒥᑦ 
ᐊᒻᒪᓗ ᑐᓂᔭᐅᓯᒪᓪᓗᓂ ᕿᑐᓐᖓᖏᓐᓄᑦ ᑎᑎᕋᖅᓯᒪᔭᕆᐊᖃᖅᑯ ᑖᓐᓇ ᐃᓪᓘᔪᖅ ᐊᑐᖅᑐᐊᖅᑕᐅᓂᐊᕐᓂᖓᓄᑦ 
ᐃᕐᓂᖓᓄᓪᓘᓐᓃᑦ ᐸᓂᖓᓄᓪᓘᓐᓃᑦ ᑲᒪᓂᐊᓕᖅᑐᒥᑦ ᐃᓪᓘᔪᒥᑦ. 
 
ᑕᒪᓐᓇ ᑎᑎᖅᑲᒃᑯᑦ ᐱᓯᒪᔭᐅᔭᕆᐊᖃᖅᑯ ᐃᓪᓗᒥᑦ ᑲᒪᓂᐅᓴᑉᐸᑕ ᐊᖏᔪᖅᑳᖓᓐᓂ ᐊᒻᒪᓗ ᐃᖅᑲᓇᐃᔭᓐᖏᑉᐸᑕ 
ᓂᖃᐃᓱᒃᐸᑕ ᑐᔅᓯᕋᕈᓐᓇᖅᑯ ᑕᕝᕘᓇ ᐃᑲᔫᑎᐅᔪᒥᑦ. ᑎᑎᖅᑲᒥᑦ ᐱᔭᕆᐊᖃᖅᑯᑦ ᐊᒻᒪᓗ ᐊᖏᕐᕋᖃᓪᓚᑖᕐᒪᖔᑕ 
ᐃᓪᓘᔪᒥᑦ ᐊᒻᒪᓗ ᐃᖅᑲᓇᐃᔭᓐᖏᑉᐸᑕ, ᑮᓇᐅᔭᓕᐅᖏᑉᐸᑕ, ᑕᕝᕘᓇ ᐃᑲᔫᑎᐅᔪᒥᑦ ᐱᔪᓐᓇᖅᑎᑕᐅᔪᓐᓇᖅᑯᑦ 
ᐊᒻᒪᓗ ᑕᒪᓐᓇ ᒪᓕᑦᑐᒍᑦ ᐊᑐᖅᑕᐅᔭᕆᐊᖃᕐᑐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᓰᑦ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 648-1(6):  ᐆᒻᒪᖅᑯᑎᓕᕆᔨᒃᑯᑦ ᐊᓪᓚᕝᕕᖓ ᓇᒦᓐᓂᖓ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᖓᒃᐸᒋᑦ; ᓯᓂᓕᑲᓴᕋᑖᕋᒪ. ᐊᐱᖅᑯᓯᕆᔭᕋ ᐊᖓᔪᖅᑳᒧᑦ 
ᑲᒪᔪᒧᑦ ᐆᒻᒪᖅᑯᑎᓕᕆᔨᒃᑯᓐᓄ, ᐊᓪᓚᕝᕕᖓ ᓇᓕᐊᓐᓃᑉᐸ ᐊᖏᔪᖅᑳᖃᕐᕕᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑲᒪᔪᖅ ᐆᒻᒪᖅᑯᑎᓕᕆᔨᒃᑯᓐᓂ, ᐊᖓᔪᖅᑳ ᐱᑯ. 

ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᐊᖏᔪᖅᑳᖃᕐᕕᖓᑕ ᐊᓪᓚᕝᕕᖓ ᐆᒻᒪᖅᑯᑎᓕᕆᔨᒃᑯᑦ 
ᓄᓇᑦᑎᐊᕙᒻᒪᕆᐅᔪᒥᑦ ᖃᒪᓂᑦᑐᐊᕐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᒃ, ᑐᑭᓯᓇᖅᑎᑦᑎᐊᕋᕕᐅᒃ. 
ᐊᖏᔪᖅᑳᖃᕐᕕᐅᔪᓂᑦ ᐊᓪᓚᕝᕕᖃᕐᑐᑦ ᐃᖅᑲᓇᐃᔭᖅᑏᑦ ᓄᓇᓕᓐᓂ ᖃᓄᐃᓕᐅᕈᑎᖃᖅᑲᑦ ᐆᒻᒪᖅᑯᑎᓄᑦ 
ᐊᑭᓕᔅᓴᐅᕙᑦᑐᓂᑦ ᐊᒻᒪᓗ ᖃᓄᖅ ᐱᔪᓐᓇᐅᑎᖃᖅᑲᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑎ. ᐱᔪᓐᓇᐅᑎᖃᖅᑯᑦ ᑎᓕᔭᐅᓯᒪᓂᖏᑦ ᒪᓕᑦᑐᒋᑦ ᐃᖅᑲᓇᐃᔭᖅᑎᐅᔪᑦ 
ᐆᒻᒪᖅᑯᑎᓕᕆᔨᒃᑯᓐᓂ. ᑕᒪᓐᓇ ᐅᖃᐅᓯᕆᔭᖓ ᒪᓕᒐᓕᐅᖅᑎᐅᑉ ᑕᒪᔅᓱᒧᖓ ᐆᒻᒪᖅᑯᑎᓄᑦ ᐊᑭᓕᔅᓴᐅᔪᓂᑦ. 
 
ᐊᑲᐅᓐᖏᓕᐅᕈᑎᖃᖃᑦᑕᖅᓯᒪᕗᒍᑦ, ᐅᖃᖅᑎ, ᐆᒻᒪᖅᑯᑎᓕᕆᔨᒃᑯᓐᓂ ᖃᕋᓴᐅᔭᒃᑯᑦ ᐊᑐᖅᑕᐅᕙᑦᑐᓂᑦ, ᑕᒪᓐᓇ 
ᓄᐊᑦᑎᔾᔪᑎᐅᔪᖅ ᐊᒻᒪᓗ ᐅᖃᕐᓯᒪᔪᓂᑦ ᑕᒪᒃᑯᓄᖓ ᐃᓄᓐᓄᑦ ᐆᒻᒪᖅᑯᑎᓄᑦ ᐊᑭᓕᐅᑎᒋᒋᐊᖃᕐᑕᖏᓐᓂ. 
 
ᐅᓪᓛᖑᔪᖅ, ᑲᑎᖃᑎᖃᖅᑲᐅᕗᖓ ᐱᖓᓱᓂᑦ ᒪᓕᒐᓕᐅᖅᑎᐅᔪᓂᑦ ᐊᒻᒪᓗ ᐅᖃᖃᑎᒋᓪᓗᒋᑦ ᐊᑭᓕᔅᓴᐅᕙᑦᑐᑦ 
ᐊᒻᒪᓗ ᐊᓯᖏᓪᓗ ᑕᕝᕙᓂᔅᓴᐃᓇᐅᓐᖏᑦᑐᖅ ᓄᓇᓕᐅᔪᒥᑦ. ᑕᐃᒪ, ᖃᐅᔨᒪᕗᒍᑦ ᐃᓱᒫᓘᑎᒋᔭᐅᔪᓂᑦ ᐊᒻᒪᓗ 
ᖃᓄᐃᓕᐅᕈᑕᐅᕙᑦᑐᓂᑦ ᐊᑐᖅᑕᐅᕙᑦᑐᓂᑦ ᖃᕋᓴᐅᔭᒃᑯᑦ. 
 
ᑕᐃᒪ, ᐅᖃᖅᑎ, ᐃᒪᐃᒍᓐᓇᖅᑯᑎᑦ, ᒫᓐᓇᐅᔪᖅ, ᑕᒪᐅᖓ ᐅᓪᓗᓂ 30-ᓂᑦ ᐊᒻᒪᓗ 60-ᓂᑦ ᑭᖑᕙᕐᓗᑎᑦ 
ᐃᓚᖏᓐᓂ ᐆᒻᒪᖅᑯᑎᓕᕆᔨᒃᑯᑦ ᐊᑭᓕᔅᓴᓂᑦ ᐊᒻᒪᓗ ᐊᑭᓕᕐᕕᒋᔭᕆᐊᖃᕐᑕᖏᓐᓂ ᐊᒻᒪᓗ ᖃᖓ ᐊᑭᓕᔅᓴᐅᔪᖅ 
ᐱᔭᐅᓐᓂᕐᒪᖔᖅ ᐊᒻᒪᓗ ᑕᐃᒪᐃᒻᒪᑦ ᖃᐅᔨᒪᑎᑦᑎᒐᓱᐃᓐᓇᖅᑯᒍᑦ ᐆᒻᒪᖅᑯᑎᖃᕐᑐᓂᑦ ᐱᓯᒪᑦᑎᒋᐊᖃᕐᓂᖏᓐᓂ 
ᐊᑭᓕᐅᑎᒋᔭᒥᓂᖏᓐᓂ. 
 
ᑕᐃᒪ, ᑕᒪᓐᓇ ᑐᑭᓯᒋᐊᖅᑎᑦᑎᔪᔅᓴᐅᕗᖅ ᐊᐱᖅᑯᓯᐅᔪᒧᑦ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑲ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕋᑖᕐᖓᑦ ᐃᓛᓐᓂᒃᑯᑦ ᐅᓪᓗᓂᑦ 60-ᓂᑦ ᑭᖑᕙᕐᓯᒪᒻᒪᑕ 
ᐊᒻᒪᓗ ᖃᐅᔨᒍᒪᑐᐃᓐᓇᖅᑯᖓ, ᑕᒪᓐᓇ ᐱᑦᑎᐊᖅᓯᒪᔭᐅᓕᕐᑐᖅ ᑐᑭᓯᑎᑦᑎᒋᐊᕈᑎᐅᔪᖅ, ᓄᓇᕗᒻᒥᐅ 
ᑐᓴᖃᑦᑕᖅᓯᒪᒻᒪᑕ ᒪᒥᐊᓐᓂᕋᖅᑐᑎᑦ ᓴᓇᔭᐅᓚᐅᕐᓂᖓᓂᑦ ᓄᓇᕗᒻᒥ ᐅᐱᓐᓇᕋᓂ ᐊᑲᐅᔅᓴᖏᓐᓂᖏᓐᓄᑦ ᐊᒻᒪᓗ 
ᐊᑲᐅᓐᖏᓕᐅᕈᑎᐅᔪᓂᑦ ᓴᖅᑭᕐᓯᒪᓕᖅᑐᓂᑦ ᓴᓇᔭᐅᓚᐅᖅᑎᓪᓗᒍ ᓄᓇᕗᑦ. 
 
ᐊᒻᒪᓗ ᓄᓇᕗᑦ ᓴᓇᔭᐅᒻᒪᑦ, ᐊᑲᐅᔅᓴᖏᓐᓂᖅᓴᐅᓕᖅᑯᒍᑦ ᐊᒻᒪᓗ ᐱᔪᓐᓇᐅᑎᕗᑦ ᓄᓇᕗᒥᐅᑕᐅᓂᕗᑦ ᐊᒻᒪᓗ 
ᐱᓗᐊᖅᑐᒥ, ᐊᑭᓖᕙᑦᑐᑦ ᐊᑲᐅᔅᓴᕈᓐᓃᖅᓯᒪᕗᑦ ᐊᑐᖅᑕᐅᕙᑦᑐᒥᑦ ᐊᒻᒪᓗ, ᑐᑭᓯᑎᑕᐅᑦᑎᐊᕈᒪᕗᖓ ᐱᔾᔪᑎᒋᓪᓗᒍ 
ᐊᑭᓕᔅᓴᖃᕐᓂᐅᔪᖅ ᐆᒻᒪᖅᑯᑎᓕᕆᔨᒃᑯᓐᓂ ᑕᒫᓂ ᓄᓇᕗᒻᒥ, ᓇᒻᒥᓂᖅ ᐃᓪᓗᖃᕐᑑᔪᓄᑦ ᐊᒻᒪᓗ ᐊᓯᖏᑦ 
ᐊᑐᖅᐸᑦᑐᑦ, ᖃᑦᑎᓂᑦ ᑕᖅᑭᓂᑦ ᑕᒪᓐᓇ ᐱᔭᐅᓯᒪᒻᒪᖔᖅ ᐊᑭᓕᔅᓴᐅᕙᑦᑐᒧᑦ ᐅᕝᕙᓘᓐᓃᑦ ᖃᓄᑎᒋ 
ᖃᐅᔨᑎᑕᐅᕙᑉᐸᑦ ᑕᒪᒃᑯᓄᖓ ᐊᑭᓕᔅᓴᐅᔪᑦ ᐊᒻᒪᓗ ᖃᓄᑎᒋ ᖃᐅᔨᑎᑦᑎᕙᒻᒪᖔᑕ ᑕᒪᒃᑯᓄᖓ ᐆᒻᒪᖅᑯᑎᖃᕐᑐᑦ 
ᓇᑲᑕᐅᓚᐅᓐᖏᓐᓂᖏᓐᓂ ᐊᑭᓖᓐᖏᓐᓂᑯᖏᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐱᑯ. 

ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᑭᐅᓚᐅᓐᖏᓐᓂᕐᓂ ᐊᐱᖅᑯᑎᖓᓂᒃ, ᐱᓗᐊᖅᑐᒥᒃ, ᒪᕐᕉᔪᓐᓂᒃ 
ᐅᖃᕐᔪᑲᐃᓐᓇᕈᒪᔪᖓ. ᓯᕗᓪᓕᖅᐹᒥᒃ, ᐅᖃᖅᑎ, ᓄᓇᕗᑦ ᓴᖅᑭᑕᐅᒻᒪᑦ ᐄᐳᕈᓪ 1, 1999, ᐅᕙᓃᑦᑐᓕᒫᑦᑎᐊᖑᔪᑦ 
ᖃᐅᔨᒪᓚᐅᖅᑐᑦ ᐊᓪᓚᑦ ᐃᓪᓗᖁᑎᖃᓚᐅᓐᖏᓐᓇᑦᑕ ᑲᑎᒪᕕᒃᓴᒃᑎᓐᓂᒃ, ᑲᑎᒪᖃᑦᑕᓚᐅᖅᑐᒍ ᐅᓇᓕᒃᓴᐃᑦ 
ᐃᓪᓗᖁᑎᖓᓐᓂᒃ ᐊᒻᒪᓗ ᓖᔾᔭᓐᒥ. 
 
ᐊᕐᕌᒎᒃ ᒪᕐᕈᐃᓐᓇᐅᔪᒃ ᐊᓂᒍᕐᓯᒪᓕᖅᑐᖅ, ᐅᖃᖅᑎ, ᐱᒋᐊᓚᐅᕐᓯᒪᒐᑦᑕ ᓇᒻᒥᓂ ᐆᒻᒪᖅᑯᑎᓕᕆᔨᒃᑯᓐᓂᒃ. 
ᐅᒃᐱᕈᓱᓚᐅᕋᑦᑕ ᑕᐃᒃᓱᒪᓂ ᓈᒻᒪᒃᑐᔭᕆᐊᖓᓂᒃ. ᑕᐃᒃᓱᒪᓂᐅᑎᓪᓗᒍ ᒪᓕᒐᓕᐅᖅᑎᐅᖃᑎᑦᑕ ᓄᓇᖓᓂ 
ᑲᖏᖅᑐᒑᐱᒻᒥ, ᑖᓐᓇᓗ ᑕᒪᒃᓱᒥᖓ ᖃᐅᔨᒪᓂᖅᐹᓪᓗᓂ., ᐊᑭᒋᔭᕆᐊᖃᓚᐅᖅᑕᖏᑦ ᓄᑖᖑᔪᑉ 
ᐆᒻᒪᖅᑯᑎᖃᕐᕕᐅᔪᑉ ᓄᓇᓕᐅᔪᑦ ᑕᐃᒫᒃ ᔭᓗᓇᐃᕝᒥ ᐱᖃᑦᑕᓚᐅᕐᓯᒪᒻᒪᑕ, ᓄᓇᑦᓯᐊᕐᒥ ᒐᕙᒪᒃᑯᖏᓐᓂ, 
ᑐᑭᖃᓚᐅᖅᑐᖅ ᑕᐃᒃᑯᐊ ᐆᒻᒪᖅᑯᑎᓄᑦ ᐊᑭᖏᑦ ᒪᓕᒐᓕᐅᖅᑎᐅᔪᑉ ᓄᓇᖓᓐᓂᒃ, ᑕᐃᒪᐃᑦᑐᒧᑦ 
ᓂᐅᕕᕈᑕᐅᓂᐊᕐᓗᑎᒃ ᓄᑕᒧᑦ ᐆᒻᒪᖅᑯᑎᖃᕐᕕᐅᔪᒧᑦ, ᐃᒪᓐᓇ ᐊᑭᑦᑐᕆᐊᕋᔭᓚᐅᖅᑐᖅ 150%-ᒥᒃ. 
 
ᐱᔾᔪᑎᒋᓪᓗᒍ ᓇᒻᒥᓂᖅ ᐆᒻᒪᖅᑯᑎᓕᖃᕐᕕᖃᕋᑦᑕ ᓄᓇᕗᒻᒥ, ᐊᖏᑦᑐᕆᐊᓚᐅᓐᖏᑦᑐᑦ ᐆᒻᒪᖅᑯᑎᓄᑦ 
ᐊᑭᓕᐅᑎᕙᒃᑲᖏᑦ ᑲᖏᖅᑯᒑᐱᒻᒥ. 
 
>>ᐸᒃᑕᑐᖅᑐᑦ 
 
ᑕᒪᓐᓇ ᓇᓗᓇᐃᖅᑕᐅᔭᕆᐊᖃᕐᒪᑦ. 
 
ᐅᖃᖅᑎ, ᐊᑲᐅᓐᖏᓕᐅᕈᑎᖃᖃᑦᑕᕐᓯᒪᔪᖅ ᐆᒻᒪᖅᑯᓕᕆᔨᒃᑯᑦ ᑕᐃᒪᓐᖓ ᓴᖅᑭᓚᐅᕐᒪᑕ, ᑕᐃᒪᓐᖓ ᓴᖅᑭᓚᐅᕐᒪᑦ 
ᐊᒻᒪ ᐊᑭᑦᑐᕆᐊᖅᑎᑦᑎᓚᐅᕐᓯᒪᓇᑕ 1998-ᒥᓂᑦ, ᐅᑭᐅᑦ ᑕᓪᓕᒪᐅᓕᖅᑐᑦ. ᐱᓕᕆᕕᒃᑕᖃᓐᖏᒻᒪᑦ ᓯᓚᕐᔪᐊᒥ 
ᐊᐅᓚᓂᖃᖅᐸᒃᑐᓂ ᑮᓇᐅᔭᓕᐊᖏᓐᓄᑦ, ᓂᐅᕐᕈᑎᖃᖅᐸᒃᑐᑎᒃ ᑕᐃᒪᐃᑦᑐᓴᐃᓐᓇᕐᒥᒃ ᑕᐃᒃᑯᓄᖓᒃᓴᐃᓐᓇᖅ 
ᑕᐃᒪᐃᓚᐅᕐᒪᑕ ᐊᕐᕋᒍᑦ ᑕᓪᓕᒪᑦ ᐊᓂᒍᖅᑐᑦ. ᑕᒪᓐᓇ ᐅᖃᐅᓯᐅᔭᕆᐊᖃᕐᒪᑦ. 
 
ᑕᕝᕙᓂ ᐆᒻᒪᖅᑯᑎᓕᕆᔨᒃᑯᓐᓂᑦ ᑕᒪᓐᓇ ᐊᓯᑦᔨᓚᐅᕐᓯᒪᓐᖏᑦᑐᖅ ᑕᐃᒪᓐᖓᑦ ᓄᓇᑦᓯᐊᕐᒥ ᑕᐃᒫᒃ 
ᐊᑭᓕᕐᓱᐃᑎᑦᑎᕙᓕᓚᐅᕐᒪᑕ. ᐃᓄᐃᑦ ᖃᐅᔨᒃᑲᖅᑕᐅᕙᒃᑯᑦ ᓯᕗᓂᐊᓂ ᐅᓪᓗᐃᑦ 60, ᐅᓪᓗᓄᑦ 30-ᓄᑦ, ᐊᒻᒪᓗ 
ᐱᓇᓱᐊᕈᓯᓐᓄᑦ ᒪᕐᕈᓐᓄᑦ ᐊᒻᒪᓗ ᐃᑲᕐᕋᓄᑦ 48-ᖑᔪᓄᑦ ᖃᐅᔨᒃᑲᐃᔾᔪᑕᐅᔪᓂᒃ ᑕᐃᒃᑯᐊ 
ᖃᐅᒪᐃᖅᑕᐅᓚᐅᓐᖏᓐᓂᖏᓐᓂ. 
 
ᐊᒻᒪ ᐅᖃᐅᑎᔪᓐᓇᕆᒃᑭᑦ, ᐅᖃᖅᑎ, ᑕᐃᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᑕᒻᒪᕐᓯᒪᔪᒥᓂᐅᑉᐸᑕ, ᐊᒻᒪ ᑕᒻᒪᖃᑦᑕᕐᓂᑰᔪᑦ, 
ᑕᒻᒪᕐᓗᑎᒃ ᖃᒥᒃᓯᔪᒥᓂᐅᑉᐸᑕ, ᓇᑲᑕᐅᔭᕆᐊᖃᓚᐅᓐᖏᑦᑐᓂᒃ, ᓇᓕᖃᖏᓐᓂᒃ ᐊᑭᓕᐅᑎᒋᔭᖏᓐᓄᑦ ᐱᓯᒪᒃᐸᑕ, 
ᐊᑭᓕᒐᒃᓴᐃᓪᓗᓐᓂᑦ ᐊᑭᓕᖅᑕᐅᓯᒪᓗᑎᒃ, ᑕᐃᒪᓕ ᐃᑲᔪᒃᑲᓂᕋᔭᖅᐸᕗᑦ ᑭᒡᒐᖅᑐᕐᓗᒋᑦ, ᑕᐃᒃᑯᐊ 
ᐊᑭᓕᐅᑎᒋᔭᒥᓂᖏᑦ ᐃᓕᔭᐅᓗᑎᒃ ᑕᕝᕗᖓ. 
 
ᐅᖃᖅᑎ, ᐃᓄᐃᑦ ᓄᓇᓕᓐᓂ ᐃᖅᑲᓇᐃᔭᖅᑐᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒃᓱᕈᖅᑐᐊᓗᕙᒻᒪᑕ. 
ᖃᐅᔨᒃᑲᖅᑕᐅᕙᒃᑐᑎᒃ ᖃᒪᓂᑦᑐᐊᕐᒥ, ᑲᖏᖅᖠᓂᕐᒥ, ᐃᖃᓗᓐᓂ ᐃᖃᓗᑦᑑᑦᑎᐊᕐᒥᓘᓐᓃᑦ ᐊᓪᓚᕝᕕᖓᓐᓂᒃ ᐊᒻᒪ 
ᐅᖃᓐᖑᐊᕐᓗᑕ ᐄᑐᐊ ᐲᑯ ᐊᑭᓖᓯᒪᓐᓂᖏᑉᐸᑦ ᐊᑭᓕᒃᓴᒥᓂᒃ. ᐱᑎᑕᐅᓯᒪᓗᓂ ᐅᓪᓗᓄᑦ 90-ᓄᑦ 
ᖃᐅᔨᒃᑲᐃᔾᔪᑎᒥᒃ, ᐅᓪᓗᓄᑦ 60-ᓄᑦ ᖃᐅᔨᒃᑲᐃᔾᔪᑎᒥᒃ, ᐅᓪᓗᓄᑦ 30-ᓄᑦ ᖃᐅᔨᒃᑲᐃᔾᔪᑎᒥᒃ, ᐱᓯᒪᒃᐸᓪᓗ 
ᐃᑲᕐᕋᓂᒃ 48-ᓂᒃ ᖃᐅᔨᒃᑲᐃᔾᔪᑕᐅᔪᒥᒃ. ᖃᒥᑕᐅᓚᐅᕐᓕ. ᑕᐃᒪᓕ ᐄᑐᐊᖅ ᓇᓗᓇᐃᕐᓯᔪᓐᓇᖅᐸᑦ ᑕᐃᓐᓇ ᐄᑐᐊᖅ 
ᐊᑭᓖᓚᐅᓐᖏᓐᓂᖓᓂ, ᓇᓕᖅᑲᖓ ᐱᓯᒪᓗᒍ, ᑕᐃᒃᑯᐊᓕ ᖃᐅᔨᒪᐃᓯᔪᓐᓇᕋᔭᓐᖏᑦᑐᑦ. 
 
ᑕᕝᕙ ᑕᐃᒪᐃᑦᑐᒥ ᐋᖅᑭᒃᓯᓯᒪᔪᒍ. ᑕᒪᓐᓇ ᐊᑐᖅᑐᒻᒪᕆᐅᓱᒋᒐᒃᑯ, ᐅᖃᖅᑎ, ᓇᓗᓇᐃᕐᓗᒍ 
ᑕᒻᒪᖅᑕᐅᓯᒪᔪᖃᖅᑐᒥᓂᐅᑉᐸᑦ, ᒪᓕᒐᓕᐅᖅᑎᐅᔪᕐᓗ ᖃᐅᔨᒪᒃᐸᑦ ᐃᓄᒻᒥᒃ ᐊᑭᓖᓯᒪᔪᒥᒃ ᓇᑲᑕᐅᓯᒪᔪᒥᒃ, 
ᖃᐅᔨᒋᐊᕈᓐᓇᖅᑐᒍᑦ. 
 
ᑭᓯᐊᓂᓕ, ᐅᖃᖅᑎ, ᐆᒻᒪᖅᑯᑎᓕᕆᔨᒃᑯᑦ ᐊᐅᓚᖃᑦᑕᕐᓯᒪᒻᒪᑕ ᓱᕐᓗ ᑕᐃᒃᑯᐊ ᐱᐅᓪ ᑲᓇᑕᒃᑯᑦ ᐅᖃᓚᐅᓯᕆᔨᖏᑦ 
ᐅᖄᓚᐅᑎᕐᓯᓱᖑᒻᒪᑕ ᐊᑭᓕᖅᑕᐅᓯᒪᔪᖃᓐᖏᒃᑯᑎᒃ, ᑕᐃᒪᐃᒻᒥᔪᖅᑕᐅᖅ 2003-ᒥ. 

ᐊᒻᒪ ᓱᓕ, ᐅᖃᖅᑎ, ᐅᑭᐅᖅᐸᓪᓕᐊᓕᕐᒥᑎᓪᓗᑕ, ᐆᒻᒪᖅᑯᑎᐅᔪᓂᒃ ᓇᑲᑕᐅᑎᑦᑎᔪᓐᓇᖏᑦᑐᒍ. ᒪᓕᒐᕐᒥᒃ 
ᓯᖁᒥᑦᑎᓂᐅᒻᒪᑦ ᓇᑲᑕᐅᑎᑦᑎᓂᕐᒥᒃ ᑕᖅᑭᕐᓂᑦ ᓅᕕᒻᐱᕆ, ᑏᓯᒻᐱᕆ, ᔮᓐᓄᐊᕆ, ᕖᕝᕗᐊᕆ. ᐃᓚᖓᓂ 
ᑭᓇᑐᐃᓐᓇᖅ ᐊᑭᓕᒃᓴᖃᕈᓂ $2,000, ᐅᕝᕙᓘᓐᓃᑦ $3,000, ᑕᐃᒃᑯᐊ ᐋᖅᑭᒃᓯᔪᓐᓇᖅᑐᑦ 
ᖃᐅᔨᒪᔾᔪᑕᐅᔪᓐᓇᖅᑐᒥᒃ ᑕᐃᒃᑯᐊ ᖃᐅᒪᖃᕐᓂᐊᕐᓗᑎᒃ, ᑭᓯᐊᓂᓕ ᑕᐃᒃᑯᓄᖓ ᐅᖅᑯᓴᐅᑎᓄᑦ, ᐅᐊᓴᕐᕕᒻᒧᑦ, 
ᐸᓂᕐᓴᐅᒻᒧᑦ, ᓂᓪᓕᓇᖅᑐᒃᑯᕕᒻᒧᑦ ᐃᒐᒧᓪᓗ, ᐊᓯᖏᓐᓄᓪᓗ ᐱᒻᒪᕆᐅᓗᐊᓐᖏᑦᑐᓄᑦ. 
 
ᑕᐃᒪᓕ ᒪᓕᒐᓕᐅᖅᑎᔫᑉ ᐊᐱᖅᑯᑎᖓ ᑭᐅᔭᒃᓴᕆᒐᓗᐊᖅᐸᕋ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐋᒃᑲᐅᕙᓪᓚᐃᔪᖅ. ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᑦᑎᐊᖅᑕᕋ ᐊᒻᒪ 
ᐱᓕᕆᖃᑎᒋᖃᑦᑕᕐᓯᒪᔭᕋ ᑕᒪᒃᓱᒧᖓ ᐱᓇᓱᐊᖅᑎᓪᓗᑕ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓂᑦ. ᑕᐃᒃᓱᒪᓂ 
ᐊᑭᑦᑐᕆᐊᕐᓯᒪᓇᔭᓚᐅᖅᑐᖅᑦ 30% 40%ᓗᓐᓂᑦ ᐆᒻᒪᖅᑯᑎᐅᔪᑦ ᐊᑭᖏᑦ, ᐃᓚᐅᖃᑕᐅᓚᐅᖅᑐᖓᓗ ᑕᒪᓐᓇ 
ᑲᒪᒋᔭᐅᑎᓪᓗᒍ, ᑕᒪᓐᓇ ᖃᐅᔨᒪᑦᑎᐊᖅᑕᕋ. 
 
ᑕᐃᓱᒪᓂᐅᓚᐅᕐᒪᓪᓕ ᒫᓐᓇᐅᔪᕐᓕ ᐅᓪᓗᒥᐅᓕᕐᒪᑦ. ᐅᓪᓗᒥ, ᐊᐱᕐᓱᖅᑐᖓ ᖃᓄᐃᓪᓕᐅᓪᓚᕆᓕᕐᒪᖔᑕ? 
ᐅᖃᖅᑲᐅᒻᒪᑦ ᑕᐃᒃᑯᐊ ᐊᑭᓕᒃᓴᖃᖅᑐᖃᕋᓗᐊᕈᓂ $3000, ᓇᑲᑦᑎᒐᔭᓐᖏᑦᑐᑦ. ᑕᒪᓐᓇ ᓱᓕᓐᖏᑦᑐᖅ. 
ᖃᓄᐃᒻᒪᓂᓐᓇ ᐅᖃᖅᐸ ᓱᓕᓐᖏᑦᑐᒥᒃ. 
 
ᐃᓛᓐᓂᒃᑯᑦ ᐅᕙᖓ ᓄᓇᖓᓐᓂ, ᐊᑭᓕᒃᓴᖃᕈᑎᒃ $100 ᑐᖓᓂᑦᑐᒥᒃ ᓇᑲᑕᐅᕙᒃᑐᑦ. ᐱᑦᑎᐊᖅᑕᐅᖏᓗᐊᓕᕐᒪᑕ 
ᐅᕙᖓ ᓄᓇᒋᔭᖓᓂ ᐊᒻᒪᓗ ᑕᐃᒪᐃᑦᑐᑐᕙᓪᓚᐃᖏᑦᑐᖓ. ᐃᓚᖏᑦ ᖃᐅᒪᓯᐅᑎᖃᖅᑐᑦ ᑐ`ᖓᓂᑦᑐᓂᒃ $100 
ᓇᑲᑕᐅᔭᕆᐊᖃᖅᐸᒃᑐᑎᒃ. 
 
ᖃᐅᔨᒍᒪᒐᓗᐊᖅᑐᖓ ᑕᐃᒃᑯᐊ ᐅᖃᖅᑕᖏᑦ ᓱᓕᒐᓗᐊᕐᒪᖔᑕ. ᐅᓇ ᒪᓕᒐᓕᐅᖅᑎᐅᖃᑎᒐ. ᐆᒃᑑᑎᖃᕈᓐᓇᖅᑐᖓ 
ᑐᓄᓂᕐᒥ, ᐊᑭᓕᒃᓴᖃᓚᐅᖅᑐᖅ $93-ᒥᒃ, ᐅᖃᐅᔾᔭᐅᓚᐅᖅᑐᓂᓗ ᑕᐃᒃᑯᐊ ᖃᐅᒪᖏᑦ ᓇᑲᑕᐅᓂᐊᖅᑐᑦ 
ᖃᐅᑐᐃᓐᓇᖅᐸᑦ ᐊᑭᓕᓐᖏᑉᐸᒋᑦ. 
 
ᑕᐃᒪᐃᑦᑐᓂ ᐱᑦᑎᐊᖅᑕᐅᓐᖏᓐᓂᐅᔪᓂᒃᐅ ᐅᖃᐅᓯᖃᖅᑐᖓ. ᖃᖓᒃᑯᑦ ᑕᒪᓐᓇ ᐋᖅᑭᒃᑕᐅᓚᖅᐸ 
ᐊᑲᐅᓐᖏᓕᐅᕈᑕᐅᔪᖅ?. ᖁᔭᓐᓇᒦᒃ. ᐅᖃᖅᑎ.  
 
ᐅᖃᖅᑎ: ᐊᖓᔪᖅᑳᖅ ᐲᑯ, ᐱᒋᐊᓚᐅᖏᓂᓐᓂ, ᐅᖃᐅᔾᔨᒋᐊᕈᒪᔪᖓ ᒪᓕᒐᓕᐅᖅᑎᒥᒃ ᐅᖃᐅᓯᖏᓐᓂᒃ ᐊᒻᒪᓗ 
ᐅᖃᐅᓯᖅ ᐊᑐᖅᑕᖏ ᑐᕌᖓᔪᑦ ᐊᖓᔪᖅᑳᑉ ᓱᓕᓂᖓᓄᑦ. ᐅᖃᐅᓰᖅ ᒪᑯᐊ ᓱᓕᓂᖅ ᐊᒻᒪᓗ ᐱᑦᑎᐊᖏᓐᓂᖅ. 
ᑕᐃᒪᓐᓇ ᑐᑭᖃᕋᓱᑉᐸᓚᐃᖏᒃᑲᓗᐊᖅᑐᑎᒃ ᖃᐅᔨᒪᔪᖓ, ᑭᓯᐊᓂᓕ ᐅᖃᐅᓰᑦ ᐊᑐᖅᑕᐅᑎᓲᕆᖏᑕᕗᑦ ᑲᑎᒪᕕᒻᒥ. 
ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. 
 
ᐊᖓᔪᖅᑳ ᐄᑑᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᖓᔪᖅᑳᖑᓪᓗᖓ ᑲᒪᒋᔭᖃᑦᑐᖓ 
ᐆᒪᖅᑯᑎᓕᕆᓂᕐᒥᒃ, ᖃᐅᔨᒪᔪᖓ ᐊᒻᒪᓗ ᖃᐅᔨᑎᑕᐅᓚᐅᖅᑐᖓ ᑕᐃᒪᐃᑦᑐᓄᑦ ᐆᒻᒪᖅᑯᑎᓯ ᓇᑲᑕᓂᐊᓕᕋᐃᒻᒪᑕ 
ᐃᓄᐃᑦ ᐃᓪᓗᖏᓐᓂ ᖃᐅᑕᒫᖅ ᐃᓛᓐᓂᒃᑯᑦ. 
 
ᐅᖃᖅᑎ, ᓱᖁᑕᐅᖏᑦᑐᖅ ᖃᑦᑎᐅᒐᓗᐊᕈᓂ ᐊᑭᓕᖅᑕᐅᒋᐊᓕᒃ ᓇᑲᑕᐅᔪᑦ ᖃᐅᒪᖏᓐᓄᑦ. ᑐᓂᓯᓂᐊᕋᒃᑭᑦ 
ᐆᑦᑑᑎᒋᔭᓐᓂᒃ. ᓱᖁᑕᐅᖏᑦᑐᖅ ᓄᓇᕗᒻᒦᒃᑯᕕᑦ ᐅᕝᕙᓘᓐᓃᑦ ᓇᒥᑐᐃᓐᓇᖅ. ᐊᑭᓖᓯᒪᖏᒃᑯᕕᑦ  

ᐅᖄᓚᐅᑎᓯᐅᑎᓐᓂᒃ ᐊᒻᒪᓗ $10 -ᕌᑐᐃᓐᓇᕋᓗᐊᖅᑎᓪᓗᒍ ᐊᒻᒪᓗ ᐊᑭᓕᓚᐅᖏᒃᑯᕕᐅᒃ 6-ᓂᑦ ᑕᖅᑭᓂᒃ, 
ᓇᑲᑕᐅᓂᐊᕐᒥᔪᓯ. 
 
ᐊᑭᓖᓯᒪᖏᒃᑯᕕᑦ ᑮᓇᐅᔭᖅᑖᕈᑎᓐᓂᒃ ᕖᓴᒥᒃ ᐊᒻᒪᓗ $50-ᑐᐃᓐᓇᐅᒐᓗᐊᖅᑎᓪᓗᒍ ᐊᑭᓕᓚᖏᒃᑯᕕᐅᒃ ᑕᖅᑭᓄᑦ 
6-ᓯᓄᑦ, ᐊᑭᓕᒃᓴᓂᒍᓐᓇᔾᔮᖏᑦᑐᑎᑦ. ᐅᖃᖅᑎ, ᐆᒻᒪᖅᑯᑎᓕᕆᔨᒃᑯᑦ ᐊᑦᔨᑐᐃᓐᓇᕆᒻᒥᔭᖓ. 
 
ᐊᑭᓕᕆᓕᑦᑕᖃᕈᕕᑦ $50-ᓚᒥᑦ ᐊᒻᒪᓗ ᐊᑭᓕᓚᐅᖏᒃᑯᕕᐅᒃ ᐅᓪᓗᓂ 90-ᓂᑦ, ᐱᖓᓲᔪᑦ ᑕᖅᑮᑦ, ᑕᐃᒪᓕ 
ᐆᒻᒪᖅᑯᑎᓯ ᓄᐊᑕᐅᔭᕆᐊᖃᓕᖅᑯᑦ. 
 
ᐅᖃᖅᑎ, ᑭᒃᑯᓕᒫᑦ, ᐃᓄᓕᒫᑦ, ᐃᓘᓇᑎᒃ ᓄᓇᖃᑦᑎᐅᒧᑦ ᓄᓇᕗᒻᒥ ᓇᒻᒥᓂᖃᖅᑐᑦ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᖓᓂᒃ. ᐃᓘᓇᑦᑎᐊᖏᑦ. ᐱᒋᒐᑦᑎᒍ. 
 
ᐅᖃᖅᑎ, ᑖᓐᓇ ᑯᐊᐳᕇᓴᓐ ᓄᐊᑦᑎᒋᐊᖃᑦᑐᑦ ᑮᓇᐅᔭᓂᒃ ᐊᑭᓕᖅᑕᐅᔭᕆᐊᓕᓐᓂᒃ ᑖᒃᑯᓄᖓ, $90-
ᓚᐅᒐᓗᐊᕈᓂ ᐅᕝᕙᓘᓐᓃᑦ $3,000. ᑖᓚᔅ. ᐅᖃᖅᑏ, ᑲᑎᒪᖃᑎᖃᓚᐅᖅᑐᖓ ᐃᓚᖏᓐᓂᒃ ᒪᓕᒐᓕᐅᖅᑎᐅᔪᓂᒃ 
ᐅᓪᓛᖅ, ᐊᐱᖅᓱᖅᑲᐅᒐᒪ ᑐᓴᐅᒪᖃᑦᑕᐅᑎᓕᕆᔨᒃᑯᓐᓂᑦ, ᔫᐱ ᐃᓅᔭ ᐅᖄᓚᖁᓪᓗᒍ ᓄᓇᓕᓕᒫᓄᑦ ᐊᒻᒪᓗ 
ᓈᓚᐅᑎᒃᑰᖁᓪᓗᒍ ᓇᓗᓇᐃᖅᓯᓗᓂ ᖃᓄᖅ ᐊᑭᓕᕋᒃᓴᐃᑦ ᑲᒪᒋᔭᐅᕙᒻᒪᖔᑕ ᐊᒻᒪᓗ ᐅᖃᐅᓯᐅᑎᐊᕈᓐᓇᕐᓂᐊᕐᒪᑦ 
ᐊᒻᒪᓗ ᑭᐅᒍᓐᓇᕐᓗᓂ ᐊᐱᖅᑯᑎᓂᒃ. 
 
ᐊᒻᒪ ᓱᓕ, ᐃᓚᒋᒻᒪᒍ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐸᕐᓇᑎᕆᕙᓪᓕᐊᓂᐅᑉ ᑕᒪᒃᑯᐊ ᐃᓄᐃᑦ ᓄᓇᕗᒻᒥ 
ᑐᑭᓯᐅᒪᓂᐊᕐᒪᑕ. ᑕᐃᒪᓐᐃᒐᔭᖏᑦᑐᖅ ᓱᓕ ᑲᒪᒋᔭᐅᓚᐅᕈᑦᑕ ᕼᐊᐃ ᕆᕗᒥᑦ, ᐅᖃᐅᑎᒍᓐᓇᕆᒃᑯᑦ. 
 
ᐅᖃᖅᑎ, ᐅᖃᑎᒍᓐᓇᖅᑕᕋ ᒪᓕᒐᓕᐅᖅᑎ ᐱᓯᒪᑦᑎᒍᓂ ᐊᑦᔨᖏᓐᓂᒃ ᐊᑭᓕᕋᔅᓴᐃᑦ ᓇᑲᑕᐅᔪᒥᓃᑦ ᐱᑦᔪᑎᖃᑦᑐᓂ 
ᐊᑭᓕᒃᓴᖃᕋᒥ $50-ᑖᓚᒥᑦ ᐊᑕᐅᓯᕐᒥᒃ ᑕᖅᑭᒥᒃ ᖃᓄᑭᐊᖅ, ᖁᕕᐊᓱᒃᑲᔭᖅᑯᖓᓕ ᑕᒪᓐᓇ ᐋᖅᑭᒋᐊᖅᑕᐅᐸᑦ. 
 
ᐅᖃᐅᑎᒍᓐᓇᕆᒃᑭᑦ, ᐅᖃᖅᑎ, ᐱᓪᓚᕆᓪᓗᖓ ᐊᒻᒪᓗ ᓱᓕᑦᑎᐊᕐᓗᖓ, ᐃᓘᓇᖏᓐᓂᒃ ᐅᕙᓐᓄᒃ ᖃᐅᔨᒃᑲᐅᑎᐅᔪᑦ 
ᐊᒻᒪᓗ ᐊᖏᖅᑎᑦᑎᒐᓱᐊᖃᑦᑕᖅᓯᒪᔪᒍᑦ ᑕᒻᒪᖅᑐᒥᓂᐅᒍᑦᑕ. ᐋᖅᑭᒋᐊᕋᓱᐊᖅᐸᑦᑐᒋᓪᓗ ᐊᒻᒪᓗ ᐋᖅᑭᒋᐊᖅᐸᑦᑐᒋᑦ. 
 
ᓇᑲᑦᑎᔾᔮᖏᑦᑐᒍᑦ ᑭᒃᑯᑐᐃᓐᓇᐅᑉ ᖃᐅᒪᖓᓂᒃ ᕿᑎᐊᓂ ᔮᓐᓄᐊᓕᒥ ᐊᒻᒪᓗ ᐊᒃᓱᕈᑦᑎᓕᕐᓗᒋᑦ. ᑕᐃᒫᒃ, ᐅᖃᖅᑏ, 
ᓇᑲᑎᕆᓚᐅᖅᓯᒪᖏᓇᑦᑕ ᐃᓄᓐᓂᒃ, ᐃᓚᒋᐊᖅᑕᐅᖃᑦᑕᑐᐃᓐᓇᖅᑐᑦ ᐊᑭᓕᕆᐊᓕᖏᑦ. 
 
ᐊᑭᓕᕆᐊᓕᖏᑦ 100-ᓇᓚᐅᑐᐃᓐᓇᕆᐊᓖᑦ ᐊᒻᒪᓗ ᓇᑲᒍᓐᓇᕐᓇᑎᒍ ᑎᓯᐱᕆᒥ ᐅᕝᕙᓘᓐᓃᑦ ᔮᓄᐊᓕᒥ 
ᕕᕝᕗᐊᓕᒥᓘᓐᓃᑦ. ᒫᑦᓯᐅᓕᖅᑲᑦ ᐃᐳᕈᒥᓘᓐᓃᑦ, ᐊᑭᓕᒃᓴᖃᓕᕐᓂᕈᑎᒃ $800 ᐅᕝᕙᓘᓐᓃᑦ $1,000-ᓂᑦ 
ᓇᑲᑕᐅᓚᐅᖏᒻᒪᑦ ᓯᕗᓪᓕᕐᒥ. 
 
ᖃᓄᐃᖏᑦᑐᖅ ᐅᖃᖅᑎ, ᐊᒃᓱᕈᑦᑎᑦᑎᓇᓱᐊᖏᓇᑦᑕ ᐊᑲᐅᖏᓕᐅᕆᓇᓱᐊᕐᓇᑕᓗ ᑭᓇᑐᐃᓐᓇᕐᒧᑦ. 
ᓄᖅᑲᐸᓪᓕᐊᓗᖓ, ᐅᖃᖅᑎ, ᑐᐊᕕᕐᓗᖓ, ᒪᓕᒐᓕᐅᖅᑎ ᐊᑦᔨᖏᓐᓂᒃ ᐊᑭᓕᒃᓴᐅᑉ ᐱᓯᒪᒍᓂ ᐊᒻᒪᓗ 
ᐅᓪᓗᖓᓂᒃ, ᑕᑯᔪᒪᑦᑎᐊᐸᒃᑲ ᐊᖓᔪᖅᑳᖑᓪᓗᖓ ᑲᒪᒋᔭᖃᑦᑐᖓ ᐊᒻᒪᓗ ᑖᓐᓇ ᔫᐱ ᐃᓅᔭ ᑖᒃᑯᓇᓐᖓ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᒃ ᐅᖄᓚᖃᑦᑕᑎᓐᓂᐊᖅᑲᕋ ᓄᓇᓕᓐᓂ ᓈᓚᐅᑎᖃᕝᕕᖏᓐᓄᑦ ᐊᒻᒪᓗ 
ᖃᐅᔨᒪᒋᐊᑦᑎᐊᕐᓗᖓ ᐊᑭᓕᒃᓴᐅᕙᑦᑐᑦ ᑐᑭᓯᔭᐅᕙᒃᑲᓗᐊᕐᒪᖔᑕ ᐊᒻᒪᓗ ᐃᒪᖃ ᐅᖃᖅᑏ, ᖃᓄᐃᓕᖅᑐᖃᕐᓗᓂ 
ᐱᕙᓪᓕᐊᔪᓂ ᐊᓯᖏᒍᓪᓗ ᑐᓴᐅᒪᔭᐅᑦᑎᐊᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᓇᑦᑎᖅ. 
 
ᐊᐱᖅᑯᑦ 649-1(6): ᑐᓴᕆᐊᕈᑦ ᑲᖏᖅᖠᓂᕐᒥ ᓂᕈᐊᕐᓂᕐᒧᑦ 
 
ᓇᑦᑎᖅ: ᖁᔭᓐᓇᒦᒃ, ᓇᑦᑎᖅ. ᐊᐱᖅᑯᑎᒐ ᐅᓪᓗᒥ ᐊᖓᔪᖅᑳᖅ ᑲᒪᒋᔭᖃᑦᑐᖅ ᐃᒥᐊᓗᖕᒧᑦ ᒪᓕᒐᕐᒥᒃ. 
 
ᔭᓄᐊᓕ 2002-ᒥ, ᐃᓄᖏᑦ ᐃᓪᓗᓕᒑᕐᔪᒻᒥ ᓂᕈᐊᓂᖃᓚᐅᕐᒪᑕ ᓄᓇᓖᑦ ᓇᓕᐊᓐᓅᕈᒪᒻᒪᖔᑕ ᐋᖅᑭᒃᓯᓗᑎᒃ 
ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓂᒃ. ᐊᖓᔪᖅᑳᖅ ᐅᖃᐅᑎᒍᓐᓇᖅᑳᖓ ᖃᓄᐃᓕᐅᕐᒪᖔᑕ ᓂᕈᐊᕐᓂᕐᒧᑦ? 
ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳᖅ ᑲᒪᒋᔭᖃᑦᑐᖅ ᐃᒥᐊᓗᖕᒧᑦ ᒪᓕᒐᕐᒥᒃ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᐃᖕ: ᖁᔭᓐᓇᒦᒃ, ᐅᖃᖅᑎ, ᐅᖃᖅᑏ, ᒪᓕᒐᓕᐅᖅᑎ ᓱᓕᔪᖅ ᐊᒻᒪᓗ ᓂᕈᐊᕐᓂᖅ ᑲᔪᓯᑦᑎᐊᓚᐅᖅᑐᓂ 
ᑐᒃᓯᕋᑦᑎᓪᓗᒋᑦ ᐋᖅᑭᒃᓯᔪᖃᓪᓗᓂ ᐃᒥᐊᓗᓕᕆᔨᒃᑭᑦ ᑲᑎᒪᔨᕋᓛᖏᓐᓂᒃ ᓄᓇᓕᓐᓄ. 
 
ᐱᑕᖃᓚᐅᖅᑐᖅ ᑎᑎᕋᕆᐊᖓᖅᑕᐅᔪᓂᒃ ᒪᓕᒐᒃᓴᓂᒃ ᑕᒪᑐᒧᖓ ᐋᖅᑭᒃᑕᐅᓂᖓᓄᑦ ᑲᑎᒪᔨᕋᓛᑦ ᑭᓯᐊᓂ 
ᐅᖃᕆᐊᖃᑦᑐᖓ ᒫᓐᓇᐅᔪᖅ ᐊᑐᓕᖅᑎᑕᐅᓯᒪᖏᑦᑐᑦ ᓱᓕ ᐅᓪᓗᒥᒧᑦ. ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᖃᓄᐃᒻᒪ ᐊᑯᓂᐅᓗᐊᕐᓕᖅ ᐋᖅᑭᒃᓯᓗᑎᒃ ᒪᓕᒐᒃᓴᖏᓐᓂᒃ? 
ᐊᑲᐅᖏᓕᐅᕈᑎᑕᖃᒻᒫᑦ ᐊᒻᒪᓗ ᓱᓇᒧᑦ? ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐊᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᖃᐅᑦᓱᖓ, ᐱᑕᖃᕐᓯᒪᑦᓱᓂ ᐃᓚᖏᓐᓄᑦ 
ᓇᓗᓇᐃᖅᓯᒪᔪᓂ ᒪᓕᒐᖅᓂ ᐃᒪᐃᒻᒪᓪᓗ ᓇᓗᓇᐃᖅᑕᐅᔪᒥᓂᐅᑦᓱᑎ. ᐱᑕᖃᕐᓯᒪᑦᓱᓂ ᐃᓚᖏᓐᓄᑦ ᐃᓱᒫᓘᑎᓂ, 
ᑐᑭᓯᔭᒃᑯᓪᓕ, ᐱᓗᐊᖅᓯᒪᓂᑰᒻᒪᑕ ᐃᓕᖓᓂᖃᕐᓱᑎ ᖃᓄᖅ ᓴᕿᑎᑦᓯᓂᕐᓂ ᑲᑎᒪᔨᓂ ᐃᓗᐊᓂ ᓄᓇᓕᐊᑕ. 
 
ᐊᒻᒪᓗᑦᑕᐅᖅ, ᓱᓕᔪᕆᔭᒃᑯᑦ ᐃᒪᐃᒻᒪᓪᓗ ᐱᑕᖃᕐᓯᒪᑦᓱᓂ ᐃᓚᖏᓐᓄᑦ ᑐᑭᓯᓂᕐᓗᖃᑕᐅᑎᓂᕐᓂ ᑖᒃᑯᓇᓂ ᕼᒻᓚᑦ 
ᐊᒻᒪ ᒐᕙᒪᑯᓐᓂ ᐊᒻᒪ ᓱᒻᒪᐅᓂᖓᓄᓪᓗ ᑕᕝᕙᓃᒋᐊᖓᓄᑦ, ᑭᓇᒧᓪᓗ ᐃᓱᒪᒋᔭᐅᓗᐊᓚᐅᕐᓯᒪᓇᑎ ᑭᐅᒍᑎᓄᑦ 
ᑖᒃᑯᓇᓂ ᐃᓱᒫᓘᑎᓂ ᐱᓗᐊᖅᓯᒪᔪᓂ ᑲᔪᓯᑎᓐᓂᐊᕐᓗᒍ. 
 
ᑭᓯᒥ ᑕᐃᒪᐃᓕᓂᑰᓗᖓ, ᐅᖃᖅᑏ, ᑲᑎᒪᔨᐅᑉ ᐅᖃᐅᓯᕆᓯᒪᓪᓗᓂᐅ ᐅᕙᓐᓄᑦ ᐊᒻᒪ ᑲᔪᓯᑎᑦᓯᒋᐊᓂᐊᕋᑦᑕ 
ᐃᒪᐃᒻᒪ ᐱᓕᕆᓗᑕ ᐃᓚᒋᓗᒍ ᓄᓇᓕᐊ ᖃᓄᐃᒋᐊᕐᓗᑎᒍᑦ ᑕᒪᒃᑯᓄᖓ ᒪᓕᒐᖅᓄᑦ ᓴᕿᑕᓯᒪᔪᓄᑦ 
ᕿᓚᒥᐅᔫᒥᔪᒃᑯᑦ ᐱᕕᖃᓂᐊᕐᒪᑕ ᐃᒪᐃᒻᒪ ᐊᐅᓚᓂᕆᔭᖏᓐᓄᑦ ᖃᓄᐃᒋᐊᕐᑕᐅᓗᑎ ᓄᓇᓕᖕᒥ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᕼᐊᕕᐅᔭᖅ. 
 
ᐊᐱᖅᑯᑦ 650–1(6): ᐸᓖᓯᒃᑯᑦ ᐱᓕᕆᕕᖓᑦ ᖁᓪᓗᖅᑑᖅᒥ 
 
ᕼᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᒍᒪᑦᓱᒍ ᐊᐱᖁᑎᒐ ᒥᓂᔅᑖᓄᑦ ᐃᖃᖅᑐᐃᓂᓕᕆᔨᑯ. 

(ᑐᓵᔨᑎᒍ) ᓯᕗᓪᓕᖅᐹᒥ, ᐅᖃᐅᓯᖃᕈᒪᑦᓱᖓ ᐊᒻᒪ ᒥᓂᔅᑕᓗ ᐅᔾᔨᖅᓱᕐᓱᓂ ᑕᒪᑐᒧᖓ ᐃᓱᒫᓘᑎᖕᓄᑦ. 
 
ᐸᓖᓯᒃᑯ ᐊᓪᓚᕕᐋ, ᐱᑕᖃᕐᓱᓂ ᑕᓪᓕᒪᓂ ᑕᒪᑐᒧᖓ ᐃᓕᖓᔪᓂ, ᑕᓪᓕᒪᑦ ᐸᓖᓰᑦ. ᓇᔫᑎᕙᒐᑎ ᑕᒪᖅᒥ 
ᐊᑕᐅᑦᓯᑰᕐᓱᑎ, ᐃᒪᐃᑐᑦᓴᐅᓪᓗᓂ ᐃᒻᒪᖃᖃᐄ ᐱᖓᓱᑦ, ᐱᑕᖃᕐᑐᑦᓴᐅᓪᓗᓂ ᓯᑕᒪᓂ ᐊᑕᐅᓯᒃᑰᑐᓂ. ᐊᑯᓐᓂᐊ 
ᒥᑭᓈᖅᓯᒪᓪᓗᓂ ᐊᒻᒪ ᐅᖃᖅᓯᒪᑦᓱᑎᓪᓗ ᑕᒪᑐᒧᖓ ᐅᕙᖕᓄᑦ ᐊᒥᓱᐊᖅᑎᐸᓪᓚᐃᓕᕐᑐ. 
 
ᐱᓇᓱᐊᕈᓯᕆᓚᐅᕐᑕᑎᖕᓂ ᐃᓄᐃᑦ ᖁᓪᓗᖅᑑᖅᒥ ᑲᑎᖃᑎᒌᑦᓱᑎ; ᐃᓄᐃᓪᓗ ᑎᒍᔭᐅᑦᓱᑎ ᑕᐃᑲᓂ ᐃᓪᓗᒥ, 
ᐃᓄᐃᓪᓗ ᖁᕕᐊᓱᓚᐅᕋᑎ ᑕᒪᑐᒧᖓ. ᐃᓚᖓᓐᓂ, ᑕᒪᒃᑯᐊ ᑎᒍᔭᐅᕙᑦᑐᐃᑦ 15ᑭᐊᖅ ᐅᕝᕙᓗ 20ᐅᓪᓗᑎ 
ᐃᓗᐊᓂ ᒪᖅᕉᒃ ᓯᕕᑭᑦᑑᒃ ᐃᓪᓗᕈᓰ ᐊᑐᐃᓐᓇᕆᑎᑕᐅᓪᓗᑎ ᑖᒃᑯᓄᖓ. 
 
ᐊᐱᕆᔪᒪᑦᓱᒍ ᐊᖓᔪᖅᑳ ᖃᖓᐅᓛᓐᓂᖓᓂ ᐊᓪᓚᕕᖓᑦᑕ ᓯᕕᑐᓂᐋ ᐊᒻᒪ ᑎᒍᔭᐅᕙᑦᑐᐃᑦ ᐃᓂᒋᕙᒃᑕᖓ 
ᓯᕕᑐᓕᑎᑕᐅᒋᐊᕐᓗᑎ ᐊᒻᒪ ᕿᒥᖅᕈᓇᑦᑕᐅᓗᑎ. ᐄᖕ, ᑕᒪᓐᓇᖃᐄ ᐱᓕᕆᐊᕆᔭᖓ ᒐᕙᒪᑐᖃᑯ, ᑭᓯᒥᓕ 
ᑐᕌᖓᑎᑦᓱᒍ ᒥᓂᔅᑖᓄᑦ ᐱᓕᕆᔭᖃᕐᑐᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔩᑦ ᐅᔾᔨᖅᓱᑐᑦᓴᐅᕗᑦ, ᒐᕙᒪᑦᑕ ᑮᓇᐅᔭᑦᓴᒫᖏᑦ 
ᐊᐅᓚᓂᕆᔭᖏᓐᓄᑦ ᐅᑯᐊ ᐸᓖᓯᒃᑯᑦ, ᐱᑕᖃᖏᑦᑐᒍᑦ ᑮᓇᐅᔭᑦᓴᒫᓂ ᐱᒻᒪᕆᐅᔪᓄᑦ ᐱᔭᑦᓴᓄᑦ ᐅᑯᓄᖓ 
ᐸᓖᓯᒃᑯᓐᓄ, ᐃᒪᐃᒻᒪᓪᓗ ᐱᓕᕆᔭᖓ ᒐᕙᒪᑐᖃᑯᑦ. 
 
ᐊᒻᒪᓗᑦᑕᐅᖅ ᖃᐅᔨᒪᔪᐃᓐᓇᐅᕗᒍᑦ, ᒫᓐᓇᓵᑯᓗᒃ ᒪᑐᐃᖅᓯᓂᖃᕐᓯᒪᓪᓗᑎ ᓄᑖᒥ ᐸᓖᓯᒃᑯ ᐱᓕᕆᕕᖓᓂ 
ᐊᓯᖏᓐᓂ ᓄᓇᓕᖕᓂ ᐊᒻᒪ ᐃᓚᖏ ᑕᒪᒃᑯᐊ ᐱᓕᕆᕕᐅᔪᑦ ᐱᑕᖃᕋᑎ ᓇᓪᓕᐊᓂ ᐱᓕᕆᕕᖕᒥ. 
 
ᓱᓕᔪᕆᔭᒃᑯᓪᓕ ᐱᑕᖃᕆᐊᖃᕐᒪᑕ ᐊᑯᓐᓂᕈᑕᓄᑦ ᑖᒃᑯᓇᓂ ᐃᒪᐃᒻᒪᓪᓗ ᐱᓇᓱᐊᕋᓗᐊᕋᑦᑕ ᒪᑐᐃᖅᓯᓂᕐᓂ 
ᐸᓖᓯᒃᑯᓐᓂ ᓇᓪᓕᐊᓂ ᐊᒻᒪ ᑐᑭᓯᔭᕋᓕ ᐊᑲᐅᖏᓕᐅᕈᑎᖏᓐᓄᑦ ᐃᒪᐃᒻᒪ ᓄᓇᓕᖓ ᖃᓄᖅᑑᕆᐊᕐᓗᑎ 
ᑖᒃᑯᓄᖓᑦᑕᐅᖅ ᐸᓖᓯᒃᑯᓐᓄ. 
 
ᑭᓯᐊᓂᓕ ᐱᓇᓱᐊᖅᑐᐃᑦ ᐱᔪᓐᓇᕐᓂᓕᒫᖓᑎᒍᑦ ᐱᓇᓱᐊᕐᓱᑎᓪᓗ ᐊᐅᓚᑎᑦᓯᓗᑎ ᖃᑦᓯᐅᓂᖏᓄᑦ ᐸᓖᓯᒃᑯ ᐊᒻᒪ 
ᓴᕿᑎᑦᓯᓗᑎ ᓄᑖᓂᑦ, ᒪᑐᐃᖅᓯᓗᑎ ᓄᑖᓂ ᐊᓪᓚᕕᖕᒥ ᑕᒪᐃᑎᒍᑦ ᐊᕕᑦᓯᒪᓂᕆᔭᖏᑎᒍᑦ ᐊᒻᒪᓗ ᐱᔭᕆᐊᑐᑦᓱᓂ 
ᑖᒃᑯᓄᖓ ᑐᔪᒻᒥᑎᓇᓱᐊᕐᓗᒋ ᑕᒪᖅᒥ ᐊᑕᐅᑦᓯᑰᖓᑎᓪᓗᒋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᒥᓂᔅᑖ ᑭᐅᓂᖅᓅᕕᑦ, ᑭᓯᒥᓕ ᐅᔾᔨᖅᓱᕿᓰ ᐅᑯᓄᖓ 
ᑎᒍᔭᐅᕙᑦᑐᓄᖓᔪᓄᑦ ᒥᑭᓂᖅᓴᐅᓪᓗᑎ ᐊᒻᒪᑦᑕᐅᖅ ᐸᓖᓯᒃᑯᑦ ᐊᓪᓚᕕᒋᔭᖓ ᓯᕕᑐᓂᕐᓴᐅᓪᓗᓂ. 
 
ᒥᓂᔅᑖ ᐃᑲᔪᕈᓐᓇᖃ ᒐᕙᒪᑐᖃᑯᓐᓂ ᐅᕝᕙᓗ ᖃᓄᐃᒋᐊᕐᓗᑎ ᐸᓖᓯᒃᑯᓐᓄ ᑕᐃᒪᐃᒧ ᐃᒪᐃᒻᒪᓪᓗ ᑕᒪᒃᑯᐊ 
ᐃᓱᒪᒋᔭᐅᔪᓂ ᕿᒥᖅᕈᓇᑦᑕᐅᓗᑎ ᖃᓄᐃᒋᐊᕐᑕᐅᓗᑎ ᑐᔪᒻᒥᕙᒋᐊᖃᓂᐊᕐᑐᓄ ᐃᓄᓐᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᖃᓄᐃᒋᐊᓂᐊᖁᖓ ᖃᓄᐃᒍᓐᓇᓂᒃᑯᑦ, ᐃᒪᐃᓕᖃᐅᑦᓱᖓ, 
ᓴᐳᑎᓇᓱᐊᔾᔭᖏᑦᑕᕋ ᑖᓐᓇ ᐊᐱᖁᑎᐅᔪᖅ ᑕᒪᑐᒧᖓ ᐃᓱᒫᓘᑎᒧ, ᑭᓯᒥ ᐅᖃᐅᓯᕆᒐᓱᐊᕐᑕᕋ  

ᖃᓄᐃᑦᓯᒪᓂᕆᕙᑦᑕᖏᓐᓄᑦ ᐸᓖᓯᒃᑯᑦ ᒫᓪᓇᐅᔪᖅ. ᐱᑕᖃᕐᒪᑦ, ᐃᒻᒪᖃ ᓄᓇᓕᖕᒥ ᐃᒪᐃᒻᒪᓪᓗ ᐱᑕᖃᖏᑦᑐ 
ᐸᓖᓯᒃᑯᑦ ᐱᓕᕆᕕᐊᓂ ᐊᒻᒪ ᐱᓇᓱᐊᕋᓗᐊᕐᓱᑎ. 
 
ᑕᐃᒪᐃᒧᑦ, ᓴᓇᕙᓪᓕᐊᔪᒍᑦ ᓄᑖᒥ ᐊᒻᒪ ᐊᑯᓃᓂᕐᓴᐅᓪᓗᑎ, ᑭᓯᒥ ᐱᓇᓱᐊᕐᑐᒍ ᐱᔪᓐᓇᖅᓂᓕᒫᑎᒍᑦ 
ᐱᓕᕆᖃᑎᒋᑦᓱᑎᒍ ᑖᒃᑯᐊ ᐊᒻᒪ ᐱᓇᓱᐊᕐᓱᑕ ᖃᓄᐃᒋᐊᕆᐊᓕᖕᓄᑦ ᖃᓄᐃᑦᑑᓂᕆᔭᖏᓄᓪᓗ. ᑕᐃᒪᐃᒧ, 
ᖃᐅᔨᒪᑎᓂᐊᖃᑲ ᑲᑎᒪᔩᑦ ᐃᓱᒫᓘᑎᖏᓐᓄᑦ ᐸᓖᓯᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ. ᐃᑲᔪᕈᒪᕗᑎᑦ ᐅᖃᐅᑎᖅᑲᐅᒐᕕᓐᖓ, ᐃᒻᒪᖃᖃᐃᑦ 
ᐱᓇᓱᐊᕐᓗᑎᑦ ᖃᖓᒃᑯᑦ ᑕᐃᒪᐃᒍᓐᓇᕋᔭᕐᒪᖔᖅᐱᑦ, ᑕᑯᓐᓇᖅᑮᑦ ᓄᓇᕗᒻᒥᐅᑦ ᐃᓂᖃᕐᕕᖏᓐᓂ ᐊᑐᐃᓐᓇᐅᔪᓂᑦ 
ᐸᓖᓯᒃᑯᑦ ᐊᓪᓚᕕᔅᓴᖏᓐᓂ ᐊᒻᒪᓗ ᑖᒃᑯᓄᖓ ᑎᒍᔭᐅᓯᒪᔪᓄᑦ. ᖃᖓᒃᑯᑦ ᑕᒪᒃᑯᐊ ᐱᒋᐊᕋᔭᖅᑲᑦ? 
ᖃᓄᐃᓕᖓᓂᖃᕐᓂᐊᖅᑲᑦ ᓯᕗᓂᑦᑎᓐᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ: ᑭᐅᔪᓐᓇᕈᒪ ᑭᐅᒐᔭᖅᑐᖓ ᑭᓯᐊᓂᓕ ᑕᒪᓐᓇ ᑮᓇᐅᔭᖅ ᐊᑐᖅᑕᐅᓂᐊᖅᑐᓄᑦ ᑕᒪᒃᑯᓄᖓ 
ᐱᓕᕆᐊᖑᔪᓄᑦ ᑲᓇᑕᒥ ᑮᓇᐅᔭᕆᒻᒪᒋᑦ ᑕᐃᒪᓐᓇ ᒐᕙᒪᒃᑯᑦ ᐃᓱᒪᓕᐅᖅᐸᑉᐳᑦ ᖃᑦᑎᓂᑦ ᐊᒻᒪᓗ ᓇᒥ. 
 
ᖃᓄᐃᓕᐅᕐᓂᕆᕙᑦᑕᕗᓪᓕ ᓄᓇᕗᒻᒥ ᐊᖏᖅᑎᑦᑎᒐᓱᐊᕐᑐᑕ. ᐸᓖᓯᒃᑯᑦ ᑲᓇᑕᓕᒫᒧᑦ ᐱᒋᔭᐅᒻᒪᑦ ᐊᒻᒪᓗ ᓇᒻᒥᓂᖅ 
ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ ᐱᖃᕐᐸᒻᒪᑕ ᐱᓕᕆᐊᖑᓂᐊᖅᑐᓂᑦ ᓄᓇᕐᔪᐊᓕᒫᒥ ᐊᒻᒪᓗ ᐱᓇᓱᐊᖃᑦᑕᖅᑯᒍᓪᓗ 
ᐃᑲᔪᕋᓱᓪᓗᑕ ᑕᒪᓐᓇ ᑮᓇᐅᔭᐅᑉ ᐊᒥᓲᓂᖓ ᑐᓂᔭᐅᔪᓐᓇᕐᒪᖔᖅ ᓄᓇᕗᒻᒧ. 
 
ᑲᔪᓯᓂᖃᕐᓂᐊᖅᑯᒍᑦ. ᐊᔅᓱᕉᑎᖃᕐᓂᐊᖅᑯᒍᑦ ᓄᓇᕗᒻᒥ ᐱᓕᕆᐊᖑᔪᓂᑦ ᓅᑦᑎᑕᐅᕙᓪᓕᐊᖁᓪᓗᒋᑦ ᐊᓯᖏᓐᓂ 
ᖄᖐᓗᑎᑦ ᓄᓇᕐᔪᐊᕆᔭᑦᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓪᓕᖅᐹᒥ ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐊᖓᔪᖅᑳ ᑭᐅᔾᔪᑎᒋᕋᑖᖅᑕᓐᓄ. 
 
ᐸᕐᓇᓕᕋᐃᒻᒪᑕ ᖃᓄᐃᓕᐅᕈᑕᐅᓂᐊᖅᑐᓂᑦ ᑲᓇᑕᒥ ᒐᕙᒪᒃᑯᓂᓄᑦ ᑭᓱᑦ ᓴᖅᑭᑕᐅᓂᐊᕐᒪᖔᑕ ᓯᕗᓂᑦᑎᓐᓂ, 
ᓇᓪᓕᐊ ᐱᓕᕆᐊᖑᔪᑦ ᐊᒻᒪᓗ ᓇᓪᓕᐊ ᐱᔾᔮᖏᒻᒪᖔᑕ, ᖁᕕᐊᓇᒻᒪᕆᑉᐳᖅ ᑕᐃᒪᒃᑐᓂᑦ ᑭᐅᔾᔪᑎᐅᔪᓂᑦ 
ᑐᓴᕆᐊᔅᓴᖅ ᐃᓕᓐᓂᒃ. 
 
ᑲᑎᖃᑎᒋᒍᕕᒋᑦ ᐸᓖᓯᒃᑯᑦ, ᑕᑯᔪᒪᕗᖓᓕ ᐸᕐᓇᐅᑎᐅᓯᒪᔪᑦ ᓇᓕᐊ ᓄᓇᓕᐅᔪᑦ ᐊᒻᒪᓗ ᓇᓕᐊᓐᓂ 
ᐱᓕᕆᐊᖑᔪᓂᑦ ᐱᑕᖃᕐᓂᐊᕐᒪᖔᖅ. ᐅᖃᕋᑖᕋᕕᑦ, ᐃᖅᑲᓇᐃᔭᖃᑎᖃᕐᓯᒪᒐᕕᑦ ᐸᓖᓯᒃᑯᓐᓂ 
ᐊᑕᐅᓯᐊᕈᓐᓃᖅᑐᑎᑦ. 
 
ᑲᑎᖃᑎᒋᒍᕕᒋᑦ, ᑕᒪᔅᓱᒪ ᐸᕐᓇᓐᓂᐅᔫᑉ ᒥᔅᓵᓄᑦ, ᓱᕐᓗ ᓇᒦᓐᓂᐊᕐᒪᖔᑕ ᐸᓖᓯᒃᑯᑦ ᐊᓪᓚᕕᔅᓴᖏᑦ ᐊᒻᒪᓗ 
ᓇᓕᐊᓐᓃᓂᐊᕐᒪᖔᑕ ᑎᒍᔭᐅᒪᔪᑦ, ᐊᔾᔨᖏᓐᓂ ᐱᔪᒪᒐᓗᐊᖅᑯᖓ ᐸᕐᓇᐅᑎᐅᔪᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 

 



ᐱᖓᔪᐊᑦ, ᐅᑐᐱᕆ 28, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4255 

ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐱᔪᒪᑦᑎᐊᖅᑯᖓᓕ ᑭᓯᐊᓂᓕ ᐱᔪᓐᓇᓐᖏᓚᖓ ᐃᓱᒪᓕᐅᕆᐊᔅᓴᖅ 
ᓇᓕᐊ ᓇᒧᓐᖓᓂᐊᕐᒪᖔᑕ. 
 
ᐱᔪᓐᓇᕈᒪ ᐱᒐᓱᒃᑲᔭᖅᑯᖓ ᑭᓯᐊᓂᓕ ᑕᑯᑎᓐᓂᐊᖅᑲᕗᑦ ᒪᓕᒐᓕᐅᖅᑎᐅᔪᖅᑦ ᐸᓖᓯᒃᑯᑦ ᖃᓄᐃᓕᐅᖅᐸᒻᒪᖔᑕ. 
ᐊᕐᕌᓂᐅᓚᐅᖅᑐ ᓄᑖᓂᑦ ᐸᓖᓯᒃᑯᑦ ᐊᓪᓚᕝᕕᖏᓐᓂ ᓴᓇᓚᐅᖅᑯᑦ ᑎᑭᕋᕐᔪᐊᕐᒥ ᐊᒻᒪᓗ ᐃᒡᓗᓕᒑᕐᔪᒻᒥ. 
ᐊᕐᕌᓂᐅᓚᐅᖅᑐᒥ, ᐱᑕᖃᓚᐅᓐᖏᒻᒪᑦ, ᑕᐃᒪᓐᓇ ᖃᓄᐃᓕᐅᕐᓂᑯᒋᕙᖏᑦ ᐊᕐᕌᓂᐅᓚᐅᖅᑐ ᖃᐅᔨᒪᔭᒃᑯᓪᓕ. 
 
ᑐᓂᓂᐊᖅᑲᒃᑲ ᐸᕐᓇᐅᑎᐅᔪᓂᑦ ᐱᑕᖃᕐᓂᐊᒻᒪᖔᑕ ᐊᓯᖏᓐᓄᑦ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐅᐃᓕᐊᒻᔅ. 
 
ᐊᐱᖅᑯᑦ 651-1(6): ᓇᒦᓐᓂᖏᑦ ᓄᑖᖑᔪᑦ ᐃᑲᔪᖅᑕᐅᔪᓄᑦ ᑲᒪᔨ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᕆᔭᕋ ᑐᕌᖅᑎᔪᒪᕙᕋ ᐊᖓᔪᖅᑳᖑᔪᒧᑦ ᑲᒪᔪᒧᑦ 
ᒪᓕᒐᓕᕆᔨᒃᑯᓐᓂ. 
 
ᐊᐱᖅᑯᓯᖃᖅᑯᖓ ᐅᖃᐅᓯᕆᓚᐅᖅᑕᖏᓐᓂ ᐃᑉᐸᔅᓴᖅ ᑕᒪᒃᑯᓄᖓ ᖁᓕᐅᔪᓂᑦ ᐱᕋᔭᑦᑕᐃᓕᒪᑎᑕᐅᔪᓂᑦ 
ᑲᒪᔨᐅᔪᓂᑦ ᐅᖃᐅᓯᕆᓚᐅᖅᑕᖏᓐᓂ. ᓇᓕᐊᓐᓂ ᓄᓇᓕᓐᓃᓐᓂᐊᖅᑲ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᓵᕆᓯᒪᔭᑎᒍᑦ, ᓇᓗᓇᐃᖅᓯᓯᒪᕗᒍᑦ ᐃᖃᓗᐃᑦ, 
ᐃᖃᓗᒃᑑᑦᑎᐊᖅ, ᑲᖏᖠᓂᖅ, ᐊᖅᕕᐊ, ᖃᒪᓂᖅᑐᐊ, ᐸᖕᓂᖅᑑ, ᐊᒻᒪ ᕿᒥᖅᕈᓇᑦᑐᒍ ᐅᑯᓄᖓ ᐊᓯᖏ ᓄᓇᓕᑦ 
ᒪᑯᓄᖓ ᓄᓇᓕᖕᒥ ᐃᑲᔪᖅᑕᐅᕕᖕᒧ ᐱᓕᕆᔨᓂ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᓄᓇᓕᐅᔪᐃᑦ ᐅᖃᐅᓯᖃᕕᒋᕋᑖᕐᑕᖏᑦ 10ᖑᖏᑦᑐᑦ ᑭᓯᒥ 
ᐃᒪᐃᓕᒍᓐᓇᕐᓱᖓ ᑕᒪᒃᑯᐊ ᓄᓇᓕᐅᔪᐃᑦ ᐅᖃᐅᓯᕆᕋᑖᕐᑕᖏ ᐱᑕᖃᕆᐊᖃᕐᑐᐃᑦ ᐊᑕᐅᓯᐅᖏᑦᑐᒥ ᐃᓄᓕᕆᔨᒥ. 
 
ᐃᒻᒪᖃᓗ ᑕᐃᒪᐃᓐᓂᕈᓂ ᐃᒻᒪᖃ ᑭᓇᒥ ᐱᓕᑦᓯᓂᕈᓂ ᐃᖃᖅᑐᐃᔨᒥ ᖃᐅᔨᓴᖅᑕᐅᓯᒪᑎᑕᐅᓂᖅᒧ, ᒪᖅᕉᒃ 
ᐃᓄᓕᕆᔩ ᐱᓕᕆᐊᖃᕋᔭᕐᑑᒃ ᓇᓪᓕᐊᓂ ᖃᓄᐃᓘᕆᔨᖓᓂ ᐅᕝᕙᓗ ᖃᓄᐃᓘᑕᐅᓂᑰᔪᒥ. ᐃᓗᐊᓂ ᒥᑭᓂᖅᓴᒥ 
ᓄᓇᓕᖕᓂ, ᐱᑕᖃᕐᒪᑕ ᐊᑕᐅᓯᖅᒥ ᐃᓄᓕᕆᔨᒥ ᐊᒻᒪ ᐱᑕᖃᕋᑎ ᓄᓇᓕᖕᒥ ᐃᑲᔪᖅᑕᐅᕕᖕᒧ ᐱᓕᕆᔨᓂ. 
 
ᖃᓄᐃᑦᑐᓂᓪᓕ ᐸᖅᓇᐅᑎᓂ ᐱᑕᖃᖃ ᑕᒪᒃᑯᓄᖓ ᓄᓇᓕᐅᔪᓄᑦ ᐃᒪᐃᒻᒪ ᐱᑕᖃᕐᑐᓄ ᐊᑕᐅᓯᖅᒥ ᐃᓄᓕᕆᔨᒥ 
ᐊᒻᒪ ᐃᒪᐃᓂᕋᓗᐊᕈᕕ ᓴᕿᑎᑦᓯᓗᑎ ᐃᑲᔪᖅᑕᐅᕕᖕᒥ ᐱᓕᕆᔨᓂ ᐊᒻᒪ ᖃᓄᐃᑑᓪᓗᑎ ᐸᖅᓇᑕᐅᓂᖏᓄᑦ 
ᐱᓕᕆᖓᑎᒍᑦ ᐃᖃᖅᑐᐃᓂᓕᕆᔨᑯ ᑕᒪᑐᒧᖓ ᐃᓱᒫᓘᑎᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑏ. 

ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒪᐃᑑᑦᓱᓂ ᑕᐃᒪᖓᑦ ᖃᐅᔨᓴᖅᓂᖃᕕᒋᔭᕗ 
ᐃᒪᐃᒻᒪᓪᓗ ᐱᓕᕆᐊᕆᖏᓐᓇᕐᓱᑎᒍ ᐱᓕᕆᕕᖕᒥ. 
 
ᐃᒻᒪᖃ ᑕᑯᒍᑦᑎᒍ ᐃᑉᐱᐊᖅᔪ, ᐱᓕᕆᓯᒪᔪᒍ ᖃᐅᔨᓴᖅᓂᕐᓂ ᑭᓯᒥᑦᑕᐅᖅ ᐱᑕᖃᕋᓂ ᐃᓪᓗᒥ ᐱᔨᑦᓯᖅᑕᐅᓂᐊᕐᓱᑎ 
ᑕᒪᒃᑯᓄᖓ ᐃᓕᖓᔪᑦ ᐱᔨᑦᓯᖅᑕᐅᓂᖏᓄᑦ. ᑭᓯᒥ ᓴᕿᑎᓯᒪᓪᓗᑎᒍᑦᑕᐅᖅ ᐃᖃᓇᐃᔮᖅ ᐊᑕᐅᓯᖅᒧ ᐃᓕᖓᔪ. 
ᐱᑕᖃᖏᒻᒪ ᑮᓇᐅᔭᓂ ᕿᒥᖅᕈᓇᒐᓗᐊᕐᑐᒍ ᒐᕙᒪᑐᖃᑯ ᐊᒻᒪ ᕿᒥᖅᕈᓇᑦᓱᑕ ᖃᓄᐃᒍᓐᓇᓂᐊᓂᑎᖕᓄᑦ, 
ᐃᒻᒪᖃᓗ ᐊᖏᖃᑎᒌᓐᓂᕈᑦᑕ ᐃᓚᒋᓗᒋ ᒐᕙᒪᑐᖃᑯ. 
 
ᕿᒥᖅᕈᓇᑦᑐᒍ ᐃᓚᒋᐅᕈᑎᓄᑦ ᑮᓇᐅᔭᑦᓴᒫᓂ ᐃᒪᐃᒻᒪ ᐱᓕᑦᓯᒍᓐᓇᓂᐊᕋᑦᑕ ᑕᒪᒃᑯᓄᖓ ᖃᓄᐃᓂᐅᔪᓄ 
ᐱᔨᑦᓯᖅᑕᐅᓂᖏᓄᑦ ᑕᒪᒃᑯᓄᖓ ᓄᓇᓕᖕᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑦᑕᐅᖅ ᐃᓚᒋᓕᐅᑎᓂᕐᓅᕕᑦ ᐃᑉᐱᐊᖅᔪ. 
 
ᖃᐅᔨᒪᔪᖓᓕ ᐃᒪᐃᒻᒪ ᐱᑕᖃᕐᒪ ᐊᓯᖏᓐᓂ ᓄᓇᓕᖕᓂ ᐃᒪᐃᑦᓱᑎᓪᓗ ᑭᖒᒪᑦᓯᔪᓂ ᑕᒪᒃᑯᓄᖓ ᐱᓕᕆᔭᑦᓴᓄᑦ 
ᐱᔨᑦᓯᖅᑕᐅᓗᑎ. ᐃᓱᒪᒋᔭᕋᓕ ᐱᑕᖃᕐᓯᒪᒋᐊᖓᓄᑦ ᒪᖅᕉᓐᓄᑦ ᐊᖅᕌᒎᓐᓄᑦ ᑲᔪᓯᖏᓐᓇᖅᑐ ᖃᐅᔨᓴᖅᓂ ᐅᑯᓄᖓ 
ᓄᓇᓕᖕᒥ ᐃᑲᔪᖅᑕᐅᕕᖕᒧ ᐱᓕᕆᔪᓂ ᐊᒻᒪ ᐱᓕᑕᐅᓗᑎ ᐱᔨᑦᓯᖅᑕᐅᓂᖏᓄᑦ. 
 
ᑕᒪᒃᑯᐊ ᓄᓇᓕᐅᔪᐃᑦ, ᐱᓗᐊᖅᑐᒥ ᒥᑭᓂᖅᓴᐃᑦ ᓄᓇᓖᑦ ᐊᒻᒪ ᓄᑦᑎᑎᖅᕕᐅᓯᒪᖏᑦᑐ ᓄᓇᓕᐅᔪᑦ 
ᐱᔭᕆᐊᖃᕐᒪᑕ ᑕᒪᒃᑯᓄᖓ ᐱᔨᑦᓯᖅᑕᐅᓂᖏᓄᑦ. ᒥᓂᔅᑖ ᖃᐅᔨᒃᑲᐃᒍᓐᓇᖃ ᐅᕙᓐᓂ ᖃᓄᐃᑐᓂ ᐸᖅᓇᐅᑎᓂ 
ᓴᕿᑕᐅᓯᒪᔪᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓱᒪᒋᔭᖃᕐᑐᒍ ᐃᓄᐃᑦᓴᑦᑑᒐᓗᐊᓂ ᐃᓄᖕᓂ 
ᐊᑑᑎᔪᓂ ᐱᕋᔭᑦᑕᐃᓕᒪᒋᐊᖃᕐᑐᓂ ᐱᔨᑦᓯᖅᑕᐅᓗᑎ ᖃᑦᓯᐅᓂᕆᔭᖏᓪᓗ ᓇᓕᔭᑎᖕᓄᑦ, ᓴᕿᑦᓯᓗᑕ ᑕᒪᒃᑯᓄᖓ 
ᓄᓇᓕᖕᓄᑦ ᐃᑲᔪᖅᑕᐅᕕᖕᒥ ᐱᓕᕆᔨᓂ ᐃᒪᐃᒻᒪᓪᓗ ᐱᔨᑦᓯᖅᑕᐅᓗᑎ ᑭᖒᒪᔭᐅᓗᐊᕐᑐᓄᑦ. 
 
ᐃᒪᐃᓕᖃᐅᑦᓱᖓ ᐅᓪᓗᒥᒋᐊᖅ, ᖃᓄᐃᒋᐊᕐᓯᒪᔪᒍ ᒐᕙᒪᑐᖃᑯᓐᓄ ᐱᔾᔪᑎᒋᑦᓱᒍ ᓇᓂᓯᔭᕆᐊᖃᕋᑦᑕ 
ᑮᓇᐅᔭᑦᓴᒫᓂ ᐱᔨᑦᓯᕈᓐᓇᖅᓯᓂᐊᕋᑦᑎᒍ ᐱᔨᑦᓯᖅᓗᒋ ᐊᒻᒪᓗ ᑲᔪᓯᖏᓐᓇᕐᑐᒥ ᑮᓇᐅᔭᖁᑎᖃᕆᐊᖃᕐᒪᑕ 
ᑕᒪᒃᑯᓄᖓ ᐱᔨᑦᓯᖅᑕᐅᓂᖏᓄᑦ ᐱᔨᑦᓯᖅᑕᐃᒋᐊᓖᑦ. 
 
ᖁᔭᓕᕖᖓᕋᔭᕐᑐᖓ ᐃᒻᒪᖃ ᓇᓂᓯᖕᓂᕈᒪ ᐃᓚᒋᐊᕈᑎᓂ ᑮᓇᐅᔭᑦᓴᒫᓂ ᐃᒪᐃᒻᒪᓪᓗ ᓴᕿᑦᓯᓇᔭᕋᑦᑕ ᑕᒪᒃᑯᓄᖓ 
ᐱᔨᑦᓯᖅᑕᐅᓂᖏᓄᑦ ᓄᓇᓕᐅᔪᓂ. ᑭᓯᒥᓕ ᒫᓐᓇᐅᔪᖅ ᕿᒥᖅᕈᓇᑦᑐᒍ ᐸᓖᓯᒃᑯ ᐱᓕᕆᕕᖓᓂ ᐊᒻᒪ 
ᐅᓐᓄᐊᖏᓐᓈᓚᐅᕋᑕ ᓇᓂᓯᓂᐊᕐᓂᕐᓂ ᑮᓇᐅᔭᑦᓴᒫᓂ ᑕᒪᒃᑯᓄᖓᖓᔪᓄᑦ ᐸᓖᓯᒃᑯ ᑲᔪᓯᖏᓐᓇᓂᐊᕐᒪᑕ. 
ᐃᑦᓯᕙᐅᒐᑐᐃᓐᓇᖏᑦᑐᒍ, ᕿᒥᖅᕈᓇᑉᐸᑦᑐᒍ ᐱᓇᓱᐊᕐᓱᑕ ᓇᓂᓯᒋᐊᒧᑦ ᑮᓇᐅᔭᑦᓴᒫᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑎ. ᓯᕗᓕᖅᑎᐅᔪᖅ ᐃᒪᐃᓕᐅᖅᑐᖅ ᑕᐃᒃᑯᐊ ᐊᒥᓱᑲᓪᓚᐅᔪᓂ 
ᕿᒥᕐᕈᓇᓱᐊᕐᒪᑕ ᐃᓕᓯᓚᐅᓐᖏᓐᓂᕐᒥᓂᒃ ᐱᕋᔭᒃᑕᐃᓕᒪᔭᕆᐊᓕᓐᓄᑦ ᐃᑲᔪᖅᑎᐅᔪᓂᒃ? 
 

 



ᐱᖓᔪᐊᑦ, ᐅᑐᐱᕆ 28, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4257 

ᐊᒥᓲᖃᑦᑕᕐᒪᑕ ᑎᒍᔭᐅᒪᔪᑦ ᑕᐃᒪᐃᑦᑐᑎᒍᑦ ᐃᑲᔪᖅᑕᐅᔭᕆᐊᖃᖅᑐᑦ ᐊᓐᓄᓚᒃᓯᖅᑕᐅᓪᓗᑎᒃ 
ᐅᐊᑦᑎᔨᒃᓴᖃᓐᖏᓐᓂᖏᓐᓄᑦ ᐃᑲᔪᖅᑎᖃᓐᖏᓐᓂᖏᓐᓄᑦ. 
 
ᐊᒥᓱᓂᕐᓴᐅᓕᖅᐸᑕ ᑎᒍᔭᐅᒪᕙᒃᑐᑦ ᑕᐃᒃᑯᐊ ᐊᒥᓱᕈᖅᑕᐅᑲᓐᓂᕆᐊᖃᕐᓂᐊᕐᒥᔪᑦ ᐱᕋᔭᒃᑕᐅᓕᒪᔭᕆᐊᓕᓐᓄᑦ 
ᐃᑲᔪᖅᑎᐅᔪᑦ. ᒥᓂᔅᑕᐅᔪᖅ ᕿᒥᕐᕈᑲᓐᓂᕆᐊᖃᖅᑐᖅ ᐱᓕᕆᕕᖁᑎᒥᓂᒃ ᖃᐅᔨᓇᓱᐊᕐᓗᓂ ᓇᓕᐊᒃ 
ᐃᖅᑲᓇᐃᔭᖅᑎᐅᔪᖅ ᓄᓇᓕᓐᓄᓂᐊᕐᒪᖔᑦ. ᐊᒥᐊᓱᓗᒻᒪᑕ ᑎᒍᔭᐅᒪᔪᑦ ᓄᓇᕗᒻᒥ ᐱᔨᑦᓯᖅᑕᐅᔭᕆᐊᖃᕐᒪᑕ, 
ᑕᒪᓐᓇ ᑐᐊᕕᕐᓇᓕᕐᒪᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᑎᒍᔭᐅᓯᒪᑐᐃᓐᓇᖅᐸᓐᓂᖏᑦᑐᑦ, 
ᐊᑐᐃᓐᓇᖅᑕᖃᕐᒪᑦ ᑕᐃᒃᑯᓂᖓ ᐱᕋᔭᒃᑕᐃᓕᒪᔭᕆᐊᖃᖅᑐᓄᑦ ᐃᑲᔪᖅᑎᐅᔪᐅᓄᑦ. ᐸᓖᓯᒃᑯᑦ ᑕᐃᒪᐃᑦᑐᓂ 
ᑲᒪᒋᔭᖃᖅᐸᒻᒥᔪᑦ. 
 
ᑎᒍᔭᐅᒪᑎᑐᐃᓐᓇᖏᑦᑕᕗᑦ ᐃᖅᑲᓇᐃᔭᖅᑎᑭᕐᓱᕐᓂᖏᓐᓄᑦ. ᓇᓕᐊᓐᓂᖔᕐᓯᒪᒐᓗᐊᖅᐸᑕ ᓄᓇᓕᐅᔪᓂᒃ, 
ᑕᐃᒪᐃᑦᑐᓄᑦ ᐱᔨᑦᓯᖅᑕᐅᕙᒃᑐᑎᑦ ᑕᐃᒃᑯᐊᓗ ᐃᖅᑲᓇᐃᔭᖅᑎᐅᔪᑦ ᐃᓕᕙᒃᑐᑎᒍᑦ ᒪᓕᒃᑐᒋᑦ 
ᐱᔭᕇᐊᖃᓗᐊᓐᖑᐊᕐᓂᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᒃ. 
 
ᐊᐱᖅᑯᑦ 652-1(6): ᖃᓄᑎᒋ ᐊᖓᔪᖅᑳᖑᔪᖅ ᑲᑎᖃᑎᖃᖃᑦᑕᖅᐸ ᐸᓖᓯᒃᑯᑦ ᐊᖓᔪᖅᑳᕐᔪᐊᖓᓐᓂᒃ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᑕᑯᓐᓇᕈᓐᓇᖃᐅᓐᖏᒻᒪᑕ ᓄᓇᕋᐃᑦ ᐊᕝᕕᐊᖃᐅᒻᒪᑕ. 
ᐊᐱᖅᑯᑎᒋᔭᕋ ᐊᖓᔪᖅᑳᒧᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᐱᔾᔪᑎᖃᖅᑐᖅ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ 
ᐅᖃᐅᓯᖃᖅᑎᓪᓗᖓ. ᖃᓄᑎᒋ ᐊᖓᔪᖅᑳᖑᔪᖅ ᑲᑎᒪᖃᑎᖃᑦᑕᖅᐸ ᐸᓖᓯᒃᑯᑦ ᐊᖓᔪᖅᑳᒻᒪᕆᖓᓐᓂᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᕐᔪᐊᖑᔪᖅ ᑲᑎᒪᖃᑎᒋᕙᒃᑕᕋ 
ᐊᑕᐅᓯᐊᖅᑐᒍ ᒪᕐᕈᐊᑎᖅᑐᒍᓘᓐᓃᑦ ᐊᕐᕌᒍᒥ. ᐊᑲᐅᓐᖏᓕᐅᕈᑎᑕᖃᓕᕋᐃᒻᒪᑦ, ᐅᖃᖃᑎᒌᒃᐸᑦᑐᒍᑦ ᐊᒻᒪ 
ᑐᐊᕕᕐᓇᖅᑐᖃᖅᐸᑦ, ᐅᖃᖃᑎᒋᒃᑲᓐᓂᖅᐸᒻᒥᔪᒍᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᔾᔭᐅᓚᐅᕋᒪ ᒥᑦᑎᒪᑕᓕᒻᒥᐅᑕᐅᔪᒧᑦ ᐸᓖᓯᒃᑯᑦ 
ᐃᓯᖃᑦᑕᕐᓂᖏᓐᓄᑦ ᑲᓱᑦᑐᕐᓇᑎᒃ ᐊᒻᒪ ᐸᓖᓯᒃᑯᑦ.  
 
ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐅᖃᐅᓯᖃᖅᑎᓪᖓ ᑕᐃᒃᑯᐊ ᐸᓖᓯᒃᑯᑦ ᑐᓴᐅᒪᑎᑕᐅᔭᕆᐊᖃᕐᒪᑕ 
ᓇᒻᒪᓐᖏᒻᒪᑦ ᐃᓯᑐᐃᓐᓇᕆᐊᒥᒃ ᑲᓱᑦᑐᖏᓪᓗᑎᒃ ᐃᓪᓗᖃᖅᑐᒥᒃ ᖃᐅᔨᒃᑲᐃᖏᓪᓗᑎᒃ. ᐊᖓᔪᖅᑳᖑᔪᖅ ᑕᒪᒃᓱᒥᖓ 
ᖃᐅᔨᒋᐊᕈᓐᓇᖅᐸ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ 

ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐅᖃᖅᑎ. ᐸᓖᓯᒃᑯᑦ ᐊᐅᓚᓂᖃᖅᑐᑦ ᑲᓇᑕᒥ 
ᒪᓕᒐᑎᒍᑦ. ᓇᓗᓇᐃᕐᓯᒪᒻᒪᑦ ᒪᓕᒐᐅᔪᒥ ᐃᓯᑐᐃᓐᓇᕈᓐᓇᖏᒻᒪᑕ ᐊᖏᕐᕋᕆᔭᐅᔪᒧᑦ ᖃᐅᔨᒃᑲᐃᖏᓪᓗᑎᒃ 
ᐃᓪᓗᖃᖅᑐᒥᒃ, ᑭᓯᐊᓂᓕ ᐱᔪᓐᓇᐅᑎᖃᕈᑎᒃ ᑕᐃᒪᓐᖏᑉᐸᓪᓕ, ᖃᐅᔨᒃᑲᖅᑕᐅᒐᔭᖅᐳᖓ ᓄᓇᕗᒻᒥᐅᓄᑦ 
ᖃᓄᐃᓕᒋᐊᕈᓐᓇᕋᑦᑎᒍᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐅᖃᐅᓯᒃᑯᑦ ᐊᐱᖅᑯᓰᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 653-1(6): ᖃᓄᐃᓕᖓᓕᕐᓂᖓ ᖁᑭᐅᑎᖃᕐᓂᖅ ᐊᐅᓚᑦᑎᓂᐅᔪᖅ ᓄᓇᕗᒻᒥ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᕆᔭᕋ ᑐᕌᖅᑎᑉᐸᕋ ᐊᖓᔪᖅᑳᒧᑦ ᑲᒪᔪᒧᑦ 
ᒪᓕᒐᓕᕆᔨᒃᑯᓐᓄᑦ. ᐱᔾᔪᑎᖃᕐᑐᓂᑦ ᖁᑭᐅᑎᖃᕐᓂᕐᒥᑦ ᐊᐅᓚᑦᑎᓂᐅᔪᖅ. 
 
ᐅᓪᓗᒥ, ᖃᓄᐃᓕᖓᓕᖅᑲᑦ ᖁᑭᐅᑎᖃᕐᓂᕐᒧᑦ ᐊᐅᓚᑦᑎᓂᐅᔪᖅ ᑕᕝᕙᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᖅᑲᓇᐃᔭᖃᑎᖃᖅᑯᒍᑦ ᖁᑭᐅᑎᖃᕐᓂᕐᒧᑦ 
ᐊᐅᓚᑦᑎᓂᐅᔪᒥᑦ ᐱᖁᔭᒥᑦ. ᐅᐱᕐᖓᔅᓵᖑᓚᐅᖅᑐᖅ, ᐃᖅᑲᕐᑐᐃᕕᒃᑯᑦ ᐅᖃᓚᐅᖅᑯᑦ ᑕᒪᓐᓇ ᐊᐅᓚᑦᑎᓂᐅᔪᖅ 
ᐊᑐᖅᑕᐅᖏᒻᒪᑦ ᐃᓄᓐᓄᑦ. 
 
ᑲᒪᒋᔭᐅᓚᐅᖅᑎᓪᓗᒍ ᖁᑦᑎᓂᖅᐹᒥ ᐃᖅᑲᕐᑐᐃᕕᒃᑯᓐᓂᑦ ᑲᓇᑕᒥ, ᐃᓱᒪᓕᐅᑕᐅᔪᖅ ᓴᓇᔭᐅᓂᐊᖅᑯ 
ᖃᓄᐃᓕᖓᓂᐊᓕᕐᒪᖔᖅ, ᑭᓯᐊᓂᓕ ᒫᓐᓇᐅᔪᖅ ᓚᐃᓴᖃᕆᐊᖃᓐᖏᓚᑦ. ᖃᖓ ᑕᒪᓐᓇ ᐱᔭᐅᒐᔭᕐᒪᖔᖅ, 
ᖃᐅᔨᒪᓪᓚᑦᑖᖏᓚᖓ ᑭᓯᐊᓂᓕ ᑐᕌᖓᑎᑕᐅᖏᒻᒪᑦ ᐃᓄᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᕙᕋ ᐊᖓᔪᖅᑳᖑᔫᑉ ᑭᐅᔾᔪᑎᖓ. 
 
ᑕᒪᓐᓇ ᖁᑭᐅᑎᓂᖅ ᐊᐅᓚᑦᑎᓂᐅᔪᒧᑦ ᐱᖁᔭᐅᔪᖅ ᑐᑭᓯᔭᐅᓯᒪᓐᖏᒻᒪᕆᒻᒪᑦ ᐃᓄᓐᓄᑦ ᓄᓇᕗᒻᒥ. 
ᐊᖓᔪᖅᑳᖑᔪᖅ ᐅᖃᕋᑖᕐᖓᑦ, ᑕᒪᓐᓇ ᐃᓄᓐᓄᑦ ᑐᕌᖓᕐᖏᒻᒪᑕ. ᐊᑐᓐᖏᒃᑲᓗᐊᕈᑎᒍ, ᒪᓕᒐᐅᔪᖅ, 
ᖃᓄᐃᓐᖏᓛᖅ ᐊᖑᓇᓱᕆᐊᕐᓗᓂᑦ ᐊᒻᒪᓗ ᖃᓄᑐᐃᓐᓇᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ); ᖁᔭᓐᓇᒦᒃ, ᐅᖃᖅᑎ. ᐃᓅᕗᖓ ᐊᒻᒪᓗ ᓚᐃᓴᖃᓐᖏᒃᑲᓗᐊᕈᒪ, 
ᐊᖑᓇᓱᒋᐊᕈᓐᓇᖅᑯᖓ. 
 
ᐱᖁᔭᖅ ᐅᖃᖅᓯᒪᕗᖅ ᖁᑭᐅᑎᕗᑦ ᐊᑎᓕᐅᖅᓯᒪᔭᕆᐊᖃᕐᓂᖓᓄᑦ ᐅᕝᕙᓘᓐᓃᑦ ᓚᐃᓴᖃᕐᓗᑕ ᖁᑭᐅᑎᒧᑦ 
ᑭᓯᐊᓂᓕ ᐃᓅᒍᕕᑦ ᐊᒻᒪᓗ ᓄᓇᕗᒥᐅᑕᐅᓗᑎᑦ, ᑲᔪᓯᒍᓐᓇᖅᑯᑎᑦ ᐊᖑᓇᓱᒋᐊᖅᑐᕐᓗᑎᑦ 
ᐸᐃᑉᐹᖃᓐᖏᒃᑲᓗᐊᕈᕕᑦ. ᑭᓯᐊᓂᓕ ᐊᑕᐅᑎᒃᑯᑦ, ᐊᑎᓕᐅᖅᓯᒪᔭᕆᐊᖃᖅᑯᑎᑦ ᐅᕝᕙᓘᓐᓃᑦ 
ᓚᐅᓴᖃᕆᐊᖃᖅᑯᑎᑦ ᓴᒃᑯᓂᑦ ᓂᐅᕕᕋᓱᓪᓗᑎᑦ. ᑕᒪᓐᓇ ᓱᓕ ᑐᑭᓯᓇᖅᑎᑕᐅᓚᐅᓐᖏᓚᖅ. 
 
ᑭᓯᐊᓂᓕ ᐅᓪᓗᒥᐅᔪᖅ ᖁᑭᐅᒻᒥᑦ ᐊᑐᕈᒪᒍᕕᑦ, ᖃᓄᐃᓐᖏᓚᖅ ᐃᓄᓐᓄᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᓗ. ᐄ, ᑐᑭᓯᕗᖓ ᐅᖃᐅᓯᕆᔭᖓᓂᑦ ᐊᖓᔪᖅᑳᑉ. 
 
ᐸᐃᑉᐸᖃᕆᐊᖃᖅᑯᑎᑦ ᓴᒃᑯᓂᑦ ᓂᐅᕕᕋᓱᓐᓂᐊᕈᕕᑦ. ᑕᒪᓐᓇ ᑐᑭᓯᕙᕋ. ᐸᐃᑉᐹᖃᓐᖏᒃᑲᓗᐊᕈᒪ ᐅᕝᕙᓘᓐᓃᑦ 
ᓚᐃᓴᒥᑦ, ᓂᐅᕕᕐᕕᓕᐊᕈᒪ, ᓱᕐᓗ ᑯᐊᐸᒃᑯᓐᓄᑦ ᐅᕝᕙᓘᓐᓃᑦ ᑲᒻᐸᓂᒃᑯᑦ ᓂᐅᕕᕐᕕᖁᑎᖓᓄᑦ, ᐱᔪᓐᓇᖅᑯᖔ, 
ᓂᐅᕕᕈᓐᓇᖅᑯᖓ ᓴᒃᑯᓂᑦ ᖁᑭᐅᑎᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐊᑲᐅᓐᖏᓕᐅᕈᑎᑐᐊᖑᕗᖅ ᐅᓪᓗᒥᐅᔪᖅ, ᑕᒪᓐᓇ 
ᐱᔪᓐᓇᐅᑎᒋᔭᕗᑦ ᐊᖑᓇᓱᓐᓂᕐᒥᑦ ᐃᓱᒪᒋᔭᐅᓐᖏᒻᒪᑕ ᓂᐅᕕᕐᕕᓐᓄᑦ. 
 
ᑕᒪᓐᓇ ᐱᔪᓐᓇᐅᑎᐅᔪᖅ ᐊᖑᓇᓱᓐᓂᑑᒻᒪᑦ ᓄᓇᒥ ᐊᐅᓪᓚᖅᓯᒪᓗᓂ. ᐃᓚᖏᑦ ᓂᐅᕕᕐᕕᐅᔪᑦ ᓄᓇᓕᓐᓂ, 
ᐱᒡᒐᓇᖅᑎᑦᑎᕙᑉᐳᑦ ᓴᒃᑯᓂᑦ ᓂᐅᕕᕋᓱᑎᓪᓗᑕ. ᑕᐃᒪ, ᑕᒪᓐᓇ ᓱᓕ ᐋᖅᑭᒋᐊᕈᑎᒋᒐᓱᒃᐸᕗᑦ ᐊᓯᔾᔨᕐᓗᒍ 
ᐅᕝᕙᓘᓐᓃᑦ ᐱᔪᓐᓇᐅᑎᑕᖃᓕᖁᓪᓗᒍ ᐸᐃᑉᐹᖃᓐᖏᒃᑲᓗᐊᕐᓗᓂᑦ ᐅᕝᕙᓘᓐᓃᑦ ᓚᐃᓴᒥᑦ ᓴᒃᑯᓂᑦ 
ᓂᐅᕕᕋᓱᓪᓗᓂ. ᑕᐃᒫᖑᓇ ᓱᓕ ᑲᒪᒋᕙᓪᓕᐊᕙᕗᑦ ᐋᖅᑭᒋᐊᕋᓱᐊᖅᑐᒍᑦ ᐅᕝᕙᓘᓐᓃᑦ ᐊᑐᖅᑕᐅᒍᓐᓇᓕᕐᓗᓂ 
ᐱᔪᓐᓇᐅᑎᖃᖏᓪᓗᓂ ᐅᕝᕙᓘᓐᓃᑦ ᓚᐃᓴᖃᖏᓪᓗᓂ ᐃᓄᓐᓄᑦ ᓄᓇᕗᒻᒥ. 
 
ᐱᔪᓐᓇᐅᑎᖃᕆᐊᖃᖏᑦᑐᒍᑦ ᖁᑭᐅᑎᖃᕐᓂᐊᕐᓗᑕ, ᑭᓯᐊᓂᓕ ᐱᔪᓐᓇᐅᑎᖃᕆᐊᖃᑦᑐᑎ ᓂᐅᕕᕐᓂᐊᕐᓗᑎᒃ 
ᓴᒃᑯᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ, ᑭᖑᓪᓕᖅᐹᒥ ᐃᓚᒋᐊᕈᑎᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ: ᖁᔭᓐᓇᒦᒃ, ᐅᖃᖅᑎ. ᐄ, ᑐᑭᓯᔭᕋ ᒪᕐᕈᐃᓕᖓᓪᓗᒍ ᐊᒻᒪᓗ ᓇᓗᓇᐃᖅᓯᕕᐅᑦᑎᐊᕈᒪᔪᖓ. 
ᓂᐅᕕᖅᕖᑦ ᐱᒡᒐᓇᖅᑎᑎᓪᓚᕆᓕᕐᒪᑕ ᓴᒃᑯᑖᕋᓱᐊᖅᑐᓂ ᐊᒻᒪᓗ ᐱᔪᓐᓇᐅᑎᖃᕆᐊᖃᕋᓂ ᓚᐃᓴᒥᓪᓘᓐᓃᑦ 
ᐊᖑᓇᓱᒋᐊᕐᓂᐊᕐᓗᑎᑦ ᐊᒻᒪᑕᐅᖅ ᓱᓕ ᐱᔪᓐᓇᐅᑎᖃᕆᐊᖃᕆᓪᓗᑎᑦ ᓚᐃᓴᒥᓪᓘᓐᓃᑦ ᓴᒃᑭᑖᓂᐊᕐᕈᕕᑦ. 
 
ᑐᑭᓯᑎᑕᐅᑦᑎᐊᕈᒪᔪᖓ ᖃᓄᖅ ᐃᓄᒃ ᐱᔪᓐᓇᕐᒪᖔᖅ ᐅᕝᕙᓘᓐᓃᑦ ᓂᐅᕕᕐᓗᓂ ᓴᒃᑯᓂᒃ ᓂᐅᕕᖅᕕᒻᒥᑦ. 
ᐃᓚᖓᒍᑦ ᑐᑭᓯᔭᕋᓗᐊᕋ, ᑭᓯᐊᓂᓕ ᐃᓚᖓᒍᑦ ᑐᑭᓯᓚᑦᑖᕈᓐᓇᖏᑕᕋ ᐱᑦᔪᑎᒋᓪᓗᒍ ᐸᐃᑉᐹᖃᕆᐊᖃᕋᕕᑦ 
ᐅᕝᕙᓘᓐᓃᑦ ᐱᔪᓐᓇᐅᑎᒥᒃ ᓂᐅᕕᕐᓂᐊᕐᓗᑎᒃ ᓴᒃᑯᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐄ, ᑭᐅᑦᑎᐊᕋᓱᒃᑲᓗᐊᕆᒃᑭᑦ. ᐅᖃᕈᓐᓇᖅᑐᖓᓕ, 
ᐱᔪᓐᓇᕐᓂᖃᕋᑦᑐ ᐃᓅᓪᓗᑕ ᐊᖑᓇᓱᒋᐊᕐᕈᑦᑕ ᓚᐃᓴᖃᕋᓗᐊᕈᑦᑕ. ᐊᑐᕈᓐᓇᖅᑐᖓ ᖁᑭᐅᒻᒥᑦ ᐱᔪᓐᓇᐅᑎᖃᕋᒪ 
ᐃᓅᓪᓗᖓ. ᑭᓯᐊᓂᓕ, ᐱᖃᖏᓐᓇᒪ ᐸᐃᑉᐹᒥᒃ ᐅᕝᕙᓘᓐᓃᑦ ᐱᔪᓐᓇᐅᑎᒥᒃ, ᑕᒪᐅᓇ ᑕᕝᕙ ᐊᑲᐅᖏᓕᐅᕈᑎᕗᖅ. 
 
ᑕᒪᓐᓇ ᓵᓚᒋᓇᓱᐊᖅᑕᕗᑦ ᐃᖅᑲᑦᑐᐃᕕᒃᑯᑦ ᑕᑯᑎᑦᑎᔭᕆᐊᖃᕋᕕᑦ ᐃᕝᕕᑦ ᐱᔪᓐᓇᐅᑎᖓᓂᒃ ᓂᐅᕕᕐᓂᐊᕐᓗᑎᑦ 
ᓴᒃᑯᓂᑦ ᓂᐅᕕᖅᕕᒻᒥᑦ. ᑕᒪᓐᓇ ᐊᑲᐅᖏᓕᐅᕈᑎᒋᔭᕗᑦ ᒫᓐᓇᐅᔪᖅ. 
 
ᐃᓚᖏᑦ ᓂᐅᕕᖅᕖᑦ ᕿᒥᕐᕈᓂᖅᓴᐅᕙᑦᑐᑦ ᐸᐃᑉᐹᓂᒃ ᐅᕝᕙᓘᓐᓃᑦ ᐱᔪᓐᓇᐅᑎᒥᒃ ᓚᐃᓴᒥᓪᓘᓐᓃᑦ 
ᐱᓂᖅᓴᕆᔭᐅᓪᓗᑎᒃ ᐃᓄᒃ ᐊᖑᓇᓱᒃᑎᒥᒃ. ᑕᐃᒪᐃᓕᐅᕋᓱᐊᖅᑐᒍᑦ ᐋᖅᑭᒐᓱᐊᖅᑐᒍ ᐃᖅᑲᑦᑐᐃᕕᒃᑯᑎᒍᑦ. 

ᐃᓅᒍᕕᑦ ᐊᒻᒪᓗ ᐊᑐᕈᓐᓇᕐᓗᑎᒃ ᖁᑭᐅᒻᒥᑦ ᐊᒻᒪᓗ ᐊᑐᕈᓐᓇᖅᑎᑕᐅᓗᑎᒃ ᖁᑭᐅᒻᒥᑦ, ᑭᓯᐊᓂᓗ 
ᐊᖑᓇᓱᒋᐊᕈᓐᓇᖏᑦᑐᒍᑦ ᓴᒃᑯᖃᕋᓄᒃ. ᑕᒪᔾᔭ ᐋᖅᑭᒐᓱᐊᖅᑕᓄᑦ ᐃᖅᑲᑦᑐᐃᕕᒃᑯᑎᒍᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎᑦ, ᖃᐅᔨᒪᒋᑦᓯ 8-ᒥᓂᔅᖃᑐᐃᓐᓇᓕᕋᑦᑕ. ᒪᕐᕉᓪᓗᑎᒃ ᓱᓕ 
ᒪᓕᒐᓕᐅᖅᑏᒃ ᐅᑕᖅᑭᔫᒃ. ᒪᒃᓖᓐ ᐱᒋᐊᕐᓗᓂ ᐊᒻᒪᓗ ᐳᑭᕐᓇᒃ. 
 
ᐊᐱᖅᑯᑦ 654-1(6): ᐃᓪᓗᒥᒃ ᐊᓂᑦᑕᐃᓕᒋᐊᖃᖅᑎᑦᑎᓂᖅ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑐᓴᖅᓯᒪᓕᕋᑦᑕ ᐊᒥᓱᐊᖅᑎ ᐱᕙᓪᓕᐊᔪᓕᕆᔨᒃᑯᑦ ᐱᓇᓱᐊᕈᓯᐅᓚᐅᖅᑐᓂ 
ᐊᒥᓲᓗᐊᕐᓂᕆᔭᖏᓐᓄᑦ ᐃᑲᔪᖅᑕᐅᕕᒻᒦᑦᑐᑦ ᓄᓇᕗᒻᒥ. ᐊᒻᒪᓗ ᐋᖅᑭᒃᑎᕆᒍᑦᑕ ᓄᑖᓂᒃ ᐃᑲᔪᖅᑕᐅᕕᓐᓂᒃ 
ᖁᓪᓗᖅᑑᒥ. ᐊᒻᒪᓗ ᐊᕐᓇᐃᑦ ᑎᒍᔭᐅᓯᒪᔪᑦ ᐃᑲᔪᖅᑕᐅᕕᖃᖏᑦᑐᑦ ᓄᓇᕗᒻᒥ. 
 
ᐅᖃᖅᑎ, ᐊᖏᓂᖅᓴᓂ ᓄᓇᓕᓐᓂ, ᐅᕙᖓᖃᐃ ᐱᓗᐊᖅᑐᖅ ᖃᒪᓂᖅᑐᐊᒥ, ᐅᓪᓗᒥᒫᖅᑎᒥᒃ 
ᐃᖅᑲᓇᐃᔭᖅᑎᖃᕋᑦᑕ ᐱᕋᔭᒃᑕᐃᓕᒪᒋᐊᓕᓐᓄᑦ ᑲᒪᔨ ᐊᒻᒪᓗ ᐱᖓᓱᑦ ᐸᓖᓰᑦ ᐅᓪᓗᑕᒫᖅᑏᑦ ᐊᒻᒪᓗ ᐱᖓᓱᑦ 
ᐅᓪᓗᑕᒫᖅᑏᑦ ᐃᓄᓕᕆᔩᑦ. 
 
ᐊᖓᔪᖅᑳᖅ, ᐊᐱᖅᑯᑎ ᐊᖓᔪᖅᑳᒧᑦ ᐃᖅᑲᑦᑐᐃᕕᓕᕆᔨᒃᑯᑦ, ᐊᖓᔪᖅᑳᖅ ᐱᑕᖃᑉᐸ ᐃᓪᓗᒥ ᐊᓂᑦᑕᐃᓕᒋᐊᓖᑦ 
ᐊᑐᖅᑐᒥᒃ ᓄᓇᕗᒻᒥ ᒫᓐᓇᐅᔪᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᑲᒪᒋᔭᓕᒃ ᐃᖅᑲᑦᑐᐃᕕᓕᕆᔨᒃᑯᑦ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ, ᖃᐅᔨᒪᖏᑦᑐᖓ ᐱᑕᖃᒻᒪᖔᖅ. ᑭᓯᐊᓂ 
ᐅᖃᖅᑲᐅᒐᒪᐃᓛᒃ ᐱᑕᖃᕋᓗᐊᖅᑐᒍᑦ ᐊᑦᔨᒌᖏᑦᑐᓂᒃ ᐱᓕᕆᐊᖑᓇᓱᐊᖅᑐᓂᒃ, ᒪᑯᐊᑎᑐᒃ ᓄᓇᓕᕋᓛᒥ 
ᐱᓕᕆᐊᖑᓇᓱᐊᖅᑐᑦ, ᐱᕋᔭᑦᑕᐃᓕᒪᔪᓄᑦ ᐱᔨᑦᑎᕈᑎᓂᒃ ᐊᓯᖏᓐᓂᒃ ᖃᐅᔨᒪᖏᑦᑐᖓ ᐱᓗᐊᖅᑐᒥ ᐃᓪᓗᒥ 
ᐊᓂᒃᑕᐃᓕᒪᔪᓄᑦ. 
 
ᐃᖅᑲᑦᑐᐃᕖᑦ ᐊᑐᖅᑕᐅᑎᑦᑎᑐᐃᓐᓇᕆᐊᓕᐅᒐᓗᐊᑦ ᐊᖏᕐᕋᖅᓯᒪᕕᒋᔭᕆᐊᓕᖏᓐᓂᒃ ᓯᕿᖑᔭᒃᑯᑦ ᐊᒻᒪᓗ ᐊᓯᖏᑦ 
ᐱᑦᑕᐃᓕᒪᓂᐅᔪᑦ ᐱᕋᔭᒃᓯᒪᔪᒧᑦ, ᑭᓯᐊᓂᓕ ᖃᐅᔨᒪᖏᑦᑐᖓ ᐱᓗᐊᖅᑐᒥᒃ ᐃᓪᓗᒥ ᐊᓂᑦᑕᐃᓕᒪᑎᑕᐅᔪᓂᒃ 
ᑎᒍᔭᐅᓯᒪᓗᑎᒃ ᐊᑐᓕᖅᑎᑕᐅᓯᒪᒻᒪᖔᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐃᓛᓂᒃᑯᑦ ᑕᒪᒃᑯᐊ ᐱᕋᔭᒃᓯᒪᔪᑦ ᐊᐅᓪᓚᖅᑎᑕᐅᑉᐸᑕ ᐃᖃᓗᓐᓄᑦ 
ᓄᓇᓕᕋᓛᓄᓪᓗᓐᓂᑦ ᔭᓗᓇᐃᕝᒧᓘᓐᓃᑦ, ᑕᐃᒪᐃᑦᑕᕆᐊᖃᖅᑐᒃᓴᐅᓪᓗᑎᒃ ᐊᐅᓪᓚᖅᑎᑕᐅᓗᑎᒃ ᓄᓇᓕᖏᓐᓂᑦ. 
 
ᑐᓴᖅᐸᒃᑲᒪ ᑕᐃᒪᓐᖓᑦ ᐃᓅᓯᓕᕆᔨᐅᔪᓄᑦ ᐃᑲᔪᖅᑕᐅᕙᓐᖏᒻᒪᑕ ᐊᒻᒪᓗ ᐱᔨᑦᓯᕈᑎᒃᓴᐅᔪᒐᓗᐊᓂᒃ 
ᐱᔭᕆᐊᖃᖅᑕᖏᓐᓂᒃ. ᐊᖓᔪᖅᑳᖑᔪᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐅᑭᐅᓂᒃ ᒪᕐᕈᓐᓂᒃ ᐊᒃᓱᐊᓗᒃ 
ᐱᓇᓱᐊᕐᓯᒪᑦᑎᐊᕐᒪᑦ ᐋᖅᑭᒃᓱᐃᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᓪᓗ ᓄᓇᑦᑎᓐᓂᕐᒃ ᐃᖅᑲᖅᑐᐃᔨᕋᓛᓄᑦ 
ᑲᑎᒪᔨᕋᓛᖑᔪᓂᒃ. 
 
ᑕᐅᑐᓐᖑᐊᕐᓗᒍ ᖃᒪᓂᑦᑐᐊᖅ, ᖃᐅᔨᒪᓗᐊᓐᖏᑦᑐᖓ ᖃᓄᑎᒋ ᐱᓕᕆᑎᒋᒻᒪᖔᑕ ᒫᓐᓇᐅᔪᖅ ᐱᑕᖃᖅᑑᒐᓗᐊᖅ. 
ᐃᓐᓇᒻᒪᕆᐅᔪᓂᒃ ᐃᓚᖃᖅᑐᑎᒃ. ᐅᕕᒃᑲᖅᑕᖃᖅᑐᑎᒃ. ᐊᒻᒪᓗ ᑕᒪᕐᓗᒍ ᐅᖃᐅᓯᖓ ᐅᖃᕐᓂᐊᑕᒃᓴᕆᕙᕋ 
ᐊᓂᑦᑕᐃᓕᑎᑕᐅᓂᖏᓐᓂᖏᓐᓄᑦ ᐃᓪᓗᖏᓐᓂᒃ ᐅᖃᖅᐸᒃᑲᑦ ᐅᓪᓗᒥ, ᑕᑯᓪᓗᒍ ᒪᓕᒐᓕᐅᖅᑎᐅᖃᑎᒐ 
ᖁᕐᓗᖅᑐᒥᑦ ᐃᓚᓐᓂᒃᑯᓪᓗ ᑎᒍᔭᐅᒪᔪᔭᖃᑦᑎᒋᕙᒃᑲᒃᑯᑦ ᐱᖃᑎᒋᓪᓗᒍ. 

ᑭᓯᐊᓂᓕ ᑕᒪᒃᓱᒪᓂ, ᐅᖃᐅᓯᕆᔪᒪᔭᕋᓕ ᖃᓄᑭᐊᖅ ᑎᒍᔭᐅᒪᓂᖅ ᓄᓇᓕᐅᔪᒥ. ᑕᒪᒃᑯᐊᓗ ᑭᓱᑐᐃᓐᓇᐃᑦ 
ᐊᓯᑦᔨᖅᐸᓪᓕᐊᒻᒪᑕ ᖁᖓᓯᕐᒥᐅᑕᐅᔪᓂᓪᓗ ᐊᒻᒪ ᓂᐅᖓᓂ ᓇᓗᓇᐃᒃᑯᑕᐅᔪᓂᒃ ᑕᐃᒪᐃᑦᑐᕈᔪᓐᓂᒃ 
ᓇᓗᓇᐃᒃᑯᑕᐅᓪᓗᑎᒃ ᑕᐃᒃᑯᐊ ᐃᓄᐃᑦ ᓇᒥᒋᐊᖃᖅᑕᒥᓐᓂᒃ ᐅᐸᒃᓯᒪᒐᓗᐊᕐᒪᖓᑕ. 
 
ᐊᖓᔪᖅᑳᖑᔪᖅ, ᐅᖃᕈᒪᓐᖏᑕᕋ ᖁᖓᓯᕐᒥᐅᑕᐅᔪᑦ, ᒥᓂᔅᑕᐅᔪᖅ ᕿᒥᕐᕈᓯᒪᕙ ᑕᐃᒪᐃᑦᑐᒥᒃ, ᖃᐅᔨᓇᓱᐊᖅᑐᓂ 
ᑕᐃᒃᑯᐊ ᐱᕋᔭᒃᐸᑦᑐᑦ ᓄᓇᓕᓐᓂᑎᑕᐃᐅᓗᑎᒃ. ᐅᐱᓐᓇᕋᓂ; ᑕᒪᒃᑯᓂᖓ ᐊᑐᐃᓐᓇᖃᓗᐊᓐᖏᓇᑦᑕ ᓄᓇᑦᑎᓐᓂᒃ. 
ᐅᖃᖅᑲᐅᒐᒪ, ᐃᖅᑲᓇᐃᔭᐃᓐᓇᖅᑐᓂᒃ ᑲᒪᔨᖃᕋᑦᑕ, ᐃᓄᓕᕆᔨᖃᖅᑐᑕ ᐊᓯᖏᓪᓗ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐅᖃᐅᔾᔭᐅᓚᐅᕐᓯᒪᓐᖏᑦᑐᖓ ᑕᐃᒪᐃᑦᑐᓂᒃ 
ᖃᐅᔨᓴᕈᑕᐅᔪᓂᒃ ᐊᑐᖅᑕᐅᔪᓐᓇᖅᑐᓂᒃ. 
 
ᑕᒪᓐᓇ ᕿᒥᕐᕈᓇᒋᐊᖃᖅᑕᕗᑦ, ᓄᓇᕗᒻᒥ ᑕᐃᒪᐃᒍᓐᓇᕈᑦᑕ. ᖃᐅᔨᒪᒐᕕᑦ, ᐊᓐᖑᑎᓇᓱᐊᕋᑦᑕ ᐊᑐᖅᑕᐅᕙᓕᑦᑐᓄᑦ 
ᑲᓇᑕᒥ ᒫᓐᓇᕐᓂᓴᐅᔪᓂᒃ ᐃᒪᐃᑦᑐᓂᒃ ᓱᑲᑦᑐᒃᑯᑦ ᖃᕋᓴᐅᔭᒃᑯᑦ ᐊᓯᖏᓪᓗ ᐊᑐᖅᑕᐅᕙᓕᖅᑐᑦ ᒫᓐᓇᐅᔪᖅ. 
 
ᕿᒥᕐᕈᔭᕆᐊᖃᕐᓂᐊᕐᒥᔪᒍ ᐊᔪᕐᓇᕋᔭᓐᖏᒻᒪᖔᖅ ᑕᐃᒪᐃᑦᑐᓂᒃ ᐊᑐᓕᕐᓂᕈᑦᑕ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐳᑭᕐᓇᒃ. 
  
ᐊᐱᖅᑯᑦ 655-1(6): ᐱᕕᑭᕐᓱᕐᓂᖏᑦ ᐃᓐᓇᒻᒪᕆᐅᔪᑦ ᐅᕕᒃᑲᐃᓪᓗ ᐃᓪᓗᖁᑎᖏᓐᓂ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᐃᓱᒪᓗᒍᑎᒋᔭᐅᔪᒥᒃ ᓄᓇᑦᑎᓐᓂ 
ᐱᔾᔪᑎᒋᓪᓗᒍ ᐃᓄᒋᐊᒃᓯᕙᓪᓕᐊᓂᖓ ᓄᓇᒋᔭᕗᑦ ᐊᒻᒪᓗ ᑕᒪᒃᑯᐊ ᐃᓗᓕᖏᑦ ᐱᔨᑦᓯᕈᑎᖏᑦ 
ᐊᒥᒐᓗᐊᕐᓂᖏᓐᓄᑦ ᒐᕙᒪᒃᑯᓐᓂᑦ ᐃᓕᓐᓂᐊᕈᑎᒃᓴᐅᔪᓐᓇᖅᑐᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓂᑦ, 
ᑮᓇᐅᔭᖃᖅᑎᑦᑎᔪᓐᓇᕐᒪᑕ ᓄᓇᖃᖅᑳᕐᓯᒪᔪᓂ ᓄᓇᓕᐅᔪᓂ ᑐᒃᓯᕋᖅᐸᑕ ᓄᓇᓕᐅᔪᑦ. 
 
ᐊᐱᖅᑯᑎᒋᔪᒪᔭᕋ ᐊᖓᔪᖅᑳᖑᔪᒧ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ. ᐅᓇ ᐆᒃᑐᑎᒋᓂᐊᖅᐸᕋ. 
ᕼᐊᒻᓚᖓᓂ ᐅᖅᓱᖅᑑᑉ, ᑕᐃᓐᓇ ᕼᐊᒻᓚᒃᑯᑦ ᐊᓪᓚᕝᕕᖓ ᐊᑐᖅᑕᐅᖃᑦᑕᖅᑐᖅ ᒥᑭᓂᖅᐸᐅᔪᓄᑦ 
ᐃᓕᓐᓂᐊᖅᑎᐅᔪᓄᑦ ᐊᒻᒪ ᑕᓗᕐᔪᐊᓂ ᐱᕕᖃᓐᖏᓗᐊᕐᓂᖏᓐᓄᑦ ᐃᓐᓇᑐᖃᐃ ᐃᓪᓗᖁᑎᖓ, ᐊᑐᖅᐸᒻᒥᔪᑦ 
ᕼᐊᒻᓚᒃᑯᑦ ᓯᕐᓗᐊᖁᑎᖓᓂᒃ ᐃᓐᓇᑐᖃᐅᔪᓄᑦ ᑲᑎᕝᕕᐅᕙᒃᑐᓂ. 
 
ᐱᕕᖃᓐᖏᓗᐊᕐᓕᕋᑦᑕ ᐃᓪᓗᐃᓪᓗ ᖃᑦᓯᓐᓇᐅᓗᐊᖅᑐᑎᒃ. ᐊᖓᔪᖅᑳᖑᔪᖅ ᖃᐅᔨᒪᕙ ᑕᐃᒃᑯᐊ 
ᐱᓕᕆᕕᖁᑎᒋᔭᖏᑦ ᖃᐅᔨᒪᒻᒪᖓᑕ ᑕᐃᒃᑯᐊ ᔭᒐᐃᔭᐅᓂᐊᕐᒪᖔᑕ ᐱᕕᒋᔭᐅᕙᒃᑐᑦ ᐊᓯᖏᓐᓄᑦ ᑎᒥᐅᔪᓄᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᒥᐊᓇᖅ, ᐅᖃᖅᑏ, ᖃᐅᔨᒪᑦᑎᐊᖅᑐᖓ 
ᐊᒥᓲᓂᖅᓴᐃᑦ ᕼᐊᒻᓚᒃᑯᑦ ᐱᖃᑦᑐᑦ ᐸᐃᕆᕕᓐᓂᒃ ᐅᕝᕙᓘᓐᓃᑦ ᐃᓐᓇᐃᑦ ᐃᓕᓐᓂᐊᖅᕕᖏᑦ ᐅᕝᕙᓘᓐᓃᑦ  

ᐃᓅᓱᒃᑐᐃᑦ ᐃᓐᓇᑐᖃᐃᓪᓗ ᐅᐸᑦᑕᖅᕕᖏᑦ. ᕼᐊᒻᓚᒃᑯᑦ ᐊᖏᖃᑎᒌᓂᖅᑕᖃᓲᑦ ᑖᒃᑯᐊᓗ ᓄᓇᓕᓐᓂ 
ᑲᑐᔾᔨᖃᑎᒌᖑᔪᑦ ᐊᑐᖅᑐᐊᕐᓂᕐᒧᑦ ᐃᓂᖃᑦᑎᑕᐅᓂᕐᒥᓄᑦ ᐊᒻᒪᓗ ᐄ, ᖃᐅᔨᒪᔭᕋ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦ. ᐅᖃᖅᑏ, ᕼᐊᒻᓚᒃᑯᑦ ᓄᓇᓕᓐᓂ ᐃᓗᐊᓂ ᕼᐊᒻᓚᒃᑯᑦ ᑭᓪᓕᖓᑕ 
ᐊᐅᓚᑦᑎᕙᒻᒪᑕ ᓄᓇᓖᑦ ᒐᕙᒪᕋᓛᖏᑕ ᑭᓪᓕᖏᓐᓂᒃ, ᑭᓯᐊᓂᓗ ᕼᐊᒻᓚᒃᑯᑦ ᒪᓕᒐᖃᑦᑎᑎᖏᒻᒪᑕ ᐃᓘᓇᖏᓐᓄᑦ 
ᐅᕝᕙᓘᓐᓃᑦ ᑮᓇᐅᔭᖃᑦᑎᑦᑎᓗᑎᒃ ᐃᓗᐊᓂ ᑭᓪᓕᖓᑕ. 
 
ᐱᑕᖃᖏᓗᐊᕐᓂᖏᓐᓄᑦ ᐃᓂᒃᓴᓂᒃ ᓄᓇᓕᓐᓂ, ᐃᓛᓐᓂᒃᑯᑦ ᓴᒃᑯᐃᔭᕆᐊᖃᖃᑦᑕᖅᑐᑦ ᐃᓪᓗᒥᒃ ᐊᓯᖏᓐᓄᑦ 
ᐱᓕᕆᕕᐅᔪᓄᑦ ᐊᒻᒪᓗ ᐃᓱᒪᓪᓗᖓ ᒐᕙᒪᒃᑯᑦ ᓄᓇᕗᒻᒥ ᑕᑯᓇᑦᑎᐊᑲᓐᓂᕆᐊᓖᑦ ᓄᓇᓕᓐᓂ 
ᐊᐅᓚᑦᔪᑎᐅᖃᑦᑕᖅᑐᓂᒃ ᐊᖏᔫᑎᓂᒃ ᐱᑕᖃᕆᐊᓕᓐᓂᒃ ᕼᐊᒻᓚᒃᑯᓄᑦ. 
 
ᐊᐱᕆᔪᒪᔪᖓ ᐊᖓᔪᖅᑳᒥᒃ ᑖᒃᑯᓄᖓ ᒪᕐᕉᓐᓄᑦ ᓄᓇᓕᒋᔭᓐᓄᑦ ᑕᓗᕐᔪᐊᖅ ᐊᒻᒪᓗ ᐅᖅᓱᖅᑐᖅ, 
ᑕᑯᓇᑦᑎᐊᑲᓐᓂᕈᓐᓇᕐᒪᖔᖅ ᐊᒻᒪᓗ ᑎᑭᑎᑦᑎᓗᓂ ᐃᖅᑲᓇᐃᔭᖅᑎᒥᓂᒃ ᖃᐅᔨᒋᐊᕐᓗᑎᒃ ᖃᓄᐃᑦᑐᓂᒃ 
ᐊᐅᓚᑦᔪᑎᓂᒃ ᐊᖏᔫᑎᓂᒃ ᐱᒋᐊᖃᒻᒪᖔᑕ ᑕᐃᒃᑯᓇᓂ ᓄᓇᓕᓐᓂ. 
 
ᐅᖃᖅᑎ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᓗᓇᐃᖅᓯᑐᐃᓐᓇᕐᓗᖓ, ᕼᐊᒻᒪᒃᑯᑦ 
ᑕᐃᑲᓂ ᓄᓇᓖᓐᓂ, ᐃᓱᒪᔅᓲᑎᒋᔭᖏᒃ ᖃᓄᐃᓕᐅᕈᒪᒻᒪᖔᑕ ᑕᐃᒃᓱᒧᖓ ᐃᓪᓗᒧᑦ ᐊᒻᒪᓗ ᑭᒃᑯᓐᓄᑦ 
ᐊᑐᖅᑐᐊᖅᑕᐅᖁᒻᒪᖔᒻᒥᓂᐅᒃ. 
 
ᐃᓱᒪᔅᓲᑕᐅᓂᖓᓄᑦ ᕼᐋᒻᓚᒃᑯᓐᓂᑦ, ᑐᓂᓯᒍᓐᓇᖅᑐᑦ ᑕᐃᒃᑯᓂᖓ ᐃᓗᓂᑦ ᐊᓯᖏᓐᓄᑦ ᐱᓕᕆᕕᐅᔪᓄᑦ ᐊᒻᒪᓗ 
ᖃᐃᑦᑎᒍᓐᓇᖅᑲᑦ ᐱᓗᐊᖅᑐᒥᒃ ᑐᓴᐅᒪᒋᐊᓕᓐᓂᒃ, ᕿᒥᕐᕈᑎᒍᓐᓇᑕᒃᑯ ᐃᖅᑲᓇᐃᔭᖅᑎᖁᑎᒃᑲ ᖃᔨᒋᐊᕐᓂᐊᕐᒪᑕ 
ᖃᓄᐃᑦᑐᓂᒃ ᐱᔭᕆᐊᖃᒻᒪᖔᑕ. ᖁᔭᓐᓇᒦᒃ, 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᐊᕕᕐᓗᖓ, ᐊᐱᕆᔪᒪᔭᕋ ᐱᓕᕆᕕᐊ ᕿᑎᕐᒥᐅᓂ, ᐱᑕᖃᕋᑦᑕ 
ᐊᕕᑦᑐᖅᓯᒪᔪᓂ ᐃᖅᑲᓇᐃᔭᖅᑎᓂᒃ ᐊᒻᒪᓗ ᐊᖓᔪᖅᑳᖅ ᐱᓕᕆᕕᒻᒧᑦ, ᑎᓕᓯᒍᓐᓇᖅᑳᖅ ᐃᖅᑲᓴᐃᔭᖅᑎᒥᓂᒃ 
ᖃᐅᔨᒋᐊᖁᔨᓗᓂ ᖃᓄᐃᑦᑐᓂᒃ ᐊᖏᔫᑎᓂᒃ ᐊᐅᓚᑦᔪᖅᑎᓂᒃ ᐱᒋᐊᖃᒻᒪᖔᑕ ᑕᐃᒃᑯᐊ ᓄᓇᓖᑦ? ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᕿᓚᕝᕙᖅ.ᔭ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐃᒻᒪᖃ ᐱᓕᕆᐊᖑᑦᑎᐊᕈᓐᓇᓂᖅᓴᐅᔪᖅ 
ᓄᓇᓕᓐᓂᑦ, ᑎᑎᕋᕐᓗᑎᒃ ᐱᓕᕆᕕᓐᓄᑦ ᐊᒻᒪᓗ ᓇᓗᓇᐃᖅᓯᓗᑎᒃ ᖃᓄᐃᑦᑐᓂᒃ ᐱᔪᒪᒻᒪᖔᑕ. 
 
ᑕᐃᒪᐃᒌᑉᐸᑕ, ᑎᓕᒍᓐᓇᑕᒃᑲ ᐃᖅᑲᓇᐃᔭᖅᑎᖁᑎᒃᑲ ᓇᓗᓇᖏᓂᖅᓴᒥᒃ ᑐᓴᖅᓯᒪᓕᕐᓗᑎᒃ ᑕᑯᓇᑦᑎᐊᖁᓗᒋᑦ 
ᑕᐃᒃᑯᓂᖓ ᓄᓇᓕᓐᓂᑦ, ᐱᒍᑦᑎᒍ ᑎᑎᖅᑲᐃᑦ ᐊᒻᒪᓗ ᓇᓗᓇᐃᖅᑕᐅᓯᒪᑦᑎᐊᕐᓗᑎᒃ ᖃᓄᐃᑦᑐᓂᒃ 
ᓯᕗᓪᓕᐅᔾᔨᒋᐊᖃᒻᒪᖔᑦᑕ ᓄᓇᓕᓐᓃᖔᖅᑐᓂᒃᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐳᑭᕐᓇᒃ. 

ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᕿᒥᕐᕈᓗᖓ ᐅᑯᓂᖓ ᐊᑦᔨᖏᓐᓂᒃ, 2004-2005 ᐊᑭᑐᔪᓄᑦ 
ᓇᓚᐅᖅᑖᖅᑕᐅᓯᒪᔪᑦ ᐊᒻᒪ.ᓗ 2008-2009 ᐊᑭᑐᔪᓄᑦ ᓇᓚᐅᖅᑖᖅᑕᐅᓯᒪᔪᑦ, ᐱᑕᖃᖏᑐᖅ ᐱᓕᕆᐊᒃᓴᓄᑦ 
ᐊᖏᔫᖅᑎᓄᑦ ᐊᐅᓚᑦᔪᑎᓄᑦ. 
 
2003-2004-ᖑᒐᓗᐊᕐᒪ, ᓱᓕ ᐊᖏᔪᒥᒃ ᐱᔭᕆᐊᖃᑦᑐᒍᑦ, ᐃᒻᒪᖃ ᐱᑦᔪᑎᒋᓪᓗᒍ ᕼᐊᒻᓚᒃᑯᑦ ᓴᒃᑯᐃᔭᕆᐊᖃᒻᒪᑕ 
ᐊᐅᓚᑦᔪᑎᒥᓂᒃ ᐃᑲᔪᖅᑐᐃᓗᑎᒃ ᐱᔪᒫᕆᔭᐅᔪᓂᒃ ᐊᓯᖏᓐᓄᑦ ᐱᓕᕆᕕᐅᔪᓄᑦ ᓄᓇᓕᓐᓂ. ᐃᒻᒪᖃ ᑎᑎᕋᖅᓗᖓ 
ᑎᑎᖃᒥ ᐊᖓᔪᖅᑳᖓᓄᑦ ᐱᓕᕆᖃᑎᒋᓗᒋ ᐱᓕᕆᕕᒋᔭᕐᐱᑦ ᐱᓕᕆᔨᖏᑦ? ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᒪᒥᐊᓇᖅ. ᑮᓇᐅᔭᑦᓴᒪᖁᑎᑦᓴᕗ ᓱᓕ ᑐᓐᓂᕈᑎᐅᓚᐅᖏᒻᒪᑕ 
ᑲᑎᒪᔩᑦ ᑲᑎᒪᑲᐃᓐᓇᖅᑎᓪᓗᒋ ᑕᐃᒪᐃᒧᓪᓗ ᐱᔪᓐᓇᕆᐊᑲᓂᕈᓐᓇᖏᓪᓚᖓ ᖃᓄᐃᓕᒋᐊᑲᓐᓂᕆᐊᒧ ᑮᓇᐅᔭᑦᓴᓄ 
ᐊᒻᒪ ᐸᖅᓇᐅᑎᓄᑦ, ᐃᒪᐃᒻᒪ ᓱᓕ ᐱᓕᕆᐊᖑᒋᐊᖃᕐᓱᑎ ᑲᑎᒪᔩᑦ ᑲᑎᒪᑲᐃᓐᓇᖅᑎᓪᓗᒋ ᓈᒻᒪᓴᕆᐊᖃᓂᐊᕐᒪᑕ. 
 
ᑕᐃᒪᐃᒧ ᑲᑎᒪᔩᑦ ᐱᕕᖃᓂᐊᕐᓱᑎ ᓈᒻᒪᓴᖅᓂᐅᔪᓂ ᑮᓇᐅᔭᓄᑦ, ᐊᒻᒪᓗ ᐸᖅᓇᐅᑎᓄᑦ, ᓇᓗᓕᖅᐸᓪᓕᐊᒐᒪ 
ᐅᖃᕆᐊᑲᓐᓂᕆᐊᒧᑦ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᑲᑎᒪᔩᑦ ᖃᐅᔨᒪᓕᑦ ᐃᒪᐃᒻᒪ ᐊᐱᖅᓱᓇᓐᓂᖅᓄᑦ ᐃᓱᓕᑦᑐ. ᑲᔪᓯᒋᐊᕐᓗᑕ 
ᑲᑎᒪᐅᑎᑦᓴ 7. ᑎᑎᕋᖅᓯᒪᔪᑦ ᐊᐱᖁᑎᑦᓴᐃᑦ. ᑲᑎᒪᐅᑎᑦᓴ 8. ᐅᑎᖅᑐᑦ ᑎᑎᕋᖅᓯᒪᔪᓄ ᐊᐱᖁᑎᓄᑦ. 
ᑲᑎᒪᐅᑎᑦᓴ 9. ᐃᓕᖓᔪ ᒪᑐᐃᖅᓯᓂᕐᒧᑦ. ᑲᑎᒪᐅᑎᑦᓴ 10. ᐊᑎᓕᐅᖅᓯᒪᔪ ᑐᑦᓯᕋᐅᑏᑦ. ᑲᑎᒪᐅᑎᑦᓴ 11. 
ᐅᓂᒃᑳᖏᑦ ᑲᑎᒪᔨᖑᑲᐃᓐᓇᖅᑐᑦ ᐊᒻᒪ ᑲᑎᒪᔨᖑᑲᐃᓐᓇᖅᑐᐃᑦ ᑲᑎᒪᐅᑎᑦᓴ 12. ᐅᓂᒃᑳᖏᑦ ᑲᑎᒪᔩᑦ ᐅᑯᓄᖓ 
ᖃᐅᔨᓴᖅᓂᕐᓄᑦ ᒪᓕᒐᖅᓂ. ᓄᑕᕋᒃ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 019–1(6): ᒪᓕᒐᖅ 41 - ᒪᓕᒐᖅ ᐋᕿᒋᐊᖅᑕᐅᓂᖓ ᐋᓐᓂᐊᓯᐅᕐᓂᕐᒧᑦ ᒪᓕᒐᕐᒥᒃ 

- ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋ ᕿᒥᕐᕈᓂᖓ ᒪᓕᒐᒃᓴᒥᒃ 
 
ᓄᑕᕋᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᕐᕕᖃᕈᒪᑦᓱᖓ ᐅᓂᒃᑳᒧᑦ ᐃᒪᐃᒻᒪ ᒪᓕᒐᖅ 41, ᒪᓕᒐᖅ 
ᐋᕿᒋᐊᖅᑕᐅᓂᖓ ᐋᓐᓂᐊᓯᐅᖅᑎᐅᓂᕐᒧ ᒪᓕᒐᖅ, ᖃᐅᔨᓴᖅᑕᐅᓯᒪᓂᖃᕐᓱᓂ ᑲᑎᒪᔨᖑᑲᐃᓐᓇᖅᑐᓄ ᐅᑯᓄᖓ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓕᓐᓂᐊᖅᑐᓕᕆᔨᑯ, ᐊᒻᒪᓗ ᐃᒪᐃᒻᒪ ᒪᓕᒐᖅ ᐊᑐᐃᓐᓇᐅᓕᕆᐊᖓᓄᑦ 
ᐅᑯᓄᖓ ᑲᑎᒪᔩᑦ ᑲᑎᒪᑲᐃᓐᓇᖅᑎᓪᓗᒋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓄᑕᕌᒃ. ᑲᑎᒪᐅᑎᑦᓴ 12. ᐅᓂᒃᑳᖏᑦ ᑲᑎᒪᔩᑦ ᐅᑯᓄᖓ ᖃᐅᔨᓴᖅᓂᕐᓄᑦ ᒪᓕᒐᖅᓂ. 
ᑲᑎᒪᐅᑎᑦᓴ 13. ᓴᕿᑕᐅᓂᖏ ᑎᑎᕋᖅᓯᒪᔪᐃᑦ. ᐊᖓᔪᖅᑳ ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 138–1(6): ᓄᓇᕗᒥ ᐃᑯᐊᓪᓚᑦᑕᐃᓕᑎᑦᓯᓂᖅᓄᑦ ᖃᓄᐃᒋᐊᕈᑎᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᓴᕿᑎᑦᓯᒍᒪᓪᓗᖓ ᐃᒪᐃᓕᖓᔪᓂ ᑎᑎᕋᖅᓯᒪᔪᓂ. ᓄᓇᕗᒥ 
ᐃᑯᐊᓪᓚᑦᑕᐃᓕᑎᑦᓯᓂᖅᓄᑦ ᖃᓄᒋᐊᕈᑎᑦ, ᐱᕙᓪᓕᐊᑎᓐᓂᐊᕐᓗᒋ ᓄᓇᓕᖕᒥ ᐃᑯᐊᓪᓚᑦᑕᐅᓕᓂᕐᓄᑦ ᐊᒻᒪ 
ᑭᐅᒍᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᐅᑎᑦᓴ 13. ᓴᖅᑭᑎᑕᐅᓂᖏᑦ ᑎᑎᕋᖅᑲᐃᑦ. ᐊᖓᔪᖅᑳ ᐊᑭᓱᒃ. 

ᓴᖅᑭᑕᐅᔪᖅ ᑎᑎᖅᑲᒃ 139–1(6): ᐃᓚᒋᐊᖅᑕᐅᔪᐃᑦ 2004-2005ᓗ ᐱᒻᒪᕆᐅᔪᓄᑦ ᓇᓚᐅᑦᓵᖅᑕᐅᓯᒪᔪᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᓴᕿᑎᑦᓯᒍᒪᑦᓱᖓ ᐃᒪᐃᓕᖓᔪᓂ ᑎᑎᕋᖅᓯᒪᔪᓂ. 
ᐃᓚᒋᐊᖅᑕᐅᔪᐃᑦ ᐅᑯᓄᖓ 2004-2005ᓗ ᐱᒻᒪᕆᐅᔪᓄᑦ ᓇᓚᐅᑦᓵᖅᑕᐅᓯᒪᔪᓄᑦ, ᑕᒪᖅᒥ ᐃᓗᓕᖃᕐᓱᑎ 
ᐋᕿᒋᐊᕐᓯᒪᔪᓂ ᑐᑭᓯᔾᔪᑎᖏᓐᓄᑦ ᐅᑯᓄᖓ ᐱᓕᕆᕕᖓ ᓄᓇᓕᖕᒥ ᒐᕙᒪ ᐊᒻᒪ ᐃᖏᖅᕋᔾᔪᑎᓕᕆᔨᑯ 
ᐃᓕᖓᓂᖃᕐᑐ ᑖᑦᓱᒧᖓ ᑎᑎᕋᖅᓯᒪᔪᒧ ᐅᑯᓇᓂ ᑲᑎᒪᔩᑦ ᑲᑎᒪᑲᐃᓐᓇᖅᑎᓪᓗᒋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᑲᑎᒪᐅᑎᑦᓴ 13. ᓴᖅᑭᖅᑕᐅᔪᑦ ᑎᑎᖅᑲᐃᑦ. ᐱᑕᖃᖄ ᓱᓕᒃᑲᓐᓂᖅ 
ᓴᖅᑭᖅᑕᐅᔪᒃᓴᓂᑦ ᑎᑎᖅᑲᑕᖃᖅᐹ? ᑲᑎᒪᐅᑎᑦᓴ 14. ᖃᐅᔨᒃᑲᐅᑎᔭᐅᓂᖏ ᐱᒋᐊᖅᑎᑕᐃᑦ. ᑲᑎᒪᐅᑎᑦᓴ 15. 
ᖃᐅᔨᒃᑲᐅᑎᔭᐅᓂᖏᑦ ᐱᒋᐊᖅᑎᑕᐃᑦ ᐃᓕᖓᔪᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᐃᑦ. ᑲᑎᒪᐅᑎᑦᓴ 
16. ᐱᒋᐊᖅᑎᑕᐅᔪᐃᑦ. ᑲᑎᒪᐅᑎᑦᓴ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄᑦ ᒪᓕᒐᐃᑦ. ᑲᑎᒪᐅᑎᑦᓴ 18. 
ᑭᖑᓪᓕᖅᒥ ᐅᖃᓕᒫᖅᑕᐅᓂᖏᑦ ᒪᓕᒐᐃᑦ. ᑲᑎᒪᐅᑎᑦᓴ 19. ᖃᓄᖅᑑᕐᑕᐅᓂᖏᓐᓄᑦ ᑲᑎᒪᔩᑦ 
ᑲᑎᒪᑐᐃᓐᓇᖅᑎᓪᓗᒋ ᐊᒻᒪ ᐊᓯᖏᑦ ᐃᓱᒫᓘᑏᑦ. ᒪᓕᒐᖅ 12, ᒪᓕᒐᖅ 33, ᒪᓕᒐᖅ 45, ᒪᓕᒐᖅ 46, ᒪᓕᒐᖅ 
47 ᐊᒻᒪ ᒪᓕᒐᖅ 48, ᐃᓚᒋᑦᓱᒍ, ᐳᑭᓐᓇᖅ ᐃᑦᓯᕙᐅᑕᐅᓗᓂ. 
 
ᑲᔪᓯᒋᐊᖏᓂᑎᖕᓂ ᑲᑎᒪᔨᖑᑲᐃᓐᓇᖅᑐᓄᑦ, ᐊᑑᑎᓗᑕ ᐊᑯᓐᓂᕈᑕᖅᓗᑕ. 
 
ᐃᕿᓯᒥᐊᖅᑎ. 
 
>>ᑲᑎᒪᓂᖅ ᐊᑯᓐᓂᕈᑕᖅᑐ 3:30ᒥ ᐅᓐᓄᓴ ᑲᔪᓯᒋᐊᒃᑲᓂᖅᑐᑎᑦ  4:06 ᐅᓐᓄᓴᒥ 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᕐᓂᐊᓕᕆᕗᖅ. ᑲᑎᒪᔪᓐᓇᕐᓯᔪᒍᑦ. ᐃᒃᐸᒃᓴᖅ 
ᑲᑎᒪᑐᐃᓐᓇᖅᑎᓪᓗᑕ, ᐊᖓᔪᖅᑳᖑᔪᖅ ᓴᓇᔪᓕᕆᔨᒃᑯᓐᓄᑦ ᐅᖃᐅᓯᕐᖓᐅᑎᒥᓂᒃ ᐅᖃᓚᐅᕐᒪᑦ. ᐊᖓᔪᖅᑳᖑᔪᖅ 
ᑲᔪᓯᔪᓐᓇᖅᑐᖅ ᐊᐱᖅᓱᕐᒃᑕᐅᕕᒻᒨᕐᓗᓂ ᐃᖅᑲᓇᐃᔭᖅᑎᖏᓪᓗ. ᐊᑏᒍᖅ ᐊᖓᔪᖅᑳ. 
 
ᖁᔭᓐᓇᒦᒃ, ᐊᖓᔪᖅᑳ. ᑐᓐᖓᓱᒋᑦ, ᐊᖓᔪᖅᑳᖅ ᐊᒻᒪᓗ ᑕᐃᒃᑯᐊ ᐃᓚᒋᔭᑎᑦ ᐅᖃᐅᓯᕆᔪᓐᓇᖅᐱᒋᑦ 
ᑭᓇᒃᑰᓂᖏᓐᓂᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓕᖅᐱᓐᓂ, ᑐᖏᓕᕋ, ᕌᐳᑦ ᒐᓐ, ᓴᐅᓂᒥᓐᓂ 
ᑐᖏᓕᕐᒪ ᐃᑲᔪᖅᑎᖓ, ᑕᐃᕕᑎ ᐊᖅᑯᐊᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᑎ. ᑕᐃᕕᑎ ᐊᒻᒪ ᒥᔅᑕ ᒐᓐ. ᐱᒋᐊᓚᐅᓐᖏᓐᓂᑦᑎᓐᓂ ᑮᓇᐅᔭᓄᑦ 
ᐊᑐᖅᑐᒃᓴᓄᑦ, ᒪᓕᒐᓕᐅᖅᑎᐅᔪᑦ 10 ᒥᓂᑦᒥ ᐱᕕᖃᖅᑐᑦ ᐅᖃᐅᓯᒃᓴᑐᐃᓐᓇᕐᓄᑦ. ᐅᖃᐅᓯᑐᐃᓐᓇᕐᓄᑦ 
ᒪᑐᐃᖓᓕᖅᑐᒍᑦ. ᐅᖃᐅᓯᒃᓴᓕᒃᑕᖃᓐᖏᑉᐸ ᒪᓕᒐᓕᐅᖅᑎᓂᒃ, ᐊᑖᓂ 6.5, ᐊᐱᖅᑯᑎᒃᓴᐃᑦ ᒪᓕᒐᓕᐅᖅᑎᓂᒃ. 
ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᑕᐅᓯᖅ ᐊᐱᖅᑯᑎᒐ 1 ᒥᓕᐊᓐ 150 ᑕᐅᓴᓐ ᓄᑖᖑᔪᒧᑦ ᖃᕆᑕᐅᔭᕐᒧᑦ 
ᐃᓗᓕᖏᓐᓄᓪᓗᑦ ᐅᕝᕙᓘᓐᓃᑦ ᐅᓪᓗᒥᒧᑦ ᐊᖑᒻᒪᑎᓕᖅᑎᑕᐅᓂᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᐊᖓᔪᖅᑳ. 

ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᐃᒪᐃᑦᑐᒧᑦ 6-ᖑᔪᓄᑦ ᓄᓇᓕᐅᔪᓄᑦ, 
ᓄᓇᓯᐅᑎᓄᑦ ᐊᓯᑦᔨᖅᑕᐅᔭᕆᐊᖃᖅᑐᑦ ᓴᓇᔭᐅᒋᐊᕐᓂᖏᓐᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᓪᓚᕝᕕᐅᔪᑦ, 
ᑭᓱᒧᓄᓇ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐊᖓᔪᖅᑳᖅ. ᐅᕙᓂ, ᐊᑖᓂ 6-5, ᐊᐱᖅᑯᑎᒃᓴᐃᑦ, ᐃᓱᒫᓗᑕᐅᔪᑦ? 
ᑲᑎᑦᑐᒋᑦ ᐱᓕᕆᐊᖑᔪᑦ, ᓴᓇᔪᓕᕆᔨᒃᑯᑦ, 6-6 ᓇᓗᓇᖅᓯᒪᑦᑎᐊᖅᑐᑦ ᐊᖏᔫᑎᑦ, ᕿᑭᖅᑖᓗᒻᒥ, ᑲᑎᑦᑐᒍ 
ᕿᑭᖅᑖᓗᒻᒧᑦ, $170-ᑕᐅᓴᓐ, ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᐊᕕᕐᓇᖅᑐᖃᓕᕐᓂᖅᑲᑦ ᑲᒪᒋᔭᐅᑦᑕᐅᑎᒋᒋᐊᖃᕐᑐᒥᑦ, 
ᑮᓇᐅᔭᖅᑕᖃᕋᔭᖅᑳ ᑐᐊᕕᕐᓇᕐᑐᒧᑦ ᑭᓱᑐᐃᓐᓇᐃᑦ ᐱᔭᐅᔭᕆᐊᖃᕐᑐᑕᖃᕐᓂᖅᑲᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᔪᖅ ᑐᑭᓯᓇᖅᑎᑦᑎᒋᐊᕈᓐᓇᖅᑳ 
ᑭᓱᓪᓚᑦᑖᓂᑦ ᑐᐊᕕᕐᓇᕐᑐᒥᑦ ᐱᔭᐅᔭᕆᐊᖃᕋᔭᖅᑐᓂᑦ ᐅᖃᐅᓯᕆᔭᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ. ᓄᑕᕋᒃ, ᑐᑭᓯᓇᖅᓯᑦᑎᐊᕈᓐᓇᕈᕕᐅᖅ ᐊᐱᖅᑯᓯᕆᔭᐃᑦ. 
 
ᓄᑕᕋᒃ (ᑐᓵᔨᑎᒍᑦ): ᐱᑕᖃᕆᐊᖃᓕᕐᓂᖅᑲᑦ ᓄᓇᓯᐅᑎᓂᑦ ᐊᓯᔾᔨᖅᑕᐅᒋᐊᖃᕐᓗᑎᑦ ᐊᒻᒪᓗ 
ᐋᖅᑭᒋᐊᖅᑕᐅᓂᐅᔪᓂᑦ ᐃᓄᓐᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᐃᓪᓘᔪᓂᑦ. ᑐᐊᕕᕐᓇᖅᑐᓂᑦ 
ᐋᖅᑭᑦᑕᐅᔪᖃᕆᐊᖃᕐᓂᖓᖅ ᓴᓇᔭᐅᔭᕆᐊᖃᕐᑐᓄᑦ ᐃᖅᑲᓇᐃᔭᖅᑏᑦ ᐃᓪᓗᒋᔭᖏᓐᓄᑦ, ᑮᓇᐅᔭᓂᑦ 
ᓴᓂᕐᕙᐃᓯᒪᕕᓯ ᑕᒪᓐᓇ ᐱᔾᔪᑎᒋᓪᓗᒍ 2004-2005 ᐅᕝᕙᓘᓐᓃ ᑕᕝᕙᓃᑉᐸ ᑎᑎᖅᑕᐅᓯᒪᔭᕇᖅᑐᓂᑦ 
ᐊᑐᖅᑕᐅᒐᔭᖅᑐᓂᑦ ᐸᕐᓇᐅᑎᐅᔪᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᑲᑦᑐᒃ. 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᐊᕕᕐᓇᖅᑐᑕᖃᓕᕐᓂᖅᑲᑦ 
ᓴᓇᒋᐊᖃᕐᑐᖃᕐᓗᓂ ᐅᕝᕙᓘᓐᓃᑦ ᓴᓇᔭᐅᒋᐊᖃᕐᑐᖃᑦᑕᐅᑎᒋᑉᐸᑦ ᑐᐊᕕᕐᓇᖅᑐᒥᑦ, ᐊᑐᖅᑕᐅᒋᐊᖃᕋᔭᖅᑯᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᑎᒃᑯᐊᕐᕈᓐᓇᖅᑭᐅ ᒪᒃᐱᖅᑐᒐᖓᓂ ᓇᒦᒻᒪᖔᖅ ᑮᓇᐅᔭ ᑎᑎᖅᓯᒪᔪᑦ ᐊᑐᖅᑕᐅᒐᔭᖅᑐᓂᑦ 
ᑐᐊᕕᕐᓇᖅᑐᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᑲᑦᑐᒃ. 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂ ᕿᑭᖅᑖᓗᒻᒥ, ᑕᕝᕙᓂ 6-6, ᐱᑕᖃᖅᑯ 
$130-ᑕᐅᓴᓐ ᒥᑭᔫᑕᐅᓂᖅᓴᓄᑦ ᐊᖏᔪᓃᑦᑐᓂᑦ ᐱᓕᕆᐊᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂᔅᓴᐃᓐᓇᖅ ᐊᐱᖅᑯᓯᒧᑦ ᒪᓕᒐᓕᐅᖅᑎᐅᖃᑎᓐᓂ, 
ᑕᕝᕙᓂ ᕿᑭᖅᑖᓗᒻᒥ, ᑕᒪᓐᓇ ᑮᓇᐅᔭᖅ ᐊᑐᖅᑕᐅᖏᑦᑐᖅ ᖃᓄᐃᓕᐅᕈᑕᐅᓂᐊᖅᑲ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᐊᖓᔪᖅᑳ ᑲᑦᑐᒃ. 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑉᐱᕈᓱᒃᐳᒍᓪᓕ ᑭᓇᐅᔭᓂᑦ 
ᐊᑐᓐᖏᑦᑑᔪᖃᕐᓂᐊᖅᑐᒋᓇᒍ. ᑕᒪᒃᑯᐊ ᐊᑐᖅᑕᐅᔪᐃᓐᓇᐅᓂᐊᖅᑯᑦ ᒥᑭᔫᑕᐅᓂᖅᓴᓄᑦ ᐊᖏᔪᓂᑦ ᐱᓕᕆᐊᖑᔪᓂᑦ 
ᒐᕙᒪᒃᑯᑦ ᐃᓪᓗᖁᑎᖏᑦ ᓴᓇᔭᐅᒋᐊᖃᕐᓂᐊᕐᖓᑕ. 2004-2005-ᒥ, ᓂᕆᐅᒃᐳᒍᓪᓕ ᑮᓇᐅᔭᓂᑦ 
ᐊᒥᐊᒃᑯᖃᔾᔮᓱᒋᓇᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):  ᐅᖃᖅᓯᒪᑐᐃᓐᓇᕐᖓᑦ ᐊᔾᔨᒌᓐᖏᑦᑐᑦ ᕿᑭᖅᑖᓗᒻᒥ, ᒥᑭᔫᑕᐅᓂᖅᓴᓄᑦ ᐊᖏᔪᓂᑦ 
ᐱᓕᕆᐊᖑᔪᓂᑦ, ᖃᐅᔨᒍᒪᑐᐃᓐᓇᕋᑖᖅᑯᖓ ᑕᒪᓐᓇ ᑮᓇᐅᔭᖅ ᑕᐃᒪᐃᑦᑐᓪᓚᑦᑖᒧᑦ ᐊᑐᖅᑕᐅᓂᐊᕐᒪᖔᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᐅᖃᐅᑎᑦᑎᐊᕈᓐᓇᖅᑲᕋ ᒪᓕᒐᓕᐅᖅᑎᐅᔪᖅ ᑖᒃᑯᐊ ᑮᓇᐅᔭᐃᑦ 
ᐊᑐᕐᓂᕐᓗᑦᑕᐅᔾᔮᖏᒻᒪᑕ ᓴᓇᔪᖃᕆᐊᖃᕐᓂᖏᓐᓄᑦ ᒥᑭᔫᑕᐅᓂᖅᓴᓂᑦ ᐊᖏᔪᓂᑦ ᐱᓕᕆᐊᖑᔪᓂᑦ 
ᐃᖅᑲᓇᐃᔭᖅᑎᓄᑦ ᐃᓪᓘᔪᓂᑦ ᕿᑭᖅᑖᓗᒻᒥ. ᐅᖃᐅᑎᒋᐊᕈᓐᓇᖅᑲᕋ ᒪᓕᒐᓕᐅᖅᑎᐅᔪᖅ ᑮᓇᐅᔭᐃᑦ 
ᐊᑐᖅᑕᐅᑲᒻᒪᔾᔮᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᐊᓂᒃᑎᓪᓗᒍ ᐃᓱᓕᒃᕕᐊ, ᐅᖃᐅᔾᔨᒍᓐᓇᕋᔭᖅᑭᑦ 
ᐅᕙᑦᑎᓐᓂᒃ ᖃᓄᑎᒋ ᓴᓂᖅᔭᐃᓂᐊᕐᒪᖔᖅᓯ ᐊᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᑲᑦᑐᒃ. 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍᑦ): ᐄ, ᑮᓇᐅᔭᖅᑕᖃᕐᓂᐊᖅᑐᖅ ᓴᓂᖅᕙᒃᑕᐅᔪᓂᒃ ᒥᑭᔫᑎᓄᑦ ᐱᓕᕆᐊᒃᓴᓄᑦ 
ᑭᖑᓂᐊᒍᑦ ᐃᓱᓕᑉᐸᑦ ᐊᕐᕌᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. ᓇᓗᓇᐃᖅᑕᐅᓂᖏᑦ ᐊᑭᑐᔪᑦ, ᓴᓇᔪᓕᕆᔨᒃᑯᑦ, 
ᓄᑖᖑᖅᐸᓪᓕᐊᔪᑦ ᐊᑐᖅᑕᐅᓯᒪᒍᓐᓇᖅᑐᑦ, ᕿᑭᖅᑖᓗᒻᒥᐅᑦ, $170 ᑕᐅᓴᓐ. ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᕙᓪᓕᕐᒥᐅᑦ, 6ᕝ6, ᐅᕝᕙᓘᓐᓃᑦ 6-7. ᐅᖃᐅᓯᒃᓴᖅᑕᖃᑉᐸ 
ᐊᐱᖅᑯᑎᒃᓴᓂᓪᓘᓐᓃᑦ? ᐊᐱᖅᑯᑎᔅᓴᖅᑕᖃᖏᑉᐸᒃ, ᐅᖃᐅᓰᑦ. ᑲᑎᑦᑐᒋᑦ ᑭᕙᓪᓕᕐᒥᐅᑦ, $850 ᑕᐅᓴᓐ. ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑯᓇᓂ 6-7, ᕿᑎᕐᒥᐅᑦ, 6-7. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᔾᔭᐅᒋᐊᕈᒪᑐᐃᓐᓇᖅᑐᖓ ᐅᑯᑎᒎᓇ ᕿᑎᕐᒥᐅᑦ, 
ᖁᓪᓗᖅᑐᖅ ᓄᓇᓕᑑᒻᒪᑦ ᐊᑭᑐᔪᓄᑦ ᓇᓚᐅᖅᑖᖅᑕᐅᓯᒪᔪᓂ ᓄᓇᓯᐅᑎᒧᑦ ᑭᖑᖅᕕᖅᑕᐅᔾᔪᑎᒃᓴᒧᑦ. ᐃᓚᖏᑦ 
ᓄᓇᓕᐅᔪᑦ ᕿᑎᕐᒥᐅᓂ, ᑐᒃᓯᕋᖅᓯᒪᔪᑦ ᓄᓇᓯᐅᑎᒥᓂᒃ ᐊᓯᔾᔨᖁᔨᓪᓗᑎᒃ, ᐊᒻᒪᓗ ᖁᓪᓗᖅᑐᖅ ᑕᕝᕙᑐᐊᖑᓪᓗᓂ. 
 
ᐱᑕᖃᑉᐸ ᐊᓯᖏᓐᓂᒃ ᓄᓇᓕᐅᔪᓂᑦ ᕿᑎᕐᒥᐅᓂ ᐱᓂᐊᖅᑐᑦ ᓄᓇᓯᐅᑎᒥᓄᑦ ᑭᖑᕝᕕᖅᑕᐅᔾᔪᑎᒃᓴᖏᓐᓄᑦ 
ᓴᓂᖅᕙᐃᕕᐅᓂᐊᖅᑐᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᑲᑦᑐᒃ. 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᓪᓗᖅᑑᑉ ᓄᓇᓯᐅᑎᖓ ᐊᕐᕌᒍᓕᒃ 7-ᐸᓂᒃ. 
ᐊᕐᕌᒍᖃᓕᖅᑎᓪᓗᒍ 7-ᐸᓂᒃ, ᐊᓯᔾᔨᖅᑕᐅᒋᐊᓖᑦ. 
 
ᐊᒻᒪᓗ ᐊᐃᕐᐸᖓ ᐊᐱᖅᑯᑎᖓᑕ ᒪᓕᒐᓕᐅᖅᑎ ᐊᓯᖏᓐᓂᒃ ᓄᓇᓕᓐᓂᑦ ᐱᑕᖃᒻᒪᖔᖅ ᕿᑎᕐᒥᐅᓂ 
ᓄᓇᓯᐅᑎᖏᑦ ᐊᓯᔾᔨᖅᑕᐅᓂᐊᖅᑐᑦ, ᖃᐅᔨᒪᒻᒪᖔᑦᑕ ᓄᓇᓕᓐᓂᒃ ᐱᒋᐊᓕᒻᒥᒃ ᓄᓇᓯᐅᑎᖓ ᐊᓯᔾᔨᖅᑕᐅᓗᓂ 
ᑕᐃᒪ ᐃᓱᒪᒋᒋᐊᕐᓂᐊᖅᑲᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᑕᐅᑲᓐᓂᕐᓗᓂ, ᑮᓇᐅᔭᖅᑕᖃᖏᒃᑲᓗᐊᖅᑎᓪᓗᒍ 
ᐊᓯᖏᓐᓄᑦ ᓄᓇᓕᓐᓄᑦ, ᑐᐊᕕᓐᓇᖅᑐᖃᑉᐸᑦ, ᑕᐃᒪᓕ ᑕᐃᓐᓇ ᑮᓇᐅᔭᖅ ᐊᑐᐃᓐᓇᐅᒐᔭᖅᑲ ᑕᐃᒃᓱᒧᖓ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᑕᖃᖏᑉᐸᑦ ᐊᑭᑐᔪᓄᑦ ᓇᓚᐅᖅᑖᖅᑕᐅᓯᒪᔪᓂ, 
ᐊᒻᒪᓗ ᑐᐊᕕᓐᓇᖅᑐᖃᑉᐸᑦ, ᐅᖃᐅᔾᔭᐅᒐᔭᖅᑐᒍᑦ ᐃᑭᑦᑐᖃᕐᓂᖅᑲᑦ ᓄᓇᓯᐅᑎᒥᒃ, ᐅᕝᕙᓘᓐᓃᑦ ᓄᓇᓯᐅᑦ 
ᐃᑭᑦᑐᒥᓂᐅᑉᐸᑦ, ᑐᐊᕕᓐᓇᖃᓪᓗ ᐃᓱᒪᒋᒋᐊᕐᓂᐊᖅᑕᕗᑦ. ᑭᖑᕝᕕᕆᐊᖃᑦᑕᕗᑦ. 
 
ᒫᓐᓇᐅᔪᖅ, ᑖᒃᑯᓇᓐᖔᕋᔭᖏᑦᑐᖅ ᐱᓕᕆᕕᑦᑎᓐᓂᒃ, ᑭᓯᐊᓂᓕ ᐱᓕᕆᕕᐊᓂᒃ ᑮᓇᐅᔭᓕᕆᔨᒃᑯᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᑕᖃᕈᓐᓃᕋᒪ ᐊᑎᕐᓂᒃ ᑖᒃᓱᒧᖓ ᒪᑉᐱᖅᑐᒐᒧᑦ. ᑲᑎᑦᑐᒋᑦ 
ᕿᑎᕐᒥᐅᓄᑦ, $130 ᑕᐅᓴᓐ. ᐊᖏᖅᑭᓰ? 
 
ᐃᓚᒋᑦ ᑲᑎᒪᔩᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᑦᑐᒋᑦ ᑕᖏᓖᑦ ᐱᖁᑎᒋᔭᐅᔪᑦ, 1 ᒥᓕᐊᓐ, 150 ᑕᐅᓴᓐ. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓴᓇᔪᓕᕆᔨᒃᑯᑦ ᐱᔨᑦᓯᖅᑏᓪᓗ. ᓇᐃᓪᓕᒋᐊᕐᓯᒪᔪᑦ, ᐅᖅᓱᐊᓗᓕᕆᓂᕐᒧᑦ, 
6-8 ᐊᒻᒪ 6-9. ᐅᖃᐅᓯᒃᓴᐃᑦ ᐊᐱᖅᑯᑏᓪᓗ. ᐃ. ᓇᓗᓇᐃᕐᓯᒪᓂᖏᑦ ᐊᑭᑐᔫᑎᓄᑦ, $100 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 6-9, ᕿᑭᖅᑖᓗᒃ, ᑲᑎᑦᑐᒋᑦ ᕿᑭᖅᑖᓗᒃ, $3 ᒥᓕᐊᓐ 200 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 6-10, ᑭᕙᓪᓕᖅ ᑲᑎᑦᑐᒋᑦ ᕿᑭᖅᑖᓗᒃ, $1 ᒥᓕᐊᓐ 800 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᑦᑐᒋᑦ ᕿᑎᕐᒥᐅᑦ, $1 ᒥᓕᐊᓐ 475 ᑕᐅᓴᓐ. ᐊᖏᖅᐱᓯ? ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᒐᑦᓯ, ᐊᕐᕌᓂ ᐱᖓᔪᐊᓂᓗ, ᐅᖅᓱᐊᓗᒻᒥ 
ᑎᑭᑎᑦᑎᔪᖃᓚᐅᕐᒪᑦ ᑯᒐᕐᔪᒻᒧᑦ ᑕᐃᒃᑯᐊ ᐅᖅᓱᐊᓗᐃᒍᑎᓚᐅᕐᓯᒪᒻᒪᑕ. 
 
ᖃᐅᔨᒍᒪᒐᓗᐊᖅᑐᖓ ᑕᐃᒃᑯᐊ ᐅᖅᓱᐊᓗᖃᐅᑎᓂᑦᑎᑦ ᓈᒻᒪᓛᕐᒪᖓᑕ. 1.4 ᒥᓕᐊᓐ ᓖᑕ. ᑕᐃᒃᑯᐊ ᓇᒻᒪᓂᐊᖅᐸᑦ 
ᐅᖅᓱᖃᖅᑎᑦᑎᓂᕐᒧᑦ ᑯᒐᕐᔪᒻᒥ. ᖃᐅᔨᒪᒐᑦᑎ, ᓂᐅᕕᕐᓯᒪᔭᕆᐊᖃᓚᐅᕋᑦᑕ ᐅᓇᓕᒃᑯᑦ ᖃᖓᑕᓱᖁᑎᖓᓂᒃ 
ᐊᖏᔪᒥᒃ ᐅᓯᓂᐊᕐᓗᓂ ᐅᖅᓱᐊᓗᒻᒥᒃ ᑯᒐᕐᔪᒧᑦ. 
 
ᑰᒐᕐᔪᒻᒥᐅᑦ ᓇᒻᒪᒃᑐᓂᒃ ᐅᖅᓱᖃᕐᓂᐊᖅᐸᑦ ᑕᒫᓂ ᐊᕐᕌᒍᒥ? ᖁᔭᓐᓇᒦᒃ. ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳᖅ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᒪᓕᒐᓕᐅᖅᑎᐅᔪᖅ ᐊᐱᕆᔪᖅ ᑕᐃᒃᑯᐊ 
ᐅᖅᓱᐊᓗᖏᑦ ᓇᒻᒪᓐᓂᐊᕐᒪᖔᑕ ᑕᒫᓂ ᐊᕐᕌᒍᒥ ᑰᒐᕐᔪᒻᒥ. ᑐᖏᓕᕆᔭᕋ, ᕌᐳᑦ ᒑᓐ ᑭᐅᑎᓐᓂᐊᖅᑕᕋ ᑕᒃᓱᒥᖓ 
ᐊᐱᖅᑯᑎᐅᔪᒥᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᖏᓕᖓ. ᒐᓐ. 
 
ᒐᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᕼᐊᕕᐅᔭᖅ. ᑕᒪᓐᓇ ᐊᖏᓪᓕᒋᐊᖅᑕᐅᓂᖓᓄᑦ, ᐊᒥᒐᕐᓯᓂᐊᖅᑑᔭᕈᓐᓃᖅᑐᑦ 
ᐅᖅᓱᐊᓗᒻᒧ ᑯᒐᕐᔪᒻᒥ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕᒃᑲᓐᓂᖅ. ᕼᐊᕕᐅᔭᖅ. 

Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᓪᓗᒋᒃ ᒪᕐᕉᒃ ᓈᓴᐅᑎᐅᔪᑦ, ᐅᖃᖅᑎᓪᓗᖓ ᒪᕐᕉᓐᓂᒃ, 
ᐅᖃᕆᐊᖃᕋᓗᐊᖅᑐᖓ 2003/2004, ᐊᔾᔨᐅᑎᓐᖑᐊᕐᓗᒋᑦ 2004/2005, ᑖᒃᑯᐊ ᕿᒥᕐᕈᓪᓗᒋᒃ. 
 
ᐊᐱᖅᑯᑎᒋᓚᕿᕙᕋ ᐅᕙᓐᓄᑦ, ᕿᒥᕐᕈᓪᓗᒋᑦ ᓈᓴᐅᑎᖏᑦ, ᐊᕝᕙᓯᓯᒪᔪᔭᖅᑐᑎᒃ ᐱᔭᕇᕐᓯᒪᒻᒪᑕ. ᖃᐅᔨᒪᓐᖏᑦᑐᖓ. 
ᑕᐃᒪᓕᖃᐃ ᐅᖃᐅᔾᔭᐅᒋᐊᒃᑲᓐᓂᕈᓐᓇᖅᐳᖓ, ᖃᐅᔨᒪᑦᑎᐊᕈᒪᒐᒪ ᓇᒻᒪᒃᑐᒥ ᐅᖅᓱᖃᐅᑎᖃᕐᓂᐊᕋᓗᐊᕐᒪᖔᑕ 
ᐅᖅᓱᐊᓗᒻᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ, ᒐᓐ 
 
ᒐᓐ: ᖁᔭᓐᓇᒦᒃ, ᐱᔭᕇᕆᐊᑭᓪᓚᕆᓕᖅᑐᒍᑦ 90%-ᖑᔪᖅ ᐱᔭᕇᕐᓯᒪᓕᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ ᕿᑎᕐᒥᐅᓂ, ᑲᑎᑦᑐᒋᑦ ᕿᑎᕐᒥᐅᑦ, $1ᒥᓕᐊᓐ, 475 ᑕᐅᓴᓐ. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᑦᑐᒋᑦ ᐊᑭᓕᓕᒫᑦ ᑕᖏᓕᓐᓄᑦ, $6-ᒥᓕᐊᓐ, 575-ᑕᐅᓴᓐ. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑎᕆᐊᕐᓗᑕ. 6-4. ᐱᓕᕆᕕᒻᒧᑦ ᑲᑎᑦᑐᒋᑦ ᓇᓗᓇᐃᖅᓯᒪᑦᑎᐊᖅᑐᓂᑦ 
ᑮᓇᐅᔭᐃᑦ ᐊᑐᖅᑕᒥᓃᑦ ᐊᖏᔪᓄᑦ. ᑲᑎᑦᑐᒋᑦ ᐊᖏᔪᓄᑦ ᐊᑭᓕᐅᑎᒥᓃᑦ. $7-ᒥᓕᐊᓐ, 725-ᑕᐅᓴᓐ. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᕕᐅᔪᖅ ᐱᔭᕇᖅᑯ. ᖁᔭᓐᓇᒦᒃ, ᐊᖓᔪᖅᑳ ᑲᑐᒃ ᐊᒻᒪᓗ ᐃᖅᑲᓇᐃᔭᖅᑎᑎᑦ 
ᖃᐅᔪᓐᓇᕋᔅᓯ. ᒪᑦᑐᔾᔪᑎᓂ ᐅᖃᐅᓯᖃᕈᒪᕖᑦ. ᐊᖓᔪᖅᑳ ᑲᑐᒃ. 
 
ᐊᖓᔪᖅᑲ ᑲᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᑎᑦᑎᒋᐊᕈᑎᐅᔪᖅ, ᐅᑯᐊ ᓴᐅᒥᓐᓃᑦᑐᖅ ᐊᒻᒪᓗ 
ᑕᓕᖅᐱᓃᑦᑐᖅ, ᐃᓄᐃᓐᓇᐅᕗᒍᑦ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ ᖃᐃᔪᓐᓇᕋᔅᓯ. ᐱᔭᕇᖅᐳᒍᑦ ᓴᓇᔪᓕᕆᔨᒃᑯᓐᓂ ᐊᒻᒪᓗ ᐱᔨᑦᑎᕋᖅᑎᓂᑦ. 
ᖃᓄᐃᓕᐅᕈᒪᓕᖅᑭᓯ ᑲᑎᒪᑐᐃᓐᓇᓂᑦᑎᓐᓂ? ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᑐᐃᓐᓇᕐᓂᐅᔪᖅ ᑲᔪᓯᒋᐊᕈᒪᕗᑦ ᑕᕝᕗᖓ ᓄᓇᓕᓐᓂ ᒐᕙᒪᐅᔪᓂᑦ 
ᐊᒻᒪᓗ ᐊᐅᓪᓚᖅᑐᓕᕆᔨᒃᑯᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ 2004-2005. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᓂᐊᖅᑯᒍᑦ ᓄᓇᓕᓐᓂ ᒐᕙᒪᐅᔪᓂᑦ ᐊᒻᒪᓗ ᐊᐅᓪᓚᖅᑐᓕᕆᔨᒃᑯᓐᓂ. ᐊᖓᔪᖅᑳ 
ᕿᓚᕝᕙᖅ, ᒪᑐᐃᕈᑎᖃᖅᑮᑦ ᐅᖃᐅᓯᕐᓂᑦ? ᐊᖓᔪᖅᑳ. 

ᐊᖓᔪᖅᑳ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᐱᒋᐊᕈᓐᓇᑐᔅᓴᐅᕗᖓ ᐃᔅᓯᕙᐅᑕᓐᓃᓪᓗᖓ 
ᐅᕝᕙᓘᓐᓃᑦ ᐊᐱᖅᓱᕕᒻᒥ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᐃᕈᑎᑎᑦ ᐅᖃᐅᓯᕆᓂᐊᖅᑕᑎᑦ ᐱᒋᐊᕈᓐᓇᖅᑲᑎᑦ ᑕᕝᕙᓂ ᐃᔅᓯᕚᖅᑎᓪᓗᑎ. 
ᐊᖓᔪᖅᑳ. 
 
ᐊᖓᔪᖅᑳ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᐃᓱᒪᒋᔭᐅᔪᓐᓇᕋᒪ. ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐅᖃᐅᓯᖃᕐᓂᐊᖅᑯᖓ ᐱᓕᕆᕕᒋᔭᑎᓐᓂ ᐊᖏᔪᓂᑦ ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ ᑕᕝᕗᖓ 
ᑲᑎᒪᑐᐃᓐᓇᓂᑦᑎᓐᓂ. 
 
ᐱᓕᕆᕕᖓ ᐱᖃᑕᐅᕙᒻᒪᑦ ᐱᒻᒪᕆᐅᖃᑕᐅᔪᒥᑦ ᑕᕝᕙᓂ ᓄᓇᓕᐅᔪᓂᑦ ᐃᓅᓯᖃᕐᓂᕐᒥᑦ ᐊᒻᒪᓗ 
ᖃᓄᐃᑦᑕᐃᓕᒪᓂᕐᒥᑦ. ᐊᒥᓱᒻᒪᕆᐅᔪᑦ ᐅᓪᓗᑕᒫᖅ ᐊᑐᖅᐸᑦᑕᕗᑦ ᐊᑦᑐᖅᑕᐅᒻᒪᑕ ᐊᐅᓚᔪᓐᓇᖁᓪᓗᒋᑦ 
ᐊᑐᖅᑕᐅᕙᑦᑐᑦ ᑕᒫᓃᑦᑐᓂᑦ. 
 
ᐆᑦᑑᑎᒋᓗᒍ, ᐃᒥᖅ ᐃᒥᖅᐸᑦᑕᕗᑦ ᐱᔭᐅᕙᑦᑐᖅ ᐃᒥᖅᑕᕕᒻᒥ, ᒥᓪᓗᐊᖅᑕᐅᓪᓗᑎᑦ ᐊᒻᒪᓗ ᐃᓪᓗᒨᖅᑕᐅᓕᖅᑐᑎᑦ. 
ᐊᑐᕆᐊᕆᔭᕗᑦ ᓇᒧᓐᖓᕐᕕᒋᕙᑦᑕᕗᑦ ᓯᐅᕋᔮᖅᑎᖅᑕᐅᕙᑦᑐᖅ ᐊᒻᒪᓗ ᒪᓂᖅᑭᓴᖅᑕᐅᓪᓗᑎᑦ. 
 
ᓴᓂᕗᑦ ᐃᒋᑉᐸᑦᑕᕗᑦ ᓄᐊᑕᐅᕙᑉᐳᑦ ᐊᒻᒪᓗ ᑕᕐᕆᑕᐅᓪᓗᑎᑦ. ᓄᓇᓕᓐᓂ ᐃᖅᑲᓇᐃᔭᖅᑏᑦ, ᑲᑎᑉᐸᑉᐳᑦ ᐊᒻᒪᓗ 
ᓇᓪᓕᐅᓂᖅᓯᐅᖅᑐᑎᑦ ᓄᓇᓕᐅᔪᓂᑦ ᐱᖁᑎᒋᔭᐅᔪᓂᑦ. ᑕᒪᒃᑯᐊ ᖃᓄᐃᓕᐅᕈᑕᐅᔪᑦ ᐃᑲᔫᑕᐅᕗᑦ ᓄᓇᓕᓐᓂ 
ᐊᑐᖅᐸᑦᑕᖏᓐᓂ ᐊᐅᓚᔪᓐᓇᖁᓪᓗᒋᑦ ᐊᒻᒪᓗ ᖃᐅᑕᒫᒧᑦ ᐃᓅᓯᒧᑦ ᐊᑐᖅᑕᐅᖏᓐᓇᖅᑯᑦ. 
 
ᐊᕐᕌᓂᐅᓕᖅᑐᓂᑦ ᑕᓪᓕᒪᓂ, ᐊᖏᔪᓄᑦ ᐱᓕᕆᐊᖑᔪᓄᑦ ᑲᒪᔨᐅᕙᑦᑐᑦ ᐱᑦᑎᐊᖅᑐᑎᑦ 
ᖃᓄᐃᓕᐅᕈᑎᖃᕈᓐᓇᖅᓯᒪᕗᑦ ᐊᒥᓱᓂᑦ ᐊᔾᔨᒌᓐᖏᑦᑐᓂᑦ ᐱᓕᕆᐊᖑᔪᓂᑦ. ᐃᓚᖏᑦ ᑕᒪᒃᑯᐊ ᐱᓕᕆᐊᖑᔪᑦ 
ᐱᖃᑕᐅᕙᑉᐳᑦ ᐱᑕᖃᐃᓐᓇᖅᑐᑦ ᑭᓯᐊᓂᓕ ᐱᒻᒪᕆᐅᔪᓂᑦ ᐊᐅᓚᔪᓐᓇᐅᑎᐅᔪᑦ ᓱᕐᓗ ᐃᒥᕐᒧᑦ ᐊᒻᒪᓗ ᐅᐊᑦᑕᑯᓐᓂ 
ᐱᒋᔭᐅᔪᑦ. 
 
ᐆᑦᑑᑎᒋᔪᓐᓇᖅᑐᑦ ᐱᖃᓯᐅᔾᔨᕗᑦ ᑭᓈᓗᓐᓄᑦ ᓴᓗᒻᒪᖅᓴᐃᕕᒃ ᐸᓐᓂᖅᑑᒥ, ᓄᓇᖁᑎᒋᔭᕋ. ᐊᒻᒪᓗᑦᑕᐅᖅ, 
ᐃᖅᑲᓇᐃᔭᕆᔭᐅᔪᖅ ᐊᖏᔪᓄᑦ ᓴᓪᓕᓂ ᑭᓈᓗᓄᑦ ᐊᒻᒪᓗ ᐱᐅᓯᕚᓪᓕᑎᑦᑎᓂᕐᒥᑦ ᐊᒻᒪᓗ ᐃᒥᕐᒧᑦ ᐊᒻᒪᓗ 
ᐃᒥᖅᑕᕐᕕᒃ ᖁᕐᓗᖅᑑᒥ. 
 
ᐃᑦᓯᕙᐅᑕ, ᐃᒪᐃᒐᓗᐊᕐᓱᓂ ᐃᒪᖅᒧ ᐊᒻᒪ ᑭᓈᓗᑦᑕᓂᕐᓄᑦ ᖃᓄᐃᓐᓂᐅᔪᑦ ᐱᒻᒪᕆᐅᒻᒪᑕ ᐅᓪᓗᑕᒫᑦ 
ᐃᓅᓯᕆᔭᑎᖕᓂ, ᐃᒪᐃᒐᔪᑉᐸᑦᓱᓂ ᓄᓇᓕᖕᒥ-ᖃᓄᐃᓂᕆᔭᖏᓐᓄᑦ ᓄᓇᓖᑦ ᐊᑐᖅᐸᑦᑕᖏ ᐊᐅᓚᔪᓐᓇᖁᓪᓗᒋᑦ 
ᐃᒪᐃᒻᒪᓪᓗ ᐳᖅᑐᓛᖑᑦᓱᑎ ᖃᓄᐃᒋᐊᖃᕐᑕᐅᔪᓂ ᓄᓇᓕᒋᔭᑎᖕᓂ. 
 
ᑲᔪᓯᓂᖃᕈᓐᓇᕐᓯᒪᓪᓗᑕ ᑲᔪᓯᖏᓐᓇᕐᑐᓂ ᓂᐅᕕᕐᓂᓂ ᕼᒻᓚᑦ ᓱᓇᒃᑯᑎᖏᓐᓂ ᐃᒪᐃᑐᐃᑦ ᐅᓯᑲᑦᑕᐅᑏᑦ, 
ᓄᓇᓯᐅᑎᐸᐅᔭᐄᑦ ᐊᒻᒪ ᐃᑯᐊᓪᓚᑦᑐᓕᕆᔨᑯ ᓄᓇᓯᐅᑎᖏᑦ. ᓴᓇᓯᒪᓪᓗᑕ ᓄᑖᖅ ᐊᓐᓂᑭᑦᑐᖅᕕᖕᒥ ᑭᒻᒥᕈᒻᒥ ᐊᒻᒪ 
ᐊᖏᓪᓕᒋᐊᖅᓯᒪᓪᓗᑎᒍ ᐱᖑᐊᖅᕕ ᐊᖅᕕᐊᒥ. ᓴᓇᓯᒪᓪᓗᑕ ᐃᑳᖅᕕᖕᒥ ᐊᖅᕕᓕᔾᔪᐊᖅᒥ ᐊᒻᒪ ᑲᖏᖠᓂᖅᒥ ᐊᒻᒪ 
ᐱᕚᓪᓕᖅᑎᕆᓯᒪᓪᓗᑎ ᐊᖁᑎᓂ ᓄᓇᓕᖕᒥ ᐊᒻᒪ ᐊᒥᓱᐃᑦ ᐊᓯᖏ ᐱᔭᑦᓴᐃᑦ ᑕᒪᐃᓂ ᓄᓇᕗᒥ. 
 
ᐃᑦᓯᕙᐅᑕ, ᐊᖏᓛᑦ ᓱᓇᐅᓂᖏᓐᓄᑦ ᓄᓇᓕᑎᖕᓂ ᐃᒪᐃᑑᓪᓗᑎ ᒥᑦᑕᖅᕖᑦ ᐊᒻᒪ ᐱᑕᖃᓂᖏᒃᑯᑎ, ᓄᓇᓕᒋᔭᕗᑦ 
ᒫᓂᕿᓗᐊᖑᐊᕋᔭᕐᑐᐃᑦ. ᐅᑯᑎᒎᓇ ᓄᓇᕗᒥ ᒥᑦᑕᕕᓕᕆᔩᑦ ᐱᓕᕆᕕᖕᓂ, ᐱᓕᑦᓯᕙᑦᓱᑎ ᐊᑦᑕᓈᕿᑦᑕᐃᓕᒍᑎᓄᑦ 
ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᒻᒪ ᖃᓄᐃᓪᓗᐊᖅᑎᒋᔪᑦ ᐃᖏᖅᕋᔾᔪᑎᖏᑦ 
ᐊᑦᑕᓈᕿᑦᑕᐃᓕᒍᑎᓄᑦ ᐊᒻᒪ ᐊᑐᕈᑎᒋᔭᖏᓐᓄᑦ ᑐᑭᓯᐅᒪᖃᑕᐅᑎᓂᕐᓄᑦ ᓯᓚᓕᕆᓂᖅᓄ ᐱᔨᑦᓯᖅᑕᐅᓂᖏᓐᓄᑦ. 
 
ᓴᓇᓯᒪᓪᓗᑕ ᓄᑖᖅ ᐅᑕᕿᕕᖕᒥ ᑲᖏᖅᑐᒑᐱᖕᒥ ᐊᒻᒪ ᐋᕿᒋᐊᕆᓯᒪᓪᓗᑎ ᒥᑦᑕᖅᕕᖓᓂ ᑎᑭᕋᖅᔪᐊᒥ, 
ᖃᒪᓂᖅᑐᐊᒥ, ᐊᒻᒪ ᖃᐅᓱᐃᑦᑐᖅᒥ. ᖃᐅᔨᒪᒋᐊᕐᓯᒪᒥᔭᕗ ᑮᓇᐅᔭᑦᓴᒫᑦ ᐊᒻᒪ ᐱᔭᕇᖅᓯᒪᓪᓗᑎᒍ  

ᖃᓄᐃᓕᖓᓂᕆᔭᖏᓐᓄᑦ ᓄᑖᖅ ᒥᑦᑕᖅᕕ ᐅᑕᕿᕕ ᒥᑦᑎᒪᑕᓕᖕᒥ, ᐅᖅᓱᖅᑑᖅᒥ ᐊᒻᒪ ᓴᓪᓖᑦ. ᑕᒪᖅᒥ 
ᓴᓇᔭᐅᓂᐊᕐᓱᑎ ᐊᒡᒋᖅᐸᓪᓕᐊᔪᒥ ᐊᐅᔭᖅᒥ. ᓯᖕᓇᒋᑦᑕᕐᐸᒃᑲ. 
 
ᐃᑦᓯᕙᐅᑕ, ᑕᐃᒪᐃᒐᓗᐊᕐᑎᓪᓗᒋ ᑕᒪᒃᑯᐊ ᐱᕙᓪᓕᐊᑎᑕᐅᔪᐃᑦ ᓴᕿᖅᕕᐅᓯᒪᒐᑦᑕ ᐊᑦᓱᕈᓐᓇᕈᑎᓄᑦ 
ᐃᓱᒪᒋᒋᐊᕐᓗᒋ ᓄᓇᓕᖕᒥ ᑭᖒᒪᔭᐅᔪᓂ ᖃᓄᐃᒋᐊᖅᑕᐅᖁᔭᐅᔪᓂ ᐅᑯᓄᖓ ᒐᕙᒪᑐᖃᑯ ᒪᓕᒐᖏᓐᓂ. ᑕᒪᓐᓇᓗ 
ᐃᓕᖓᓗᐊᕐᑐ, ᐃᒪᐃᒻᒪ, ᐅᑯᓄᖓ ᐃᒪᖅᒧᑦ ᐊᒻᒪ ᑭᓈᓗᑦᑕᓂᖅᓄᑦ ᖃᓄᐃᓕᖓᓂᖏᓐᓄᑦ. 
 
ᐆᑦᑑᑎᒋᓗᒍ, ᓯᕗᓪᓕᖅᐹᑦᓯᐊᒥ ᐃᓚᖏᓐᓂ ᓄᓇᓕᖕᓂ ᖃᓄᐃᓕᓂᕆᓯᒪᔭᖏᑦ, ᖃᐅᔨᓴᖅᑕᐅᓯᒪᓪᓗᑎ 
ᐱᔭᕆᐊᑐᓂᐊᕋᓗᐊᕐᒪᖔᑕ, ᐃᒻᒪᖃᓗ ᓇᓕᒧᖓᒐᓗᐊᕐᒪᖔᑕ ᒐᕙᒪᑐᖃᑯ ᒪᓕᒐᕆᔭᖏᓐᓄᑦ. ᒪᓕᒐᐃᑦ ᐊᒻᒪ 
ᒪᓕᒐᑦ ᓴᕿᑎᑕᐅᕙᓪᓕᐊᑦᓱᑎ ᓇᓕᒧᖓᒋᐊᕐᓱᑎ ᑕᑯᔭᐅᓚᐅᕐᓯᒪᓇᑎᓪᓗ ᖃᓄᐃᑑᓂᖏᓐᓄ ᐅᑭᐅᖅᑕᖅᑐᒥ. 
 
ᐱᑕᖃᕋᑦᑕ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋ ᐊᒥᐊᒃᑰᓯᒪᓪᓗᑎ ᐅᕙᑎᖕᓄᑦ, ᐱᔭᕆᐊᖃᕋᑦᑕ ᓄᓇᓖᑦ 
ᐅᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋ ᒐᕙᒪᒋᐊᖓᕆᓯᒪᔭᕐᑎᒍᑦ ᐃᒪᐃᒻᒪ ᐃᐱᕋᐃᓐᓇᖅᑕᐅᕙᒻᒪᑕ. ᐱᑕᖃᕐᓱᑕᓗ 
ᐱᐊᓚᔪᒥ ᐱᕈᖅᐸᓪᓕᐊᔪᓂ ᖃᑦᓯᐅᓂᖏᓄᑦ ᐊᒻᒪ ᐃᓄᐃᓴᑦᓱᑎ ᑐᐊᕕᖅᓇᖅᑐᓄᑦ ᖃᓄᐃᓐᓂᐅᔪᓂ ᐃᒪᐃᒻᒪᓪᓗ 
ᐱᑕᖃᕆᐊᖃᕐᓱᑎ ᑐᐊᕕᖅᓇᑐᓄᑦ ᐃᓕᖓᔪᓂ ᐅᑯᓇᓂ ᐱᒻᒪᕆᐅᔪᓄᑦ ᑮᓇᐅᔭᓂ. 
 
ᒪᒥᐊᓇᖅ, ᐃᑦᓯᕙᐅᑕ. ᑕᒪᖅᒥ ᑕᒪᒃᑯᓇᓂ ᖃᓄᐃᒋᐊᖃᕐᑕᓂ ᐱᔭᕆᐊᖃᕐᓱᑕ ᑎᒍᓗᑎᒍ 5ᓄᑦ ᐊᖅᕌᒍᓄᑦ 
ᐱᒻᒪᕆᐅᔪᓄᑦ ᐸᖅᓇᓂᖅᓂ ᐊᑐᐃᓐᓇᐅᔪᓄᑦ ᑮᓇᐅᔭᓄᑦ ᐊᒻᒪ ᐱᕙᓪᓕᐊᑎᓪᓗᒋ ᐱᔭᕆᐊᑦᑑᑎᕙᑦᑐᑦ 
ᖃᓄᐃᒋᐊᕐᓂᕐᓂ ᖃᓄᐃᑦᑐᓄᑦ ᐱᔭᑦᓴᐃᑦ ᑲᔪᓯᒍᓐᓇᓂᐊᕐᒪᑕ ᐃᓚᒋᓗᒋ ᑮᓇᐅᔭᑦᓴᒫᑦ ᐊᑐᐃᓐᓇᐅᔪᐃᑦ. 
 
ᑭᓯᐊᓂᓕ, ᐃᑦᓯᕙᐅᑕ, ᐱᓕᕆᖃᑎᒋᓯᒪᓪᓗᒋ ᑲᑎᒪᔨᐅᖃᑎᒃᑲ ᓯᕗᒧᑦᑎᒋᐊᕐᓱᒋ 5ᓄ ᐊᖅᕌᒍᓄᑦ ᐱᒻᒪᕆᐅᔪᓄᑦ 
ᐸᖅᓇᓂᖅᓂ, ᑭᓯᒥᓗ ᑕᒪᒃᑯᐊᖑᒐᓗᐊᕐᑎᓪᓗᒋ ᐱᓕᕆᔭᑦᓴᐃᑦ, ᐃᑦᓯᕙᐅᑕ, ᓴᕿᕐᓯᒪᕕᐅᑦᓱᑕ ᓱᓕ 
ᐱᔭᕆᐊᑑᑎᓂᕐᓄᑦ ᐃᓄᐃᓴᓐᓂᕐᓴᐅᓪᓗᑎ. 
 
ᐱᓇᓱᐊᕆᔭᕗᓪᓕ ᐅᑯᓇᓂ ᓄᓇᓕᖕᒥ ᒐᕙᒪ ᐊᒻᒪ ᐃᖏᖅᕋᔾᔪᑎᖏᓐᓄᑦ ᐃᒪᐃᑐᐃᓐᓇᐅᖏᒻᒪ ᓴᓇᓂᑐᐃᓐᓇᖅ, 
ᐋᕿᒋᐊᕆᓂᖅ ᐊᒻᒪ ᐱᔨᑦᓯᖅᓂ. ᐱᓕᕆᔭᖃᕋᓗᐊᕐᑐᒍ ᐸᖅᓇᓂᖅᓄᑦ ᑕᐃᒪᖓ ᐊᐅᓚᓂᕆᔭᖏᑦ ᐃᓪᓗᖁᑎᕗᑦ 
ᐊᒻᒪ ᐃᓪᓗᐃᓪᓗ. ᐱᓕᕆᔭᖃᕐᓱᑕ ᐊᓱᕈᕈᓐᓇᓂᓕᒫᑎᒍᑦ ᐃᓕᓐᓂᐊᑎᑦᓯᓪᓗᑕ ᐊᒻᒪ ᓴᓇᓪᓗᑕ ᕼᒻᓚᑦᓄᑦ 
ᖃᓄᐃᒋᐊᕐᓱᑕᓗ ᐃᓪᓗᐃᑦ ᐱᑕᐃᕈᑎᔪᓂ. 
 
ᑕᒪᓐᓇᓗ ᐃᑲᔪᖅᓱᓐᓂ ᐅᑯᑎᒎᓇ ᐱᓕᕆᕕᑦᑕ ᑮᓇᐅᔭᑦᓴᒫᖏᑦ ᐅᑯᓇᓂ ᕼᒻᓚᑦ ᐃᓕᓐᓂᐊᖅᑎᑕᐅᓂᖏᓐᓄᑦ 
ᑲᑐᔾᔨᑲᑎᒌᑦ ᐊᒻᒪ ᑮᓇᐅᔭᓕᕆᔨᕗ ᐃᑲᔪᖅᓱᑐ ᐃᑲᔪᖅᓂᐊᕐᓱᑎ ᓴᕿᑎᑦᓯᓗᑎ ᐃᑲᔪᖅᓱᐃᕙᓐᓂᐊᕐᑐᓂ. ᕼᒻᓚᑦ 
ᓇᓪᓕᐅᑯᒫᖃᕐᓗᑎ ᐱᔭᑦᓴᓄᑦ ᓄᓇᓕᐅᔪᓄᑦ. 
 
ᓱᓕᔪᕆᓪᓚᕆᒃᑲᑯᓕ ᐃᒪᐃᒻᒪ ᖃᕿᐊᖅᑕᐅᓂᖏᓐᓄᑦ, ᐱᔭᕆᐊᖃᕐᓱᑕ ᖃᓄᐃᒋᐊᕐᓗᑕ ᐊᒻᒪ ᐱᕙᓪᓕᐊᑎᓪᓗᒋ 
ᐱᓕᕆᔭᑦᓴᐅᓗᑎ ᐊᒻᒪ ᐃᑦᓯᕙᐅᑖ, ᐃᓚᒋᐊᕈᑎᓄᑦ ᐊᖁᑎ ᐃᒪᐃᓂᐊᕐᓗᑎ ᑮᓇᐅᔭᖁᑎᕗ ᑲᔪᓯᓂᖃᕆᐊᕐᓗᑎ 
ᐃᒪᐃᓂᐊᕐᓗᑎ ᓴᕿᑦᓯᓗᑎ ᑲᑐᔾᔨᖃᑎᒌᓂ ᐊᒻᒪ ᐃᓕᖓᔪᑦ ᐃᓚᒋᐊᕈᑎᓄᑦ ᐱᔨᑦᓯᖅᑕᐅᓂᖏᓄᑦ ᑮᓇᐅᔭᑦᓴᒫᑦ 
ᐃᓱᓕᑦᑎᓪᓗᒍ, ᖁᕕᐊᒋᑦᓱᒍ ᐅᓂᒃᑳᕆᐊᒧ, ᐃᑦᓯᕙᐅᑕ, ᐱᑕᖃᕋᑦᑕ ᐊᑑᑎᓂᖃᕐᓯᐊᕐᑐᓂ ᐱᕙᓪᓕᐊᑎᓪᓗᒋ 
ᐊᖅᕌᒍᒥ. 
 
ᐱᓕᕆᔭᕗ ᐃᓚᒋᑦᓱᑎᒍ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋ ᑲᓇᑕᒥ ᓴᕿᑦᓯᓯᒪᓪᓗᑎ ᐊᖏᕈᑎᐅᔪᒧ 
ᐅᑯᑎᒎᓐᓇ ᖃᓄᐃᓕᖓᔪᓂ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋ ᑮᓇᐅᔭᐃᑦ ᐃᑲᔪᖅᓱᕈᓇᓂᐊᕐᒪᑕ 
20ᒥᓕᐊᓐ ᑖᓚᓂ ᐃᓗᐊᓂ ᐊᒡᒋᐸᓪᓕᐊᔪᓂ ᐱᖓᓱᓂ ᐊᖅᕌᒍᓂ. ᑕᒪᓐᓇᓗ ᐱᕕᖃᑎᑦᓯᓂᐊᕐᒪ ᐅᕙᑎᖕᓂ 
ᐃᓚᖏᓐᓄ ᓄᓇᓕᐅᔪᐃᑦ ᐱᓗᐊᖅᑐᒥ ᐃᓕᖓᔪᑦ ᐃᒪᖅᒧ ᐊᒻᒪ ᑭᓈᓗᑕᐅᓂᕐᓄᑦ ᓄᓇᓖᑦ ᐊᑐᖅᐸᑦᑕᖏᑦ 
ᐊᐅᓚᔪᓐᓇᖁᓪᓗᒋ ᑭᖒᒪᔭᐅᔪᓄᑦ ᐊᒻᒪᓗ ᑕᒪᒃᑯᐊ ᑮᓇᐅᔭᑦᓴᒫᑦ ᓇᓕᒧᓪᓗᑎ, ᐃᑦᓯᕙᐅᑕ, ᐅᑯᑎᒎᓇ 
ᐱᒻᒪᕆᐅᔪᓄᑦ ᑮᓇᐅᔭᐃᑦ, ᐃᒪᐃᓕᓗᖓ ᐱᑕᖃᕋᑦᑕ 40 ᒥᓕᐊᓐ ᑖᓚᓂ ᑮᓇᐅᔭᑦᓴᒫᑦ ᐃᓕᖓᔪ 
ᖃᓄᐃᑕᐅᓂᖏᓄᑦ ᐃᒪᖅᒧ ᐊᒻᒪ ᑭᓈᓗᑕᐅᓂᕐᓄᑦ ᐱᔭᑦᓴᐃᑦ ᐊᒡᒋᖅᑐᓂ ᐱᖓᓱᑦ ᐊᖅᕌᒍᑦ. 

ᐃᑦᓯᕙᐅᑕ, ᐃᑲᔪᖅᓱᕐᑕᐅᓯᒪᓂᑰᓪᓗᑕ ᐅᑯᓇᓂᖓ ᖃᓄᐃᓕᖓᓂᕆᔭᖏ ᐊᖁᑎᓕᕆᔨᑦ ᓄᓇᓖᑦ ᐊᑐᖅᐸᑦᑕᖏ 
ᐊᐅᓚᔪᓐᓇᖁᓪᓗᒋ ᐱᔭᑦᓴᒧ, ᐃᒪᐃᑦᑐ ᐱᓕᑦᓯᔪ 4.3 ᒥᓕᐊᓐ ᑖᓚᐃ ᐃᓗᐊᓂ ᐃᖏᖅᕋᔫᓕᕆᔨᑯ ᑲᓇᑕᒥ 
ᑮᓇᐅᔭᖁᑎᖏᑦ ᐊᕐᕋᒍᓄᑦ ᑕᓪᓕᒪᓄᑦ ᐊᒻᒪᓗ ᑕᒪᓐᓇ ᐃᑲᔪᖅᑐᐃᔪᖅ ᐱᖓᓱᓂᒃ ᖃᖓᑕᓲᒃᑯᕕᓐᓂᒃ. 
(ᑐᓲᔨᑎᒎᓕᖅᑐᖅ) ᖃᐅᔨᒪᔪᖓ ᑕᒪᑐᒥᖓ ᐃᕝᕕᑎᑐᑦ (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᐃᓚᖓ ᐊᑐᕆᐊᓕᓂᖅ 
ᐊᒻᒪᓗ ᓂᕆᐅᑉᐳᖓ ᐃᓚᖏᑦ ᐅᒥᐊᖅᓯᐅᑏ ᓱᓕ ᐸᕐᓇᑕᐅᕙᓪᓗᐊᔪᐃᑦ. 
 
ᐃᒃᓯᕙᐅᑕᖅ, ᑲᓇᑕ ᑐᓴᖅᑎᑦᑎᕋᑖᓚᐅᖅᑐᖅ ᓄᓇᓖᑦ ᓯᓚᑖᓃᑦᑐᓄᑦ ᐊᐅᓚᑦᔪᑎᓄᑦ ᑮᓇᐅᔭᑦ. 
ᐱᒋᐊᓕᑕᐃᓐᓇᖅᑐᒍᑦ ᐋᔩᖃᑎᒌᒐᓱᐊᕐᓂᕐᒥᒃ ᑖᒃᓱᒧᖓ ᐊᒻᒪᓗ ᑕᑯᒃᓴᐅᖏᑦᑐᖅ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᑦᓄ 
ᐸᕐᓇᐅᑎᑦᑎᓐᓂ. ᐊᖏᖃᑎᒌᒍᑦ ᐱᐊᓂᒃᐸᑦ ᑮᓇᐅᔭᖃᑦᑎᑦᑎᑲᓂᕐᓂᐊᖅᑐᖅ $15 ᒥᓕᐊᓐᓂᑦ ᓄᓇᕗᒻᒨᖅᑐᓂᒃ 
ᐊᕐᕌᒍᓄᑦ ᖁᓕᓄᑦ ᑖᒃᑯᓇᓐᖓᑦ ᐊᖏᔪᓄᑦ ᐊᐅᓚᑦᔪᑎᓄᑦ ᑲᓇᑕᒥ ᐊᒻᒪᓗ ᓂᕆᐅᒃᑐᒍᑦ $15 ᒥᓕᐊᓐᓂᑦ 
ᑕᐃᒪᐃᓪᓗᐊᑎᑦᑎᓗᑕ ᑮᓇᐅᔭᓂᒃ ᑖᒃᑯᓇᓐᖓᑦ ᐃᓄᓕᕆᔨᑐᖃᒃᑯᓐᓂᑦ. ᓄᓇᕗᑦ ᐱᒋᐊᖃᓛᕐᒥᔪᖅ ᑮᓇᐅᔭᒃᑲᓂᕐᓂᒃ 
ᐃᒪᓐᓇᓂᒃ $15 ᒥᓕᐊᓐᓂᑦ. 
 
ᐃᒃᓯᕙᐅᑕᖅ, ᐱᔪᒥᓇᕐᓂᕆᔭᖓ ᑖᒃᓱᒪ ᐊᖏᕈᑎᐅᑉ ᐅᕙᑦᑎᓐᓂᒃ ᐱᕕᖃᑦᑎᑎᒻᒪᑦ ᖃᓄᖅᑑᕈᑎᖃᒋᔪᓐᓇᖅᑐᒍ 
ᐃᓕᑕᔅᓯᑎᐊᕐᓂᖅᓴᐅᓕᕐᓗᑕ ᐱᔪᒫᖑᔪᓂᒃ ᐅᑭᐅᖅᑕᖅᑐᒥ ᐊᒻᒪᓗ ᓯᕗᓪᓕᐅᔾᔭᐅᒋᐊᓕᓐᓂᒃ ᓄᓇᓕᓐᓂ. ᐸᕐᓇᑦᑐᖓ 
ᐃᓚᓕᐅᔾᔨᒋᐊᒃᓴᖅ ᑖᒃᑯᓂᖓ ᓄᓇᕗᒻᒥ ᑲᑐᓪᔨᖃᑎᒌᖏᓐᓂᒃ ᓄᓇᓖ ᒐᕙᒪᕋᓛᖏᑦ ᕿᒥᕐᕈᓂᖃᑦᑎᓪᓗᒋᑦ 
ᓯᕗᓪᓕᐅᔾᔭᐅᔪᒃᓴᓂᒃ. 
 
ᐋᖅᑭᒃᓯᒪᓂᖓ ᑖᒃᓱᒪ ᑮᓇᐅᔭᐅᑉ ᐱᖃᓯᐅᔾᔨᔪᖅ ᐊᖏᔫᑎᓄᑦ ᐋᖅᑭᒋᐊᖅᓯᓂᕐᒧᑦ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ 
ᐊᕙᑎᒥᒃ ᑭᓯᐊᓂ ᐃᓚᖓ ᑖᒃᓱᒧᖓ ᑕᒪᑐᒧᖓ ᐃᓕᖅᑯᓯᓕᕆᓂᕐᒧᑦ, ᐳᓚᕋᑦᑐᓕᕆᓂᖅ ᐊᒻᒪᓗ 
ᐱᓐᖑᐊᖅᑐᓕᕆᓂᕐᒧᑦ ᐊᖏᔫᑎᑦ ᐊᒻᒪᑕᐅᖅ ᐊᑐᕆᐊᓄᑦ. 
 
ᑕᒪᒃᑯᐊ ᑮᓇᐅᔭᖃᑦᑎᑦᑎᔪᑦ ᑲᒪᒋᔭᖃᖏᒃᑲᓗᐊᖅᑎᓪᓗᒋᑦ ᐃᓘᓇᖏᓐᓂᒃ ᐊᖏᓂᖏᒍᑦ ᐊᒻᒪᓗ ᐊᒥᓱᕈᑉᐸᓪᓕᐊᔪᑦ 
ᐱᔪᒪᔭᐅᔪᑦ ᑐᓂᔭᐅᕙᑦᑐᑦ ᓄᓇᕗᒻᒥ ᓱᓕᔪᑦ ᑖᒃᑯᐊ ᐱᓕᕆᖃᑎᒌᑦ ᐊᒻᒪᓗ ᑮᓇᐅᔭᐃᑦ ᐱᒻᒪᕆᒻᒥᒃ 
ᐱᒋᐊᖅᑎᑦᑎᕗᑦ ᑐᑭᒧᐊᑦᑎᐊᖅᑐᒥᒃ. 
 
ᐃᒃᓯᕙᐅᑕᖅ, ᒐᕙᒪᒃᑯᑦ ᖃᐅᔨᒪᔪᑦ ᐱᔫᒫᕆᔭᐅᔪᒻᒪᕆᓐᓂᒃ ᐊᒻᒪᓗ ᐱᓕᕆᐊᕆᒃᑲᓐᓂᕆᐊᓕᓐᓂᒃ ᓄᓇᓖᑦ 
ᐊᑐᖃᑦᑕᖅᑕᖓ ᐋᖅᑭᒃᓱᐃᔾᔪᑎᒋᓕᖃᑦᑕᖅᑕᕗᑦ ᐃᑲᔪᖅᑐᖅᑎᐊᕈᒪᓪᓗᑎᒍ ᓄᓇᓕᐅᔪᑦ ᐊᒻᒪᓗ ᐱᔪᒫᕆᔭᖏᑦ 
ᓄᓇᕗᒻᒥᐅᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ, ᐱᑕᖃᑉᐱᑕ ᐅᖃᐅᓯᓐᖓᐅᑎᓂᒃ ᑲᑎᒪᔨᕋᓛᓂᑦ, ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᓪᓘᒃ, ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᓄᓇᓕᓐᓂ 
ᓴᓐᖏᓂᖅᐹᓪᓕᖅᑎᑦᑎᓂᕐᒧᑦ ᐊᒻᒪᓗ ᐃᑯᐱᕝᕕᓕᕆᔨᒃᑯᑦ ᖁᕕᐊᓱᑉᐳᖓ ᐅᖃᐅᓯᓐᖓᐅᑎᖃᕈᓐᓇᕋᒪ 
ᐱᒋᐊᓕᖅᑎᓪᓗᑕ ᕿᒥᕐᕈᓂᕆᔭᑦᑎᓐᓂᒃ 2004-2005 ᐊᑭᑐᔪᓄᑦ ᓇᓚᐅᖅᑖᖅᑖᐅᔪᓂᒃ ᐱᓕᕆᕕᐊᓄᑦ ᓄᓇᓕᓐᓂ 
ᒐᕙᒪᓕᕆᔨᒃᑯ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐱᕕᖃᕈᓐᓇᓚᐅᕐᒪᑕ ᑕᒫᓂ ᑕᖅᑭᑎᓐᓂ ᑲᑎᒪᖃᑎᖃᑦᑐᑎᒃ 
ᐊᖓᔪᖅᑳᖓᓂᒃ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓪᓗ ᕿᒥᕐᕈᓗᑎᒃ ᓴᖅᑕᐅᒋᐊᖓᖅᑐᓂᒃ 
2004-2005 ᐊᑭᑐᔪᓄᑦ ᓇᓚᐅᖅᑖᖅᑕᐅᓯᒪᔪᑦ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᖁᕕᐊᓱᑉᐳᑦ ᐊᖓᔪᖅᑳᑉ ᐱᓇᓱᐊᕐᓂᕇᓐᓇᖅᑕᖓᓂᒃ ᐱᑦᔭᐃᖅᓯᓗᓂ 
ᐱᔭᐅᔭᕆᐊᖃᓪᓚᕆᑦᑐᓂᒃ ᐊᖏᔫᑎᓄᑦ ᑮᓇᐅᔭᓂᒃ ᑖᒃᑯᓇᓐᖓ ᒐᕙᒪᑐᖃᒃᑯᓐᓂᑦ ᐊᑦᔨᒌᖏᑦᑐᑎᒍᑦ ᒐᕙᒪᑐᖃᒃᑯᑦ 
ᐱᓕᕆᐊᕆᓇᓱᐊᖅᑕᖏᓐᓄᑦ. 

ᒪᓕᒐᓕᐅᖅᑏᑦ ᐃᖅᑲᐅᒪᔪᔅᓴᐅᔪᑦ ᑖᓐᓇ ᑲᑎᒪᕕᒃ ᑲᔪᓯᑎᑦᑎᓚᐅᖅᓯᒪᒻᒪᑕ ᐱᒋᐊᖅᑎᑕᐅᓯᒪᔪᒥᒃ ᐊᕐᕌᓂ 
ᐸᖕᓂᖅᑑᒥ ᑎᓕᐅᕆᔪᑦ ᐃᓘᓇᖏᓐᓂᒃ ᐊᖓᔪᖅᑳᖑᔪᓂᒃ ᒐᕙᒪᒃᑯ ᓄᓇᕗᒻᒥ ᖁᕝᕙᒋᐊᖅᓯᓗᑎᒃ ᒐᕙᒪᑐᖃᒃᑯᑦ 
ᖃᐅᔨᒪᓕᖅᑎᓪᓗᒋᑦ ᓄᓇᕗᒻᒥ ᐊᑦᔨᐅᖏᓐᓂᖓ ᐊᖏᔫᑎᓄᑦ ᐱᔫᒫᕆᔭᐅᔪᑦ. 
 
ᒫᓐᓇᕋᑖᖅ ᑐᓴᖅᑎᑎᔾᔪᑎᐅᓚᐅᖅᑐᖅ ᒐᕙᒪᑐᖃᒃᑯᑦ ᐊᖏᔫᑎᓄᑦ ᑮᓇᐅᔭᖁᑎᖏᑦ ᐱᒋᐊᕈᑎᖓ 
ᑐᓴᕈᒥᓇᑦᑎᐊᖅᑐᖅ. ᑭᓯᐊᓂᓕ ᒪᓕᒐᓕᐅᖅᑏᑦ ᑕᑯᔪᒪᔪᑦ ᐃᓘᓇᖓᓅᓂᖅᓴᒥᒃ ᐊᒻᒪᓗ ᓇᓗᓇᖏᑦᑐᒥᒃ 
ᐊᑭᖏᓐᓄᑦ ᐊᕕᑦᑐᖅᓯᒪᓂᖏᓐᓂᒃ ᒐᕙᒪᑐᖃᒃᑯᑦ ᑮᓇᐅᔭᖃᑦᑎᑕᖏᓐᓂᒃ ᐱᓕᕆᐊᖑᓇᓱᐊᖅᑐᓂᒃ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᖁᕕᐊᓱᑉᐳᑦ ᐊᖓᔪᖅᑳᖅ ᑎᒍᓯᒍᓐᓇᕐᓂᕐᒪᑦ ᑮᓇᐅᔭᓂᒃ ᑖᒃᑯᑎᒎᓇ 
ᐃᖏᕐᕋᖃᑦᑕᖅᑐᓕᕆᔨᒃᑯᑦ ᑲᓇᑕᒥ ᐸᕐᓇᑎᕆᕙᓪᓕᐅᓂᖏᑎᒍᑦ ᐊᖅᑯᑎᑯᑖᑦ ᐊᖏᔫᑎᓄᑦ . 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐃᓱᒫᓘᑎᖃᑦᑐᑦ ᓴᓇᔭᐅᓂᒃᓴᖓ ᓱᓕ ᐱᒋᐊᖅᑕᐅᓚᐅᖅᓯᒪᖏᒻᒪᑦ ᖃᖓᑕᓲᑯᕕᒃᓴᐃᑦ 
ᑮᓇᐅᔭᖃᑦᑎᑕᐅᒧᑦ ᐅᑯᑎᒎᓇ ᐱᓕᕆᐊᖑᓇᓱᐊᖅᑐᒃᑯᑦ ᒥᑦᑎᒪᑕᓕᒃᒥ, ᓴᓪᓖᑦ ᐊᒻᒪᓗ ᐅᖅᓱᖅᑑᒥ. 
 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᖁᕕᐊᓱᑉᐳᑦ ᐅᖃᐅᓯᐅᕋᑖᓚᐅᖅᑐᒥᒃ $15 ᒥᓕᐊᓐ ᓴᓂᖅᕙᒃᑕᐅᓯᒪᔪᖅ ᑮᓇᐅᔭᑦ 
ᓄᓇᕗᒻᒥ ᑖᒃᑯᓇᓐᖓ ᓄᓇᓕᓐᓂᑦ ᐊᒻᒪᓗ ᓄᓇᓖᑦ ᓯᓚᑖᓂ ᐊᖏᔫᑎᓄᑦ ᑮᓇᐅᔭᑦ. ᒪᓕᒐᓕᐅᖅᑏᑦ ᑕᑯᔪᒪᔪᑦ 
ᑖᒃᓱᒥᖓ ᑮᓇᐅᔭᒥᒃ ᓴᓂᖅᕙᒃᑕᐅᓯᒪᔪᒥᒃ ᐊᑐᕐᓗᓂ ᕿᒥᕐᕈᔭᐅᓂᒃᑯᑦ ᕼᐊᒻᓚᒃᑯᑎᒍᑦ ᓇᓗᓇᐃᖅᓯᓗᑎᒃ ᓄᓇᓕᓐᓂ 
ᓯᕗᓪᓕᐅᔾᔭᐅᔪᒪᔪᓂᒃ. 
 
ᒪᓕᒐᓕᐅᖅᑏᑦ ᐃᓱᒫᓘᑎᖃᑦᑐᑦ ᑖᓐᓇ ᑮᓇᐅᔭᖅ ᐱᑕᖃᕆᐊᖃᒻᒪᑦ ᐊᑦᔨᖓᓂᒃ ᑮᓇᐅᔭᓂᒃ 
ᑕᐃᒪᓐᓇᓪᓗᐊᓂᑦᑕᐅᖅ ᒐᕙᒪᒃᑯᓐᓂᑦ ᓄᓇᕗᒻᒥ ᐊᒻᒪᓗ ᖃᐅᔨᒪᓇᕋᓂ ᓇᑭᑦ ᑖᒃᑯᐊ ᑮᓇᐅᔭᑦ ᓇᓂᔭᐅᒐᔭᕐᒪᖔᑕ. 
ᐃᒃᓯᕙᐅᑖᖅ, ᑲᑎᒪᔩᑦ ᐃᓕᑕᖅᓯᔪᑦ ᐊᒥᓱᒃ ᐱᓕᕆᕕᑎᒍᑦ ᑐᒃᓯᕋᑦᑕᐅᓯᒪᔪᑦ ᑭᓈᓗᒻᒧᑦ ᐱᓕᕆᐊᖑᔪᖅ 
ᓴᖅᑭᖃᑦᑕᕐᒪᑦ ᐊᒥᓱᕈᑉᐸᓪᓕᐊᓂᖏᓐᓄᑦ ᐱᑐᐃᓐᓇᐅᖏᑦᑐᖅ ᒐᕙᒪᑐᖃᒃᑯᑦ ᐊᒻᒪᓗ ᐊᕙᑎᓕᕆᓂᕐᒧᑦ ᒪᓕᒐᒃᓴᐃᑦ. 
 
ᑲᑎᒪᔨᕋᓛᖑᐃᓐᓇᕐᓂᐊᖅᑐᖅ ᑎᓕᐅᕆᕗᑦ ᐊᖓᔪᖅᑳᒥᑦ ᐃᓱᒻᒥᖅᓱᐃᓇᓱᐊᕐᓗᑎᒃ ᒐᕙᒪᑐᖃᒃᑯᓐᓂᑦ ᑮᓇᐅᔭᓄᑦ 
ᐊᒻᒪᓗ ᐃᑲᔪᖅᑐᐃᓂᒃᑯᑦ ᐊᑐᖅᑕᐅᓗᓂ ᓄᑖᖁᑎᖏᓐᓄᑦ ᒪᓕᒐᒃᓴᓄᑦ ᓴᖅᑮᓯᒪᒻᒪᑕ ᖁᔭᓈᖅᓯᒍᒪᓪᓗᑎᒃ 
ᐊᖏᔪᓂᒃ ᐊᑭᓕᖅᑕᐅᒋᐊᓕᓐᓂᒃ ᕼᐊᒻᓚᒃᑯᓐᓂ ᐊᒻᒪᓗ ᒐᕙᒪᒃᑯᑦ ᓄᓇᕗᒻᒥ. 
 
ᐃᒃᓯᕙᐅᑕᖅ, ᑖᒃᓱᒧᖓ ᐊᖏᔫᑎᓄᑦ ᐱᔪᒫᕆᔭᐅᔪᑦ ᓄᓇᕗᒻᒥ ᐊᑭᓕᖅᓱᐃᒍᓐᓇᖏᓐᓇᑦᑕ ᑮᓇᐅᔭᑦᑎᓐᓄᑦ 
ᐊᑭᓕᖅᑕᐅᔭᕆᐊᓕᓐᓄᑦ. ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᖁᕕᐊᓱᓗᐊᓚᐅᓐᖏᑦᑐᑦ ᑕᐃᒃᑯᐊ 
ᑐᒃᓯᕋᐅᑕᐅᓇᓱᐊᓚᐅᖅᑑᒐᓗᐊᑦ ᐊᑭᑐᔫᑎᓄᑦ ᐃᑲᔪᕈᑕᐅᔪᒫᕐᓂᐊᖅᑐᑦ ᐊᖏᖅᑕᐅᔪᖃᓚᐅᓐᖏᒻᒪᑕ 2003/2004. 
ᑲᑎᒪᔨᕋᓛᖑᖃᑕᐅᔪᑦ ᐃᑲᔪᖅᑐᐃᔪᑦ ᐊᖓᔪᖅᑳᒥ ᑕᐃᒃᑯᐊ ᑮᓇᐅᔭᖃᖅᑎᑕᐅᓇᓱᐊᖁᓪᓗᒋᑦ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᖁᕕᐊᓱᓗᐊᓚᐅᓐᖏᑦᑐᑦ ᖃᐅᔨᒐᒥ ᑕᒪᒃᑯᐊ ᐊᒥᓱᑦ ᕼᐊᒻᓚᒃᑯᑦ ᐱᖁᑎᒋᔭᖏᑦ 
ᖃᐅᔨᓴᖅᑕᐅᑦᑎᐊᕐᓯᒪᓐᖏᒻᒪᑕ ᐊᑐᕐᓂᐊᕐᓗᑎᒃ ᓇᓪᓕᐅᒃᑯᒫᖃᕐᓂᕐᒧᑦ ᐊᒻᒪ ᑎᓕᐅᕆᒋᐊᑲᓐᓂᖅᑐᑎᒃ 
ᐊᖓᔪᖅᑳᖑᔪᒥᒃ ᑕᒪᒃᑯᐊ ᖃᐅᔨᓴᖅᑕᐅᑲᓐᓂᕐᓂᐅᔪᑦ ᐱᔭᕇᖅᑕᐅᓯᒪᖃᑦᑕᓂᐊᕐᓗᑎᒃ ᐱᔭᕇᕐᓯᒪᔭᕆᐊᖃᓕᕋᐃᑉᐸᑕ. 
 
ᑲᑎᒪᔨᕋᓛᖑᔪᑦ ᐅᐱᒍᓱᒃᑐᑦ ᐊᖓᔪᖅᑳᖑᔪᑉ ᐱᓕᕆᐊᕆᖃᑦᑕᕐᓯᒪᖏᓐᓂᒃ ᐱᓕᕆᖃᑎᖃᖅᑐᑎᒃ ᓄᓇᕗᒻᒥ 
ᑲᑐᑦᔨᖃᑎᒌᖏᓐᓂᒃ ᓄᓇᓕᐅᔪᓄᑦ ᓵᖅᑭᓚᐅᕐᓂᖏᓐᓄᑦ NAMIX. ᑕᑯᓐᓇᖃᑦᑕᕐᓯᒪᒐᑦᑕ ᕼᐊᒻᓚᒃᑯᑦ ᓇᐅᔭᓂ, 
ᑲᖏᖅᑐᒑᐱᒻᒥᓗ; ᖃᑭᓇᓱᐊᖅᑎᓪᓗᒋᑦ ᓱᕈᐃᓂᐅᓚᐅᖅᑐᒧᑦ ᐃᑯᒪᒧᑦ. 
 
ᖃᐅᔨᒪᔪᒍ ᑕᒪᒃᑯᐊ ᓇᓪᓕᐅᒃᑯᒫᓕᕆᓂᐅᔪᖅ ᐊᒃᓱᐊᓗᒃ ᐱᒻᒪᕆᐅᓯᒪᓕᕐᒪᑦ ᓄᓇᓕᐅᔪᑦ ᐃᓗᓕᖏᓐᓄᑦ  

ᐱᐅᓯᔭᐅᕙᓪᓕᐊᑎᓪᓗᒋᑦ ᐊᒻᒪᓗ ᐃᓪᓗᐃᑦ ᐊᑭᑦᑐᕐᓯᒪᓕᖅᑎᓪᓗᒋᑦ. ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ 
ᖁᕕᐊᓱᓚᐅᕐᒥᔪᑦ ᐃᖃᓗᐃᑦ ᐱᓂᐊᕐᒪᑕ 4 ᒥᓕᐊᓐ ᐃᓗᐃᒃᑲᐅᔪᓂᒃ ᑮᓇᐅᔭᓂᒃ 2004/2005. 
 
ᑲᑎᒪᔨᕋᓛᖑᔪᑦ ᑎᓕᐅᕆᕙᒋᐊᒃᑲᓐᓂᕈᒪᕗᑦ ᐊᖓᔪᖅᑳᖑᔪᒥᒃ ᐊᒃᓱᕈᑦᑎᐊᖁᓪᓗᒋᑦ ᑭᐅᑦᑕᖃᑦᑕᕐᓂᖏᓐᓄᑦ 
ᐊᑐᖅᑕᐅᓂᖏᓐᓄᑦ ᐃᓗᐃᒃᑲᐅᔪᑦ ᑮᓇᐅᔭᖃᖅᑎᑕᐅᓂᖏᑦ ᐊᒻᒪᓗ ᑕᑯᖃᑦᑕᕈᒪᓂᐊᖅᐳᖓ ᓇᓗᓇᐃᕐᓯᒪᔪᓂ 
ᐊᕐᕌᒍᑕᒫᒧᑦ ᐅᓂᒃᑳᖑᔪᒥᒃ ᓯᑎᐅᔪᑉ ᐱᓇᓱᐊᖅᑕᖏᓐᓂᒃ ᑕᕝᕙᓂ ᐱᓕᕆᐊᒥ. 
 
ᑲᑎᒪᔨᕋᓛᖑᔪᑦ ᐃᓕᑕᕐᓯᕗᑦ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᑎᒍᑦ ᖃᓄᐃᓕᖓᓂᖓ ᓴᓐᖏᓕᕙᓪᓕᐊᑐᐃᓐᓇᕐᒪᑦ 
ᐊᒻᒪᓗ ᒫᓐᓇᒫᒃᑯᑦ ᑕᒪᒃᑯᓂᖓ ᑮᓇᐅᔭᓂᒃ ᓇᐅᑯᓕᒫᖅ ᓇᑲᑎᕆᔭᕆᐊᖃᓛᖅᑐᒃᓴᐅᓕᖅᑐᒍᑦ. 
 
ᑭᓯᐊᓂᓕ, ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐃᓱᒪᓗᒍᑎᖃᖅᐳᑦ ᑕᐃᒃᑯᐊ 300 ᑕᐅᓴᓐ ᐱᓐᖑᐊᕐᕕᐅᔪᓄᑦ ᑮᓇᐅᔭᐃᑦ 
ᖃᑦᓯᓐᓇᕈᕆᐊᖅᑕᐅᓯᒪᓕᕐᒥᒻᒪᑕ 250 ᑕᐅᓴᓐᓄᑦ. ᒪᓕᒐᓕᐅᖅᑎᐅᔪᑦ ᖃᐅᔨᒪᑦᑎᐊᖅᑐᑦ ᐱᒻᒪᕆᐅᓂᖏᓐᓂᒃ 
ᐱᓐᖑᐊᕐᕕᕈᔫᔪᑦ ᐃᓄᒋᐊᒃᓯᕙᓪᓕᐊᓂᖏᓐᓄᑦ, ᑎᒥᒃᑯᑦ ᐃᓱᒪᒧᓪᓗ ᐅᕕᒃᑲᕆᔭᑦᑎᓐᓄᑦ. 
 
ᑲᑎᒪᔨᕋᓛᖑᔪᑦ ᐅᒃᐱᕈᓱᒻᒪᑕ ᖃᓄᐃᓐᓂᖏᑦᑎᐊᖅᑐᑦ ᓄᓇᓕᐅᔪᑦ ᑲᑎᑦᑕᕐᕕᖃᖃᑦᑕᕆᐊᖃᕐᒪᑕ. ᐃᒃᓯᕙᐅᑕᖅ, 
ᑲᑎᒪᔨᕋᓛᖑᔪᑦ ᖁᕕᐊᓱᓚᐅᕐᒥᔪᑦ ᑕᐃᓐᓇ ᐊᖓᔪᖅᑳᖑᔪᖅ ᐊᐃᒃᐸᖃᕋᓱᐊᕐᐅᒪᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᑎᑭᕋᕐᔪᐊᒥ ᑕᒪᒃᑯᐊ ᓱᓇᒃᑯᑖᖑᔪᑦ ᐊᑐᐃᓐᓇᐅᖃᑦᑕᖁᓪᓗᒋᑦ ᓄᓇᓕᓐᓂ ᑲᑎᑦᑐᖃᕆᐊᖃᓕᕋᐃᑉᐸᑦ. 
 
ᑲᑎᒪᔨᕋᓛᖑᔪᑦ ᐃᑲᔪᖅᑐᐃᖏᓐᓇᖅᐳᑦ ᐊᐃᒃᐸᖃᖅᑐᑎᒃ ᐱᒋᐊᖅᑕᐅᓯᒪᔪᓂᒃ ᐊᒥᓱᓄᑦ ᐊᑑᑎᓕᓐᓄᑦ ᓱᓇᒃᑯᑖᓄᑦ. 
ᑲᑎᒪᔨᕋᓛᖑᔪᑦ ᐅᒃᐱᕈᓱᒻᒪᑕ ᐱᕕᖃᖅᑎᑦᑎᓂᕐᒧᑦ ᐱᓐᖑᐊᕐᕕᐅᔪᓂ ᓱᓇᒃᑯᑖᓂᓪᓗ ᐅᕕᒃᑲᐅᔪᓄᑦ 
ᐃᑲᔪᖅᐹᓪᓕᐅᑎᔪᓐᓇᕐᒪᑦ ᐃᓄᓯᕐᒧᑦ ᐊᒃᓱᕈᕈᑕᐅᕙᒃᑐᓂᒃ. 
 
ᑲᑎᒪᔨᕋᓛᖑᔪᑦ ᑎᓕᐅᕆᓐᓇᖅᐳᑦ ᐱᓕᕆᕕᐅᔪᒥᒃ ᐱᓕᕆᖃᑎᖃᖃᑦᑕᕐᓗᑎᒃ ᑲᑐᔾᔨᓗᑎᒃ ᐃᓕᖅᑯᓯᓕᕆᔨᒃᑯᓐᓂᑦ, 
ᐅᖃᐅᓯᓕᕆᔨᒃᑯᓐᓂᑦ, ᐃᓐᓇᒻᒪᕆᓕᕆᔨᒃᑯᓐᓂᑦ ᐅᕕᒃᑲᓕᕆᔨᒃᑯᓐᓂᓄᑦ ᓇᓗᓇᐃᖅᑐᐃᖁᓪᓗᒋᑦ 
ᐃᑲᔪᖃᑎᒋᕝᕕᐅᔪᓐᓇᖅᑐᑦ ᐱᔾᔪᑎᖃᖅᑐᑦ ᐱᓐᖑᐊᖅᑐᓕᕆᓂᕐᒧᑦ ᐅᕕᒃᑲᐅᔪᓄᑦ 
 
ᑕᒪᔾᔭ ᐅᖃᐅᓯᒃᓴᒃᑲ 2004/2005 ᐊᑭᑐᔫᑎᓄᑦ ᐊᑐᖅᑐᒃᓴᓄᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ. ᐊᑐᓂᑦ ᒪᓕᒐᓕᐅᖅᑎᐅᔪᑦ ᐊᐱᖅᑯᑎᒃᓴᖃᑐᐃᓐᓇᕆᐊᓖᑦ ᐅᖃᐅᓯᒃᓴᓂᓗᓐᓃᑦ. 
ᖁᔭᓐᓇᒦᒃ, ᐃᓪᓗᐊᕐᔫᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓪᓗᐊᕐᔫᒃ. ᐊᖓᔪᖅᑳᖑᔪᖅ ᐊᐱᕐᓱᖅᑕᐅᕕᒻᒧᓚᐅᓐᖏᓐᓂᖓᓂ. 
ᐊᑕᐅᓯᕐᒥᒃ ᐅᖃᐅᓯᒃᓴᖃᕐᔪᒃᑐᖓ. ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ ᖃᐃᑦᑎᖃᐅᒻᒪᑦ ᐅᑯᓂᖓ ᑐᖑᔪᖅᑐᓂ 
ᐸᐃᒃᐹᖑᔪᓂᒃ ᐊᑐᖅᑕᐅᓂᐊᖅᑐᓂᒃ ᓄᓇᓕᓐᓂ ᒐᕙᒪᓕᕆᔨᒃᑯᖏᓐᓄᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ ᑕᐃᒃᑯᐊᓗ 
ᖃᑯᖅᑕᐅᔪᑦ ᑕᒻᒪᕐᓯᒪᓚᐅᕐᒪᑕ.  
 
2004/2005, ᐊᑭᑐᔪᑎᓄᑦ ᐊᑐᖅᑐᒃᓴᐅᔪᑦ, ᓄᓇᓕᓐᓂ ᒐᕙᒪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. ᒪᒃᐱᒐᖅ 7-12. 
300 ᑕᐅᓴᓐ. ᑲᑎᑦᑐᒋᑦ 4 ᒥᓕᐊᓐ, 225 ᑕᐅᓴᓐ. 7-10, ᖃᐅᓱᐃᑦᑐᒧᑦ, ᑭᓇᓗᖃᕐᓂᕐᒧᑦ ᐃᒥᖅᑕᐅᑎᓄᑦ. 1 
ᒥᓕᐊᓐ, 300 ᑕᐅᓴᓐ ᐊᒻᒪ ᑲᑎᓪᓗᒋᑦ ᐃᒪᐃᑦᑑᔭᕆᐊᖃᖅᑐᑦ 4 ᒥᓕᐊᓐ, 259 ᑕᐅᓴᓐ. 
 
ᒪᒃᐱᒐᕐᒥ 7-16, ᕿᑎᕐᒥᐅᑦ, C-11, ᕿᑎᕐᒥᐅᓄᑦ ᖃᐅᓱᐃᑦᑐᒧᓪᓗ, ᐊᒥᓱᑲᓪᓚᐅᓚᐅᕐᒪᑕ ᑕᒪᕐᓯᒪᔪᑦ ᑕᕝᕙᓂ 
ᑕᐃᒪᓕ ᑕᐃᒃᑯᐊ ᑐᖑᔪᖅᑐᐃᑦ ᐱᓯᒪᒍᓯᐅᒃ ᐊᑐᖔᕐᓂᐊᖅᑕᓯ. ᑲᑎᒪᓂᕆᔭᕗᑦ ᑲᔪᓯᑦᑎᐊᕈᓐᓇᖁᓪᓗᒍ.  

ᐊᐱᕆᔪᒪᔪᖓ ᐊᖓᔪᖅᑳᒥᒃ ᓄᓇᓕᓐᓂ ᒐᕙᒪᒃᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᐊᐱᕐᓱᖅᑕᐅᕕᒻᒨᕐᓗᓂ 
ᖃᐃᖁᓗᓂᒋᑦ ᐃᑲᔪᖅᑎᓂ. 
 
ᐃᖅᓱᒃᑎ ᐃᑲᔪᕈᓐᓇᕈᕕᒋᑦ ᒪᓕᒐᓕᐅᖅᑎᐅᔪᑦ. 
 
ᖁᔭᓐᓇᒦᒃ, ᐊᖓᔪᖅᑲ. ᑕᕝᕗᖓᓚᐅᓐᖏᓂᑦᑎᓐᓂ ᐅᖃᐅᓯᑐᐃᓐᓇᕐᓄᑦ, ᖃᐅᔨᑎᑦᑎᒋᐊᑲᐃᓐᓇᕆᑦ ᑭᒃᑯᓂᑦ 
ᐃᖅᑲᓇᐃᔭᖅᑎᖃᕐᒪᖔᖅᐱᑦ, ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓪᓗᒥ ᐅᕙᓃᖃᑎᒋᒍᓐᓇᑖᒃᑲ, ᓴᐅᒥᓐᓂ ᑐᖏᓕᕋ, 
ᑖᒻ ᕆᑦᔅ ᐊᒻᒪᓗ ᑕᕝᕙᓐᖓᖃᑦᑕᕐᓂᑯᒻᒪᕆᐅᓕᖅᑐᓂ ᒪᓕᒐᓕᐅᖅᕕᑎᓐᓄᑦ. ᑕᒡ ᓯᑎᑦᓚᓐ ᐃᖅᑲᓇᐃᔭᖅᑎᐅᔪᖅ 
ᐱᓕᕆᕕᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑲ. ᑐᓐᖓᓱᒋᔅᓯ ᒪᓕᒐᓕᐅᖅᕕᑎᓐᓄᑦ. ᑐᓐᖓᓱᓪᓕ 
ᐃᖅᑲᓇᐃᔭᖅᑏᒃᑭ. 
 
ᒫᓐᓇᐅᔪᖅ ᒪᓕᒐᑦᑐᒋᑦ ᒪᓕᖓᕗᑦ ᖃᐅᔨᒪᔪᐃᓐᓇᐅᓕᖅᑯᓯ ᒫᓐᓇᐅᔪᖅ, ᒪᓕᒐᓕᐅᖅᑎ 10-ᒥᓂᓯᖃᖅᑯ 
ᐅᖃᕈᓐᓇᕐᓗᓂ ᐊᒻᒪᓗ ᒪᓕᒐᓕᐅᖅᑎᐅᔪᑦ ᐅᖃᕇᖅᓯᒪᔪᐃᓐᓇᐅᓕᖅᑲᑕ, ᐅᖃᒃᑲᓐᓂᕈᓐᓇᓂᐊᖅᑯᓯ 10-ᒥᓂᓯᒥᑦ. 
ᒫᓐᓇ, ᐅᖃᐅᓯᑐᐃᓐᓇᕐᓅᓐᖑᓱᓕᖅᑯᒍᑦ. ᒪᑐᐃᖓᓕᖅᑯ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑕᖅ. ᐊᕐᕌᒎᓚᐅᖅᓯᒪᔪᓂᑦ, ᓄᓇᓕᓐᓂ ᒐᕙᒪᐅᔪᑦ, 
ᐊᑲᐅᓐᖏᓕᐅᕈᑎᖃᕐᐸᓚᐅᖅᑯᒍᑦ. 
 
ᐅᖃᐅᓯᖃᑲᐃᓐᓇᕈᒪᕗᖓ ᓯᕗᓪᓕᖅᐹᒥ ᖁᕕᐊᒻᒪᕆᒃᑲᒪ ᑲᒪᒋᐊᔅᓴᖅ ᑕᒪᔅᓱᒥᖓ ᐱᓕᕆᕕᐅᔪᒥᑦ ᐊᒻᒪᓗ 
ᓄᑖᖑᔪᖅ ᐊᖓᔪᖅᑳ ᓄᓇᓕᓐᓄᑦ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐊᐅᓪᓚᖅᑐᓕᕆᔨᒃᑯᓐᓄᑦ. 
ᒪᓕᒐᓕᐅᖅᑎᕈᓚᐅᖅᓯᒪᒐᑦᑕᓂ, ᑕᒪᓐᓇ ᐱᕙᓪᓕᐊᓂᐅᔪᖅ ᐱᓕᕆᕕᐅᔪᒧᑦ ᐅᓪᓗᒥᒧᑦ ᓄᓇᕗᑦᑖᓚᐅᖅᓯᒪᒐᑦᑕᓂᑦ, 
ᐃᒪᐃᑦᑑᓯᒪᕗᖅ, ᐃᖅᑲᐃᓗᓂᑦ, ᓄᓇᓕᐅᔪᑦ ᓵᓐᖓᔭᐅᓂᖅᓴᐅᔮᓕᖅᑯᑦ ᐊᒻᒪᓗ ᖃᐅᔨᒪᔭᐅᒋᐊᒻᒪᕆᓕᖅᑐᑎᑦ 
ᑕᐃᒪᓐᖓᐅᕙᔪᒻᒪᓂᑦ. 
 
ᐊᒻᒪᓗ ᐱᔭᐅᔭᕆᐊᖃᕐᑐᓄᑦ ᓄᓇᓕᐅᔪᓄᑦ ᓄᓇᕗᒻᒥ ᐃᓱᒪᒋᔭᐅᕙᑉᐳᑦ ᐊᒻᒪᓗ ᐱᔪᓐᓇᖅᑕᓕᒫᖏᓐᓄᑦ ᑕᕝᕘᓇ 
ᐱᓕᕆᕕᐅᔪᒧᑦ. ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᒻᒪᓗ ᐊᐅᓪᓚᖅᑐᓕᕆᔨᒃᑯᑦ ᐱᒡᒐᓇᓚᐅᖅᓯᒪᓐᖏᓚᖅ 
ᐃᖅᑲᓇᐃᔮᕆᓪᓗᒍ. 
 
ᑕᕝᕙᓂ ᒐᕙᒪᒥ ᓄᓇᕗᒻᒥ ᐊᐅᓚᓕᖅᑎᓪᓗᒍ, ᐃᑲᔪᖅᑕᐅᓯᒪᒻᒪᕆᑉᐳᑦ ᑕᒪᒃᑯᐊ ᐱᔭᐅᔭᕆᐊᖃᕐᑐᑦ ᓄᓇᕗᒻᒥᐅᓄᑦ 
ᐃᓱᒪᒋᔭᐅᓂᖅᓴᐅᕙᓕᕐᖓᑕ. ᑕᒪᓐᓇ ᑕᐃᒪᐃᑦᑑᖁᔭᐅᕗᖅ ᐊᒻᒪᓗ ᑕᒪᓐᓇ ᐊᓯᔾᔨᕐᓂᐅᔪᖅ ᖃᐅᔨᓯᒪᓕᖅᑕᕋ 
ᓴᖅᑭᑕᐅᓚᐅᕐᓂᖓᓂ ᓄᓇᕗᑦ ᐊᒻᒪᓗ ᑕᒪᓐᓇ ᐅᖃᐅᓯᕆᒍᓐᓇᖅᑲᕋ ᐆᒻᒪᑎᓐᓂᑦ. 
 
ᖃᐅᔨᒪᕗᖓ ᕼᐊᒻᒪᓚᒃᑯᑦ ᑕᐃᒪᓐᓇ ᐃᓱᒪᔪᐃᓐᓇᐅᒻᒪᑕ, ᖃᓂᓐᓂᖅᓴᐅᔮᓕᖅᑯᑦ ᒐᕙᒪᒃᑯᓐᓄᑦ ᐊᒻᒪᓗ 
ᐱᐅᓯᕙᓪᓕᐊᑐᐃᓐᓇᓂᐊᖅᑯ. ᐊᒻᒪᓗᑦᑕᐅᖅ, ᑕᕝᕙᓂ ᐊᖏᔪᓂᑦ ᐊᑐᖅᑕᐅᔪᔅᓴᓂ, ᑮᓇᐅᔭᖃᓐᖏᓗᐊᕐᓂᐅᔪᖅ 
ᓱᒃᑲᐃᑎᑦᑎᓯᒪᒻᒪᑦ ᐱᓕᕆᐊᖑᓂᐊᖅᑐᓂᑦ ᐊᒻᒪᓗ ᐊᑐᖅᑕᐅᔪᓂᑦ ᐱᔭᕇᖅᑕᐅᓗᑎᑦ. 
 
ᑭᓯᐊᓂ, ᐅᖃᕈᒪᕗᖓ ᑕᒪᒃᑯᓂᖓ ᐊᓯᔾᔨᖅᓯᒪᔪᓂᑦ ᐊᖓᔪᖅᑳᖑᔪᓂᑦ ᐊᒻᒪᓗ ᓅᑦᑕᐅᓂᖏᓐᓂ, ᐃᓚᖏᑦ 
ᐱᓕᕆᐊᖑᔪᑦ ᓴᖅᑮᔮᕈᓐᓃᐸᒻᒪᑕ ᑭᓯᐊᓂᓕ ᐅᖃᐅᓯᕆᖃᑦᑕᕋᓗᐊᕋᑦᑎᒍ ᑕᒪᓐᓇ ᐱᔭᐅᔭᕆᐊᖃᕐᑐ ᑭᓱᑐᐃᓐᓇᕐᓂᑦ.  

ᐱᓇᓱᐊᕆᐊᖃᖅᑯᒍᑦ ᐊᔾᔨᒌᑎᑦᑎᓂᕐᒥᑦ ᓇᓕᐊᓐᓂ ᓄᓇᓕᓐᓂ ᐱᔭᐅᔭᕆᐊᖃᕐᑐᓂᑦ ᐊᒻᒪᓗ ᑕᒪᓐᓇ ᐃᓱᒪᒋᓗᒍ, 
ᑕᕝᕙᓂᓕ ᓄᓇᖁᑎᒋᔭᓐᓂ, ᐊᑲᐅᓐᖏᓕᐅᕈᑎᖃᓐᖏᓚᖓ ᓄᓇᓕᓐᓂ ᒐᕙᒪᓕᕆᔨᒃᑯᓐᓂ ᐊᒻᒪᓗ 
ᐊᐅᓪᓚᑎᑦᑎᓕᕆᔨᒃᑯᓐᓄ. 
 
ᐊᑲᐅᓐᖏᓕᐅᑎᐅᔪᓂᑦ ᓴᖅᑭᕐᑐᖃᕐᐸᓚᐅᖅᑯ ᓄᓇᓕᐅᔪᓂᑦ ᐊᒻᒪᓗ ᑕᐃᒪᐃᒃᑲᓗᐊᖅᑎᓪᓗᒍ, ᓴᖅᑮᔪᓐᓇᑑᔮᖁᒍᑦ 
ᐋᖅᑭᔾᔪᑎᓂᑦ ᓱᒃᑲᓕᓂᖅᓴᐅᓪᓗᑕ ᐅᐊᑦᑎᐊᕈᕙᔪᒻᒪᓂᓪᓕ. ᐊᒻᒪᓗ ᐅᐱᑉᐳᖓ ᐅᖃᕆᐊᔅᓴᖅ. ᐅᖃᒐᔪᓐᖏᓚᖓ 
ᐅᐱᓐᓂᕋᕐᓗᖓ ᒐᕙᒪᑦᑎᓐᓂ ᑭᓯᐊᓂᓕ ᒫᓐᓇ ᐱᔪᓐᓇᓂᓐᓂ ᐅᖃᕈᓐᓇᖅᑯᖓ ᐅᐱᒍᓱᓐᓂᕋᕐᓗᖓ ᒐᕙᒪᒃᑯᓐᓂ 
ᐃᖅᑲᓇᐃᔮᕆᑦᑎᐊᕆᓯᒪᔭᖏᓐᓄ ᑕᕝᕙᓂ ᐱᓕᕆᕕᒋᔭᖓᓐᓂ. 
 
ᑕᐃᒪ, ᐅᖃᐅᓯᒃᑲ ᑕᐃᒪᐃᓕᖓᑎᓐᓂᐊᖃᒃᑲ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᖃᖃᐅᔪᒍ ᐅᒥᐊᒃᑯᕕᐅᔪᓂᒃ ᐊᒻᒪ ᑐᓚᒃᑕᕐᕕᐅᔪᓂᒃ. 
ᓯᑎᒻᐱᕆᒥᐅᕙᓪᓚᐃᔪᖅ, ᐅᒥᐊᖏᕐᓯᓚᐅᕋᑦᑕ ᓄᓇᑦᑎᓐᓂᒃ ᓯᓚ ᐱᔾᔪᑎᒋᓪᓗᒍ ᐊᒻᒪ ᐊᒥᓲᓐᖏᑦᑐᑦ ᐱᓇᓱᐊᕈᓯᑦ 
ᐊᓂᒍᖅᑎᓪᓗᒋᑦ, ᑲᖏᖅᑐᒑᐱᒻᒧᖅᑐᒥᓂᐅᒻᒪᑦ ᒥᑦᑎᒪᑕᓕᒻᒥ ᑕᐃᓐᓇᓗ ᐱᑖᖑᑐᐃᓐᓇᓂᐊᖅᐸᓪᓚᐃᓕᖅᑐᓂᒃ 
ᑕᐃᒪᓕ ᐱᔾᔪᑎᒋᓪᓗᒍ ᐊᓄᕌᓕᕋᐃᒻᒪᑦ ᐊᑕᐅᕙᓐᖏᒻᒪᑦ, ᐱᓗᐊᖅᑐᒥᒃ ᐅᑭᐊᒃᓵᒃᑯᑦ. ᐃᒃᑲᕐᕆᐊᓗᒃ ᐅᒥᐊᖅ 
ᐱᓯᒪᐃᓐᓇᓯᑐᐃᓐᓇᕆᐊᖏᓚ. 
 
ᑭᓯᐊᓂ, ᑕᐃᓐᓇ ᐅᒥᐊᖑᔪᖅ ᑲᖏᖅᑐᒑᐱᒻᒧᓚᐅᕐᓂᕐᒪ ᒥᑦᑎᒪᑕᓕᒻᒥ ᐅᒥᐊᒃᑯᕕᖃᓐᖏᓐᖓᓄᑦ ᑕᒪᓐᓇᓗ 
ᐃᓱᒪᒋᔭᐅᖃᑕᐅᔭᕆᐊᖃᖅᑐᖅ ᐱᓕᕆᕕᐅᔪᓂ ᐃᓱᒻᒥᕐᓱᐃᒃᑲᓐᓂᕋᓱᐊᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑕᐃᒪᐃᑦᑐᒧᑦ ᐱᑕᖃᕆᐊᖃᕐᓂᖓᓂᒃ ᒥᑦᑎᒪᑕᓕᒻᒥ ᓯᕗᓂᑦᑎᓐᓂ. 
 
ᐊᒻᒪ ᓱᓕ, ᐊᑭᑐᔪᓄᑦ ᐊᑐᖅᑐᒃᓴᐅᔪᓄᑦ ᒥᑦᑎᒪᑕᓕᒻᒧᑦ, ᐱᓐᖑᐊᕐᕕᐅᔪᑦ ᐃᓚᒋᔭᐅᑎᑕᐅᑦᑕᓯᓐᓇᓕᕐᖓᑦ ᐊᒃᓱᐊᓗᒃ 
ᑕᒪᓐᓇ ᖁᔭᒋᔭᕋ, ᖁᓚᓐᖏᓚᖓᓗ ᒥᑦᑎᒪᑕᓕᒻᒥᐅᑕᐅᔪᑦ ᖁᕕᐊᓐᓂᐊᖅᑐᑦ ᑎᑎᕋᖃᓯᐅᔾᔭᐅᓯᒪᓕᕐᒪᑦ 
2004/2005 ᓄᓇᓕᓐᓂ ᐱᓐᖑᐊᕐᕕᐅᔪᒧᑦ ᐊᓐᓂᑭᑦᑐᕐᕕᒻᒧᓪᓗ ᖁᔭᓐᓇᒦᖃᕋᓗ ᐊᖓᔪᖅᑳᖑᔪᖅ ᑕᒪᒃᓱᒧᖓ. 
 
ᐊᒻᒪ ᓱᓕ, ᖁᔭᓕᒻᒪᕆᒃᑲᔭᖅᑐᖓ ᑕᐃᓐᓇ ᐅᒥᐊᒃᑯᕕᐅᔪᖅ ᐅᖃᐅᓯᕆᔭᕋ ᑕᕝᕙᓂ ᑎᑎᕋᖃᓯᐅᑦᔭᐅᓯᒪᔪᓐᓇᖅᐸᑦ, 
ᑭᓯᐊᓂᓕ ᑐᑭᓯᔪᖓ ᑕᒫᓂ ᐊᕐᕌᒍᒥ ᑕᕝᕙᓂ ᑎᑎᕋᖅᑕᐅᖃᓯᐅᔾᔭᐅᔭᖏᑦᑐᖅ, ᖁᕕᐊᒃᐳᖓ ᐱᖃᓯᐅᔾᔭᐅᓂᕐᒪᑦ. 
 
ᑕᐃᒪᓕ ᖁᔭᓐᓇᒦᕈᒪᕙᒃᑲ ᐃᖅᑲᓇᐃᔭᖅᑎᖏᑦ ᐊᖓᔪᖅᑳᕐᓗ ᐃᖏᕐᕋᔪᓕᕆᔨᒃᑯᓐᓄᑦ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ ᑕᒪᒃᓱᒧᖓ ᐃᒃᐱᒍᓱᓐᓂᖓᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓕ ᐸᑎᖅ ᐅᖃᖅᑎᑲᐃᓐᓇᕐᓂᐊᓕᕐᒥᒐᒃᑯᑦ. 
 
ᓇᑦᑎᖅ (ᑐᓴᔨᑎᒍᑦ): ᑲᑲ, ᐃᒃᓯᕙᐅᑕᖅ. ᑕᐃᒫᒃᓴᐃᓐᓇᑐᐃᓐᓇᖅ ᓄᑕᕋᐅᑉ ᐅᖃᐅᓯᖏᓐᓂᒃ, ᐅᑭᐊᒃᓴᖑᔪᖅ 
ᐃᓪᓗᓕᒑᕐᔪᓐᓂᓚᐅᕋᑕ ᐅᒥᐊᒃᑯᕕᒃᑖᕈᒪᖃᑦᑕᕐᓯᒪᒻᒥᒻᒪᑕ ᓄᓇᖏᓐᓂ ᑕᐃᒃᑯᐊᑦᑕᐅᖅ ᐊᒥᓱᑲᓪᓚᓐᓂ 
ᐅᒥᐊᖃᐅᓕᕐᒪᑕ ᓄᓇᓕᓐᓂ. 
 
ᑕᐃᒃᑯᐊᑦᑕᐅᖅ ᐱᔪᒪᔭᖃᑦᑕᕐᓯᒪᒻᒪᑕ ᐅᒥᐊᒃᑯᕕᐅᔪᒥᒃ ᓄᓇᓕᐅᔪᓂᒃ ᔭᒐᐃᔾᔭᐃᑯᑎᒃᓴᒥᓂᒃ ᐅᒥᐊᒥᓐᓂᒃ, 
ᐱᓗᐊᖅᑐᒥᒃ ᐅᑭᐊᒃᓵᒃᑯᑦ, ᐅᒥᐊᕐᒥᓐᓂᒃ ᐃᒫᕐᓯᓇᓱᐊᖅᑎᓪᓗᒋᑦ ᐊᑲᐅᓐᖏᓕᐅᕈᑎᖃᖅᐸᒻᒪᑕ ᑕᒪᓐᓇ  

ᐃᓱᒪᓗᒍᑕᐅᓂᖅᐸᐅᓚᐅᖅᑐᖅ ᐃᓪᓗᓕᒐᕐᔪᒻᒧᕋᒪ ᐱᔪᒪᔭᐅᓂᖅᐸᖑᓪᓗᓂᒥ ᐊᓄᕆᒃᑲᐅᓂᖏᓐᓄᑦ. 
 
ᐊᒻᒪ, ᑕᒪᓐᓇᑦᑕᐅᖅ ᐃᓱᒪᒃᓯᐅᕈᑕᐅᖁᒻᒥᔭᕋ ᐊᑭᑐᔪᑎᓄᑦ ᐸᕐᓇᒍᑕᐅᔪᓄᑦ ᓄᓇᓕᖏᓐᓄᑦ ᐃᓪᓗᓕᒐᕐᔪᒃ. 
ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑕᖅ, ᒪᒥᐊᓇᖅ ᓇᑦᓯᖅ, ᐊᑏᑦ ᑕᒻᒪᕐᓂᖃᐅᒐᒃᑯᑦ. ᐃᒃᓯᕙᐅᑕᖅ ᓇᑦᓯᖅ. 
ᐊᓯᖏᓐᓂᒃ ᑎᑎᕋᕐᓯᒪᔪᖃᕈᓐᓃᖅᑐᖓ ᒫᓐᓇᐅᔪᖅ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑕᐃᒃᑯᐊ ᐊᐱᖅᓱᖅᑕᐅᔪᑦ ᐊᒻᒪ ᖁᔭᓐᓇᒦᒃ 
ᐊᒃᓱᕈᖅᑐᓯ ᐱᓕᕆᖃᑦᑕᕋᒃᓯ ᐱᑎᓐᓇᓱᐊᖅᑐᒋᑦ ᓄᓇᓕᐅᔪᓂ ᐱᔪᒪᔭᐅᔪᑦ. 
 
ᐅᖃᕆᐊᒃᑲᓂᕐᓗᖓ ᔫᐱᐅᑉ ᐅᖃᐅᓯᕆᕋᑖᖅᑕᖏᓐᓂᒃ, ᐅᖃᕈᒪᒻᒥᒐᒪ ᓄᓇᖁᑎᓐᓂ, ᐃᓚᖓᓐᓂ, ᐊᒃᓱᐊᓗᒃ 
ᐊᓄᕆᓯᑎᐅᒻᒪᑕ, ᐅᒥᐊᒃᑯᕕᖃᕆᐊᖃᕐᒥᒻᒪᑕ ᓄᓇᓕᐅᔪᓂ, ᑕᐃᓐᓇ ᐃᓚᖓ ᓄᓇ, ᑭᓴᕋᐃᒻᒪᑕ ᐅᒥᐊᒥᓐᓂᒃ, 
ᑕᒪᓐᓇ ᓇᐅᔭᕐᓂᖓᕐᓯᒪᔪᖅ 
 
ᑕᐃᒪᓕ, ᑕᒪᓐᓇ ᐊᑲᐅᓐᖏᓕᐅᕈᑕᐅᓚᐅᕐᒪᑦ ᔫᐱ ᐅᖃᐅᓯᕆᖅᑲᐅᔭᖓᑎᑐᑦ ᐅᒥᐊᖑᔪᒥ ᔭᒐᐃᔪᖃᖅᑐᓂ 
ᓄᓇᓕᐅᔪᓂ ᐱᔾᔪᑎᒋᓪᓗᒋᑦ ᐊᓄᕆᓗᐊᒧᑦ ᐊᒻᒪᓗ ᐱᑕᖃᕆᐊᖃᕐᓱᓂ ᑐᓚᑦᑕᖅᕕᖕᒥ ᓴᐳᑎᓴᐅᓂᐊᕐᒪᑕ 
ᐅᒥᐊᕆᔭᖏᑦ ᑕᒪᒃᑯᓇᖓᕈᓘᔭᖅ. 
 
ᑕᐃᒪᐃᒧᓪᓗ, ᔭᒐᐃᓚᕿᕙᒻᒪᑕ ᓱᓇᒃᑯᑎᖏᓐᓄᑦ ᑐᓚᑦᑕᖅᕕᖃᑦᓯᐊᖏᒧᑦ ᓄᓇᓕᖕᒥ. ᐅᓕᓗᐊᕋᐃᒻᒪ ᐊᓄᕆᑦᓱᓂ, 
ᐱᓕᕆᐊᑦᑑᑎᕙᒻᒪᑕ ᐊᒻᒪ ᓄᓇᓖᓪᓗ ᓴᐃᕙᑦᓱᑎ ᓱᓇᒃᑯᑎᕈᓘᔭᖅᓄᑦ. 
 
ᑕᐃᒪᐃᒧ ᐅᖃᑲᓂᕐᓗᖓ ᐱᔭᕆᐊᖃᕋᑦᑕ ᖃᓄᖅᑑᕈᑎᑦᓴᓄᑦ ᐅᑯᓄᖓ ᐱᒻᒪᕆᐅᔪᓄᑦ ᐸᖅᓇᐅᑎᒧᑦ 
ᓯᕗᓂᕆᓂᐊᖅᑕᑎᖕᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᓚᑲᓐᓄᐊ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐅᖃᕆᐊᑲᓐᓂᓵᕈᒪᑐᐃᓐᓇᕐᑐᖓ. ᖃᐅᔨᒪᓪᓗᖓ ᐃᒪᐃᒻᒪ 
ᖃᓄᐃᓪᓗᐊᕐᑐ ᑮᓇᐅᔭᑦᓴᒫᓄᑦ ᐊᖏᕈᑎᒥᓃᑦ ᓴᕿᓯᒪᔪ ᐅᑯᓇᓂ ᐱᓕᕆᕕᖕᒥ ᐊᒻᒪ ᒐᕙᒪᑯᓐᓂ 
ᐃᒪᐃᓕᕋᑖᑦᓯᐊᕐᓱᑎ ᐃᑦᓯᕙᐅᑕ ᐅᖃᕋᑖᖅᓱᓂ ᖃᐅᔨᒪᑦᓱᖓᓗ ᐃᒪᐃᒻᒪ ᓇᒻᒥᓂᖅ ᑖᓐᓇᓗ ᐃᒪᐃᒻᒪ ᓴᕿᐅᑎᑦᓱᒋ 
ᑕᒪᒃᑯᐊ ᐃᓱᒫᓘᑏᑦ ᓯᕗᓂᕆᓯᒪᔭᑎᖕᓂ ᐱᕙᓪᓕᐊᑎᓐᓂᐊᕐᓱᒋᓪᓗ ᐃᒪᐃᒻᒪ ᐱᓕᑦᓯᑐᐃᓐᓇᕐᐸᖏᒻᒪᑕ ᓯᒃᑭᒥ ᐊᒻᒪ 
ᑕᑯᑲᓂᕐᓂᐊᖁᒍ ᓯᐊᕈ. ᐃᒻᒪᖃ ᐊᐴᑎᓐᓂᕈᕕ ᐱᔭᕆᐊᑦᑑᑎᓗᑎᓪᓗ, ᑕᐃᒪᒧ ᐃᑉᐱᒋᔭᐅᒍᓐᓃᖅᓱᑎ. 
 
ᐃᓱᒪᓇᕋᓗᐊᕐᒪ ᐱᑕᖃᕆᐊᖓᓂ ᐱᐅᔪᒥ ᑲᑐᑎᖃᑎᒌᓐᓂᕐᒥ ᖃᓄᐃᒋᐊᕈᑎᒋᓗᒍ ᑖᒃᑯᓇᓂ ᐱᓕᕆᕕᖕᒥ ᓯᑎᓗ 
ᑲᔪᓯᑎᑦᓯᒋᐊᕐᓂᐊᕐᒪᑕ ᐃᒪᐃᒻᒪ ᑭᓱᓄᑦ ᐱᑦᑕᓯᐊᖅᓗᑎᓪᓗ. ᖃᐅᔨᒪᔪᖓ ᐱᑕᖃᕐᓯᒪᓂᐊᓄᑦ ᖃᓄᐃᑦᓯᒪᓂᕐᓂ 
ᑕᒫᓂ ᐊᓂᒍᖅᓯᒪᓕᕐᑐᓂ ᐃᒪᐃᒻᒪᓪᓗ ᐊᑑᑎᒋᐊᑐᑲᓂᖏᑕᑎᖕᓄᑦ. 
 
ᖃᐅᔨᒪᔪᖓ ᐃᓚᒋᓗᒋ ᒫᓐᓇᓂᓴᐅᔪ ᐊᐅᓚᑦᓯᓂᕆᔭᖏᓐᓄᑦ ᐊᒻᒪ ᖃᓄᐃᒋᐊᕐᓂᕐᓄᑦ ᑕᕝᕙᓂ ᓯᑎᒥ ᓇᓗᓇᕋᓂᓗ 
ᑕᐃᒪᐃᑲᓐᓂᖁᔨᑦᔮᖏᑦᑐᐃᑦ. ᐃᓱᒪᒋᔭᕋᓕ ᖃᓄᐃᒋᐊᕐᑕᐅᓯᒪᒋᐊᖓᓄᑦ ᑎᒃᑯᐊᖅᑕᐅᔪᖃᔾᔮᖓᓂᓗ ᓇᓪᓕᐊᓄᑦ 
ᓇᔪᖅᑕᒧᑦ ᐊᒻᒪ ᐱᔭᕆᐊᖃᕐᓱᑎ ᑲᑐᑎᖃᑎᒌᓪᓗᑎ ᑲᔪᓯᑎᑦᓯᒋᐊᕐᓗᑎ ᐃᒪᐃᒻᒪᓪᓗ ᑕᒪᒃᑯᐊ ᖃᓄᐃᓐᓂᐅᔪᐃᑦ  

ᐊᑑᑎᑲᓂᕐᓂᐊᖏᒻᒪᑕ ᓂᕆᐅᓐᓂᖃᕐᓯᐊᕐᓱᖓᓗ ᑕᑯᒋᐊᒧ ᑕᒪᑐᒥᖓ ᑲᔪᓯᖏᓐᓇᕐᑐᒥ ᖃᓄᐃᓐᓂᕐᓄᑦ ᑖᒃᑯᓇᓂ 
ᓯᑎᒥ ᐱᓕᕆᕕᖕᒥᓗ. 
 
ᐊᑕᐅᓯᖅ ᑖᒃᑯᓇᓂ ᖃᓄᐃᑦᓯᒪᓂᕐᓂ ᐅᖃᖃᐅᑦᓱᑎ ᒪᑐᐃᖅᓯᓂᕐᓂᐅᕕ ᐊᐱᖁᑎᒋᔭᒃᑲᓂᓪᓗ, ᖃᐅᔨᒪᒐᒪ ᐃᒪᐃᒻᒪ 
ᖃᐅᔨᓴᖅᓯᒪᓂᖃᓯᒪᓪᓗᑎ ᒥᑦᑕᕕᖕᒥ ᑕᒫᓂ ᐃᖃᓗᖕᓂ ᐃᒪᐃᒻᒪᓪᓗ ᐃᓱᒪᒋᑦᓱᒍ ᐃᒻᒪᖃ ᐃᓚᒋᑦᓱᓂᐅᑦ 
ᐱᓕᕆᓛᖑᓪᓗᓂ ᒥᑦᑕᖅᕕ ᐅᑭᐅᖅᑕᖅᑐᒥ ᒥᐊᓕᒐᖅᓂ ᖃᐅᔨᒪᑦᓱᖓᓗ ᐃᒪᐃᒻᒪ ᐱᑕᖃᕐᓯᒪᑦᓱᓂ ᐃᓚᖏᓐᓄᑦ 
ᐃᓱᒫᓘᑎᓄᑦ ᐃᓕᖓᔪᑦ ᐊᑦᑕᓈᕿᑦᑕᐃᓕᒍᑎᓄᑦ ᒥᑦᑕᕕᖕᒥ ᖃᓄᐃᓐᓂᕐᓄᑦ ᐊᒻᒪ ᐃᒪᐃᒻᒪ ᑕᒪᑐᒧᖓ 
ᐱᑕᖃᕐᓯᒪᑦᓱᓂ ᐃᓚᖏᓐᓄᑦ ᐸᖅᓇᐅᑎᓄᑦ ᑕᒪᒃᑯᓄᖓ ᐃᓱᒫᓘᑎᓄᑦ ᓴᕿᓯᒪᔪᓄᑦ. 
 
ᓂᕆᐅᓐᓂᖃᕐᓯᐊᕐᑐᖓ ᑐᓴᕆᐊᒧ ᖃᖓᐅᓂᐊᕐᓂᖓᓄᑦ ᑲᔪᓯᐅᔾᔭᐅᓂᐊᕐᓱᑎ ᑕᒪᒃᑯᐊ. ᖃᐅᔨᒪᔪᖓ ᐃᒪᐃᒻᒪ 
ᖃᐅᔨᓴᖅᓂᕐᓂ ᐱᓕᕆᔭᐅᓯᒪᔪᓂ ᐊᖅᕌᒍᕋᓴᓂ ᐊᒻᒪᓗ ᖃᐅᔨᒍᒪᒐᐊᓗᕐᓱᖓ ᖃᖓᐅᓂᐊᓂᖏᓄᑦ ᑕᑯᒋᐊᒧ 
ᑕᒪᒃᑯᓄᖓ ᖃᓄᐃᓐᓂᖅᓄᑦ. 
 
ᐃᓱᒪᓇᕋᓗᐊᕐᒪ ᓇᓪᓕᐊᓄᑦ ᐱᓕᕆᔭᓂ ᓯᕗᖓᒍᑦ ᖃᓄᐃᑦᓯᒪᓂᐅᔪᓄᑦ ᐊᒻᒪ ᖃᓄᐃᓐᓂᕆᔭᑎᖕᓄᑦ 
ᖃᓄᐃᒋᐊᕆᐊᖃᓂᑎᖕᓄᑦ ᑭᓯᒥ ᐅᑕᕿᑯᑖᓗᐊᓕᕋᑦᑕ. ᑕᐃᒪᐃᒧᑦ, ᖃᓄᐃᓪᓗᐊᖅᑎᒋᓂᖏᓄᑦ ᐃᓕᖓᔪ 
ᐃᒪᐃᒻᒪᓪᓗ ᐅᑯᑎᒎᓇ ᒥᑦᑕᕕᑦᑎᒍᑦ ᖃᖓᖅᑕᓐᓂᐅᕙᑦᑐᓄᑦ. ᐃᓱᒪᒋᔭᕋᓕ ᖃᓄᐃᒋᐊᕆᐊᖃᓂᑎᖕᓄᑦ ᐃᒪᐃᒻᒪ 
ᐊᑦᑕᓈᕿᓇᖁᓇᖏᒻᒪᑦ ᓇᔪᕋᑦᓴᐅᓯᐊᖑᓗᓂ ᐊᐅᓪᓚᕈᑎᒋᓗᒍ ᐊᒻᒪ ᐅᑎᕈᑎᒋᕙᓪᓗᒍ. ᑕᐃᒪᓗ ᐅᖃᐅᓯᒃᑲᓄᑦ, 
ᐃᑦᓯᕙᐅᑕ. ᐃᓱᒪᓇᑦᓯᐊᓂᐊᖁᓯ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᐅᖃᐅᓯᑐᐃᓐᓇᐃᑦ. ᐱᑕᐃᕈᑎᑦᓱᖓ ᓇᓗᓇᐃᖅᓯᒪᔪᓂ ᐊᑎᖅᓂ 
ᐅᖃᐅᓯᑐᐃᓐᓇᖅᓄᑦ. ᑲᔪᓯᒋᐊᖅᓗᑕ ᐊᐱᖁᑎᓄᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓗᐊᓂ ᓄᑖᑦ ᐊᔾᔨᓕᐅᖅᓯᒪᔪᓂ ᐃᒪᐃᒻᒪᓪᓗ ᑐᓐᓂᕈᑎᐅᕋᑖᖅᑐᐃᑦ. 
ᐅᖃᕋᑖᕐᓱᑎ ᓇᓪᓕᐊᖑᒋᐊᖏᓐᓄᑦ. ᑐᑭᓯᑦᓯᐊᖏᓐᓇᒪ ᑕᒪᑐᒧᖓ. ᐅᖃᕆᐊᑲᓐᓂᕈᓐᓇᖀᑦ ᓱᒻᒪᐅᓂᖓᓄᑦ 
ᐱᓕᑦᓯᓂᕐᓂ ᓄᑖᓂ ᐊᔾᔨᓕᐅᖅᓯᒪᔪᓂ? 
 
ᐃᑦᓯᕙᐅᑕ (ᑐᓵᔨᑎᒍ): ᐱᑕᖃᕐᒪ ᖃᓄᐃᑦᑑᓂᖏᓐᓄᑦ ᐃᓄᑦᑎᑑᑦ ᐅᑯᓇᓂ ᓄᑖᓂ ᐊᔾᔨᓕᐅᖅᓯᒪᔪᓂ. ᖁᔭᓐᓇᒦᒃ. 
ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐱᓯᒪᔭᓐᓂᓪᓕ ᖃᐃᑕᐅᕋᑖᖅᑐᒥᑦ 
ᑕᐃᒪᐃᑦᑑᕗᖅ; ᐅᖃᖅᓯᒪᔭᕆᐊᖃᖅᑯᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᒻᒪᓗ ᐊᐅᓪᓚᖅᑐᓕᕆᔨᒃᑯᑦ, ᑕᐃᒪᓐᓇ 
ᑎᑎᖅᓯᒪᔭᕆᐊᖃᖅᑯ ᐃᓄᑦᑎᑐᑦ. ᓇᕿᑦᑕᑲᒻᒪᓯᒪᔭᐅᑐᐃᓐᓇᖅᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᖏᓐᓂ ᐅᖃᐅᓯᔅᓴᖅᑕᖃᖅᑳ, ᐊᐱᖅᑯᓰᑦ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑐᑭᓯᔭᓐᓂᓪᓕ ᐊᖓᔪᖅᑳ ᒪᑐᐃᕐᔪᑎᒋᖅᑲᐅᔭᖏᓐᓂ ᐅᖃᐅᓯᖏᓐᓂ 
ᐅᖃᖅᑲᐅᒻᒪᑦ ᐅᖃᐅᓯᖃᕐᑐᓂᑦ ᐆᒻᒪᔾᔪᑎᒋᔭᕗᑦ ᓄᓇᓕᐅᔪᓄᑦ ᖃᖓᑕᓲᒃᑯᕕᐅᔪᑦ, ᐊᒻᒪᓗ ᖃᐅᔨᒪᕗᖓ 
ᖃᐅᔨᓵᖅᑕᖃᓚᐅᖅᓯᒪᕗᖅ ᑕᕝᕙᓂ ᐊᒻᒪᓗ ᐅᖃᐅᔾᔨᒋᐊᕈᑎᐅᔪᑦ ᐃᖅᑲᓇᐃᔮᖑᒋᐊᖃᕐᑐᑦ ᖃᖓᑕᓱᒃᑯᕕᒻᒥ 
ᑕᕝᕙᓂ ᐃᖃᓗᓐᓂ ᐊᐱᕆᔪᒪᑐᐃᓐᓇᖅᑲᕋ ᐊᖓᔪᖅᑳᖑᔪᖅ ᖃᖓ ᑕᒪᒃᑯᐊ ᓴᓇᔭᐅᒋᐊᕆᐊᓖᑦ 
ᐱᒋᐊᖅᑕᐅᒐᔭᕐᒪᖔᑕ ᐋᖅᑭᒋᐊᖅᑕᐅᓂᒋᔭᖓᓄᑦ ᐱᖁᑎᒋᔭᐅᔪᒧᑦ ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ. 

ᐊᖓᔪᖅᑳ  ᐱᑕ ᕿᓚᕝᕙᖅ: ᐱᓕᕆᕕᐅᔪᖅ ᐱᓇᓱᐊᖅᑯ, ᒪᓕᓪᓗᒍ ᑐᑭᓯᑎᑦᑎᒋᐊᕈᑎᐅᔪᒥᑦ ᖃᐅᔨᓵᖑᓚᐅᖅᑐᒧᑦ 
ᐱᓕᕆᕕᐅᔪᒥᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓂ ᐊᒻᒪᓗ ᐊᐅᓪᓚᖅᑐᓕᕆᔨᒃᑯᓐᓂ ᑲᓇᑕᒥ ᒐᕙᒪᑯᓐᓃᑉᐳᖅ ᒫᓐᓇᐅᔪᖅ 
ᖃᐅᔨᓵᖑᓂᐊᕐᖓᑦ ᐊᒻᒪᓗ ᐊᑭᒋᓂᐊᖅᑕᖏᓐᓂ ᐱᒋᐊᕈᑎᐅᓂᐊᖅᑐᓂᑦ ᖃᑦᑎᐅᓂᐊᕐᒪᖔᑕ, 
ᓴᓇᔭᐅᔭᕆᐊᖃᕐᑐᓄᑦ ᖃᐅᔨᔭᐅᓯᒪᓕᖅᑐᓂᑦ ᑕᕝᕙᓂ ᖃᐅᔨᓵᖑᓚᐅᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖃᐅᔨᒪᕗᖓᓕ ᐅᐊᑦᑎᐅᕈ ᑕᒪᒃᑯᐊ ᐱᓕᕆᐊᖑᒋᐊᓖᑦ 
ᖃᖓᑕᓱᒃᑯᕕᓄᑦ ᐃᒪᐃᑦᑑᕙᑉᐳᑦ ᖃᐃᑦᑎᓪᓗᑕ ᐱᓕᕆᐊᖑᒋᐊᓕᓐᓂ, ᐊᖓᔪᖅᑳᓗ ᐅᖃᕋᑖᕐᖓᑦ, ᑲᓇᑕᒥ 
ᒐᕙᒪᒃᑯᑦ ᐊᒻᒪᓗ ᑕᕝᕗᓇ ᑲᓇᑕᒥ ᐊᐅᓪᓚᖅᑐᓕᕆᔨᒃᑯᑎᒍᑦ, ᐅᑉᐱᕈᓱᒃᐳᖓ, ᑕᒪᒃᑯᐊ ᖃᐅᔨᒃᑲᐃᕙᑉᐳᑦ ᓇᓪᓕᐊ 
ᐱᓕᕆᐊᖑᒋᐊᓕ ᐱᔭᐅᓂᐊᕐᒪᖔᖅ ᐊᕐᕌᒎᓂᐊᖅᑐᒧᑦ ᐊᒻᒪᓗ ᐊᕐᕌᒎᓚᐅᖅᑐᒥᑦ ᐃᖅᑲᓇᐃᔮᕆᔭᐅᓚᐅᖅᑐᑦ 
ᐊᓯᖏᓐᓄᑦ ᖃᖓᑕᓱᒃᑯᕕᐅᔪᓄᑦ ᐊᒻᒪᓗ ᑕᒫᓂᓕᒫᖅ ᓄᓇᕗᒻᒥ ᐊᒻᒪᓗ ᐅᖃᐅᓯᕆᔭᐅᑦᑕᖅᑯᑦ ᑲᓇᑕᒥ 
ᒐᕙᒪᒃᑯᖏᓐᓂ. 
 
ᐊᖓᔪᖅᑳᖑᔪᖅ ᐋᖅᑭᓂᐊᕐᖓᑦ ᑲᓇᑕᒥ ᒐᕙᒪᒃᑯᖏᓐᓄᑦ. ᑕᒪᓐᓇ ᐋᖅᑭᔭᐅᔪᖅ ᖃᐅᔨᓴᖅᑕᐅᕙᑉᐹᑦ 
ᑮᓇᐅᔭᖃᕐᑎᑦᑎᓂᖅ ᐊᖏᖅᑕᐅᓂᐊᕐᖓᑦ ᐊᕐᕌᒎᓂᐊᖅᑐᒧᑦ ᑮᓇᐅᔭᓂᑦ ᐊᑐᖅᑕᐅᔪᔅᓴᓄᑦ ᒐᕙᒪᒃᑯᓐᓄᑦ ᑲᓇᑕᒥ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ ᓄᖑᑦᑐᖅ) ᐄ, ᐃᓛᒃᑯᑦ 
ᐊᖏᕈᑎᐅᓇᓱᐊᖅᑐᑦ ᐋᖅᑭᒐᓱᓐᓂᕐᒥᑦ ᐊᑕᐅᑎᒃᑯᑦ ᑐᓂᔭᐅᓂᐊᖅᑐᒥᑦ ᒐᕙᒪᒃᑯᓐᓄᑦ ᑲᓇᑕᒥ 
ᑎᑎᖅᑕᐅᓯᒪᓂᐊᕐᖓᑕ ᐊᕐᕌᒎᓛᖅᑐᒧᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᓴᖅᑭᑕᐅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳᖑᔪᖅ ᐅᖃᕈᓐᓇᖅᑳ ᐱᕙᓪᓕᐊᒻᒪᖔᑕ ᐋᖅᑭᒐᓱᓐᓂᕐᒥᑦ ᑐᔅᓯᕋᐅᑎᐅᔪᒥᑦ, 
ᖃᖓᒃᑯᑦ ᐱᔭᕇᖅᑕᐅᒐᔭᕐᒪᖔᖅ ᐊᒻᒪᓗ ᖃᖓᒃᑯᑦ ᑐᓂᒐᔭᕐᒪᖔᒍ ᒐᕙᒪᒃᑯᓐᓄᑦ ᑲᓇᑕᒥ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐱᔭᕇᖅᓯᒪᔪᒪᕙᕗᑦ ᐊᒻᒪᓗ ᑐᓂᓗᒍ ᒐᕙᒪᒃᑯᓐᓄᑦ 
ᑲᓇᑕᒥ ᓅᕖᕝᕙᐅᓕᖅᑲᑦ ᐅᖃᐅᓯᕆᔭᖅᑐᕐᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ. ᐊᐱᖅᑯᓰᑦ. ᐊᐱᖅᑯᓰᑦ. ᑲᔪᓯᓂᐊᖅᑯᒍᑦ ᒪᒃᐱᖅᑐᒐᖓᓄᑦ 7-6, 7-5, 7-6 
ᐅᖃᐅᓯᔅᓴᖅᑕᖃᖅᑳ? ᐆᑮ. ᐊᖏᔪᑎᓄᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ, ᐱᓕᕆᕕᐅᔪᒥᑦ ᐊᔾᔨᒌᓐᖏᑦᑐᓄᑦ ᑲᑎᑦᑐᒋᑦ, 
ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐊᐅᓪᓚᖅᑐᓕᕆᔨᒃᑯᓐᓄᑦ. ᑐᓂᔭᐅᔪᑦ ᐊᒻᒪᓗ ᐃᑲᔫᑎᐅᔪᑦ, ᑲᑎᑦᑐᒋᑦ 
ᑮᓇᐃᔭᑦ ᐊᑐᖅᑕᐅᓂᐊᖅᑐᑦ. ᑲᑎᑦᑐᒋᑦ ᑮᓇᐃᔭᑦ ᐊᖏᔪᓄᑦ ᑮᓇᐃᔭᑦ ᐊᑐᖅᑕᐅᓂᐊᖅᑐᑦ $550-ᑕᐅᓴᓐ. 
ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᕿᑭᖅᑖᓗᒃ. $4 ᒥᓕᐊᓐ, 373 ᑕᐅᓴᓐ. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 7-6. 7-7. ᑭᕙᓪᓕᕐᒥ. ᓄᓇᓕᓐᓂ ᒐᕙᒪᓕᕆᔨᒃᑯᑦ. ᑲᑎᑦᑐᒋᑦ ᑭᕙᓪᓕᖅ, $442 
ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᑎᕐᒥᐅᑦ. ᑲᑎᑦᑐᒋᑦ ᕿᑎᕐᒥᐅᑦ, $248 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐃᑲᔫᓯᐊᖑᔪᑦ ᑐᓂᕐᕈᑕᐅᔪᑦ $5 ᒥᓕᐊᓐ. ᑐᑐ? 
 
ᑐᑐ: ᐃᒃᓯᕙᐅᑕᖅ, ᒪᓕᒍᓐᓂᕋᑦᑎᒍᑦ ᒪᒃᐱᖅᑐᒐᐅᔪᑦ ᓈᓴᐅᑎᖏᓪᓗ ᐊᖑᒻᒪᑎᒍᓐᓂᕋᑦᑎᒍᑦ. ᑎᑭᓚᐅᓐᖏᓚᒍ 7-9-
ᒧᑦ? 
 
ᐃᒃᓯᕙᐅᑕᖅ: ᑐᑐ, ᐅᑕᖅᑭᑐᐃᓐᓇᕆᓇᐃ ᑎᑭᓐᓂᐊᖅᑕᕗᑦ. ᑎᑭᓚᐅᓐᖏᑕᕗᑦ 7-9. ᑲᑎᑦᑐᒋᑦ ᐃᑲᔫᓯᐊᖑᔪᑦ 
ᑐᓂᕐᕈᑎᐅᔪᑦ $5 ᒥᓕᐊᓐ, 613 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 7-9. ᓄᓇᓕᓐᓂ ᒐᕙᒪᐅᔪᑦ, ᓇᓗᓇᐃᕐᓯᒪᔪᑦ ᐊᑭᑐᔪᑎᓄᑦ. ᑕᖏᓕ ᐱᖁᑎᒋᔭᐅᔪᑦ 
ᕿᑭᖅᑖᓗᒻᒧᑦ. 7-9, ᒪᒃᐱᒐᕐᒧᑦ 7-9. ᑲᑎᑦᑐᒋᑦ ᕿᑭᖅᑖᓗᒃ. ᑕᒪᓐᓇ ᐋᖅᑭᒃᓯᒪᔪᖅ ᓈᓴᐅᑎᖓ, ᐅᓇ $4 ᒥᓕᐊᓐ, 
259 ᑕᐅᓴᓐ. ᐊᖏᖅᐱᓯ?. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐅᖃᐅᔾᔭᐅᖅᑲᐅᔪᒍ ᐅᑯᐊ ᓄᑖᖑᒻᒪᑕ ᓈᓴᐅᑎᖏᑦ. ᐅᖃᐅᓯᖃᖅᑎᑦ 3 ᒥᓕᐊᓐ. 
ᕿᑭᖅᑖᓗᒻᒥ. ᖃᑦᓯᐅᓂᖓ ᐅᖃᐅᓯᕆᒃᑲᓐᓂᕈᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓪᓕᕐᓂ ᑎᑎᕋᕐᓯᒪᔪᓂ ᑕᒻᒪᕐᓯᒪᔪᖃᓚᐅᕐᒪᑦ ᐋᖅᑭᒋᐊᖅᑕᐅᓯᒪᔪᑦ ᑖᒃᑯᓇᓂ 
ᓯᕗᓪᓕᐅᓚᐅᖅᑐᓂ ᑕᐃᒃᑯᓇᓂᓗ ᑐᓂᐅᖅᑲᑕᐅᖃᐅᔪᓂ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᕿᑭᖅᑖᓗᒻᒧᑦ ᐊᔾᔨᖓᓂᒃ ᐱᓯᒪᔪᒍ $3ᒥᓕᐊᓐ, ᒪᓕᒐᓕᐅᖅᑎᐅᖃᑎᒐᓗ, 
ᐊᐃᒃᐸᖓᓂᑦᑕᐅᑦ ᐊᔾᔨᑐᐃᓐᓇᕆᓪᓗᓂᐅᒃ. ᐊᒻᒪ ᐊᔾᔨᒋᓐᖏᑕᖓᓂᒃ ᐅᖃᐅᔾᔨᓕᕆᓪᓗᑎᑦ ᐃᒃᓯᕙᐅᑕᐅᓪᓗᑎᒃ 
ᐊᔾᔨᒌᓐᖏᑦᑐᓂᒃ ᓇᓴᐅᑎᐅᔪᓂᒃ ᖃᐃᑦᑎᒐᕕᑦ. ᑕᐃᓐᓇ ᖃᑦᓯᐅᒻᒪᖔᖅ ᐅᖃᐅᓯᕆᒃᑲᓐᓂᕈᓐᓇᖅᐱᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐊᑕᐅᓯᐅᓐᖏᑦᑐᒥᒃ ᐱᓯᒪᒐᑦᑕ ᐅᖃᐅᔾᔭᐅᖃᐅᓪᓗᑕᓗ ᐅᕙᓂ ᑕᒻᒪᕐᓯᒪᔪᖃᕐᓂᕋᐃᓪᓗᑎᒃ. 
ᑕᐃᒪᓕᖃᐃ ᐊᖓᔪᖅᑳᖑᔪᖅ ᓇᓗᓇᐃᕐᓯᒋᐊᕈᓐᓇᖅᑲ ᓇᓕᐊᖑᖅᑲᐅᒻᒪᖔᑕ; ᓇᓗᓇᐃᕐᓯᕈᔪᒻᒪᑦ. ᐅᐱᓐᓇᕋᓂ 
ᐅᕙᓂ ᐊᒥᓱᓂᖏᑦ ᑕᒪᕐᕈᑕᐅᓕᕐᒪᑕ, ᐊᒻᒪᓗ ᓇᓗᓕᕈᑕᐅᓕᖅᑐᑎᒃ ᑭᒃᑯᑐᐃᓐᓇᕐᓄᑦ. ᐊᖓᔪᖅᑳᖅ 
ᑮᓇᐅᔭᓕᕆᔨᒃᑯᓐᓄᑦ ᒪᒃᐱᒐᖅ 7-9, ᓇᓗᓇᐃᕆᐊᕈᓐᓇᕿᒋᑦ ᐊᒥᓲᓂᖏᑦ. ᐃᖕ. 

ᐊᖓᔪᖅᑳᖅ ᑭᐅᓪᕙᓐ ᐃᖕ: ᖃᐅᔨᒪᓐᖏᑦᑐᖓ, ᐃᒃᓯᕙᐅᑕᖅ. ᓇᓕᐊᒃ. ᐃᒃᓯᕙᐅᑖᖅ, 7-9, ᐊᑕᖏᓕᒫᕐᓗᒍ 
ᒪᒃᐱᒐᖅ ᐃᓚᐃᓐᓇᖓᓘᓐᓃᑦ? ᕿᑭᖅᑖᓗᒥᐅᓄᑦ ᑲᑎᑦᑐᒋᑦ ᐊᒥᓲᓂᖓ ᓇᓗᓇᐃᖅᓯᒪᔪᑦ ᐊᑭᑐᔪᓄᑦ ᕿᑭᑦᑖᓗᒻᒧᑦ 
ᐊᑦᔨᒌᖏᑦᑐᑦ, ᓇᓗᓇᐃᖅᓯᒋᐊᕈᒪᑐᐃᓐᓇᖅᑐᖓ ᐅᖃᐅᔾᔭᐅᓚᐅᕋᑦᑕ ᓄᑖᒥᒃ ᐱᑕᖃᒻᒪᑦ ᑕᕝᕙᓐᖓᑦ $3 ᒥᓕᐊᓐᓂᑦ 
ᑖᓐᓇ ᐋᖅᑭᒋᐊᖅᓯᒪᔪᖅ ᐊᒥᓱᓂᖓ ᐆᒪ $4 ᒥᓕᐊᓐ, 259 ᑕᐅᓴᓐ ᒪᑉᐱᖅᑐᒐᕐᒥ 7-9 ᑐᓂᐅᖅᑲᑦᑕᐅᔪᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕆᐊᕈᒪᑐᐃᓐᓇᖅᑐᖓ ᐅᕙᓂ 
ᒪᑉᐳᖅᑐᒐᖅ 7-9 ᑲᑎᑦᑐᒋᑦ ᕿᑭᑖᓗᒻᒥᐅᓄᑦ ᐊᒥᓲᓂᖓ, ᑕᒻᒪᖅᓯᒪᔪᖃᓚᐅᕐᒪᑦ ᑖᒃᓱᒧᖓ $3 ᒥᓕᐊᓐ, 959 
ᑕᐅᓴᓐ, ᖃᐅᓱᐃᑦᑐᖅ ᐊᒥᓲᓂᖓ ᐃᓚᓕᐅᔾᔭᐅᓯᒪᓚᐅᖏᑦᑐᖅ ᐃᒪᓐᓇ $300 ᑕᐅᓴᓐ. ᑕᐃᒪᓕ, 
ᐃᒪᓐᓇᐃᒋᐊᖃᑦᑑᒐᓗᐊᖅ $4 ᒥᓕᐊᓐ, 259 ᑕᐅᓴᓐ ᑖᓐᓇ ᐱᑦᑎᐊᖅᑐᖅ ᐊᒥᓲᓂᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪᓐᓇᐃᓕᐅᕋᓱᐊᖅᑲᐅᔪᖓ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᖅᒍᑦ): ᓄᖅᑲᖓᑲᐃᓐᓇᓚᐅᖅᑖ ᐱᑕᖃᖏᒻᒪᑦ ᐊᒥᓲᓂᖓ ᓇᒥᑐᐃᓐᓇᖅ ᓄᑖᓂ 
ᑐᓂᐅᖅᑲᑦᑕᐅᕋᑖᖅᑐᓂ. ᓄᖅᑲᖓᑲᐃᓐᓇᓚᐅᖅᑕ ᐊᒻᒪᓗ ᑖᒃᑯᐊ ᐋᖅᑭᒋᐊᖅᑕᐅᑎᓪᓗᒋᑦ, 
ᐊᖏᖃᑦᑕᕆᐊᖃᕐᓂᐊᕈᑦᑕ ᐊᒥᓲᓂᖏᓐᓂᒃ, ᑕᑯᔭᕆᐊᖃᕋᑦᑕ ᓈᓴᐅᑎᓂᒃ ᐅᕙᒍᑦ ᓵᖓᓂ ᑕᐃᒪ ᐱᓚᐅᕐᓗᑕ 
ᐊᑦᔨᖏᓐᓂᒃ ᐱᓪᓚᑦᑖᓂᒃ ᓱᓕᔪᓂᒃ. ᓄᖅᑲᖓᑲᐃᓐᓇᓚᐅᖅᑕ ᐋᖅᑭᒋᐊᖅᑕᐅᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫᒃ ᑕᕝᕙ ᐅᖃᕋᓱᐊᖅᑯᒍᑦ ᐱᑕᖃᒻᒪᑦ ᐋᖅᑭᒋᐊᖅᓯᒪᔪᓂᒃ ᓇᒻᒪᓂᒃ ᐊᒻᒪᓗ 
ᓵᒃᓯᓃᖏᑦᑐᑦ, ᐱᓕᕆᐊᕆᔾᔮᖏᑕᕗᑦ ᐊᒻᒪᓗ ᐅᖃᐅᓯᕆᑐᐃᓐᓇᕐᓂᐊᖅᑕᕗᑦ ᑎᑎᖅᑲᕐᓗᑎ ᓵᑦᑎᓐᓂ. ᐃᒻᒪᖃ, 
ᓄᖅᑲᖓᑲᐃᓐᓇᕐᓗᑕ 15 ᒥᓂᔅᒥᑦ ᐊᖅᑭᒃᑕᐅᓇᓱᓐᓂᖏᓐᓂ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 5:12 ᐅᓐᓄᓴᒃᑯᑦ ᐊᒻᒪᓗ ᐱᒋᐊᒃᑲᓂᖅᑐᑎᒃ 5:27 ᐅᓐᓄᓴᒃᑯᑦ 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐊᑎᐊᓂ 7-9. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐅᕙᓂ 7-9ᒥ, ᐊᓯᔾᔨᖅᑕᐅᔪ ᑖᑦᓱᒪᓂ, 7-9ᒥ, ᐅᑯᓇᖓ 
ᕿᑎᖅᒥᐅᐸᓯᖕᒥ, ᐅᕙᓃᖃᐅᑦᓱᓂ ᕿᑎᖅᒥᐅᐸᓯᖕᒥ ᐊᒻᒪ ᐃᓗᐊᓃᒋᐊᖃᕐᓱᓂ ᕿᑭᖅᑖᓗᐸᓯᖕᒥ. ᑕᐃᒪᐃᒧ, 
ᓇᒻᒥᒋᔭᖓ ᐊᓯᔾᔨᕆᐊᑐᖏᑦᑐᖅ. ᑕᐃᒪᐃᒧ, ᓯᕗᖓᒍᑦ ᑲᑎᒪᔨᖑᑲᐃᓐᓇᖅᑐᓄ ᐅᓪᓗᒥ, ᖃᓄᐃᑦᓴᓂᖃᕐᓇᖓᓗ 
ᓈᒻᒪᒋᑦᓱᒍ ᑕᕝᕙᓂ ᒪᑉᐱᒐᖅᒥ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᐄᖕ, ᐃᓱᒪᒋᔭᕋᓕ ᑕᒪᑦᑕ ᑐᑭᓯᒋᐊᑦᑕ ᐅᑯᓄᖓ ᑲᑎᑦᑐ ᕿᑭᖅᑖᓗᐸᓯᖕᒧ, ᐊᑎᐊᓂ 7-
9, ᑕᑉᐲᑦᑐᒋᐊᓪᓚᐅᒐᒪ. ᑕᐃᒪᐃᒧ, ᐄᖕ, ᐃᓱᒪᒋᑦᓱᒍ ᑕᒪᑦᑕ ᑐᑭᓯᒋᐊᑦᑕ ᐃᒪᐃᒻᒪ ᑲᑎᑦᑐᑦ ᕿᑭᖅᑖᓗᐸᓯᖕᒧᑦ, 
4ᒥᓕᐊᓐ ᑖᓚᐃᑦ, 259ᑕᐅᓴᓐ, ᑐᖔᒍᑦ ᐊᓯᔾᔨᖅᑐᓂ, ᑐᖔᒍᑦ ᐋᕿᒋᐊᖅᑕᐅᔪᓂ, ᓈᒻᒪᓴᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. ᑕᕝᕙᓂᑦᓴᐃᓐᓇᖅ ᒪᑉᐱᒐᖅᒥ 7-9, ᑭᕙᓪᓕᖅᐸᓯᖕᒥ ᐊᒻᒪ 7-9, 7-9 ᐊᒪ 7-
10ᓗ, ᑭᕙᓪᓕᖅᐸᓯᖕᒥ, ᑐᑐ. 

ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᑖᑦᓱᒥᖓ ᐅᑕᕿᑦᓯᐊᕙᑦᓯᒪᔪᖓ. ᒪᒥᐊᓇᖅ, ᓇᓗᓕᐅᖃᑲᐃᓐᓇᕋᒪ 
ᑖᒃᑯᓇᓂ ᑎᑎᕋᖅᓯᒪᔪᓂ ᐊᑑᑎᓯᒪᔭᑎᖕᓄᑦ ᓯᕗᖓᒍᑦ, ᓇᓗᓕᐅᖃᑲᐃᓐᓇᕋᒪ ᓇᓪᓕᐊᖑᒋᐊᖓᓄᑦ ᒪᑉᐱᒐᖓ. 
 
ᐅᕙᓃᑦᑐ ᐃᓗᐊᓂ, ᐱᑕᖃᕐᒪ ᑭᓈᓗᑦᑕᖕᓂᒧ ᐊᒻᒪ ᐃᒥᖅᑕᖅᑕᐅᓂᕐᓄᑦ ᐱᓕᕆᔭᓂ, 1ᒥᓕᐊᓐ ᑖᓚᐃᑦ, 55ᑕᐅᓴᓐ 
ᑲᖏᖠᓂᖅᒧ ᐊᒻᒪ ᑖᓐᓇ ᓱᓇᒃᑯᑎᖃᑎᑕᐅᓂᖓᓄᑦ ᐋᕿᑕᐅᓂᕆᔭᖓ, ᐱᔭᕇᕐᑕᐅᓂᖃᕐᐸᓪᓕᐊᕚ ᓄᓇᓕᖕᒥ 
ᐃᓚᒋᓗᒍ, ᑕᒪᒃᑯᓄᖓᖓᕚᑦ ᑮᓇᐅᔭᑦᓴᒫᖏᑦ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖄ ᕿᓚᕝᕙᖅ. 
 
ᐊᖓᔪᖄ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᐃᓕᖓᓂᐊᕐᑐ ᐃᓂᖓ 1 ᐋᕿᑕᐅᓂᖓᓄᑦ. 
ᖁᔭᓐᓇᒦᒃ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ ᖃᐅᔨᒍᒪᑐᐃᓐᓇᖅᑯᖓ ᑕᒪᓐᓇ ᐊᑭᓕᒫᕆᒻᒪᖔᒍᑦ, ᐃᓪᓗᖃᕐᑑᔪᖅ 
ᐃᓚᖓᓂᑦ ᐊᑭᓖᓂᐅᓴᓗᓂ ᐋᖅᑭᑦᑕᐅᔾᔪᑎᖓᓄᑦ ᑕᐅᓇᓂᔅᓴᐃᓐᓇᖅ ᒐᕙᒪᒃᑯᑦ ᐊᑭᓖᒋᐊᖃᕐᓂᐊᖏᒻᒪᑕ 
ᐊᑕᖏᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓐᓇᖅ, ᐃᖅᑲᓇᐃᔭᖅᑎᒋᔭᕋ ᐅᖃᕐᑎᓂᐊᖅᑲᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᑦᓚᓐ. 
 
ᓯᑦᓚᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐱᓕᕆᐊᖑᔪᖅ ᐊᓯᔾᔩᓂᖅ ᓱᓪᓗᓕᐅᔪᓂᑦ ᐃᓚᐃᓐᓇᖓᓂᑦ, ᑕᒪᐅᖓᓕ 
ᐱᖃᕐᑎᑦᑎᓂᕐᒨᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖃᐅᔨᒪᕗᑎᑦ, ᑕᒪᓐᓇ ᐃᓱᒫᓘᑎᒋᔭᐅᒻᒪᑦ ᐃᓪᓗᖃᕐᑐᓄᑦ 
ᐊᑭᓖᒋᐊᖃᕐᓂᖏᓐᓄᑦ ᐊᒥᓱᒻᒪᕆᓐᓂᑦ ᑮᓇᐅᔭᓂᑦ ᐃᒻᒪᖃ, 20-ᑕᐅᓴᓐᓂ ᓱᓪᓗᓕᐊᓗᒻᒧ ᐋᖅᑭᑦᑕᐅᓂᖓᓄᑦ. 
ᑕᐃᒪᓐᓇ ᐱᖃᕐᓂᐊᖅᑳᑦ ᑕᐅᓇᓂᑐᓂᑦ ᐃᓪᓗᖃᕐᑑᔪᑦ, ᓇᒻᒥᓂᖅ ᐃᓪᓗᖃᕐᑐᑦ ᐋᖅᑭᔅᓯᒪᓗᑎᑦ ᓱᓪᓗᓕᐊᓗᒻᒧᑦ 
ᐃᓪᓗᖓᓂᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᑦᓚᓐ. 
 
ᓯᑦᓚᓐ: ᖁᔭᓐᓇᒦᒃ, ᐃᒃᓯᕙᐅᑕᖅ, ᖃᐅᔨᒪᕗᖓᓕ ᐱᓕᕆᐊᕆᔭᐅᔪᖅ ᐊᓯᔾᔩᓂᕐᒥᑦ ᓱᓪᓗᓕᐊᓘᑉ ᐃᓚᖓᓂᑦ, 
ᑕᒪᓐᓇ ᓱᓪᓗᓕᐊᓘᔪᖅ ᑕᒫᓃᑦᑕᐅᑎᒋᔪᖅ ᑭᓯᐊᓂᓕ ᐱᑐᖃᒻᒪᕆᐅᒻᒪᑦ, ᐃᒻᒪᖃ 30, 35-ᓂᑦ ᐅᑭᐅᓂᑦ 
ᐋᖅᑭᔅᓯᒪᓕᖅᑐᖅ ᐊᒻᒪᓗ ᑕᒪᓐᓇ ᐋᖅᑭᔾᔪᑎᐅᓂᐊᖅᑐᑦ ᑕᒫᓃᑦᑕᐅᑎᒋᕗᑦ. ᑕᒪᓐᓇ ᐊᓯᔾᔩᓂᕐᒥᑦ ᐃᓚᖓᓂᑦ 
ᓱᓪᓗᓕᐊᓗᒻᒥ ᐊᒻᒪᓗ ᐃᓚᐃᓐᓇᕆᓪᓗᓂᐅᒃ ᐱᓕᕆᐊᕆᔭᐅᓂᐊᖅᑐᒥᑦ ᐋᖅᑭᓯᔾᔪᑎᐅᔪᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᑯᓐᖏᓚᖓᓕ ᑕᕝᕙᓂ ᐊᒻᒪᓗ ᖃᐅᔨᒍᒪᓪᓗᖓ ᑮᓇᐅᔭᓂᑦ 
ᓴᓂᕐᕙᐃᓯᒪᔪᑕᖃᕐᒪᖔᖅ ᑮᓇᕐᓗᑕᖅᕕᒻᒥ ᓴᓗᒻᒪᖅᓴᐃᕕᒻᒥ ᑲᖏᖅᖠᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐃᒃᓯᕙᐅᑕᖅ. ᑕᕝᕙᓃᑉᐳᖅ. ᐅᕝᕙ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᖃᓯᐅᑎᓯᒪᕙ ᑕᕝᕙᓂ ᑮᓇᐅᔭᓂᑦ ᑎᑎᖅᓯᒪᔪᓂᑦ ᐅᕝᕙᓘᓐᓃᑦ ᐊᓯᖏᓐᓂ 
ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓃᑉᐳᖅ ᐋᖅᑭᑦᑕᐅᓯᒪᔪᑦ ᓄᓇᓖᑦ 
ᐊᑐᖅᐸᑦᑕᖏᓐᓂ ᐊᐅᓚᔪᓐᓇᖁᓪᓗᒋᑦ ᑮᓇᐅᔭᖃᕐᕕᒃ ᐊᒻᒪᓗ ᓯᕗᓂᑦᑎᓐᓂ ᐊᕐᕌᒎᓂᐊᖅᑐᓂᑦ 
ᑕᕝᕙᖔᖓᖃᑦᑕᓂᐊᖅᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᒦᑉᐸ ᑕᕝᕙᓂ? ᐆ, ᑕᕝᕙ, ᐅᖃᐅᓯᒪᓐᖏᓚᕐᓕ ᑮᓇᐅᒻᒧᑦ ᓴᓗᒻᒪᖅᓴᐃᔾᔪᑎᒥ 
ᑕᕝᕙᓂ. ᖃᐅᔨᒍᒪᕗᖓ ᐱᖃᓯᐅᑎᒻᒪᖔᖅ $1-ᒥᓕᐊᓐ, 55? ᐋᒡᒐᐅᑉᐸᑦ, ᓇᒥᓕ ᐊᒻᒪᓗ ᖃᑦᑎᓂᑦ? 
ᖃᐅᔨᒍᒪᑐᐃᓐᓇᖅᑯᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓐᓇᖅ ᒪᓕᒐᓕᐅᖅᑎᒧᑦ, ᑖᒃᑯᐊ ᑮᓇᐃᔭᑦ 
ᐋᖅᑭᑦᑕᐅᓯᒪᔪᓂᑦ ᓄᓇᓖᑦ ᐊᑐᖅᐸᑦᑕᖏᓐᓂ ᐊᐅᓚᔪᓐᓇᖁᓪᓗᒍ ᓴᖅᑭᔮᓐᖏᓚᑦ ᑕᕝᕙᓂ ᑮᓇᐅᔭᓂᑦ 
ᐊᑐᖅᑕᐅᔪᔅᓴᓂᑦ ᐊᖏᕐᓂᐊᑕᑦᑎᓐᓂ ᐅᓪᓗᒥᐅᔪᖅ. 
 
ᐱᔾᔪᑎᒋᓪᓗᒍ $4.5-ᒥᓕᐊᓐ ᐊᖏᖅᑕᐅᒌᖅᓯᒪᔪᑦ ᐊᕐᕌᒎᓄᑦ ᐱᖓᓱᓄᑦ ᑕᕝᕙᖔᕐᖓᑦ ᐋᖅᑭᑕᐅᓯᒪᔪᑦ ᓄᓇᓖᑦ 
ᐊᑐᖅᐸᑦᑕᖏᓐᓂ ᐊᐅᓚᔪᓐᓇᖁᓪᓗᒋᑦ, ᑖᒃᑯᐊ ᒐᕙᒪᒃᑯᓐᓂ ᑲᓇᑕᒦᕐᖔᖅᑐᑦ ᐊᒻᒪᓗ ᓴᖅᑭᔮᖅᑎᒋᐊᖃᓐᖏᓇᑦᑎᒍᑦ 
ᑕᕝᕙᓂ ᓄᓇᕗᒻᒥ ᑮᓇᐅᔭᐃᑦ ᐊᑐᖅᑕᐅᔪᔅᓴᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖓᓂᑦ ᐊᑎᖃᕐᑎᓂᐊᖅᑲᕋ STIF ᓇᐃᓈᕐᓗᒍ, ᐋᖅᑭᑦᑕᐅᓯᒪᔪᓂᑦ ᓄᓇᓖᑦ 
ᐊᑐᖅᐸᑦᑕᖏᓐᓂ ᐊᐅᓚᔪᓐᓇᖁᓪᓗᒍ ᑮᓇᐅᔭᒃᑯᕕᐅᔪᖅ ᐊᖓᔪᖅᑳᑉ ᐅᖃᐅᓯᕆᔭᖓᓂᑦ. ᓇᓗᓇᐃᖅᓯᓪᓗᓂ 
ᑐᕌᖓᔪᒥᒃ ᑭᓈᓗᒻᒧᑦ ᓴᓗᒻᒪᖅᓴᐃᕕᖓ ᑲᖏᖅᖠᓂᕐᒥ, ᖃᐅᔨᒪᔪᖓ ᓴᓗᒻᒪᖅᓴᐃᕕᖃᕇᒻᒪᑕ. 
 
ᑕᐃᒪ ᐅᖃᖅᑲᐅᕗᖓ ᐊᑲᐅᖏᓕᐅᕈᑎᑕᖃᒻᒪᖔᖅ, ᓴᓇᔭᐅᒋᐊᖃᑦᑐᐃᓐᓇᖅᑳ ᖃᓄᐃᓕᖅᑐᓕᖅᑲ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᑭᓈᓗᒻᒧᑦ ᓴᓗᒻᒪᖅᓴᐃᕕᒃ 
ᑲᖏᖅᖠᓂᕐᒥ ᓴᓇᒋᐊᖅᑕᐅᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᖅᑕᐅᕙ ᒫᓐᓇ ᐅᕝᕙᓘᓐᓃᑦ ᓴᓇᔭᐅᒋᐊᕆᐊᖃᑉᐸ ᐅᕝᕙᓗ 
ᐊᑲᐅᖏᓕᐅᕈᑎᑕᖃᑉᐸ ᐃᓛᖃᐃ ᐊᐱᖅᓱᔾᔪᑎᒋᕙᕋ ᐃᒃᓯᕙᐅᑖᖅ, ᑐᒃᓯᕋᕈᓐᓇᕈᑦᑕ ᐅᑯᑎᒎᓇ SIF 
ᑮᓇᐅᔭᖁᑎᖏᓐᓂᒃ ᓴᓇᒋᐊᖅᑕᐅᓂᖓᓄᑦ ᑭᓱᑐᐃᓐᓇᕐᒧᑦ ᐊᑲᐅᖏᓕᐅᕈᑎᒋᔭᐅᔪᒧᑦ ᐊᒻᒪᓗ ᑖᒃᑯᑎᒍᑦ 
ᐱᓕᕆᐊᖑᓇᓱᐊᖅᑐᒃᑯᑦ. 
 
ᓇᓗᖏᓚᖓ ᒪᓕᒐᓕᐅᖅᑏᑦ ᖃᐅᔨᒪᑦᑎᐊᖅᑐᑦ ᐊᑲᐅᖏᓕᐅᕈᑎᒋᔭᒥᓂᒃ ᑮᓇᓗᑕᖅᕕᒃ ᓴᓗᒻᒪᖅᓴᐃᕕᖓᑕ 
ᐃᖃᓗᓐᓄ ᑕᒪᓐᓇ ᐱᒋᐊᖅᑕᐅᒍᓐᓇᕐᒪᖔᖅ ᐊᑦᔨᓴᐃᓐᓇᖓᒍᑦ, ᑕᐃᒪᓐᓇ ᐊᑐᕆᐊᖃᕋᔭᖏᑦᑐᒍᑦ ᑮᓇᐅᔭᑦᑎᓐᓂᒃ, 
ᒐᕙᒪᒃᑯᑦ ᑮᓇᐅᔭᖏᓐᓂᒃ ᐋᖅᑭᒋᐊᖅᓯᓂᐊᕐᓗᑕ ᐊᑲᐅᖏᓕᐅᕈᑕᐅᔪᒥᒃ ᐊᑐᕈᓐᓇᕈᑦᑕ ᒐᕙᒪᑐᖃᕐᑯᑦ 
ᑮᓇᐅᔭᖏᓐᓂᒃ ᐃᑲᔪᕐᓂᐊᕐᓗᑎᒃ ᑕᒪᒃᑯᓄᖓ ᐱᓕᕆᐊᖑᔪᓄᑦ ᐱᕕᒃᓴᖃᑦᑎᑦᑎᓂᖅᓴᐅᒐᔭᖅᑐᑦ ᐊᑐᖅᑕᐅᓗᑎᒃ 
ᑮᓇᐅᔭᐃᑦ ᐊᓯᐊᓄᑦ ᐊᒥᓲᒻᒪᑕ ᐱᔪᒪᔭᐅᔪᑦ. 
 
ᐃᓱᒪᑐᐃᓐᓇᖅᑐᖓ ᕿᒥᕐᕈᒍᓐᓇᕐᒪᖔᑦᑎᒍ ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᕈᓐᓃᖅᑐᖅ) ᑕᑯᓇᒍᒪᑦᑎᐊᖅᑐᒍᑦ 
ᓇᐅᒃᑯᑦ ᐊᑐᕈᓐᓇᑕᑦᑎᓐᓂᒃ ᐊᓯᖏᓐᓂᒃ ᐱᔪᒪᔭᐅᔪᓂᒃ ᐱᔪᓐᓇᕐᓂᐊᕈᑕ ᓄᓇᓕᓐᓂ ᑭᓯᐊᓂᓕ ᐱᓗᐊᖅᑐᒥᒃ 
ᐃᖃᓗᓐᓄᑦ, ᐱᑕᖃᑦᑐᒍᑦ ᑮᓇᐅᔭᓂᒃ ᓇᓗᓇᐃᖅᑕᐅᓯᒪᔪᓂᒃ ᐅᑯᑎᒎᓇ ᐃᓗᐃᒃᑲᐃᑦ ᑮᓇᐅᔭᖅᑖᕆᔭᐅᕙᑦᑐᑦ 
ᐋᖅᑭᒃᑕᐅᓯᒪᔪᑦ ᑲᒪᒋᓂᐊᕐᓗᒋᑦ ᐃᓱᒫᓘᑎᐅᔪᑦ ᑭᓈᓗᒻᒧᑦ ᓴᓗᒻᒪᖅᓴᐃᕕᖓᓄᑦ ᑕᒫᓂ ᐃᖃᓗᓐᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᖃᐅᔨᒪᔪᖓ ᐱᑕᖃᒻᒪᑦ ᑖᓐᓇ ᐃᓚᒋᔭᖓ ᐱᓕᕆᐊᖑᓇᓱᐊᖅᑑᑉ 
ᑐᕌᖅᑕᐅᔪᖅ ᐅᑯᑎᒎᓇ ᐃᓗᐃᒃᑲᐃᑦ ᑮᓇᐅᔭᖅᑖᕆᔭᐅᕙᑦᑐᓄᑦ ᑭᓯᐊᓂᓕ ᖃᐅᔨᒃᑲᕈᑦᑎᒍ ᒑᕙᒪᑐᖃᒃᑯᑦ ᑕᐃᒪᓕ 
ᕿᓂᓕᕋᔭᕐᒥᔪᑦ ᐱᓕᕆᐊᖑᓇᓱᐊᖅᑐᓂᒃ ᑖᒃᑯᑎᒎᓇ ᐸᕐᓇᐅᑎᑎᒍᑦ ᐊᖏᔫᑎᓄᑦ ᑮᓇᐅᔭᑦ ᐊᑲᐅᓂᖅᓴᐅᒐᔭᖏᒻᒫᑦ 
ᐱᓇᓱᓪᓗᑕ ᒐᕙᒪᑐᖃᒃᑯᑦ ᑮᓇᐅᔭᖏᓐᓂᒃ ᑲᒪᔾᔪᑎᐅᓂᐊᖅᑐᓂᒃ ᐱᓕᕆᐊᖑᓇᓱᐊᖅᑐᓂᒃ ᑕᐃᒪᐃᑦᑐᓂ 
ᐊᖏᖅᓯᒪᔭᕇᑉᐸᑕ, ᑕᐃᒪᐃᓯᒪᔪᑦ ᑲᖏᖅᖠᓂᕐᒥ ᖃᓄᐃᒻᒪᓕ ᑕᐃᒪᐃᓐᓇᓱᒃᑲᔭᖏᓚᑦ ᑭᓈᓗᒧᑦ 
ᓴᓗᒻᒪᖅᓴᐃᕕᖓᓄᑦ ᐅᕙᓂ ᐊᒻᒪᓗ ᐊᑐᐃᓇᕈᐃᒐᔭᖅᑐᓂ ᑮᓇᐅᔭᓂᒃ ᐱᒋᐊᖃᒻᒪᕆᑦᑐᓄᑦ 
ᐱᓕᕆᐊᖑᓇᓱᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᑐᓴᐅᒪᔭᕋ ᓱᓕᑦᑎᐊᖅᑐᖅ. ᑕᐃᒃᓱᒪᓂ ᐃᓗᐃᒃᑲᐃᑦ 
ᑮᓇᐅᔭᖁᑎᒋᔭᐅᔪᓄᑦ ᐋᖅᑭᓱᖅᑕᐅᑎᓪᓗᒋᑦ ᐋᔩᖃᑎᒌᑦᑎᓪᓗᒋᑦ ᐅᕝᕙᓘᓐᓃᑦ ᑎᑎᖅᑐᐃᑎᓪᓗᒋᑦ ᑮᓇᐅᔭᓂᒃ 
ᑕᒪᒃᑯᓄᖓ ᑭᓈᓗᓐᓄᑦ ᓴᓗᒻᒪᖅᓴᐃᕕᒧᑦ ᐃᖃᓗᓐᓂ ᑮᓇᐅᔭᖃᑦᑎᑕᐅᕙᒌᓚᐅᖅᑐᖅ ᐱᐊᓂᒃᑕᐅᓂᐊᕐᒪᑦ 
ᑭᖑᓂᐊᒍᑦ. 

ᑭᓯᐊᓂᓕ ᒪᓕᒐᓕᐅᖅᑎ ᓴᖅᑮᒻᒪᑦ ᐅᖃᐅᓯᑦᑎᐊᕙᒻᒥᒃ, ᐃᓱᒪᒋᒋᐊᑦᑎᐊᕐᓂᐊᖅᑕᕗᑦ ᐃᓚᖓᓂ 
ᐋᔩᖃᑎᒌᒐᓱᐊᓂᑦᑕ ᓯᕗᓂᒃᓴᒥ ᐱᓕᕆᐊᖑᓂᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐅᕙᓃᓕᖅᑐᒍᑦ 7-10. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂ ᐃᒃᓯᕚᕈᓐᓇᕈᒪᒐᓗᐊᖅᑯᖓ ᐃᓱᒫᓘᑎᖃᓪᓗᖓᓗ ᓱᓪᓗᓕᐊᓗᐃᑦ 
ᓄᓇᒋᔭᓐᓄᑦ ᑭᓯᐊᓂᓕ ᓄᓇᓕᖃᕋᒪ ᐱᖃᓗᐊᖏᑦᑐᒥᒃ ᓱᓪᓗᓕᐊᓗᓂᒃ ᐅᕝᕙᓘᓪᓃᑦ ᐱᐅᔪᐊᓗᒻᒥᒃ ᑳᓐᓂᕌᒃᒥᑦ 
ᐊᒻᒪᓗ ᑮᓇᐅᔭᓄᑦ ᐋᖅᑭᒃᓯᒪᔪᓂᒃ. 
 
ᓄᓇᓕᓐᓃᖔᕋᒪ ᐃᓄᖃᑦᑐᒥᒃ 1,500 ᓱᓕ ᓄᓇᓯᐅᑎᒃᑯᑦ ᐱᔨᑦᑎᖅᑕᐅᖃᑦᑕᖅᑐᓂᒃ ᐊᒻᒪᓗ 
ᐃᓅᓇᓱᔾᔪᑎᖃᖏᓇᑦᑕ ᐱᐅᓪᓚᑦᑐᓂᒃ ᐃᓛᖃᐃ ᐊᑕᐅᓯᐅᖏᑦᑐᑎᒍᑦ ᓄᓇᓕᐅᔪᑦ ᑭᓯᐊᓂᓕ ᑕᒪᑐᒧᖓ 
ᐃᒃᓯᔭᐅᑕᖅ, ᐊᐱᖅᑐᑎᒃᓴᖃᑦᑐᖓ. 
 
ᐊᕐᕌᓂ ᐊᑭᑐᔪᓄᑦ ᐸᕐᓇᐅᑎᑦ ᐃᓛᑰᑎᓪᓗᒋᑦ ᓴᓂᑦᑕᐅᑎᓄᑦ ᓄᓇᓯᐅᑎᑦ ᓄᓇᑦᑎᓐᓂ ᐅᖃᕋᒪᐃᓛᒃ 
ᐊᖏᓂᖅᐹᖑᖃᑕᐅᔪᖅ ᓄᓇᓕᓐᓂ ᓱᓕ ᓄᓇᓯᐅᑎᒃᑯ ᐱᔨᑦᑎᕋᑦᑕᐅᒧᖅ. ᕼᐊᒻᓚᒃᑯᑦ ᑕᐃᒃᓱᒥᖓ 
ᐃᒥᖅᑕᐅᑎᓕᐅᕈᒪᒐᓗᐊᕐᒪᑕ ᐅᖃᐅᓯᓐᓇᑯᓪᓗ ᐊᖏᖃᑎᒋᒃᓯᒪᓪᓗᑕ ᖃᓄᐃᒃᑲᔭᓐᖏᓐᓂᖓᓂᒃ, ᐃᓛᓐᓂᒃᑯᑦ 
ᓄᓇᓕᐅᔪᑦ ᐃᒻᒥᓂᒃ ᐱᓇᓱᐊᕈᒪᕙᒻᒥᒻᒪᑕ ᐃᓱᒪᓕᐅᕈᓐᓇᕐᓂᐊᕋᒥᒃ ᐱᓂᐊᕐᒪᖔᕐᒥᒃ ᐊᑦᑕᐅᒻᒥᒃ ᐃᒥᖅᑕᐅᒥᓪᓗᓐᓂᑦ. 
 
ᐃᓛᓂᒃᑯᑦ ᒐᕙᒪᒃᑯᑦ ᓯᓚᑐᒧᓪᓕ ᑎᑎᖅᑲᓂᒃ ᑐᓂᓯᕙᒃᑭᓪᓗᑎᒃ ᑕᒪᓐᓇ ᒪᓕᓐᖏᓐᓂᕋᖅᑕᐅᓪᓗᓂ ᐸᕐᓇᒍᑕᐅᔪᓂᒃ. 
ᑕᐃᒪᐃᑦᑐᓂ ᑎᑎᖅᑲᐅᓯᐊᕋᐃᒐᒪ, ᐊᒃᓱᐊᓗᒃ ᐸᕝᕕᒋᓱᒃᑲ ᐅᖃᐅᓯᖃᖅᑎᓪᓗᑕ ᓄᓇᓕᐅᔪᑦ 
ᓴᓐᖏᓂᖅᑕᕆᐊᖃᕐᓂᖏᓐᓂᒃ. ᑕᐃᒃᑯᐊ ᕼᐊᒻᓚᒃᑯᑦ ᑲᑎᒪᔨᖏᑦ ᐃᓱᒪᓕᐅᖅᑎᑕᐅᖃᑦᑕᓚᐅᕐᓕ ᐃᒻᒥᓂᒃ 
ᐅᖃᐅᓯᒃᑯᑦ ᐊᖏᖃᑎᖃᓚᐅᖅᑎᓪᓗᒋᑦ ᐅᑎᖅᑕᐅᑐᐃᓐᓇᕐᒥᑎᓪᓗᒋ ᐱᔭᐅᓂᐊᕐᓂᕋᖅᑕᐅᓪᓗᑎᒃ ᐃᒪᐃᑦᑐᒥ 
ᐱᓕᕆᐊᒥ. 
 
ᑕᐃᒪᓕ ᑕᒪᓐᓇ ᐊᓯᑦᔨᓗᐊᕐᓯᒪᓐᖏᒻᒪᑦ ᑕᐃᒪᓐᖓ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ. ᐊᒻᒪᓗ ᐅᖃᖅᑲᐅᒐᒪ, 
ᓱᓪᓗᓕᖃᕐᓂᕈᑦᑕ ᐊᒥᓱᓂᕐᓴᐅᔪᑎᑐᑦ ᐃᓚᖏ ᑕᐃᒪᐃᑦᑐᓂ ᐱᖃᕐᒪᑕ, ᑕᒪᓐᓇ ᐃᓱᒪᓗᒋᒐᔭᓐᖏᑕᕋ. 
 
ᐃᒥᖅᑕᖃᑦᑕᕐᓂᖅ, ᐃᕝᕕᑦ ᐅᖃᐅᓯᖏᑦ ᐅᖃᖅᑲᐅᒐᕕᑦ ᐃᓪᓗᓄᑦ ᐃᒥᖅᑕᐸᒃᑲᑦᑕ, ᑕᐃᒪᐃᖃᑦᑕᕐᓕ, ᐅᓪᓗᒥᐅᔪᖅ 
ᐊᐱᕆᔪᒪᕙᒋᑦ, ᐃᑲᔪᕈᓐᓇᖅᐱᒋᑦ ᕼᐊᒻᓚᒃᑯᑦ ᑕᒪᒃᓱᒧᖓ ᐊᑦᑕᐅᒻᒧᑦ ᓄᓇᓯᐅᒻᒧᑦ, ᐃᒥᖅᑕᐅᒻᒧᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᒃᓴᐃᓐᓇᕐᒥᔪᖓᑦᑕᐅᖅ ᐊᒃᓱᐊᓗᒃ ᐱᔭᕆᐊᑐᒻᒪᑦ 
ᐅᖃᐅᓯᓐᓇᒃᑯᑦ ᐊᖏᖃᑎᒌᑦᑐᓂᒃ ᑭᓯᐊᓂᓕ ᑭᐅᓗᒍ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ. ᑕᐃᒃᑯᐊ ᓄᓇᓕᐅᔪᑦ 
ᐱᓕᕆᖃᑎᒋᔪᒪᑦᑎᐊᑕᒃᑲᑦ ᕿᒥᕐᕈᓗᒋᑦ ᓯᕗᓪᓕᐅᔭᐅᖁᔭᖏᑦ ᐃᒪᐃᑦᑐᒐᓗᐊᖅᐸᑕ ᐊᑦᑕᐅᑏᑦ ᐃᒥᖅᑕᐅᑏᑦ 
ᑭᓇᓗᖃᐅᑏᑦ. 
 
ᑭᓯᐊᓂᓕ, ᖃᐅᔨᒪᓪᓗᑕ ᑮᓇᐅᔭᓂᒃ ᐊᒥᒐᕐᓯᓂᕗᑦ ᐱᔾᔪᑕᐅᑐᐃᓐᓇᕆᐊᖃᕐᒪᑦ, ᐊᖏᕐᓯᒪᓂᐊᖅᐳᖓ 
ᐱᓕᕆᖃᑎᒋᓂᐊᕐᓗᒋᑦ ᓄᓇᓕᐅᔪᑦ ᑎᑎᕋᕐᓂᐊᕐᑎᓪᓗᒋᑦ ᓯᕗᓪᓕᐅᔾᔭᐅᖁᔭᒥᒧᓂᒃ ᓄᓇᓕᖏᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ. ᒪᒃᓖᓐ 

ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᒪᓂᑦᑐᐊᖅ ᐱᔪᓐᓇᖃᑦᑕᖏᒻᒪᑕ $4 ᒥᓕᐊᓂᒃ ᐊᕐᕌᒍᑕᒫᑦ ᐃᓗᐃᒃᑲᐅᔪᓂ 
ᑮᓇᐅᔭᓂᒃ ᑕᐃᒪᐃᑦᑐᓄᑦ, ᐱᔪᒪᔭᑐᐊᕗᓪᓕ ᓄᓇᑦᑎᓐᓂᒃ, ᑕᕝᕙᓐᖓ ᐊᑭᑐᔪᑎᓄᑦ ᐸᕐᓇᔭᒍᑕᐅᔪᓂᒃ ᐊᕐᕋᓂ, 
ᓄᓇᓕᐅᔪᑦ ᐃᓱᒪᓕᐅᕈᓐᓇᕆᐊᖃᕐᒪᑕ ᐊᒻᒪ ᐅᖃᕈᓐᓇᖅᑐᑕ ᑕᐃᓐᓇ ᐊᑦᑕᐅᑎᕗᑦ ᖃᓄᐃᓐᖏᑦᑎᐊᕐᒪᑦ, 
ᐃᒥᖅᑕᐅᑎᑖᒃᑲᓐᓂᕆᐊᖃᖅᑐᒍᑦ. 
 
ᑕᐃᒪᓕ ᕼᐊᒻᓚᒃᑯᑦ ᓂᐅᕕᓕᓚᐅᖅᐳᑦ ᐃᒥᖅᑕᐅᑎᐅᔪᒥᒃ ᑐᑭᓯᐅᒪᓪᓗᑎᒃ ᑕᐃᒃᑯᐊ ᑮᓇᐅᔭᐃᑦ ᐸᕐᓇᒍᑎᓂᓚᐅᖅᑐᑦ 
ᐊᑦᑕᐅᒻᒧᑦ ᐊᕐᕌᓂ ᓴᖑᑎᑕᐅᓂᐊᕐᒪᑕ ᐃᒥᖅᑕᐅᒻᒧᑦ ᐊᑭᖓᑕ ᐊᔾᔨᒌᓐᖏᒍᑎᖓ ᐊᑭᓕᖅᑕᐅᒐᔭᕐᓗᓂ. 
 
ᑕᐃᒃᑯᐊᓕ ᐊᑐᖅᑕᐅᓯᒪᓕᕆᕐᒪᑕ ᑎᑎᖅᑲᐅᓯᐊᕐᓯᒪᓕᕆᓪᓗᑕ ᑕᐃᒪᐃᑦᑐᓂᒃ ᑮᓇᐅᔭᖃᖅᑎᑎᔾᔮᖏᑦᑐᑦ. 
ᓴᓂᕐᕙᐃᓯᒪᔪᖃᓚᐅᕐᒪᑦ $140 ᑕᐅᓴᓐ ᐊᑦᑕᐅᒻᒧᑦ. ᐊᖏᕈᓐᓇᖅᐱᑦ ᐅᕙᓄᑦ ᒪᓕᒐᓕᐅᕐᕕᒻᒥ ᐅᓪᓗᒥᐅᔪᖅ ᑕᒪᓐᓇ 
ᑲᒪᒋᔭᐅᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᒪᓕᒋᐊᖃᕐᒥᔪᖅ ᖃᓄᐃᑦᑐᒧᑦ ᐊᖏᕐᓂᐊᕐᒪᖔᕐᒪᑦ. ᑭᓯᐊᓂᓕ, ᐊᖏᕐᕕᒋᔪᓐᓇᖅᑕᕋ 
ᒪᓕᒐᓕᐅᖅᑎᐅᔪᖅ ᑕᒪᓐᓇ ᖃᐅᔨᒋᐊᕐᓂᐊᕋᒃᑯᑦ ᖃᓄᖅ ᐋᖅᑭᒍᓐᓇᕐᓂᐊᕐᒪᖔᖅ ᐃᒃᐱᒋᒍᓂᑐᐃᓐᓇᖏᓪᓗᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 7-10. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᑲᐃᓐᓇᕈᒪᑐᐃᓐᓇᖅᑐᖓ ᑕᕝᕙᓂ ᐊᑭᑐᔪᑎᓄᑦ 
ᐊᑐᖅᑐᒃᓴᓄᑦ ᓄᓇᓕᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᑦ ᐃᓱᒪᒋᓐᖏᓪᓗᒋᓪᓕ ᑕᕝᕙᓂ ᑎᑎᕋᕐᓯᒪᓐᖏᑦᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᑦᑎᐊᑲᓐᓂᕐᓗᒍ ᑲᑕᒪᓐᓇ ᑲᔪᓯᓂᐊᕐᒪᑦ ᒪᒃᐱᒐᖏᑎᒍᑦ. 
ᐊᐱᖅᑯᑎᒃᓴᖅᑕᖃᓐᖏᑉᐸᑦ ᐅᖃᐅᓯᒃᓴᓂᓗᓐᓂᑦ. ᑭᕙᓪᓂᕐᒧᑦ. 7-10, ᑲᑎᑦᑐᒋᑦ ᑭᕙᓪᓕᖅ, 2 ᒥᓕᐊᓐ, 546 
ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᑎᕐᒥᐅᑦ. 7-10 ᐊᒻᒪ 7-11. ᑲᑎᑦᑐᒋᑦ ᕿᑎᕐᒥᐅᑦ, ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ. ᐅᑎᕈᓐᓇᕋᕕᑦ ᐃᖅᑲᓇᐃᔭᓕᖅᑐᑎᓪᓗ. 
 
ᐃᕝᕕᑦ ᐃᖅᑲᓇᐃᔭᖅᑎᑎᓪᓗ ᖃᐅᔨᒪᑦᑎᐊᖅᑐᓯ ᖁᕐᓗᖅᑐᒥ ᑕᐃᓐᓇ ᐃᒥᕐᒧᑦ ᓴᓗᒻᒪᕐᓴᐃᕕᐅᔪᖅ ᖁᕐᓗᖅᑐᒥ 
ᒪᓕᒃᑕᐅᔭᕆᐊᓕᓐᓄᑦ ᒪᓕᓚᐅᓐᖏᒻᒪᑦ. ᕼᐊᒻᓚᒃᑯᑦ ᐊᑲᐅᓐᖏᓕᐅᕈᑎᖃᖅᐸᒃᑐᑦ ᑕᒪᒃᓱᒥᖓ ᑮᓇᐅᔭᓂᒃ 
ᕿᓂᕋᓱᐊᖅᑐᑎᒃ ᐊᑐᖅᑕᐅᓂᐊᖅᑐᓂᒃ. 
 
ᐊᑭᑦᑐᕙᓪᓕᐊᑐᐃᓐᓇᕐᒪᑕ ᐊᒻᒪ ᐊᑭᓕᑦᓴᓕᐅᖅᐸᓪᓕᐊᑦᓱᑕ ᑕᒪᑐᒧᖓ. ᐃᓱᒪᑐᐃᓐᓇᕐᑐᖓᓕ ᐃᒻᒪᖃ 
ᐱᑕᖃᕆᐊᖓᓂ ᐱᓕᕆᔭᑦᓴᒥ ᒥᓪᓗᐊᖅᑎᓪᓗᒍ ᐃᓪᓗ ᐅᕝᕙᓗ ᐱᑕᖃᖄ ᐃᒥᖅᑕᕕᖓᑦᑕ ᖃᐅᔨᓴᖅᑕᐅᓂᖓᓄᑦ 
ᐃᒻᒪᖃᑦᑕᐅᖅ ᑕᐃᒪᐃᓐᓂᕈᑎ. ᐃᒪᐃᑑᔮᖅᒪ ᐊᖅᕌᒍᑕᒫᑦ ᐊᐅᓚᓂᖃᑦᓯᐊᕐᓱᓂ ᑮᑕᑲᐃᓐᓇᖅ ᑕᐃᒪᒧ ᓯᖁᒥᑦᓱᓂ.  

ᑕᐃᒪᖓᑦ ᐊᑲᐅᖏᓕᐅᕈᑎ. ᑕᕝᕙᓃᓐᓂᖏᓐᓂ ᐅᓪᓗᒥ, ᐱᓕᑦᓯᒍᓐᓇᕿᓰ ᐃᓚᖏᓐᓄ ᑐᑭᓯᒋᐊᕈᑎᓄᑦ ᑕᒪᑐᒧᖓ? 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍ): ᐄᖕ. ᖁᔭᓐᓇᒦᒃ, ᐃᑦᓯᕙᐅᑕ. ᐱᓕᕆᖃᑎᒋᑦᓱᑎᒍᑦ ᓴᓇᔪᓕᕆᔨᑯ 
ᐱᔨᑦᓯᖅᑕᐅᓂᖏᓐᓄᑦ ᐅᑯᓇᓂ ᐃᒥᖅᑕᕕᐅᕙᑦᑐ ᐃᒪᖃᖅᕕᐅᔪᑦ ᖃᐅᔨᓴᖅᑕᐅᓂᖓᓄᑦ ᖃᐅᔨᒪᑦᓱᑕᓗ 
ᖁᓪᓗᖅᑑᖅᒥ ᑲᔪᓯᖏᓐᓇᕐᑐᓂ ᐊᑲᐅᖏᓕᐅᕈᑎᖏᓐᓄᑦ. 
 
ᐱᕙᓪᓕᐊᓯᒪᒐᓗᐊᕐᑐᒍ ᐱᓕᕆᖃᑎᒋᑦᓱᑎᒍᑦ ᖃᐅᔨᓇᓱᐊᕐᓱᑕ ᐊᒻᒪ ᐱᓕᑦᓯᓂᐊᕐᓱᑕ ᓴᓗᒪᔪᒥ ᐃᒥᖅᒥ 
ᖁᓪᓗᖅᑑᖅᒥ ᐅᑯᑎᒎᓐᓇ ᖃᓄᐃᒋᐊᖅᑕᓄᑦ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋ ᐱᔭᑦᓴᖏᓐᓂ. ᒪᒥᐊᓇᖅ, 
ᐃᑦᓯᕙᐅᑕ. ᖃᓄᐃᓐᓂᐊᓂᕗ ᐱᓂᐊᕐᓱᑕ ᑮᓇᐅᔭᓂ ᐅᑯᓇᖓ ᖃᓄᐃᒋᐊᖅᑕᓄᑦ ᓄᓇᓖᑦ ᐊᑐᖅᐸᑦᑕᖏᑦ 
ᐊᐅᓚᔪᓐᓇᖁᓪᓗᒋᑦ ᐱᔭᑦᓴᒥ, ᒐᕙᒪᑐᖃᑯᑦ ᑮᓇᐅᔭᑦᓴᒫᖏᑦ ᖁᒻᒧᐊᒋᐊᕐᓗᑎ, ᐱᑕᖃᕐᓱᓂ ᒥᑦᓴᐅᓯᓗᒋ 5.5 
ᒥᓕᐊᓐ ᑖᓚᐃ ᐃᒪᐃᒻᒪᓪᓗ ᐱᓂᐊᖅᑕᕗ ᐃᒪᐃᒻᒪ ᖃᓄᐃᒋᐊᕈᑎᒋᓂᐊᕐᓱᒋ ᓴᓇᓂᖅᓄᑦ ᐅᑯᓇᓂ, ᐃᒪᐃᑐᓄᑦ 
ᐃᒥᖅᓄᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᓱᓕᒃᑲᓐᓂᐅᕚ? ᐊᓚᑲᓐᓄᐊ. 
 
ᐊᓚᑲᓐᓄᐊ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑐᑭᓯᑎᑕᐅᒋᐊᑲᓐᓂᕈᒪᑦᓱᖓ ᐃᒪᐃᒻᒪ ᕿᑎᖅᒥᐅᐸᓯᖕᒥ, 
ᐱᑕᖃᕐᓱᓂ ᖃᐅᓱᐃᑦᑐᖅ ᐃᓚᒋᓕᐅᑎᓯᒪᔭᖅ ᑖᒃᑯᐊ ᐃᓗᐊᓂ ᐃᓱᒪᒋᑦᓱᒍ ᐃᒪᐃᒻᒪ ᕿᑭᖅᑖᓗᐸᓯᖕᒧ. ᐃᓚᒋᒻᒪᐅ 
ᕿᑎᖅᒥᐅᐸᓯᖕᒥ, ᖃᐅᓱᐃᑦᑐ ᐃᓚᒋᓕᐅᑎᓯᒪᔪᑦ ᕿᑎᖅᒥᐅᐸᓯᖕᒧ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕᖅ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑖᒃᑯᐊ 300ᑕᐅᓴᓐ ᑖᓚᐃ 
ᑕᕝᕙᓃᒋᐊᑐᖏᑦᑑᒐᓗᐊᑦ. ᐃᓚᒋᓯᒪᒻᒪᐅ ᕿᑭᖅᑖᓗᐸᓯᖕᒧᑦ ᐃᒪᐃᒻᒪ ᓱᒻᒪᐅᓂᖓᓄᑦ ᓇᒻᒪᖃᕆᐊᖓᓄᑦ 
ᐊᔾᔨᒋᑦᓯᐊᖏᑦᑕᖏᓐᓂ. 
 
ᐃᓗᐊᓃᒋᐊᑐᖏᑦᑐ ᕿᑎᖅᒥᐅᐸᓯᖕᒧ, ᐃᓗᐊᓃᒋᐊᓕ ᕿᑭᖅᑖᓗᐸᓯᖕᒥ. ᐃᓄᐃᓴᓐᓂᕐᓴᐅᓂᐊᕐᓱᑎ ᑮᓇᐅᔭᐃᑦ 
ᕿᑎᖅᒥᐅᐸᓯᖕᒧᑦ, 10ᒥᓕᐊᓐ ᑖᓚᐃ, 11ᒥᓕᐊᓐ ᑖᓚᐅᖏᑦᑐᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᑲᑎᑦᑐᐃᑦ ᑕᖏᓕᖕᓄᑦ ᐃᑲᔫᑎᑦ, ᕿᑎᖅᒥᐅᐸᓯᖕᒧᑦ, ᐃᓛ, 10ᒥᓕᐊᓐ 830ᑕᐅᓴᓐ 
ᑖᓚᐃᑦ? ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. ᑲᑎᑦᑐ ᑕᖏᓕᖕᓄ ᐃᑲᔫᑎᑦ, 11 ᒥᓕᐊᓐ 30ᑕᐅᓴᓐ ᑖᓚᐃ. ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓇᒻᒪᓴᖅᑐᐃᑦ. 
 
ᐃᑦᓯᕙᐅᑕᖅ (ᑐᓵᔨᑎᒍ): 7-13, ᓄᓇᓕᖕᒥ ᒐᕙᒪ ᐅᕝᕙᓗ ᐃᖏᖅᕋᔫᓕᕆᔨᑯ, ᑐᓐᓂᕈᑏᑦ ᐃᑲᔪᖅᓱᕈᑏᑦ, 
ᖃᓄᐃᓕᖓᓂᕆᔭᖏ ᐱᒻᒪᕆᐅᔪᓄ, ᕿᑎᖅᒥᐅᐸᓯᖕᒧᑦ, 88 ᑕᐅᓴᓐ ᑖᓚᐃ. ᓈᒻᒪᓴᖀ? ᕼᐊᕕᐅᔭᖅ. 

ᕼᐊᕕᐅᔭᖅ (ᑐᓵᔨᑎᒍ): ᐅᖃᕆᐊᑲᓐᓂᕈᒪᑐᐃᓐᓇᕐᑐᖓ ᑕᒪᑐᒧᖓ ᐅᖃᓕᒫᒐᖅᓂ, ᑕᑯᑦᓱᑕ ᐃᓗᐊᓂ 
ᐅᖃᓕᒫᒐᖅᒥ ᐊᒻᒪ ᐃᓄᐃᑦ ᑐᓴᖅᓯᒪᓪᓗᑎ, ᑕᑯᑦᓱᒋᑦ ᐅᑯᓇᓂ 88ᑕᐅᓴᓐ ᑖᓚᐃᑦ, ᓇᒧᖅᖓᕐᑕᐅᒻᒪᑕᓕ ᐊᒻᒪ 
ᑭᓱᓄᑦ ᐊᑑᑎᔭᐅᓂᐊᕐᒪᑕ? 
 
ᖃᐅᔨᒪᓚᐅᔾᔭᖏᓐᓇᒪ ᓴᓇᒍᒪᒋᐊᖏᓐᓄᑦ ᐊᖁᑎᒥ. ᕿᑎᕐᒥᐅᑦ ᖃᐅᔨᔪᒪᒐᓗᐊᕐᒪᑕ ᖃᖓ ᓴᓇᔭᐅᓛᕐᒪᖔᖅ, 
ᑕᒪᓐᓇ ᐊᖅᑯᑎᐅᔪᖅ ᐅᐱᓐᓇᕋᓂ ᑕᒪᓐᓇ ᑲᔪᓯᖁᔭᐅᒐᓗᐊᕐᒪᑦ ᓴᓇᔭᐅᓂᖓ ᐊᑐᕆᐊᖑᔪᖅ ᕿᑎᕐᒥᐅᓂᒃ ᐊᒻᒪ 
ᑐᓚᒃᑕᕐᕕᑦ ᑕᐃᑯᖓᖃᐃ ᐅᔭᕋᓐᓂᐊᕐᕕᒻᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐊᕙᑎᒧᑦ ᖃᐅᔨᓴᕐᓂᕐᒧᑦ 
ᕿᑎᕐᒥᐅᓂᒃ. ᐊᕙᑎᒥᒃ ᖃᐅᔨᓴᕐᓂᒃᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᑦᑐᒋᑦ ᕿᑎᕐᒥᐅᑦ. $88 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᑦᑐᒋᑦ ᐃᑲᔫᓯᐊᑦ ᑐᓂᕐᕈᑕᐅᔪᑦ. $88 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ ᒪᒃᐱᒐᖅ 7-14. ᐃᖏᕐᕋᔪᓕᕆᓂᕐᒧᑦ. ᓇᓗᓇᐃᕐᓯᒪᓂᖏᑦ 
ᐊᑭᑐᔫᑎᓄᑦ. ᑕᖏᓕᓐᓄᑦ ᐱᖁᑎᒋᔭᐅᔪᓄᑦ. ᒐᕙᒪᖃᕐᕕᐅᔪᒥ. ᑲᑎᑦᑐᒋᑦ ᒐᕙᒪᖃᕐᕕᐅᔪᖅ, $430 ᑕᐅᓴᓐ. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᑭᖅᑖᓗᒃ, ᑲᑎᑦᑐᒋᑦ ᕿᑭᖅᑖᓗᒃ, $200 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᕙᓪᓕᖅ, ᑲᑎᑦᑐᒋᑦ ᑭᕙᓪᓕᖅ, $835 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᑕᖏᓖᑦ, $2 ᒥᓕᐊᓐ, 465 ᑕᐅᓴᓐ. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᒪᒃᐱᒐᕐᒧᑦ 7-4. ᓄᓇᓕᓐᓂ ᒐᕙᒪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ. 
ᐱᓕᕆᕕᐅᔪᑦ ᓇᐃᓪᓕᒋᐊᕐᓯᒪᔪᖅ. ᓇᓗᓇᐃᕐᓯᒪᓂᖏᑦ ᐊᑐᖅᑕᐅᓂᐊᖅᑐᑦ, ᑲᑎᑦᑐᒋᑦ ᐊᑭᑐᔪᓄᑦ ᐊᑐᖅᑐᒃᓴᐅᔪᑦ 
$19 ᒥᓕᐊᓐ, 196 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᔪᖓ ᐊᖓᔪᖅᑳᒧᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐃᖏᕐᕋᔪᓕᕆᓂᕐᒧᑦ 
ᐃᖅᑲᓇᐃᔭᖅᑎᖏᓪᓗ. ᓄᖅᑲᓚᐅᓐᖏᓐᓂᕐᓂ ᐅᖃᐅᓯᒃᓴᖃᖅᐱᑦ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐅᖃᕈᓐᓇᑐᐃᓐᓇᖅᑐᖓ ᐊᖓᔪᖅᑳᖅ, ᖁᔭᓐᓇᒦᒃ, 
ᒪᓕᒐᓕᐅᖅᑎᐅᖃᑎᒃᑲ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᐃᑦᑐᒪᕙ ᑲᑎᒪᔨᕋᓛᖑᔪᑦ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᒫᓐᓇᐅᔪᖅ ᓄᖅᑲᕆᐊᕈᒪᓕᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᕐᒪᑦ ᓄᖅᑲᕆᐊᕈᒪᓕᖅᑐᓂ. ᐊᖏᖅᑐᑦ. ᐊᖏᓐᖏᑦᑐᑦ. 
ᐱᒋᐊᖅᑎᑕᐅᔪᑦ ᑲᔪᓯᔪᖅ. ᐅᖃᖅᑎᐅᔪᖅ ᖃᐃᖁᔭᐅᓕᕐᓕ? 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴᖅ 20. ᐅᓂᒃᑳᖏᑦ ᑲᑎᒪᑐᐃᓐᓇᖅᑐᑦ. ᐃᒃᓯᕙᐅᑕᖅ. ᐳᑭᕐᓇᒃ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕋᓛᖁᑎᑎᑦ ᐃᓱᒪᒃᓴᕐᓯᐅᖃᐅᔪᑦ ᐱᖁᔭᒃᓴᖅ 46-ᒥᒃ 
ᐊᒻᒪᓗ ᐊᑭᑐᔫᑎᓄᑦ ᐊᑐᖅᑐᒃᓴᓂᑦ ᐊᒻᒪ ᑲᔪᓯᒃᑲᓐᓂᕈᒪᓪᓗᑎᑦ. ᐊᒻᒪᓗ, ᐅᖃᖅᑏ, ᐱᒋᐊᖅᑎᑦᑎᕗᖓ ᐅᓂᒃᑳᖑᔪᑦ 
ᑲᑎᒪᔨᕋᓛᖁᑎᓐᓄᑦ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒋᐊᖅᑎᑦᑎᓯᒪᔪᖃᕐᒪᑦ. ᐊᐃᒃᐱᖅᑕᐅᕙ ᐱᒋᐊᖅᑎᑕᐅᔪᖅ? ᓯᕗᓕᖅᑎ 
ᐅᑲᓕᖅ ᐊᐃᒃᐲᔪᖅ ᐱᒋᐊᖅᑎᑕᒥᒃ. ᐱᒋᐊᖅᑎᑕᐅᔪᖅ ᓈᒻᒪᒃᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ 
ᑲᔪᓯᔪᖅ. ᑲᑎᒪᔾᔪᑎᒃᓴᖅ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
 
ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎᐅᑉ ᑐᓪᓕᐊ. 

 



ᐱᖓᔪᐊᑦ, ᐅᑐᐱᕆ 28, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4290 

 
ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᖅᑎᕋᖅᑎᐅᑉ ᑐᓪᓕᐊ: ᖁᔭᓐᓇᒦᒃ ᐅᖃᖅᑏ. ᑐᓴᒐᒃᓴᖃᕋᒪ ᑲᑎᒪᓂᐅᓂᐊᖅᑐᓂᑦ ᖃᐅᑉᐸᑦ 9:00ᒧᐊᖅᐸᑦ, 
ᑲᑎᒪᔨᕋᓛᑦ ᐱᔪᓐᓇᑎᑦᑎᓂᕐᒥᒃ ᓄᓇᓕᓐᓂᑦ ᐊᒻᒪ ᐃᑯᐱᕝᕕᓕᕆᔨᒃᑯᓐᓂᑦ ᑐᒃᑐᒥ, 10:00ᒧᐊᖅᐸᑦ ᒐᕙᒪᒃᑯᑦ 
ᐊᐅᓚᓂᖏᓐᓂᑦ ᐊᒻᒪ ᐱᔨᑦᑎᕋᐅᑎᖏᓐᓂᑦ ᑐᒃᑐᒥ ᐊᒻᒪ ᐅᓪᓗᕈᒥᑕᕐᓇᐅᓕᖅᐸᑦ ᒪᓕᒐᓕᐅᖅᑎᓕᒫᑦ ᑲᑎᒪᓂᐊᖅᑐᑦ 
ᓇᓄᒃᒥ. 
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᐃᑦ ᕿᑎᖅᑰᒧᑦ ᐅᑐᐱᕆ 30, 2003ᒥ: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

• ᒪᓕᒐᒃᓴᖅ 33 

• ᒪᓕᒐᒃᓴᖅ 37 

• ᒪᓕᒐᒃᓴᖅ 43 

• ᒪᓕᒐᒃᓴᖅ 44 

• ᒪᓕᒐᒃᓴᖅ 45 

• ᒪᓕᒐᒃᓴᖅ 46 

• ᒪᓕᒐᒃᓴᖅ 47 

• ᒪᓕᒐᒃᓴᖅ 48 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑎᐅᑉ ᑐᓪᓕᐊ. 
 
ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᕿᑎᖅᑰᖑᓇᓱᓐᓂᖓᓂ ᐅᑐᐱᕆ 30, 2003ᒥ 1:30ᒧᐊᖅᐸᑦ ᐅᓐᓄᓴᒥ.  
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 6:00ᒧᐊᖅᑎᓪᓗᒍ ᐅᓐᓄᓴᒥ

